
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

(ᐃᖃᓗᐃᑦ-ᑕᓯᓗᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 
ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 
ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ  

 
ᐸᑎᖅ ᓇᑦᓯᖅ 
(ᐊᐃᕕᓕᒃ) 

 
ᑳᓪᕕᓐ ᐲᑕᓴᓐ 
(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   
  

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᕕᕝᕗᐊᕆ 23, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 
ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 
ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ,  ᑕᐃᕕᑎ ᖃᒪᓂᖅ, 
ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 
ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ 
ᓯᒪᐃᓚᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 
ᐱᒋᐊᓚᐅᖅᑎᓐᓇᑕ, ᑐᒃᓯᐊᕐᓂᒃᑯᑦ ᒪᑐᐃᖅᓯᖁᕙᕋ 
ᒪᓕᒐᓕᐅᖅᑎ ᐸᑎᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥᐅᑕᐃᑦ ᑕᐅᑐᒃᑐᑦ, 
ᓈᓚᒃᑐᑦ ᑐᓐᖓᓱᑦᓯᐊᕐᓕᑦ ᑲᔪᓯᓂᐊᓕᕐᒥᒐᑦᑕ 
ᐅᓪᓗᒥ.  
 
ᑮᓇᐅᔭᐃᑦ ᐅᓂᒃᑳᖅᑕᐅᓂᖏᑦ. (ᑐᓵᔨᑎᒎᓕᖅᑐᖅ) 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 534 - 5(2): 

ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 2021-2022 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᑲᑎᒪᔩᓪᓗ. ᖁᔭᓐᓇᒦᒃ 
ᐱᕕᖃᕈᓐᓇᖅᑎᒐᕕᓐᖓ ᐅᖃᖅᑏ ᒐᕙᒪᒃᑯᑦ 
ᐊᑐᓕᖁᔭᖓᓂᒃ ᑮᓇᐅᔭᖅᑑᑎᑦᓴᑦ 2021-2022. 
ᑖᓐᓇ ᐱᖓᔪᒋᓕᖅᑕᖓᑦ ᑖᓐᓇ ᑮᓇᐅᔭᓂᒃ 

ᓴᖅᑭᓯᒪᔭᓐᓂᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
 
ᑲᔪᓯᓚᐅᓐᖏᓂᓐᓂ ᖁᔭᓐᓇᒦᕐᓚᒃᑲ ᑕᐃᒃᑯᐊ 
ᐱᓕᕇᓐᓇᓚᐅᖅᑐᑦ ᐋᖅᑭᑦᓱᐃᓚᐅᖅᑐᑦ 
ᑮᓇᐅᔭᖅᑑᑎᑦᓴᓂᒃ.  
 
ᐱᒋᐊᕐᓂᖓᓂᒃ ᑖᑦᓱᒪᐅᑉ ᑕᓪᓕᒪᒋᓕᖅᑕᖓᓂᒃ 
ᒪᓕᒐᓕᐅᕐᕕᐅᑉ ᐱᓕᕆᐊᕆᔭᕗᑦ ᑐᕌᖅᑕᕗᒻᒧᑦ 
ᑖᓐᓇ ᑕᐅᑐᒐᕆᔭᑦᑎᓐᓄᑦ ᑐᓐᖓᕕᖃᖅᑐᒧᑦ 
ᐱᓯᒪᔪᖅ ᐃᓄᐃᑦ ᐱᖅᑯᓯᖏᓐᓂᒃ. ᑕᒪᓐᓇ 
ᑕᐅᑐᒐᕗᑦ ᐱᖅᑯᓯᕆᔭᕗᓪᓗ ᑐᑭᒧᐊᕈᑏᓐᓇᕋᑉᑎᒍᑦ 
ᐅᑉᓗᒥ ᒐᕙᒪᐅᓕᖅᑐᓂᒃ ᐊᒻᒪ 
ᐱᐅᓯᖃᐅᓯᐅᕙᑦᑐᓂᒃ 
ᐱᕈᖅᐸᓪᓕᐊᖏᓐᓇᕋᓗᐊᖅᑎᓪᓗᒋᑦ ᐃᓄᖁᑎᕗᑦ. 
 
ᐊᑐᓂ ᒐᕙᒪᕗᑦ ᑮᓇᐅᔭᖅᑑᑎᑦᓴᓂᒃ ᑐᕌᖅᑕᕘᒥ 
ᑐᓐᖓᕕᖃᕐᒪᑕ. ᑮᓇᐅᔭᖅᑑᑎᑦᓴᕗᑦ ᓯᕗᓪᓕᖅᐹᖅ 
ᐱᒋᐊᓐᖓᐅᑎᐅᖕᒪᑦ ᐱᔨᑦᓯᕋᐅᑎᑦᓴᐃᑦ 
ᓯᕗᓪᓕᐅᔾᔭᐅᓂᖏᑦ ᒪᓕᑦᑐᒋᑦ. ᑐᒡᓕᐊᓄᓪᓗ 
ᑕᒪᒃᑯᐊ ᑲᔪᓯᑦᓯᐊᕈᓇᐅᓂᖏᑦ 
ᑲᒪᒋᔭᐅᑦᓯᐊᕆᐊᖃᕐᓂᖏᓪᓗ ᐊᑐᓕᖅᑎᑕᐅᓂᖏᑕ. 
 
ᐊᕐᕌᓂ ᓴᖅᑮᓚᐅᖅᓯᒪᕗᖓ ᐃᓄᖕᓄᑦ ᑐᕌᖓᔪᓂᒃ 
ᓂᕆᐅᓐᓂᖃᑦᓯᐊᖅᓱᑕ ᑮᓇᐅᔭᓂᓪᓗ 
ᑲᒪᑦᓯᐊᕆᐊᖃᕐᓂᕗᑦ ᐃᓱᒪᒋᓯᓐᓇᕋᓗᐊᖅᖢᒍ. 
ᑕᒪᓐᓇ ᐊᑐᖅᑎᒋᔭᕗᑦ ᓲᕐᓗ 
ᐃᓐᓇᓐᖑᖅᐸᓪᓕᐊᔪᑎᑐᑦ ᐱᒐᑉᑕ. 
ᑐᓐᖓᕕᖃᐃᓐᓇᕋᓗᐊᖅᖢᑕ ᓱᓕ 
ᐱᔨᑦᓯᖃᐅᑎᐅᕙᑦᑐᓂᒃ ᐃᑲᔪᕈᑎᒋᕙᑦᑕᑎᓐᓂᒃ 
ᐃᓐᓇᓐᖑᖅᐸᓪᓕᐊᓂᐅᑉ ᒪᓕᓪᓗᒍ. ᐊᕐᕌᓂ ᑕᒪᒻᓇ 
ᓂᕈᐅᓐᓂᕆᔭᕗᑦ ᑕᐃᒪᐃᑦᓯᐊᖅᓯᒪᓚᐅᖅᑐᖅ 
ᐃᓱᒪᒋᓪᓗᒋᑦ ᑕᒪᒃᑯᐊ ᐊᒃᓱᕈᕐᓇᖅᑐᑦ 
ᑮᓇᐅᔭᖅᑑᑎᑦᓴᐃᑦ. ᑕᒪᒃᑯᐊ ᐊᒃᓱᕈᕐᓇᐸᑦᑐᑦ 
ᖃᐅᔨᒪᔭᐃᓐᓇᕗᑦ ᐊᒥᓱᓪᓗ ᐊᑦᑐᐊᓂᖃᖅᐸᑦᓱᑎᒃ 
ᐱᔨᑦᓯᕋᐅᑎᐅᕙᑦᑐᓂᒃ ᓄᓇᕘᓗᑦᑖᒥ.  
 
ᐊᓯᖏᓪᓗ ᓄᓇᕗᒻᒥ ᑕᒪᒃᑯᐊ ᖃᓄᖅ ᐱᖏᑦ 
ᐊᒃᓱᕈᕐᓇᑲᓐᓂᖅᐸᒻᒥᒻᒪᑕ ᐆᑦᑑᑎᒋᓗᒍ 
ᐱᒋᐊᓕᓚᐅᖅᓯᒪᒐᑦᑕ ᒐᕙᒪᐅᓕᖅᖢᑕ ᑭᒃᑯᓕᒫᒧᑦ 
ᑭᖑᕙᖅᓯᒪᓕᖅᓱᑕ ᐊᓯᑉᑕ ᒐᕙᒪᐅᔪᐃᑦ ᓴᓂᐊᓂ 
ᑲᓇᑕᒥ. ᐃᓂᓪᓚᖓᐅᑎᕗᑦ ᓴᓇᓯᒪᔪᓪᓗ ᑕᒪᒃᑯᐊ 
ᐃᓱᒪᒋᓪᓗᒋᑦ ᐱᔨᑦᓯᕋᐅᑎᓄᑦ ᐊᒻᒪᓗ 
ᐱᓕᕆᐊᒃᓴᓄᑦ 

ᑲᓇᑕᒥ. ᐅᖃᖅᑏ, ᐅᕙᒍᑦ ᑕᒪᒃᑯᐊ 
ᓵᓐᖓᕙᓪᓕᐊᔪᓐᓇᖅᑕᕗᑦ ᐊᒃᓱᕈᕐᓇᖅᑐᑦ 
ᐱᓕᕆᖃᑎᒌᓐᓂᒃᑯᑦ ᒐᕙᒪᐅᓪᓗᑕ 
ᒪᓕᒐᓕᐅᕐᕕᒻᒥᓪᓗ ᓄᓇᓕᐅᓪᓗᑕᓗ ᓄᓇᕗᒻᒥᓪᓗ. 
ᑕᒪᓐᓇ ᒐᕙᒪᒃᑯᓐᓂᑦ ᒐᕙᒪᑐᖃᒃᑯᑦ ᐃᓚᒋᓪᓗᑎᒍᑦ 
ᐃᑲᔫᑎᖃᕈᓐᓇᑦᓯᐊᕐᓂᖓᓂᒃ 
ᐱᓕᕆᖃᑎᒌᑦᓯᐊᕐᓂᒃᑯᑦ. ᐊᕐᕌᓂ 
ᑮᓇᐅᔭᖅᑑᑎᑦᓴᕗᑦ ᐅᖃᐅᑎᓚᐅᖅᓯᒪᔭᒃᑲ 
ᒐᕙᒪᑐᖃᒃᑯᑦ ᐃᓕᓴᑕᖅᓯᖁᑉᓗᒋᑦ 
ᐊᑕᐅᓯᐅᓐᖏᑦᑐᓂᒃ ᐱᓗᐊᖅᑐᒥᒃ 
ᐋᓐᓂᐊᖅᑐᓕᕆᓂᕐᒥᒃ ᐃᒡᓗᓕᕆᓂᕐᒥᓪᓗ. 
ᐅᖃᐅᓯᓪᓗᑕᕗᑦ ᑕᒪᒃᑯᐊ ᓂᕈᐊᑦᓯᐊᖅᓯᒪᓚᐅᖅᑕᕗᑦ 
ᓴᖅᑭᐸᓪᓕᐊᓕᖅᑐᑦ ᑭᓱᓪᓗ ᓴᖅᑭᐸᓪᓕᐊᓕᖅᖢᑎᒃ. 
ᓱᓕᓪᓗᒍ ᐱᕙᓪᓕᐊᖏᓐᓇᑦᓴᐃᓐᓇᖅᖢᑕ 
ᐅᖃᖃᑎᒌᖕᓂᒃᑯᑦ ᐊᒻᒪᓗ 
ᐱᓕᕆᖃᑎᒌᑦᓴᐃᓐᓇᕈᒪᓂᐊᕐᒥᔭᕗᓪᓗ 
ᒐᕙᒪᑐᖃᒃᑯᑦ ᑕᒪᒃᑯᐊ 
ᖃᓄᖅᑑᖅᐸᓪᓕᐊᔾᔪᑎᒋᓪᓗᑎᒍᑦ ᐱᔾᔪᑕᐅᕙᑦᑐᑦ. 
 
ᑎᑭᐅᑎᔭᕗᑦ 
 
ᓯᕗᓪᓕᖅᐹᒥᒃ ᖃᓄᑎᒋ ᑖᑦᓱᒪᓂ 
ᑕᓪᓕᒪᒋᓕᖅᑕᖓᓂᒃ ᒪᓕᒐᓕᐅᕐᕕᐅᑉ 
ᐅᓂᒃᑳᕆᑲᐃᓐᓇᕈᒪᓪᓗᒍ. ᓄᓇᕗᑦ 22-
ᕆᓕᖅᑕᖓᓂ ᓇᓪᓕᐅᓂᖅᓯᐅᕐᓂᖃᕐᓂᐊᓕᕐᒥᒻᒪᑦ 
ᐊᑦᓱᑦ ᐊᒥᓲᕗᑦ ᓇᓪᓕᐅᓂᖅᓯᐅᕈᑎᒃᓴᑦ 
ᖁᕕᐊᓲᑎᒋᔪᓐᓇᖅᑕᕗᑦ.  
 
ᐊᕐᕌᓂᓂᑦ ᐊᒻᒪᓗ ᐃᒻᒥᒍᑦᑕᐅᖅ ᒐᕙᒪᕗᑦ 
ᐊᑕᐅᓯᐅᓐᖏᑦᑐᓂᒃ ᐱᔭᕆᐊᖃᓚᐅᖅᑐᖅ 
ᐱᓗᐊᖅᑐᒥᒃ ᓯᕗᓪᓕᖅᐹᒥᒃ ᖃᕆᑕᐅᔭᐃᑦ 
ᐱᐅᓐᖏᓕᓚᐅᕐᓂᖓᓐᓄᑦ 
ᑲᔪᓯᓐᖐᓐᓇᕈᑎᒋᑲᓴᓚᐅᕋᑦᑎᒍᑦ. ᑕᖅᑭᑦ ᖃᑦᑎᑦ 
ᐊᓂᒍᕋᓗᐊᕐᒥᖕᒪᑕ ᓄᕙᒡᔪᐊᕐᓇᖅ-19 ᓄᐃᓚᐅᕐᒪᑦ 
ᒪᑯᐊ ᐊᑐᕆᐊᖃᖅᑐᑦ ᒪᓕᑦᑕᐅᒋᐊᖃᖅᑐᑦ 
ᓴᖅᑭᑕᐅᓗᑎᒃ. 
 
ᑕᒪᒃᑯᐊ ᐃᒻᒪᖄ ᒪᑯᐊ ᐱᒐᓗᐊᖅᑎᓪᓗᒋᑦ ᒐᕙᒪᒃᑯᑦ 
ᖃᕆᑕᐅᔭᕐᒧᑦ ᐃᓱᒪᒋᔭᐅᒻᒪᕆᐅᓚᐅᕐᒪᑦ ᓄᓇᕗᒻᒥ 
ᐊᒻᒪᓗ 

ᑖᓐᓇ ᓄᕙᒡᔪᐊᕐᓇᖅ ᓄᓇᕐᔪᐊᕐᒥᓗ 
ᐊᑦᑐᐃᕈᑎᓪᓚᕆᐅᓚᐅᕐᒪᑦ. ᑕᒪᓐᓇ 
ᑲᔪᓯᑦᓯᐊᕈᑎᒋᒍᓐᓇᖅᐸᕋ ᐅᕙᒍᑦ 
ᐃᓗᖏᖅᓱᑦᓯᐊᕐᓂᕗᑦ ᑲᑦᓱᖓᐃᖅᓯᒪᑦᓯᐊᕐᓂᕗᓪᓗ 
ᓴᐳᑎᔪᒪᓪᓗᑎᒍᑦ ᓄᓇᕗᑦ, ᓄᓇᕗᒥᐅᓗᒃᑖᕐᓗ. 
 
ᐅᖃᖅᑏ, ᐊᒃᓱᕈᕐᓇᖅᑐᑦ ᓴᖅᑭᕐᒪᑕ 
ᖃᓄᖅᑑᒋᐊᓚᐅᖅᑐᒍᑦ 
ᐊᑲᐅᓈᕈᑎᒋᒐᓱᑐᐃᓐᓇᖅᓱᑎᒍᑦ 
ᐱᕈᖅᐸᓪᓕᐊᓂᐊᕋᑉᑕ ᓴᓐᖏᓕᕙᓪᓕᐊᒃᑲᓐᓂᕐᓗᑕᓗ. 
ᑕᐃᒪᐃᑦᓱᓐᓇᓚᐅᖅᑐᒍᑦ ᐱᕚᓪᓕᕈᑏᓪᓗ 
ᖃᐅᔨᒪᓂᕗᓪᓗ ᐊᒻᒪᓗ ᐱᒍᓐᓇᖅᑐᕆᑦᓯᐊᕐᓂᕗᑦ 
ᓄᓇᕗᒻᒥᐅᑕᐅᓪᓗᑕ ᐱᕙᓪᓕᐊᓂᖓᓂᒃ ᒐᕙᒪᐅᑉ 
ᑕᑯᑎᑦᓯᓪᓗᑎᒃ.  
 
ᐊᒻᒪᓗ ᑕᒪᒃᑯᐊ ᑕᒪᒃᑮᑦ ᐃᓐᓇᖅᑎᓐᓂ ᐱᓯᒪᔪᑦ 
ᖃᓄᖅᑑᕐᓂᕐᒥᒃ ᑕᐃᔭᐅᔪᑦ ᐊᑐᓕᖅᑎᑕᐅᑉᓗᑎᒃ 
ᓄᓇᕘᓗᒃᑖᕐᒥ. ᑕᒪᓐᓇ ᓱᖏᐅᑎᒍᓐᓇᕐᓂᕗᑦ 
ᖃᓄᖅᑑᕆᐊᕈᓐᓇᕐᓂᕗᓪᓗ ᐊᒻᒪᓗ 
ᐱᓇᓱᒍᓐᓇᕐᓂᕗᑦ ᐱᔪᒪᓂᕗᓪᓗ ᓄᓇᕗᒻᒥᐅᑦ 
ᐃᑲᔪᖅᑐᐃᑎᓪᓗᒋᑦ. ᐅᕙᒍᑦ ᐱᓇᓱᐊᕐᓂᑎᓐᓂᒃ 
ᐃᓛᒃ ᑕᒪᑉᑕ ᐃᑲᔪᖃᑎᒋᓪᓗᑎᒍᑦ 
ᓯᕘᕋᑦᑕᐃᓕᒪᓪᓗᑕ ᐊᒻᒪ ᐋᖅᑭᒋᐊᕈᒪᓪᓗᑕ. 
 
ᑕᒪᓐᓇᓗ Ransomware-ᒥᒃ ᖃᕆᑕᐅᔭᕐᒧᑦ 
ᖁᐱᕐᕈᕈᑕᐅᓚᐅᖅᑐᖅ ᐊᑦᓱᕈᐃᓐᓇᑦᓯᐊᓚᐅᖅᑐᒍᑦ 
ᐊᔪᓐᖏᑦᑐᑦ ᐃᓚᒋᓪᓗᑎᒍᑦ ᑕᒪᒃᑯᐊ 
ᐃᖏᕐᕋᓯᑦᑎᐊᒃᑲᓐᓂᕈᓐᓇᕐᓂᐊᕐᒪᑕ ᖃᕆᑕᐅᔭᐃᑦ. 
ᐱᓕᕆᖃᑎᒌᓐᓂᒃᑯᑦ ᐃᖅᑲᖅᑐᐃᕖᑦ 
ᐅᑎᖅᑐᓐᓇᓕᓚᐅᖅᑐᑦ ᐊᒻᒪᓗ ᖃᕆᑕᐅᔭᐃᑦ 
ᐊᑐᒃᑲᓐᓂᓕᖅᖢᑎᒃ ᒐᕙᒪᒃᑯᓪᓗ 
ᐃᖏᕐᕋᐃᓐᓇᓕᖅᖢᑎᒃ. 
 
ᖃᐅᔨᒪᓚᐅᓐᖏᑦᑐᒍᑦ, ᐅᖃᖅᑏ, ᑕᐃᔅᓱᒪᓂ ᑭᓯᐊᓂ 
ᑕᒪᒃᑯᐊ ᑐᓐᖓᕕᒋᕙᑦᑕᕗᑦ 
ᐅᖃᖃᑎᒌᑦᓯᐊᖅᐸᓐᓂᕗᓪᓗ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᓪᓚᖓᕈᑎᒋᑦᓯᐊᓚᐅᖅᑕᕗᑦ 
ᓄᕙᒡᔪᐊᕐᓇᖃᖅᑎᓪᓗᒍ. ᑕᒪᓐᓇ ᓴᖅᑭᕐᒪᑦ 
ᐅᐸᓗᖓᐃᖅᓯᒪᑦᓯᐊᓚᐅᖅᑐᒍᑦ. 
ᐱᓕᕆᖃᑎᒌᑦᑐᑎᒍᑦ ᓇᓗᓇᖅᑐᒦᒐᓗᐊᖅᖢᑕ 
ᐋᖅᑭᒋᐊᖏᓐᓇᖅᐸᔅᓱᑕ 
ᐱᓕᕆᖃᑎᒌᖏᓐᓇᖅᐸᔅᓱᑕᓗ ᓄᑖᓂᒃ. ᐊᒻᒪᓗ 
ᒐᕙᒪᒃᑯᑦ ᓴᖅᑮᓚᐅᕐᒥᔪᑦ ᓄᑖᒥᒃ 
ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ.  
 
ᓇᐃᓈᕐᓗᒍᖃᐃ ᑕᒪᒃᑯᐊ ᐃᓄᑑᒃᑯᕕᐅᒋᐊᖃᖅᐸᑦᑐᑦ 
ᐅᕝᕙᓗ ᓄᓇᕗᒻᒥ ᐆᑦᑐᖃᑦᑕᖅᓱᑕ ᐊᒥᓱᓂᓪᓗ 
ᓴᖅᑮᓚᐅᖅᑐᒍᑦ ᐊᑐᕈᓐᓇᖅᑐᓂᒃ ᒪᑐᐊᕐᓂᒃ, 
ᑮᓇᐅᔭᖃᖅᑎᑦᓯᕙᑦᓱᑕᓗ ᓂᕿᑦᓴᓄᑦ, ᐊᒻᒪ 
ᓇᒻᒥᓂᖁᑎᖃᖅᑐᓄᑦ ᒥᑭᔫᑎᓄᑦ. ᐊᒻᒪᓗ ᑕᒪᒃᑯᐊ 
ᖃᖓᑕᓲᕗᑦ ᐊᑑᑎᖃᓪᓚᕆᒻᒪᑕ ᓄᓇᓕᓄᑦ 
ᑲᔪᓯᓐᓈᑦᓯᐊᖁᑉᓗᒋᑦ ᓄᖅᑲᖅᑎᑕᐅᓐᖏᓪᓗᑎᒃ. 
ᐃᑲᔪᖅᑐᐃᖃᑦᑕᓚᐅᖅᑕᕗᑦ ᑕᒪᒃᑯᐊ ᐸᐃᕆᕖᑦ 
ᐊᒻᒪᓗ ᐱᕙᓪᓕᐊᕆᓪᓗᑕᓗ ᐃᓕᓐᓂᐊᕐᕖᑦ 
ᒪᑐᐃᓐᓂᖅᓴᖓᓐᓄᑦ. ᓄᓇᕗᒻᒥᐅᑦ 
ᑐᓴᐅᒪᑏᓐᓇᑦᓯᐊᕋᓱᑉᐸᓚᐅᖅᑐᒍᑦ ᑭᓱᒥᒃ 
ᓂᕆᐅᑦᑐᑦᓴᐅᒻᒪᖔᑕ.  
 
ᑐᓐᖓᕕᒋᒻᒪᕆᓚᐅᖅᑕᕗᑦ ᐱᓕᕆᖁᔨᕗᑦ 
ᑐᑭᒧᐊᕈᑎᑦᓯᓐᓇᓱᑦᑎᓪᓗᑕ ᓄᓇᕗᒻᒥ ᓯᐊᒻᒪᖁᓇᒍ 
ᓄᕙᒡᔪᐊᕐᓇᖅ. ᐊᒻᒪᓗ ᑕᒪᒃᑯᐊ ᑕᒪᒃᑯᐊ 
ᐱᓕᕆᒋᐊᖃᕋᓗᐊᖅᓱᑎᒍᑦ ᐸᐃᕆᑦᓯᓂᐅᕙᑦᑐᐃᓪᓗ, 
ᐃᓚᓐᓇᕆᔭᕗᑦ, ᐱᖃᓐᓂᕆᔭᕗᑦ.  
 
ᐅᐱᒋᑦᓯᐊᕐᒥᔭᕗᑦ ᓇᒻᒥᓂᖁᑎᖃᖅᑐᑦ ᑎᒥᐅᔪᓪᓗ 
ᓄᓇᕘᓗᒃᑖᒥ ᐊᑦᓱᕈᕐᓇᖅᑐᒃᑰᓚᐅᕐᒥᒻᒪᑕ ᐊᒻᒪᓗ 
ᓇᒻᒥᓂᖅ ᐃᑲᔪᖅᐸᑦᓱᑎᒃ ᐱᔨᑦᓯᖅᐸᑦᑕᒥᓂᒃ 
ᐃᖅᑲᓇᐃᔭᖅᑕᒥᓂᓪᓗ, ᐃᖅᑲᓇᐃᔭᖃᑎᒥᓂᓪᓗ. 
 
ᐊᒻᒪᓗ ᐃᓕᑕᕆᑲᐃᓐᓇᕈᒪᓪᓗᒍ ᕼᐋᒻᓚᖑᔪᑦ 
ᐊᑦᑕᓇᖅᑐᒦᖁᓇᒋᑦ ᓄᓇᖁᑎᖏᑦ, 
ᐃᑲᔪᖅᑐᐃᖏᓐᓇᑦᓯᐊᖃᑦᑕᓚᐅᕐᒪᑕ 
ᓇᓗᓇᖅᑐᒦᑎᓪᓗᑕ ᐊᕐᕌᓂᓂᑦ.  
 

ᐱᓕᕆᖃᑎᒌᓐᓂᒃᑯᑦ ᓄᓇᓕᓐᓂ 
ᓂᕿᖃᖅᑎᑦᓯᕙᓐᓂᖅ ᐊᖏᕐᕋᕆᔭᖏᓪᓗ 
ᓈᓚᐅᑎᒃᑰᖅᐸᓐᓂᕗᓪᓗ ᓄᓇᓕᓐᓂ 
ᑐᓴᐅᒪᑎᑦᓯᒍᓐᓇᖃᑦᑕᓚᐅᖅᑐᒍᑦ ᐊᒻᒪᓗ 
ᖃᐅᔨᓴᕐᕕᐅᔪᓐᓇᖅᑐᓂᒃ 
ᓄᕙᒡᔪᐊᕐᓇᖅᑐᖃᓐᖏᒃᑲᓗᐊᕐᒪᖔᑦ ᐊᒻᒪᓗ 
ᑲᐱᔭᐅᖃᑦᑕᕐᓂᐊᖅᑐᓄᑦ. ᑕᒪᒃᑯᐊ ᕼᐊᒻᓚᒃᑯᓐᓄᑦ 
ᑲᔪᓯᑎᑕᐅᒍᓐᓇᑦᓯᐊᓚᐅᖅᑐᑦ ᐃᓄᐃᑦ ᐱᖅᑯᓯᕆᔮ 
ᒪᓕᒃᖢᒍ. ᑕᒪᒃᑯᐊ ᐱᓕᕆᖃᑎᒌᖕᓂᖅ 
ᐃᑉᐱᒍᓱᖃᑎᒌᑦᓯᐊᕐᓃᑦ ᓵᓚᖃᕈᓐᓇᕋᑦᑕ 
ᐊᒃᓱᕈᕐᓇᖅᑐᓂᒃ.  
 
ᓄᕙᒡᔪᐊᕐᓇᖅ ᑕᕝᕙᐅᖏᓐᓇᑎᓪᓗᒍ 
ᐃᓕᑕᕆᔪᒪᓪᓗᒋᑦ ᒐᕙᒪᑐᖃᒃᑯᑦ 
ᑐᑭᓯᐅᒪᑎᑦᓯᐊᓚᐅᕐᓂᖏᑦ ᐃᑲᔪᖅᑐᐃᓂᖏᓐᓂᓪᓗ 
ᓄᓇᕗᒻᒥ ᓄᕙᒡᔪᐊᕐᓇᖃᖅᑎᓪᓗᒍ. 
ᐅᖃᖃᑎᒌᑦᓯᐊᕐᓂᖃᕈᓐᓇᖅᐸᓚᐅᖅᑐᒍᑦ ᐊᒻᒪ 
ᐅᐱᕆᑦᓯᐊᖅᐸᒃᑲ ᐅᕙᑦᑎᓐᓂ 
ᐱᓇᓱᖃᑎᖃᕈᒪᑦᓯᐊᓚᐅᕐᒪᑕ ᐱᔭᕆᑐᔪᓂᒃ 
ᑮᓇᐅᔭᑎᒍᓪᓗ ᓯᐊᒻᒪᖅᑕᐅᖁᓇᒍ 
ᐊᐅᓚᑕᐅᑦᓯᐊᖁᑉᓗᒍᓗ ᐊᒻᒪᓗ 
ᒪᒥᑦᓯᐊᒃᑲᓐᓂᖃᖁᓪᓗᒍ ᐊᒻᒪᓗ ᑲᐳᖅᑕᐅᕗᑦ 
ᐱᑎᓪᓗᒋᑦ. ᑲᔪᓰᓐᓇᕈᒪᕗᖓ ᑕᕝᕘᓇ.  
 
ᖁᔭᓐᓇᒦᒃ, ᐃᓛᒃ ᑕᒪᒃᑯᐊ ᐊᒃᓱᕈᕐᓇᖅᑐᑦ 
ᑲᔪᓯᑦᓯᐊᕐᓂᕗᓪᓗ ᐊᖏᔫᓚᐅᖅᑐᑦ. ᑕᐃᒪ 2019-ᒥ 
ᐊᕐᕌᒍᒐᓴᐃᑦ ᐅᖃᖃᑎᖃᖅᑎᓪᓗᑕ ᑲᓇᑕᒥᐅᑦ 
ᓄᓇᕗᑦ ᑐᓐᖓᕕᒃᑯᑦ, ᒐᕙᒪᕗᓪᓗ 
ᑭᖑᓪᓕᖅᐹᖅᓯᐅᒻᒥᑦ 
ᓴᓐᖏᓂᖅᑖᖅᑎᑕᐅᕙᓪᓕᐊᓂᕐᒧᑦ 
ᐊᖏᕈᑎᓕᐅᓚᐅᖅᑐᒍᑦ ᑐᑭᒧᐊᕈᑕᐅᓂᐊᖅᑐᒥᒃ 
ᑭᖑᓪᓕᖅᐹᒥᒃ ᐊᖏᕈᑎᖃᓕᖅᐸᑦ ᓅᑕᐅᒐᔭᕐᓂᖏᑦ 
ᒐᕙᒪᑐᖃᒃᑯᑦ ᓄᓇᖁᑎᖏᑦ ᑲᓇᑕᒥ ᓄᓇᕗᑦ 
ᒐᕙᒪᒃᑯᖏᓐᓄᑦ.  
 
ᑕᒪᒃᑯᐊ ᐃᑲᔪᖅᑐᑦᓯᐊᖅᓯᒪᔭᕗᑦ ᒪᓖᓐᓇᖅᓯᒪᔭᕗᑦ 
ᓄᓇᕗᑉ ᐅᓪᓗᖓ ᒪᓕᒃᖢᒍᑦ, ᐃᓄᖕᓄᑦ ᐊᑦᓱᐊᓗᒃ 
ᐱᕚᓪᓕᕈᑎᐅᓯᒪᒻᒪᑦ ᓄᓇᕗᓗᒃᑖᕐᒧᓪᓗ ᑖᓐᓇ 
ᐊᖏᕈᑎᐅᔪᖅ, ᓄᓇᕗᑦ ᒪᓕᒐᖅ 
ᐊᖏᖅᑕᐅᓚᐅᖅᓯᒪᒻᒪᑦ ᑯᐃᒧᓪᓗ ᐊᖏᖅᑕᐅᓪᓗᓂ. 
ᑕᒪᒃᑯᐊ ᐱᕙᓪᓕᐊᓚᐅᓐᖏᑉᐸᑕ 

ᐅᕙᓂ ᑲᑎᒪᒐᔭᓚᐅᓐᖏᑦᑐᒍᑦ ᐅᓪᓗᒥ 
ᒪᓕᒐᓕᐅᕐᕕᒻᒥ.  
 
ᐊᑲᐅᓈᖅᐳᖅ ᓄᓇᕗᒻᒥᐅᑦ ᐱᕕᖃᖅᑎᑕᐅᑦᓯᐊᕈᑎᑦ 
ᑐᑭᓯᒍᓐᓇᕐᓗᑎᓪᓗ ᓇᒧᓐᖓᐅᓯᒪᓕᕐᓂᑦᑎᓐᓂᒃ ᐊᒻᒪ 
ᐊᔪᓐᖏᓂᖅᓴᒻᒪᕆᐅᓕᖅᖢᑕ ᐊᖏᓂᖅᓴᓂᒃ 
ᐱᓇᓱᒍᓐᓇᓕᖅᖢᑕᓘᓐᓃᑦ.  
 
ᐅᖃᖅᑏ ᐊᒻᒪ ᒪᓕᒐᓕᐅᖅᑏᑦ, ᑕᒪᓐᓇ 
ᐱᕙᓪᓕᐊᑎᑦᓯᒪᔪᒍᑦ ᐊᒻᒪᓗ ᑲᖏᖅᓯᓂᐅᓪᓗ 
ᒥᑦᑕᕐᕕᖓ ᑕᑭᓪᓕᒋᐊᖅᑕᐅᒃᑲᓐᓂᖅᓯᒪᓕᖅᓱᓂᓗ 
ᐅᐸᑦᑕᐅᒍᓐᓇᓂᖅᓴᐅᓕᖅᖢᓂᓗ.  
 
>>ᐸᑦᑕᑐᖅᑐᑦ 
 
ᖃᕋᓴᐅᔭᒃᑯᑦ ᐱᓕᕆᓗᓂ ᓱᒃᑲᓂᖏᓪᓗ ᑖᒃᑯᐊ 
ᖃᖓᑦᑕᖅᑎᑕᐅᓯᒪᔪᒃᑯᑦ ᒫᓐᓇ ᐊᑐᖃᑦᑕᖅᑕᕗᑦ.  
 
>>ᐸᑦᑕᑐᖅᑐᑦ 
 
ᑕᐃᒪᓕ ᐅᐊᔭᓕᐅᖅᑕᐅᓂᖓ ᐱᔭᕇᖅᑕᐅᓯᒪᓕᕐᒪᑦ 
ᑖᒃᑯᐊ ᑲᓱᖅᓯᒪᓂᖅᓴᐅᓕᖅᑐᑎᒃ ᑲᓇᑕᓕᒫᒧᑦ 
ᐊᒻᒪᓗ ᐅᖓᑖᓄᑦ. 
 
ᐱᓕᕆᖃᑎᒋᓗᒋᑦ ᑲᓇᑕ, ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓ ᑖᒃᑯᐊ ᑐᓐᖓᕕᖓ 
ᐱᓕᕆᓂᕐᒧᑦ ᑕᒪᓐᓇ ᐊᔪᓕᐅᑎᖃᕐᓂᕐᒧᑦ 
ᖁᐊᖅᓵᕐᓇᖅᑐᒃᑰᖅᓯᒪᔪᓂᒃ ᐃᒡᓗᓕᐅᕐᓗᑕ 
ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᑖᓐᓇ ᐃᑲᔫᑎᓂᐊᕐᒪᑦ ᓄᓇᕗᒻᒥᐅᒧᑦ ᐅᑎᖁᓪᓗᒋᑦ 
ᓄᓇᕗᑦ ᐱᖃᓐᓇᕆᔭᓐᓄᑦ ᐃᓚᔮᕇᓐᓄᓪᓗ 
ᐊᕕᒋᐅᖅᓯᒪᓪᓗᑎᒃ ᐃᓕᖅᑯᓯᖏᓐᓄᑦ 
ᐱᖅᑯᓯᖏᓐᓄᑦ ᐅᖃᐅᓯᖏᓐᓄᓪᓗ. ᑕᒪᒃᑯᐊ 

ᐱᓕᕆᔪᒪᓂᖃᑦᑎᐊᕋᑦᑕ ᓯᕗᒧᐊᕐᓂᐊᕐᓗᑕ 
ᐃᑲᔫᑎᖃᕐᓂᐊᕐᒪᑦ ᐃᓄᖁᑎᑦᑎᓐᓄᑦ.  
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᐊᕐᕌᓂ ᑖᓐᓇ 
ᓴᓐᖐᑦᑎᒋᐊᓚᐅᕋᑦᑎᒍᑦ ᐱᓕᕆᖃᑎᖃᕐᓂᖅ 
ᑐᓐᖓᕕᒃᑯᓐᓂᒃ ᑲᑐᔾᔨᖃᑎᒌᓐᓂᕐᒥᒃ 
ᑐᑭᓯᐅᒪᖃᑎᒌᓐᓂᕐᒥᒃ ᐊᑎᓕᐅᖅᑐᑦ. ᑖᓐᓇ 
ᓇᓗᓇᐃᔭᐃᑦᑎᐊᖅᓯᒪᒻᒪᑦ ᑖᒃᑯᓄᖓ ᑐᕌᖅᑕᑎᓐᓂᑦ 
ᐱᓕᕆᖃᑎᒌᓪᓗᑕ ᐱᐅᓯᕚᓪᓕᖁᓪᓗᒍ 
ᑮᓇᐅᔭᓕᐅᕐᓂᒃᑯᑦ ᑎᒥᑦᑎᐊᕆᓐᓂᒃᑯᑦ 
ᐃᓅᖃᑎᒌᓐᓂᒃᑯᑦ ᐱᖅᑯᓯᓕᐅᕐᓂᖅ ᓄᓇᕗᒻᒥ 
ᐃᓄᐃᑦ. ᑖᒃᑯᐊ ᓄᓇᕗᑦ ᐱᓕᕆᔪᓐᓇᕐᓂᖓ 
ᐅᐸᒍᑎᓂᐊᕋᑦᑎᒍᑦ ᖃᓄᐃᓐᖏᓪᓗᑕ 
ᐱᕈᖅᐸᓪᓕᐊᑦᑎᐊᕐᓗᑕᓗ ᑲᓇᑕᒥ. 
ᒪᓕᒐᓕᐅᖅᑎᐅᖃᑎᒃᑲ ᓂᕆᐅᑦᑎᐊᖅᐳᒍᑦ ᑖᔅᓱᒥᖓ 
ᖃᓄᐃᓕᐅᕐᓂᕐᒧᑦ ᑎᑭᐅᑎᖁᓪᓗᒍ.  
 
ᐅᖃᕈᓐᓇᖅᑎᑕᐅᓚᐅᕐᓚᖓ ᖁᕕᐊᓲᑎᒋᔫᓂᕐᒥᒃ 
ᐱᖓᔪᒋᓕᖅᑕᖓᓂᒃ ᐊᕐᕌᒍᒥ ᑐᑭᓕᕇᓐᓂᖅ 
ᓄᓇᕗᑦ ᒐᕙᒪᒃᑯᑦ ᐃᓕᓴᕆᔭᐅᓯᒪᔪᑦ ᑲᓇᑕᒥ 100-
ᖑᓪᓗᑎᒃ ᖁᑦᑎᓐᓂᖅᐹᑦ ᐃᖅᑲᓇᐃᔭᖅᑎᑦᑎᔪᑦ 
ᒪᒃᑯᒃᑐᓂᒃ. ᑎᓴᒪᓂᒃ ᐊᕐᕌᒎᓕᖅᑐᓂᒃ, ᒪᒥᐊᓇᖅ, 
ᐃᖅᑲᓇᐃᔭᕐᕕᖕᒥ ᑖᒃᑯᓄᖓ ᒪᒃᑯᒃᑐᓄᑦ 
ᐱᓕᕆᔪᒥᓇᖃᑦᑎᐊᖅᑐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᓴᓐᖏᑦᑎᓂᐊᖅᑕᖓ 
ᐅᐱᒋᔭᕆᐊᖃᕐᒥᒐᑦᑎᒍᑦ. ᑖᒃᑯᐊ ᐱᔭᕇᖅᑕᑦᑎᒍᑦ 
ᑕᑯᒃᓴᐅᔾᔪᑎᐅᕙᑦᑐᑦ ᐱᓕᕆᓯᒪᔭᑦᑎᓐᓂᒃ 
ᐱᓕᕆᔪᓐᓇᖅᑕᑦᑎᓐᓂᓪᓗ.  
 
ᐱᕈᐃᕙᓪᓕᐊᔪᒪᔭᕗᑦ 
 
ᐊᕐᕌᒎᓂᐊᖅᑐᒧᑦ, ᐅᖃᖅᑏ, ᓅᓚᐅᕐᒥᓚᖓ. ᑖᓐᓇ 
ᑕᑯᒃᓴᐅᕈᕆᐊᖅᑐᖁᓪᓗᒍ ᑖᓐᓇ ᓄᑖᖑᓂᖅᐹᖅ 
ᐅᓂᒃᑳᖏᑦ ᑲᑎᒪᖃᑎᒌᖕᓂᕐᒧᑦ ᑲᓇᑕᒥ ᐊᒃᑑᕝᕙ 
2020-ᒥ ᒥᑦᓴᐅᓴᒃᓯᒪᖕᒪᑦ ᑮᓇᐅᔭᓂᒃ 11%-ᒥᒃ 
ᐱᕈᕐᓂᐊᕆᐊᖓ 2020-ᒧᑦ ᐊᑐᖅᑎᓪᓗᒍ 
ᐅᔭᕋᓐᓂᐊᕐᓂᕐᒧᑦ ᐱᔾᔪᑎᖃᓗᐊᖅᖢᓂ. ᑖᓐᓇ 
ᑲᔪᓯᑦᑎᒻᒪᑦ ᐊᕐᕌᒍᒐᓴᐅᓚᐅᖅᑐᓂᒃ 
ᐱᒋᐊᓚᐅᖅᓯᒪᔪᑦ ᐊᕐᕌᒍᑕᒫᑦ ᐅᔭᕋᖕᓂᐊᖅᑏᑦ 
ᑲᑎᒪᓂᕆᖃᑦᑕᖅᑕᖏᑦ ᐱᕈᖅᐸᓪᓕᐊᓂᖅ ᑖᒃᑯᐊ 
ᓱᓕᑉᐸᑕ ᒥᑦᓴᐅᓴᒃᓯᒪᔪᑦ 2021 
ᓴᓐᖏᔪᒃᑲᓐᓂᐅᔪᓐᓇᕐᒪᑦ ᐊᕐᕌᒍᓄᑦ 
ᑮᓇᐅᔭᓕᐅᕐᓂᐅᑉ ᐱᕈᕐᓂᖏᑦ ᑖᓐᓇ 
ᓄᕙᖕᓇᕐᔪᐊᖑᒐᓗᐊᖅᑎᓪᓗᒍ. 

ᐱᒻᒪᕆᐅᖕᒪᑦ ᐃᓕᓴᕆᒍᑦᑎᒍᑦ ᑖᒃᑯᐊᓕᒫᑦ 
ᐊᑦᑐᖅᑕᐅᓯᒪᓐᖏᑦᑐᐃᓐᓇᐅᓐᖏᒻᒪᑕ ᓄᕙᖕᓇᕐᔪᐊᖅ 
ᑖᒃᑯ ᐊᒃᓱᕈᕈᑕᐅᓯᒪᖕᒪᑦ ᐳᓚᕋᖅᑐᓕᕆᓂᕐᒧᑦ, 
ᐃᒡᓗᓕᕆᓂᕐᒧᑦ, ᓂᕿᓕᕆᓂᕐᒧᓪᓗ. ᑖᒃᑯᐊ 
ᐅᑎᕐᓂᕆᓂᐊᖅᑕᖏᑦ 2021 ᑐᓐᖓᕕᖃᕐᓂᐊᕐᒪᑕ 
ᑖᔅᓱᒥᖓ ᓄᕙᖕᓇᕐᔪᐊᕐᒥᒃ. 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᐃᖅᑲᓇᐃᔮᑎᒍᑦ 
ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᒥᒃᓴᐅᓴᒃᓯᒪᒻᒪᑕ 
ᓄᓇᕗᒻᒥ ᐃᖅᑲᓇᐃᔭᓐᖏᑦᑐᑦ 14%-ᒦᒻᒪᑕ. ᑖᓐᓇ 
ᑐᓐᖓᕕᖃᕐᓂᐊᕐᒪᑦ ᖃᓄᖅ ᓱᑲᑎᒋᔪᒥᒃ 
ᐅᑎᕈᓐᓇᕐᓂᐊᕐᒪᖔᑕ ᐊᕐᕌᒎᓂᐊᖅᑐᒥᒃ.  
 
ᑮᓇᐅᔭᑎᒍᑦ ᖃᓄᐃᓕᖓᓕᕐᓂᖓ 
 
ᑕᐃᒪᓕ ᒐᕙᒪᒃᑯᑦ ᑮᓇᐅᔭᑎᒍᑦ ᖃᓄᐃᓐᓂᖓᓄᑦ 
ᐃᓱᓕᓐᓂᐊᖅᑐᕆᔭᕗᑦ 2021 ᐊᕐᕌᒍ 
ᖃᓄᐃᓐᖏᓪᓗᑕ. ᑖᓐᓇ ᑐᓐᖓᕕᖃᓪᓗᐊᑕᕐᒪᑦ 
$130 ᒥᓕᐊᓂᒃ ᑮᓇᐅᔭᒃᑲᓐᓂᕐᓂᒃ ᑲᓇᑕᒥ 
ᑲᓇᑕᐅᑉ ᐊᑐᐃᓐᓇᐅᑎᓚᐅᖅᑕᖏᓐᓂᒃ ᑖᓐᓇ 
ᓄᕙᖕᓇᕐᔪᐊᖅ ᐊᒻᒪᓗ $78 ᒥᓕᐊᓐ ᑮᓇᐅᔭᑦ ᓄᑖᑦ 
ᑮᓇᐅᔭᓂᒃ ᐱᓚᐅᖅᑕᕗᑦ ᐋᓐᓂᐊᕕᓕᐊᖃᑦᑕᖅᑐᓄᑦ 
ᑖᒃᑯᐊ ᓇᓪᓕᐅᒃᑯᒫᖃᓐᖏᑦᑐᑎᒎᖅᑐᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᒐᕙᒪᒃᑯᓐᓄᑦ 
ᓄᕙᖕᓇᕐᔪᐊᖅ ᐃᑲᔪᖅᑎᖅᓴᐅᓂᕐᒧᑦ ᐱᒻᒪᕆᐅᖕᒪᑦ 
ᐅᓇᑕᕐᓂᐊᕈᑦᑎᒍᑦ ᓄᕙᖕᓇᕐᔪᐊᖅ. ᑖᒃᑯᐊ 
ᓇᓪᓕᐅᒃᑯᒫᖃᓐᖏᑦᑐᓄᑦ ᑮᓇᐅᔭᖃᖅᑎᑦᑎᓂᖅ 
ᐊᑕᐅᓯᐊᖅᑐᓂ ᐊᑭᓕᖅᑕᐅᔪᑦ ᑭᓯᐊᓂ 
ᖃᓪᓕᒋᐊᕈᑕᐅᖕᒪᑦ ᑐᑭᓯᓂᖏᓐᓂᒃ 
ᑮᓇᐅᔭᖅᑐᕐᓂᖓᑕ ᐋᓐᓂᕕᓕᐊᖃᑦᑕᕐᓂᕐᒧᑦ ᑖᒃᑯᐊ 
ᐱᓕᕆᔾᔪᑎᓪᓗᒋᑦ. ᓂᕆᐅᑦᑎᐊᖅᐳᒍ 
ᐱᔭᕇᔭᕐᓂᐊᕋᑦᑎᒍᑦ ᑖᒃᑯᐊ ᑭᖑᕙᖅᓯᒪᕐᔪᐊᖅᑐᑦ 
ᐊᖏᖃᑎᒌᑦ ᒐᕙᒪᑐᖃᒃᑯᓐᓄᑦ ᒫᑦᓯ 
ᓄᖑᓚᐅᓐᖏᓐᓂᖓᓂᒃ.  
 
ᐅᖃᑦᑎᐊᒻᒪᕆᓪᓗᒍ, ᐅᖃᖅᑏ, ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᓐᖏᑦᑐᑦ ᒐᕙᒪᑐᖃᒃᑯᓐᓄᑦ ᑕᐃᒫᒃ 
ᐊᔾᔨᒋᓐᖏᑦᑎᐊᒻᒪᕆᑦᑕᖓᓂᒃ ᑮᓇᐅᔭᐃᑦ 
ᖃᓂᓐᓂᖏᓐᓂᒃ ᐅᖃᕋᔭᖅᑐᖓ ᐅᓪᓗᒥ. 
ᖃᐅᔨᒪᒐᕕᑦ ᑕᐃᒪ ᑖᒃᑯᐊ ᐊᕐᕌᒎᑉ ᓄᓐᖑᐊᓂ ᓱᓕ 
ᐱᔭᕇᔾᔮᓐᖏᒻᒪᑕ ᖃᓄᐃᓕᐅᕐᓂᐊᕐᒪᖔᑕ 

ᑕᖅᑭᒐᓱᑦ ᐊᒻᒪᓗ ᑲᑦᑐᕈᑎᒋᒻᒥᔭᑦᑕ ᐃᓚᒋᒻᒪᒍ 
ᑖᒃᑯᐊ ᐱᓕᕆᕝᕖᑦ ᐊᒥᐊᒃᑯᖃᑐᐃᓐᓇᕆᐊᖃᕐᓂᖏᑦ 
ᓄᕙᖕᓇᕐᔪᐊᕐᒧᑦ ᓄᖅᑲᖓᑎᑕᐅᓃᑦ. 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᑖᒃᑯᐊ 
ᐃᖅᑲᐅᒪᓂᐊᕋᑦᑎᒍᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᓄᑦ 
ᑮᓇᐅᔭᑎᒍᑦ ᒐᕙᒪᕗᑦ ᓴᖅᑭᓯᒪᖕᒪᑦ ᓄᕙᖕᓇᕐᔪᐊᖅ 
ᐊᕐᕌᒍ ᓯᕗᓪᓕᖅᐹᖓᓂ ᖃᓄᐃᓐᖏᑦᑎᐊᖅᑐᑎᑦ.  
 
ᓯᕗᒧᑦ ᑕᑯᓐᓇᖅᑐᒍ 2021-22-ᒧᑦ ᓂᕆᐅᑉᐳᒍ 
ᑮᓇᐅᔭᓂᒃ ᐃᓯᖅᑐᖃᕐᓂᐊᕆᐊᖓ $2.39 ᐱᓕᐊᓐ 
ᑮᓇᐅᔭᓂᒃ. ᑕᐃᒪᐃᖑᔭᐃᓐᓇᕐᒪᑦ ᑮᓇᐅᔭᐃᑦ 
ᐊᒥᓲᓂᖅᓴᕐᔪᐊᖏᑦ ᒐᕙᒪᑐᖃᒃᑯᓐᓃᓐᖔᕐᓂᐊᖅᑐᑦ 
ᑮᓇᐅᔭᐃᑦ ᑐᓂᔭᐅᔪᑦ ᐱᕈᖅᓯᒪᔪᑦ 4% 
ᐊᕐᕌᒎᓗᐊᓕᖅᑐᒥᒃ ᐊᒻᒪᓗ 
ᐃᒪᓐᓇᐅᓕᕐᓂᐊᓕᖅᑐᑎᒃ $1.78 ᐱᓕᐊᓐ ᑮᓇᐅᔭᑦ. 
ᓂᕆᐅᒍᓐᓇᕐᒥᕗᑦᑕᐅᖅ ᐱᑎᒃᑲᓐᓂᕐᓂᐊᕆᐊᖓ 
$110 ᒥᓕᐊᓐ ᑮᓇᐅᔭᓂᒃ ᐊᓯᖏᑎᒍᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᑎᒍᑦ ᐱᖃᓯᐅᑎᒋᑦ $44 
ᒥᓕᐊᓐ ᑮᓇᐅᔭᑦ ᐅᕙᑦᑎᓐᓅᕐᓂᐊᖅᑐᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᓂᕐᒧᑦ 
ᑮᓇᐅᔭᖃᖅᑎᑦᑎᓂᒃᑯᑦ. 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ,, ᓴᓂᕌᒎᖅᑐᑦ, 
ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ, ᐅᕙᖓ, ᓯᕗᓕᖅᑎ 
ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᖃᑎᒋᔭᕗᑦ ᑲᓇᑕᓕᒫᒥ ᑲᔪᖏᖅᓴᖅᑐᒋᑦ 
ᒐᕙᒪᑐᖃᒃᑯᑦ ᐋᖅᑭᒋᐊᖁᓪᓗᒍ 
ᑮᓇᐅᔭᖃᖅᑎᑦᑎᓂᖅ ᐃᓕᓴᕆᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᑭᑐᓂᖅᓴᐅᓂᖓ 
ᐊᕕᒃᑐᖅᓯᒪᔪᓂᒃ ᓯᕕᑐᔪᒃᑯᑦ. 
ᐅᓪᓗᒥ ᐅᓂᒃᑳᒃᑲᓐᓂᒃᓴᖃᓐᖏᑦᑐᒍᑦ ᑖᒃᑯᐊ 
ᐅᖃᖃᑎᒌᖕᓂᖅ 
ᓴᖅᑭᑦᑎᓂᐊᖅᑐᒃᓴᐅᓂᐊᖅᑐᒃᓴᐅᒐᓗᐊᖅᐳᑦ 
ᓄᓇᕗᒻᒥᐅᓄᑦ ᐊᓯᖏᓐᓄᓪᓗ ᑲᓇᑕᒥᐅᓄᑦ.  
 
ᖄᒃᑲᓐᓂᐊᒍᑦ ᑮᓇᐅᔭᓂᒃ ᓴᓂᕐᕙᐃᓯᒪᖕᒥᔪᒍᑦ $240 
ᒥᓕᐊᓐ ᑮᓇᐅᔭᓂᒃ ᓯᓚᑖᓂ ᑮᓇᐅᔭᖃᖅᑎᑕᐅᓂᒃᑯᑦ 
ᐊᖏᖃᑎᒌᒍᑎᑎᒍᑦ. ᓂᕆᐅᒃᑐᒍᑦ 
ᐱᕈᖅᑎᑦᑎᒋᐊᓂᐊᖓ $255 ᒥᓕᐊᓐ ᑮᓇᐅᔭᓂᒃ 
ᓇᖕᒥᓂᖅ ᑮᓇᐅᔭᓕᐅᖅᑕᑎᓐᓂᒃ ᐊᕐᕌᒎᓂᐊᖅᑐᒥᒃ. 
ᐱᖃᓯᐅᔾᔨᔪᑦ $158 ᒥᓕᐊᓂᒃ ᑮᓇᐅᔭᓂᒃ 
ᑖᒃᓰᔭᖅᑎᑦᑎᓂᒃᑯᑦ. 
ᐊᓯᖏᓐᓂᒃ ᑮᓇᐅᔭᖃᕐᕕᐅᔪᑦ ᐃᖅᑲᓇᐃᔭᖅᑏᑦ 
ᐃᒡᓗᖏᑕ ᐊᑐᖅᑐᐊᕈᑎᖏᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ, ᐃᒥᐊᓗᑦᑎᒍᑦ, ᐅᖅᓱᐊᓗᒃᑎᒍᓪᓗ 
ᐊᓯᖏᑎᒍᓪᓗ. ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᒃ 

ᑐᒃᓯᕋᕐᒪᑕ $2 ᐱᓕᐊᓐ ᑮᓇᐅᔭᓂᒃ ᑕᒫᓂ 
ᐊᕐᕌᒎᓂᐊᖅᑐᒥ. ᐱᖃᓯᐅᔾᔨᔪᑦ $164 ᒥᓕᐊᓐ 
ᑮᓇᐅᔭᑦ ᐊᑭᑐᔪᓄᑦ ᑮᓇᐅᔭᖅᑐᕈᑎᖏᖕᓂᑦ 
ᒪᓕᒐᓕᐅᕐᕕᐅᑉ ᐊᖏᖅᑕᐅᓚᐅᖅᑐᑦ ᐅᑭᐊᒃᓵᖅ. 
ᑖᒃᑯᐊ ᐊᒥᐊᒃᑯᖏᑦ $1.86 ᐱᓕᐊᓐ ᑮᓇᐅᔭᑦ 
ᑖᒃᑯᑎᒎᓇ ᑮᓇᐅᔭᖅᑐᕈᑎᒃᓴᖓᑎᑐᑦ 
ᐃᑲᔪᖅᓱᕈᑎᓪᓗᑎᒃ ᐊᐅᓚᔾᔪᑎᖏᓐᓂᒃ 
ᒪᑭᒪᑎᑦᑎᔾᔪᑎᖏᓐᓂᓪᓗ ᒐᕙᒪᒃᑯᑦ ᐱᓕᕆᕝᕕᖏᑦᑕ 
ᑎᒥᖁᑎᖏᑦᑕᓗ. 
 
ᐅᖃᖅᑏ, ᒪᓕᒐᓕᐅᖅᑎᐅᔪᑦ ᑕᐃᒫᒃ ᐃᓱᒪᒐᑦᑕ 
ᐅᐊᑦᑎᐊᕈ ᓴᓂᕐᕙᐃᓂᐊᕆᕗᒍᑦ ᓇᓪᓕᐅᒃᑯᒫᒃᓴᓂᒃ. 
ᐊᕐᕌᒎᕋᑖᖅᑐᒥᒃ ᑕᑯᒃᓯᒪᒐᑦᑕ ᐱᒻᒪᕆᐅᓂᖓ ᑖᓐᓇ 
ᐃᓱᒪᖅᓱᕈᓐᓇᕐᓂᕗᑦ. ᐊᕐᕌᓂ 
ᓄᖅᑲᖓᑎᑦᑎᓚᐅᕋᑦᑕ $50 ᒥᓕᐊᓂᒃ ᑮᓇᐅᔭᓂᒃ. 
ᑖᒃᑯᐊ ᖃᐅᔨᒪᓐᖏᑕᕗᑦ ᐊᕙᓗᓯᒪᔪᑦ 
ᓄᕙᖕᓇᕐᔪᐊᕐᒧᑦ, ᑕᐃᒫᑦᑕᐅᖅ 
ᓴᓂᕐᕙᐃᓯᒪᓂᐊᖅᑐᒍᑦ ᐊᒥᓲᓂᖅᓵᕐᔪᓐᓂᒃ ᐊᕐᕌᒍᒥ 
ᑕᒫᓂ 2021-2022 ᓴᓂᕐᕙᐃᓯᒪᔪᒍᑦ $75 ᒥᓕᐊᓐ 
ᑮᓇᐅᔭᓂᒃ 3.5%-ᖏᓐᓂᒃ ᑮᓇᐅᔭᖁᑎᑦᑕ. 
ᐅᖃᖅᑏ, ᑖᓐᓇ ᑮᓇᐅᔭᑎᒍᑦ ᓴᓂᕐᕙᐃᓯᒪᓂᖅ 
ᑭᐅᔾᔪᑎᒋᔪᓐᓇᕐᓂᐊᕋᑦᑎᒍᑦ ᓂᕆᐅᓇᓐᖏᑦᑐᓂᒃ 
ᐊᒻᒪᓗ ᐊᒃᓱᕈᕐᓇᖅᑐᓂᒃ ᑖᒃᓱᒪᐅᑉ ᐱᔭᒃᓴᕗᑦ ᑖᒃᑯᐊ 
ᒐᕙᒪᐅᓂᐊᖅᑐᑦ ᓯᕗᓂᒃᓴᑦᑎᓐᓂ 
ᖃᓄᐃᓐᖏᑦᑐᒦᖁᓪᓗᒋᑦ ᐊᕐᕌᒎᑉ ᓄᓐᖑᐊᓂ. 
 
ᑕᐃᒫᒃ ᑮᓇᐅᔭᓂᒃ ᐊᑭᓕᒃᓴᓂᓐᓂᐊᖅᑐᕆᔪᒍᑦ 
$14.3 ᒥᓕᐊᓐ ᑮᓇᐅᔭᓂᒃ. ᐅᖃᖅᑏ, 
ᒪᓕᒐᓕᐅᖅᑏᓪᓗ ᓄᕙᖕᓇᕐᔪᐊᖅ ᐊᑐᕋᓗᐊᖅᑎᓪᓗᒍ 
ᑖᓐᓇ ᒥᑭᓂᖅᓴᒻᒪᕆᐅᖕᒪᑦ 
ᐊᑭᓕᒃᓴᕆᓂᐊᖅᑐᕆᓚᐅᖅᑕᑦᑕ ᐊᕐᕌᓂ 
ᑮᓇᐅᔭᑎᒍᑦ. ᑖᓐᓇ ᒥᒃᓴᐅᓴᓐᓂᖅ ᑖᒃᑯᐊ 
ᓴᓂᕐᕙᖅᓯᒪᔪᔭᕗᑦ ᑮᓇᐅᔭᑦ ᐊᑐᕋᔭᓐᖏᑦᑐᑦ 
ᑕᐃᒪᐃᓕᐅᓐᖏᒃᑯᑦᑕ. ᓂᕆᐅᑦᑐᒍᑦ 
ᐊᒥᐊᒃᑯᓯᒫᕐᔪᒻᒪᕆᓐᓂᐊᖅᑐᕆᔪᒍᑦ 6-ᒋᓕᖅᑕᖓᓂ 
ᒪᓕᒐᓕᐅᖅᑏᑦ. 
 
ᐃᓚᒋᐊᕈᒪᓪᓗᒋᑦ ᐊᑭᓕᒃᓴᓂᒍᓐᓇᕐᓂᕗᑦ 
ᓴᓐᖏᔫᖏᓐᓇᕐᒪᑦ ᐊᒃᓱᕈᕐᓇᖅᑐᒃᑰᕋᓗᐊᖅᖢᑕ 
ᑕᕝᕙᓃᖃᑕᐅᑦᑎᐊᕋᑦᑕ ᐊᑭᓕᒃᓴᓂᒍᓐᓇᑦᑎᐊᖅᑐᓂᒃ 
ᒐᕙᒪᖃᕐᕕᐅᔪᓂᒃ ᐊᓯᖏᓐᓂᒃ ᑲᓇᑕᒥ. ᑖᒃᑯᐊᓗ 
ᒐᕙᒪᑐᖃᒃᑯᑦ ᐱᖓᓱᓂᒃ ᐊᐃᖅᑲᖅᑎᓪᓗᒋᑦ 
ᑭᖑᓂᑦᑎᐊᑯᓗᐊᓂᒃ. 
 
ᓇᐃᓈᕐᓗᒍ, ᐅᖃᖅᑏ, ᑖᓐᓇ ᑲᒪᒋᑦᑎᐊᖅᓯᒪᒐᑦᑎᒍᑦ 
ᑮᓇᐅᔭᖁᑎᕗᑦ. ᑕᒪᓐᓇᐅᒐᓗᐊᖅᑎᓪᓗᒍ 

ᓂᕆᐅᓇᓐᖏᑦᑐᒃᑯᑦ ᐊᒃᓱᕈᕐᓇᖅᑐᖃᖃᑦᑕᓂᐊᕐᒪᑦ 
ᐊᕐᕌᒎᕋᑖᖅᑐᓂᑦ ᑮᓇᐅᔭᕗᑦ ᖃᓄᐃᓐᓂᖏᑦ 
ᐃᒪᐃᓕᒻᒪᑦ ᕿᒪᑦᑎᐊᕈᓐᓇᕐᓂᐊᕋᑦᑎᒍᑦ 
ᒐᕙᒪᐅᓂᐊᖅᑐᑦ.  
 
ᑮᓇᐅᔭᖅᑑᑎᒃᓴᓄᑦ ᓯᕗᓪᓕᐅᑎᑕᑦ 
 
ᑐᕌᖅᑕᕗᑦ ᒫᓐᓇ ᑕᓯᐅᕈᑎᒌᓐᓇᕋᑦᑎᒍᑦ 
ᓴᓂᕐᕙᐃᓂᒃᑯᑦ ᐱᓕᕆᔾᔪᑎᒃᓴᓂᑦ ᑕᒫᓂ ᐊᕐᕌᒍᒥ. 
ᐅᖃᖅᑲᐅᒐᒪ, ᑐᕌᖅᑕᕗᑦ ᑖᑯᓐᓈᕆᒐᑦᑎᒍᑦ 
ᓄᓇᕗᒻᒥ ᑐᓐᖓᕕᖃᑦᑎᐊᕐᒪᑕ ᐃᓄᐃᑦ 
ᐅᑉᐱᕆᔭᖏᓐᓂᒃ. ᐅᖃᖅᑏ, ᒪᓕᒐᓕᐅᖅᑎᓄᑦ 
ᑖᒃᑯᐊ ᑮᓇᐅᔭᑦ ᐊᑐᕐᓂᐊᕈᒪᓯᒪᒐᑦᑎᒍᑦ ᑖᒃᑯᐊ 
ᐃᑲᔪᖅᓱᕐᓗᒋᑦ ᐅᑉᐱᕆᔭᐅᔪᑦ.  
 
ᐃᓅᓯᕗᑦ 
 
ᑖᓐᓇ ᑎᒥᑦᑎᓐᓂ ᑮᓇᐅᔭᖃᖅᑎᑦᑎᓂᖅ 
ᐱᒻᒪᕆᐅᒻᒪᑦ ᓄᕙᖕᓇᕐᔪᐊᖅ 
ᓴᖅᑭᔮᖅᑎᑦᑎᒻᒪᕆᓚᐅᕐᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᐊᑐᐃᓐᓇᐅᔪᑦ ᓄᓇᕗᒻᒥ ᐊᒻᒪᓗ ᓄᓇᓕᖁᑎᑦᑎᓐᓂ. 
ᑖᓐᓇ ᐃᖅᑲᐅᒪᒋᐊᖅᖢᒍ ᑕᐃᒪ ᑐᒃᓯᕋᖅᐳᒍᑦ 
ᑮᓇᐅᔭᓂᒃ $471.1 ᒥᓕᐊᓂᒃ ᑮᓇᐅᔭᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᐱᖃᓯᐅᔾᔨᔪᑦ $20 
ᒥᓕᐊᓐᓂᒃ ᑮᓇᐅᔭᓂᒃ ᐅᖓᓄᑦ ᑕᒫᓂ ᐊᕐᕌᒍᒥ 
ᑕᐃᒫᒃ ᑮᓇᐅᔭᖃᖅᑎᒃᑲᓐᓂᕐᓗᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 
ᑕᐃᒪᐃᓕᐅᕈᓐᓇᖅᑐᒍᑦ ᑲᓇᑕ ᐊᖏᓚᐅᕐᒪᑦ 
ᐊᑭᓕᖅᓱᐃᖃᑎᖃᕈᒪᓚᐅᕐᒪᑕ 
ᐋᓐᓂᐊᕕᓕᐊᖃᑦᑕᖅᑐᓄᑦ.  
 
ᐱᐅᓯᕚᓪᓕᖅᑎᕐᓗᑎᒍᑦ ᐊᑐᐃᓐᓇᐅᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥᐅᓄᑦ 
ᑖᒃᑯᓂᖓᓗ ᐃᖅᑲᓇᐃᔭᖅᑎᑖᒃᑲᓐᓂᕐᓗᑕ 
ᐃᓅᓕᓴᐃᔨᓂᒃ. ᑖᒃᑯᐊᓗ ᐃᖅᖢᕐᒥᒍᑦ 
ᑳᓐᓱᖃᖅᑐᓄᑦ ᖃᐅᔨᓴᖅᑕᐅᔾᔪᑎᒃᓴᓂᒃ. ᑖᓐᓇ 
ᑭᖑᕙᖅᓯᒪᔪᒻᒪᕆᐅᓪᓗᓂ ᐅᓇᑕᕋᓱᓐᓂᑦᑎᓐᓄᑦ 
ᑳᓐᓱᒥᒃ ᓄᓇᕗᒻᒥ ᑮᓇᐅᔭᓂᓪᓗ ᐊᑐᑦᑎᐊᕐᓇᐅᓪᓗᓂ 
ᓯᕗᓂᒃᓴᒧᑦ. ᑕᒪᓐᓇ ᖃᐅᔨᓵᓕᔾᔫᒥᓂᖅ ᑳᓐᓱᒧᑦ 
ᑮᓇᐅᔭᖅᑐᓐᖏᓐᓂᖅᓴᐅᖕᒪᑦ ᖃᐅᔨᓇᓵᕐᓂᕐᒥᒃ. 
ᑭᓯᐊᓂ ᐱᒻᒪᕆᐅᓛᖑᓪᓗᓂᓗ. ᑭᓯᐊᓂ 
ᐃᓅᖏᓐᓇᕈᑕᐅᔪᓐᓇᑦᑎᐊᕐᓂᖅᓴᒥᒃ 
ᓴᓂᕐᕙᐃᔪᒪᔪᒍᑦ $1.2 ᒥᓕᐊᓂᒃ ᑮᓇᐅᔭᓂᒃ 
ᓄᑖᓂᒃ ᑮᓇᐅᔭᓂᒃ ᑖᓐᓇ ᐊᐅᓚᔾᔭᒋᐊᖁᓪᓗᒍ 
ᐊᐅᓚᓕᕐᓗᓂᓗ. 

>>ᐸᑦᑕᑐᖅᑐᑦ 
 
ᑐᒃᓯᕋᕆᕗᒍᑦ ᑮᓇᐅᔭᓂᒃ ᓴᓂᕐᕙᐃᔪᒪᓪᓗᑕ 
$405,000 ᑎᓴᒪᓄᑦ ᓄᑖᓄᑦ ᐃᖅᑲᓇᐃᔮᒃᓴᓄᑦ 
ᐃᖃᓗᖕᓂ ᐅᖁᒪᐃᓐᓂᓂᐊᕐᕕᒻᒧᑦ ᖃᐅᔨᓴᕐᓂᕐᒧᓪᓗ. 
ᑖᓐᓇ ᓯᕕᑐᓂᖅᓴᒧᑦ ᐃᖅᑲᓇᐃᔭᖅᑎᓄᑦ 
ᐸᕐᓇᐅᑎᕗᑦ ᐱᐅᓯᕚᓪᓕᖁᓪᓗᒍ 
ᖃᐅᔨᑦᑎᐊᖃᑦᑕᕐᓂᖅ ᐃᓅᓕᓴᐃᓂᕐᒧᑦ ᓄᓇᕗᑉ 
ᐃᓗᐊᓂ. 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᐄᔭᒐᓕᕆᓃᑦ 
ᓄᓇᓕᕋᓛᓂ ᑖᓐᓇ ᐋᖅᑭᑦᑎᐊᖅᓯᒪᓂᖅᓴᒥᒃ 
ᐋᖅᑭᒃᓯᒪᔭᕆᐊᖃᕐᒪᑦ. ᓯᕗᓪᓕᖅᐹᒥᒃ ᑖᒃᑯᐊ 
ᐄᔭᒐᓕᕆᔨᕗᑦ ᓄᑖᓄᑦ ᐊᖏᔪᖅᑲᐅᑎᓄᑦ 
ᐃᓂᐅᔪᓂᒃ ᓄᓇᕗᓕᒫᕐᒥᓗ ᐱᔭᒃᓴᑦ ᒪᕐᕉᖕᓂᓪᓗ 
ᐃᓅᓕᓴᐃᔩᖕᓂᒃ ᓴᖅᑭᑦᑎᓂᐊᕆᓪᓗᓂ ᐋᓐᓂᐊᕕᒻᒥ. 
 
ᖃᐅᔨᒪᒐᑦᑕ ᓂᕆᐅᓇᓐᖏᑦᑐᒃᑯᑦ 
ᓂᕆᐅᓇᓐᖏᑦᑐᒻᒪᕆᐅᖕᒪᑦ ᓄᕙᖕᓇᖅ ᐊᒻᒪᓗ 
ᐊᓯᐅᑎᑲᐅᑎᔾᔮᓐᖏᓐᓇᑦᑎᒍᑦ. ᑕᐃᒪ ᐅᖃᖅᑲᐅᒐᒪ 
ᐅᑉᐱᕆᑦᑎᐊᕋᑦᑎᒍᑦ ᑖᓐᓇ ᑲᒪᒋᑦᑎᐊᕋᑦᑎᒍᑦ 
ᐊᒻᒪᓗ ᑖᓐᓇ ᐅᑉᐱᕆᔭᖃᕐᓂᖅ ᑮᓇᐅᔭᖃᕐᓂᒃᑯᑦ 
ᐊᒻᒪ ᐃᖅᑲᓇᐃᔭᖅᑎᖃᖅᑎᑦᑎᓂᒃᑯᑦ ᐊᑐᑦᑎᐊᕐᓂᖅ 
ᐱᔾᔪᑎᒋᓪᓗᒍ $4.8 ᒥᓕᐊᓂᒃ ᑮᓇᐅᔭᓂᒃ 
ᓴᓂᕐᕙᐃᓇᖅᑐᒍᑦ ᓄᕙᖕᓇᕐᔪᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᕐᕕᖕᒥ. ᑖᓐᓇ ᐊᖏᓪᓕᒋᐊᖅᑎᒻᒪᑦ 
ᐱᓕᕆᖃᑎᒌᑦᑐᓂᒃ ᑕᒫᓂ ᐊᒻᒪᓗ ᐱᔭᒃᓴᓂᒃ 
ᑎᓕᔭᐅᔾᔪᑎᖏᓪᓗ 2021-2022-ᒧᑦ ᐅᐃᒍᕐᓂᐊᕐᒪᑦ 
ᐃᑲᔫᑎᓗᒋᑦ. ᑕᒪᓐᓇ ᒪᑭᒪᑏᓐᓇᖁᓪᓗᒍ ᓄᑖᓂᒃ 
ᖃᓂᒪᓐᓇᖅᑐᖃᑐᐃᓐᓇᕆᐊᓕᖕᒥᒃ 
ᓴᖅᑭᑐᐃᓐᓇᕈᓐᓇᖅᑐᓂᒃ. 
 
ᐅᖃᖅᑏ ᐊᒻᒪᓗ ᐅᖃᐅᓯᕆᒃᑲᓐᓂᕐᓗᒍ 
ᓴᓇᔭᐅᕙᓪᓕᐊᒻᒪᑎᒃ ᒪᕐᕉᒃ ᐋᓐᓂᐊᕐᕖᒃ ᓄᑖᒃ 
ᓴᓂᑭᓗᐊᕐᒥ ᑭᓐᖓᕐᓂᓗ. ᓴᓂᕐᕙᐃᔪᒪᓂᐊᕐᒥᔪᒍᑦ 
$4.5 ᒥᓕᐊᓂᒃ ᑮᓇᐅᔭᓂᒃ ᐱᐅᓯᒋᐊᖁᓪᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᓇᕗᓕᒫᒥ. 
ᐱᐅᓯᕚᓪᓕᖅᑎᓪᓗᒍᓗ ᐅᐊᔅᓯᖃᕐᓂᖅ 
ᐋᓐᓂᐊᕕᖁᑎᑦᑎᓐᓂ. 
 

ᑕᐃᒪ ᐅᖃᓪᓚᓕᕋᑖᖅᑐᖓ ᐅᖃᖅᑲᐅᒐᒪ 
ᐱᕙᒌᔭᖅᓯᒪᓗᑕ ᐱᖅᑯᓯᓕᕆᓂᕐᒧᑦ ᓈᒻᒪᓈᖅᓯᒪᔪᑦ 
ᓄᓇᕗᒻᒥ ᐊᔪᓕᒻᒪᒃᓯᒪᔪᖃᕐᒪᑦ ᓱᕋᒃᓴᓇᖅᑐᓂᒃ 
ᓂᕆᐅᑦᑎᐊᖅᐳᒍᑦ ᒐᕙᒪᐅᓂᐊᖅᑐᓄᑦ 
ᐱᔭᕇᖅᓯᒪᓂᐊᕋᑦᑎᒍᑦ. ᒫᓐᓇᐅᔪᕐᓕ 
ᒪᑭᒪᑎᑦᑎᐊᕐᓂᐊᖅᐸᕗᑦ ᑖᓐᓇ ᓄᓇᕗᑦ ᓯᓚᑖᓂ 
ᐅᖃᓪᓚᐅᔾᔨᖃᑦᑕᕐᓂᖅ ᐃᓅᓕᓴᐃᓂᖅ. ᐅᖃᖅᑏ, 
ᑐᒃᓯᕋᕋᒪ $10.6 ᒥᓕᐊᓂᒃ ᑮᓇᐅᔭᓂᒃ ᒪᑯᓄᖓ 
ᐃᓱᒪᒥᒍᑦ ᐃᓗᐊᓐᖏᔾᔪᑎᖃᖅᑐᓄᑦ 
ᐊᔪᓕᐅᑎᖃᖅᑐᓄᓪᓗ ᐃᓅᓪᓗᑎᒃ ᐊᒻᒪᓗ ᑳᓐᑐᕌᒃᑦ 
$3 ᒥᓕᐊᓂᒃ ᑮᓇᐅᔭᒃᑲᓐᓂᕐᓂᒃ 
ᓄᑖᓐᖑᖅᑎᑦᑎᔾᔪᑎᖃᕐᓂᐊᕐᒥᒐᑦᑕ ᓘᒃᑖᑦ 
ᑳᓐᑐᕌᖏᓐᓂ. 
 
ᐊᕐᕌᒍᑦ 20-ᐅᕋᑖᖅᑐᑦ ᓴᖅᑭᑦᑎᓯᒪᔪᑦ ᓄᓇᕗᒻᒥᐅᑦ 
ᐋᖅᑭᒍᑎᐅᓂᐊᕐᒪᑕ ᓴᓐᖏᔫᓪᓗᑎᓪᓗ ᓄᓇᕗᒻᒥ 
ᓴᓐᖏᔫᒐᑦᑕᓇᓱᒍᒫᕈᒪᓪᓗᑕ. ᑖᒃᑯᐊ ᐃᓚᔮᕇᓐᓄᑦ 
ᐱᒋᐊᕈᑕᐅᒻᒥᒻᒪᑦ. ᐅᖃᖅᑏ, ᑖᒃᑯᐊ 
ᑮᓇᐅᔭᖃᖅᑎᖃᑦᑕᖅᓯᒪᔭᕗᑦ ᐊᕐᕌᒎᓯᒪᔪᐃᑦ 
ᑐᕌᖅᑎᑦᑎᓂᐊᖅᐳᒍᑦ $5.3 ᒥᓕᐊᓐᓂᒃ ᑮᓇᐅᔭᓂᒃ 
ᐃᓄᓕᕆᔨᒃᑯᓐᓄᑦ. ᓯᕗᓪᓕᕐᒥᒃ 
ᐊᖏᓪᓕᒋᐊᕐᓂᐊᖅᑐᑦ ᐃᑲᔪᖅᓱᐃᓂᕐᒧᑦ ᐃᓐᓇᕐᓄᑦ 
ᒪᒃᑯᒃᑐᓄᓪᓗ ᐃᑲᔪᖅᑕᐅᒻᒪᕆᒋᐊᖃᕐᒪᑕ 
ᓴᓂᕐᕙᐃᓗᑕ $2.7 ᒥᓕᐊᓂᒃ ᑮᓇᐅᔭᓂᒃ ᑕᒪᒃᑯᐊ 
ᐃᓅᓯᖃᑦᑎᐊᖁᓪᓗᒋᑦ ᐃᒡᓗᓂᒃ ᐸᖅᑭᔭᐅᕕᖏᓐᓂ. 
ᑮᓇᐅᔭᖃᖅᑎᑦᑎᓂᐊᕆᕗᑦ $600,000-ᒃᑲᓐᓂᕐᓂᒃ 
ᑐᐊᕕᕐᓇᖅᑐᒃᑯᑦ-ᓯᔪᓂᒃ ᒪᒃᑯᒃᑐᓂᒃ 
ᐱᒋᐊᖅᑎᑕᐅᔪᓐᓇᖅᑐᓂᒃ.  
 
ᐊᕐᕌᓂ $1 ᒥᓕᐊᓂᒃ ᑮᓇᐅᔭᖅᑐᑎᒍᑦ ᑖᒃᑯᐊ 
ᑐᐊᕕᕐᓇᖅᑐᒃᑯᑦ ᓯᓂᒡᕕᖃᖁᓪᓗᒋᑦ ᑕᒪᒃᑯᐊᓗ 
ᐋᓐᓂᖅᓯᖅᑕᐅᖃᑦᑕᖅᑐᑦ ᐃᓚᔮᕇᓐᓄᑦ. ᑖᓐᓇ ᐱᕕ 
ᐱᔭᕆᐊᖃᖅᑐᒥᒃ ᑲᔪᓯᓂᐊᖅᑐᖅ ᐱᓕᕆᐊᕗᑦ 
$825,000-ᓂᒃ ᑮᓇᐅᔭᖃᖅᑎᓪᓗᒋᑦ. 
 
ᐅᖃᖅᑏ ᐊᒻᒪᓗᒪᓕᒐᓕᐅᖅᑏᑦ, ᑖᓐᓇ 
ᐃᒡᓗᓕᕆᓂᖅ ᑖᒃᑯᓄᖓ ᐊᖏᕐᕋᖃᓐᖏᑦᑐᓄᑦ 
ᑲᒪᔭᕆᐊᖃᕋᑦᑕ ᓄᓇᕗᒻᒥ. ᑖᒃᑯᐊ 
ᓯᓂᒡᕕᓕᐅᖃᑦᑕᕐᓂᕐᒧᑦ $515,000-ᓂᒃ 
ᑮᓇᐅᔭᖃᖅᑎᒃᑯᑦᑎᒍᑦ ᐃᑲᔫᑎᒋᓂᐊᖅᑐᑦ ᒫᓐᓇ 
ᐃᓂᖃᑲᐅᑎᒋᔭᕆᐊᓖᑦ ᐊᖏᕐᕋᖃᓐᖏᑦᑐᑦ.  

ᑮᓇᐅᔾᔭᒃᓴᑦᑎᐊᓐᖏᑦᑐᓄᑦ ᐃᓐᓇᕐᓄᑦ ᑮᓇᐅᔭᓂᒃ 
ᑲᑎᑦᑐᒋᑦ $660,000-ᓄᑦ ᑖᒃᑯᐊ ᐃᑲᔫᑎᒃᑲᓐᓂᕐᓄᑦ 
ᐱᓕᕆᐊᑦᑎᓐᓄᑦ. ᐱᓕᕆᖃᑎᖃᐃᓐᓇᖅᑐᒍᑦ 
ᓯᕕᑐᔪᒥᒃ ᐸᖅᑭᔭᐅᕝᕕᐅᔪᓐᓇᖅᑐᓂᒃ ᑖᒃᑯᐊ 
ᐃᓐᓇᐃᑦ ᑲᒪᒋᔭᐅᒻᒪᕆᒋᐊᓖᑦ ᓄᓇᕗᒻᒧᑦ 
ᐅᑎᖅᑎᑦᑐᓐᓇᖁᓪᓗᒋᑦ ᖃᓪᓗᓈᑦ ᓄᓇᖓᓂ 
ᐃᓐᓇᒃᑯᕕᖕᓂ.  
 
ᑕᐃᒪ ᓴᖅᑭᑦᑎᓗᑕ ᐱᐅᓯᕙᓪᓕᐊᖁᓪᓗᒋᑦ 
ᐃᓄᓕᕆᔨᒃᑯᑦ ᓴᓂᕐᕙᐃᔪᒪᕗᒍᑦ $134 ᒥᓕᐊᓂᒃ 
ᑮᓇᐅᔭᓂᒃ ᒪᓕᒐᓕᕆᔨᒃᑯᓐᓄᑦ 2021-2022-ᒧᑦ. 
ᑖᓐᓇ ᐱᔾᔪᑎᖃᑦᑎᐊᖅᑑᖕᒪᑦ 
ᐊᒥᓱᕈᕆᐊᖃᖅᑕᑎᓐᓂᑦ 5%-ᒥᒃ ᐊᒥᓱᕈᕆᐊᕐᒪᑦ. 
 
ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, ᑖᒃᑯᐊ ᑮᓇᐅᔭᐃᑦ 
ᐊᑐᕐᓂᐊᖅᑕᕗᑦ ᐃᑲᔪᖅᓱᐃᓂᐊᖅᑐᑦ ᐃᒻᒥᒃᑯᑦ 
ᑖᒃᑯᓂᖓ ᓇᐅᑦᑎᖅᓱᕐᓂᕐᒥᒃ ᐱᓕᕆᕐᔪᐊᖅᑐᓄᑦ 
ᐸᓖᓯᒃᑯᓐᓄᑦ ᐱᖓᓱᓂᒃ ᓄᑖᓂᑦ ᐸᓖᓯᓂᒃ 
ᐃᖅᑲᓇᐃᔭᖅᑎᑦᑎᓂᐊᖅᑐᖅ. ᑖᒃᑯᐊᓗ 
ᐃᖅᑲᓇᐃᔮᒃᓴᐃᑦ ᐊᖏᓪᓕᒋᐊᕐᓗᒋᑦ ᐃᓄᖕᓂᒃ 
ᐸᓖᓯᒃᑯᑦ ᐊᓪᓚᒡᕕᖏᑦ ᐊᒻᒪᓗ ᐅᖄᓚᐅᑎᖏᑦ 
ᐱᐅᓯᑎᒋᐊᕐᓗᒋᑦ ᐊᑦᑕᕐᓇᖅᑐᒦᖁᓇᒋᑦ ᐸᓖᓰᑦ 
ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᖁᓪᓗᒋᑦ. ᑖᒃᑯᐊ 
ᑮᓇᐅᔭᖅᑐᕐᓂᐊᖅᑐᑦ $3 ᒥᓕᐊᓐ ᑮᓇᐅᔭᑦ 
ᑐᖏᑦᑎᐊᖓᓂᒃ.  
 
ᐸᕐᓇᒃᓯᒪᔪᒍᑦ ᐋᖅᑭᒋᐊᕐᕕᒃ ᒪᒥᓴᐃᕕᒻᒥ ᐃᖃᓗᖕᓂ 
ᑖᓐᓇ ᐃᓇᖏᖅ ᐱᑕᖃᕆᐊᖃᒻᒪᕆᑦᑐᒧᑦ 
ᐃᓇᖐᓗᓂ ᕿᑭᖅᑖᓗᒻᒥ ᐃᑲᔪᖅᑕᐅᕝᕕᒃ $3 
ᒥᓕᐊᓂᒃ ᑮᓇᐅᔭᓂᒃ ᑮᓇᐅᔭᖅᓯᐅᕐᒥᔪᒍᑦ 
ᐃᖅᑲᓇᐃᔭᖅᑎᐅᓂᐊᖅᑐᓄᑦ ᓄᑖᓄᑦ ᑕᕝᕙᓂ. 
 
ᑮᓇᐅᔭᓂᒃ ᓴᓂᕐᕙᐃᓯᒪᔪᒍᑦ $310,000 
ᓴᖅᑭᑦᑎᔪᒪᓪᓗᑕ ᐃᒻᒥᒃᑰᖅᑐᓂᒃ ᖃᐅᔨᓴᖅᑎᐅᔪᓂᒃ 
ᑎᒍᔭᐅᒪᕕᖕᓂ ᖃᐅᔨᓴᖅᑏᑦ. ᑖᓐᓇ 
ᑭᐅᓯᒪᔪᓐᓇᑦᑎᐊᖁᓪᓗᑕ ᑕᑯᒃᓴᐅᑦᑎᐊᕐᓗᑕᓗ 
ᐊᑐᕈᓐᓇᑦᑎᐊᖅᑐᒥᒃ ᑎᒍᔭᐅᓯᒪᔪᓄᑦ ᒪᓕᒐᒃᑯᑦ. 
ᑖᓐᓇ ᓯᕗᓪᓕᖅᐸᐅᓂᐊᕐᒥᔪᖅ ᓄᓇᕗᒻᒧᑦ. 
 
ᑕᐃᒪᓗ ᑐᒃᓯᕋᖅᐳᒍᑦ $320,000-ᒃᑲᓐᓂᕐᓂᒃ. 
ᑖᒃᑯᐊ ᓄᓇᕗᑦ ᓄᓇᓕᖕᓂᑦ ᑐᓐᖓᕕᖃᖅᑐᓂᒃ 
ᐃᑲᔪᖅᑐᐃᕕᖕᒧᑦ ᒪᓕᒐᓕᐅᕐᕕᖕᒧᑦ 

ᐃᖃᓗᒃᑑᑦᓯᐊᕐᒥᒃ ᒫᓐᓇ ᐊᐅᓚᔪᒥᒃ. ᑖᓐᓇ 
ᐱᓕᕆᐊᖑᓂᖅ ᐃᑲᔪᕐᓂᐊᖅᑐᖅ 
ᓈᒻᒪᓐᖏᔾᔪᑎᖏᓐᓂᒃ ᐱᕋᔭᖃᑦᑕᖅᑐᓂᒃ. ᐃᓱᒪᒧᑦ 
ᐃᓗᐊᓐᖏᓕᐅᕐᓂᒃᑯᑦ ᐊᔪᓕᐅᑎᖃᕐᓂᒃᑯᑦ, 
ᖁᐊᖅᓵᕐᓇᖅᑐᒥᓪᓗ ᐱᓕᕆᖃᑎᒋᓪᓗᒋᑦ ᓄᓇᕗᑦ 
ᑐᓐᖓᕕᒃᑯᑦ ᐊᖏᓪᓕᒋᐊᕐᓂᐊᖅᑕᕗᑦ 
ᑲᔪᓯᑦᑎᐊᖅᑐᖅ ᑖᓐᓇ ᐊᕐᕕᐊᓂ. 
 
ᐸᕐᓇᒃᓯᒪᒻᒥᔪᒍᑦ ᐃᖅᑲᓇᐃᔭᖅᑎᑦᑎᔭᕆᐊᒃᓴᖅ 7-ᒧᑦ 
ᑎᑭᓪᓗᒋᑦ ᐃᓕᓐᓂᐊᖅᑎᐅᔪᓂᒃ 
ᒪᓕᒐᕐᓂᐊᖅᑎᐅᓂᕐᒧᑦ ᓄᓇᕗᒻᒥ. ᕿᓂᒃᑲᓐᓂᖅᑐᒍᑦ 
$330,000-ᓂᒃ ᓴᖅᑭᑦᑎᓂᐊᕐᓗᑕ ᓄᑖᓂᒃ 
ᐃᖅᑲᓇᐃᔮᓂᒃ ᑖᓐᓇ ᐱᓪᓗᒍ. 
ᑮᓇᐅᔭᖃᖅᑎᓂᐊᖅᐸᕗᓪᓗ ᐊᓯᖏᑦ ᑮᓇᐅᔭᐃᑦ 
ᐅᕙᑦᑎᓐᓂ ᓇᖕᒥᓂᖅ. 
 
ᐱᕚᓪᓕᕈᑎᕗᑦ 
 
ᐅᖃᖅᑏ, ᒫᓐᓴᐅᔪᖅ ᑕᐃᒪᓕ 
ᐅᖃᐅᑎᒐᔭᕋᓗᐊᖅᐸᕗᑦ ᑮᓇᐅᔭᓕᐅᕐᓂᕐᒧᑦ 
ᐱᖁᑎᕐᔪᐊᓪᓗ ᓴᓇᔭᐅᓂᖏᓐᓄᑦ ᑮᓇᐅᔭᓕᐅᕐᓂᖅ 
ᐱᕈᖅᐹᓪᓕᖁᓪᓗᒍ ᐱᖅᑯᓯᕐᒧᑦ ᐅᑉᐱᕆᔭᕗᑦ 
ᒪᓕᒃᓯᒪᓗᒋᑦ. ᑭᓯᐊᓂᓕ, ᒫᓐᓇ, 
ᐊᑐᒐᔪᒃᑕᑦᑎᒎᓐᖏᓐᓇᑦᑕ ᐅᕙᓂᐅᓐᖏᑦᑐᖅ 
ᓄᓇᕐᔪᐊᓕᒫᕐᒥᓗ ᑲᓇᑕᒥᓘᓐᓃᑦ. ᑮᓇᐅᔭᐃᑦ 
ᐃᓯᖅᐸᓪᓕᐊᔪᑦ ᓴᓂᕐᕙᒃᑲᔭᖅᑖᓗᕗᑦ 
ᐱᕙᓪᓕᐊᔪᓕᕆᓂᕐᒧᑦ ᑕᐃᒪ ᓴᓂᕐᕙᒃᑕᐅᓯᒪᖕᒪᑕ 
ᑲᔪᓯᖁᓪᓗᒋᑦ ᓇᖕᒥᓂᖁᑎᒋᔭᐅᔪᑦ ᓄᓇᕗᒻᒥ 
ᐊᒃᓱᕈᕐᓇᖅᑐᒃᑰᖅᑎᓪᓗᑕ.  
 
ᐊᕐᕌᒎᕋᑖᖅᑐᒥᒃ ᑮᓇᐅᔭᐃᖅᓯᒪᔪᑦ $600,000-
ᖑᓗᐊᖅᑐᓂᒃ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᒥᑭᔫᑎᓄᑦ ᓴᓇᐅᒐᑦᑎᓐᓄᓪᓗ. 
 
>>ᐸᑦᑕᑐᖅᑐᑦ 
 
ᐊᑭᓖᓯᒪᒻᒥᔪᒍᑦ $2.8 ᒥᓕᐊᓂᒃ ᑮᓇᐅᔭᓂᒃ 
ᐅᓪᓗᒥᒧᑦ ᑎᑭᑦᑐᒍ ᑕᒪᒃᑯᐊ 
ᑮᓇᐅᔾᔭᒃᓴᓐᖏᓐᓂᖅᓴᐃᑦ ᐃᑲᔪᖅᑕᐅᓂᐊᕐᒪᑕ 
ᑕᐃᒃᑯᐊ ᐱᓕᕆᐊᕆᓪᓚᕆᖃᑦᑕᖅᑕᖏᓐᓄᑦ 
ᐃᑲᔫᑎᒋᖁᓪᓗᒋᑦ. 
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᐅᐊᑦᑎᐊᖅ ᑖᒃᑯᐊ 
ᐋᖅᑭᓚᐅᖅᑕᑦᑕ ᓯᕗᓪᓕᖅᐹᓕᖅᑐᑦ 
ᐃᑲᔪᖅᓱᐃᓂᕐᒧᑦ ᐅᑭᐅᖅᑕᖅᑐᒥ ᖃᖓᑕᓲᖃᖅᑎᓂᒃ. 
ᑐᕌᒐᖅᑕᕗᑦ ᐃᑲᔪᖅᓯᓂᒃᑯᑦ ᑕᐃᒫᒃ 
ᐊᑑᑎᖃᓚᐅᖅᑐᑦ ᑎᓯᐱᕆ ᓄᓐᖑᐊᓄᑦ 
ᐃᑲᔪᕐᓗᑎᒍᑦ ᖃᖓᑕᓲᖃᑦᑕᖅᑐᖁᑎᕗᑦ ᑮᓇᐅᔭᓂᒃ 
ᐊᓯᐅᔨᓐᖏᖁᓪᓗᒋᑦ ᖃᖓᑕᐃᓐᓇᕈᓐᓇᖁᓪᓗᒋᑦ 
ᑖᒃᑯᐊ ᑲᓱᖅᓯᒪᐃᓐᓇᕐᓂᐊᕐᒪᑕ ᓄᓇᓖᑦ 
ᑐᓐᖓᕕᒋᔭᖏᑦ. ᐱᓕᕆᖃᑎᒋᒻᒥᔭᕗᑦ 
ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒥ 
ᖃᖓᑕᓲᖃᖅᑎᓂᕐᒧᑦ 
ᐃᑲᔪᖅᓱᐃᔪᓐᓇᑐᐃᓐᓇᕆᐊᖃᕐᓂᕐᒧᑦ ᔫᓂᒧᑦ 
ᑎᑭᓪᓗᒍ.  
 
ᑕᐃᒪᓕ ᑲᔪᓯᑦᑎᐊᕐᓂᕗᑦ ᑐᓐᖓᕕᖃᕐᒪᑦ ᓄᓇᕗᑦ 
ᓯᕗᒧᐊᒃᐸᓪᓕᐊᖁᓪᓗᒍ. ᐅᖃᖅᑏ, ᑖᓐᓇ 
ᑐᑭᖃᖅᑐᖅ ᑖᒃᑯᐊ 
ᐋᖅᑮᖃᑦᑕᐃᓐᓇᕆᐊᖃᕐᓂᐊᕋᑦᑎᒍᑦ 
ᐃᒡᓗᑭᒃᓴᕐᓂᕗᑦ. ᑖᓐᓇ 
ᐅᑕᖅᑭᔪᓐᓇᓐᖏᑦᑎᐊᒻᒪᕆᖕᒪᑦ 
ᐊᑲᐅᔪᒃᑰᓂᖅᓴᐅᓕᖅᓰᓗᓂ. ᑖᒃᑯᐊ 12 ᐳᓴᖓᓂᑦ 
ᑮᓇᐅᔭᖁᑎᑦᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᓴᓂᕐᕙᐃᓂᐊᖅᑐᒍᑦ.  
 
>>ᐸᑦᑕᑐᖅᑐᑦ 
 
ᑖᓐᓇ ᑖᒃᑯᐊ ᐊᔾᔨᑦᑎᐊᑲᓴᖏᑦ ᓴᓂᕐᕙᓚᐅᖅᑐᑦ 
ᐊᕐᕌᓂ ᓄᕙᖕᓇᕐᔪᐊᖅᑕᖃᓚᐅᖅᑎᓐᓇᒍ ᑮᓇᐅᔭᑎᒃ 
ᑖᒃᑯᓄᖓ ᑮᓇᐅᔭᑦᑎᒍᑦ $220 ᒥᓕᐊᑲᓴᖕᓂᒃ 
ᑮᓇᐅᔭᓂᒃ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ. ᑖᓐᓇ 
ᐊᑭᓖᔾᔪᑕᐅᔪᖅ 90-ᓄᑦ ᓄᑖᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓄᑦ ᐊᒻᒪᓗ 43 ᐃᖅᑲᓇᐃᔭᖅᑎᓄᑦ 
ᐃᒡᓗᖏᓐᓂᒃ ᐃᓚᓕᐅᑎᔪᑦ ᓇᕐᕌᒐᑦ. ᑕᐃᒫᒃ 
ᐸᕐᓇᒃᐸᓪᓕᐊᖏᓐᓇᖁᓪᓗᑕ 106-ᓄᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒻᒪᓗ 
ᐊᑐᖅᑐᐊᒃᑲᓐᓂᕐᓗᑎᒃ ᐃᖅᑲᓇᐃᔭᖅᑏᑦ ᐃᒡᓗᖏᓐᓂ 
ᑕᒫᓂ ᐊᕐᕌᒎᓂᐊᖅᑐᒥᒃ. ᖄᒃᑲᓐᓂᐊᒍᑦ 
ᕿᓂᒃᑲᓐᓂᕐᒥᔪᒍᑦ ᐊᓯᖏᓐᓂᒃ 
ᐱᕕᒋᓂᐊᖅᑕᑦᑎᓐᓂᒃ.  
 
ᐅᖃᖅᑎ, ᐱᒻᒪᕆᐅᓂᖅᓴᖅ $48.5 ᒥᓕᐊᓐ ᑮᓇᐅᔭᑦ 
ᐃᒡᓗᓕᕆᔨᕐᔪᐊᒃᑯᑦ ᒪᑭᒪᑎᑦᑏᓐᓇᖁᓪᓗᒋᑦ 
ᐱᐅᓯᕚᓪᓕᖁᓪᓗᒋᓪᓗ ᒫᓐᓇ ᐃᒡᓗᖁᑎᒋᕙᒌᖅᑕᕗᑦ. 
ᑖᒃᑯᐊ ᐱᖃᓯᐅᔾᔨᔪᑦ ᑮᓇᐅᔭᓂᒃ ᑐᓂᓯᓂᕐᒧᑦ 
ᐃᑲᔫᑎᓂᓪᓗ ᐊᖏᖃᑎᒌᒍᑎᓄᑦ ᐅᖁᓕᕆᓂᕐᒧᑦ 
ᐃᓚᒡᒍᔾᔭᐅᔪᑦ ᐃᓚᖏᓐᓂᒃ 

ᐊᒻᒪᓗ ᐃᑲᔫᑏᑦ ᐃᒡᓗᓕᕆᔨᐊᓛᒃᑯᑦ ᐊᒻᒪᓗ 
ᒪᑭᒪᑎᑦᑎᓂᖅ ᓇᖕᒥᓂᖅ ᐊᖏᕐᕋᓖᑦ 
ᓂᐅᕕᖃᑦᑕᕐᓂᒃᑯᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᒪᓐᓇ ᐱᔭᕇᓚᐅᓐᖏᓐᓂᓐᓂᒃ 
ᐱᕙᓪᓕᐊᔾᔪᓯᕕᓂᖅᐳᑦ ᑕᒪᒃᑯᐊ ᐅᖃᐅᓯᕆᓗᒋᑦ, 
2019-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖃᑎᒋᓚᐅᖅᓯᒪᔭᕗᑦ $290 ᒥᓕᐊᓐᓂᒃ 
ᑮᓇᐅᔭᓂᒃ ᐊᑐᐃᓐᓇᕈᐃᓂᐊᓯᒪᓪᓗᑎᒃ ᖁᓕᓄᑦ 
ᐊᕐᕌᒍᓄᑦ ᐃᒡᓗᓕᕆᓂᕐᒧᑦ ᐊᑐᕐᓂᐊᖅᑐᓂᒃ 
ᑕᐅᕗᖓ ᐊᕗᖓᐅᔨᓯᒪᔪᒥᒃ 
ᐸᕐᓇᐅᓯᐅᕈᑎᒋᔪᓐᓇᕐᓂᐊᖅᑕᕗᑦ.  
 
ᐊᒻᒪᓗ ᐊᕗᖓᐅᔨᓯᒪᔪᓂᒃ 
ᐸᕐᓇᐃᖃᑦᑕᕆᐊᖃᕐᓂᐊᖅᑐᒍᑦ 
ᐃᖅᑲᓇᐃᔭᖃᑎᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 
ᐱᕙᓪᓕᐊᓪᓚᕆᖕᓂᖃᕐᓂᐊᕐᒪᑕ ᑕᒪᒃᑯᐊ 
ᐱᔭᕐᓂᓐᖏᑦᑐᑦ ᐱᑕᖃᐅᕋᓗᐊᖅᑎᓪᓗᒋᑦ.  
 
ᓯᕗᒻᒧᐊᖅᐸᓪᓕᐊᔾᔪᑎᕗᑦ 
 
ᐊᒻᒪᓗ ᐱᕙᓪᓕᐊᓂᖅ ᑕᒪᓐᓇ ᑕᑯᓐᓇᕐᓗᒍ, 
ᒪᒃᑯᒃᑐᕗᑦ ᑕᒪᒃᑯᐊ ᐃᓱᒪᒋᔭᕆᐊᖃᕐᓂᐊᖅᑕᕗᑦ 
ᐅᐸᓗᖓᐃᖅᓯᒪᑦᑎᐊᕐᓂᐊᕐᒪᑕ. ᒐᕙᒪᒃᑯᑦ $244 
ᒥᓕᐊᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓂᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᑎᒍᑦ $11 ᒥᓕᐊᓂᒃ 
ᑮᓇᐅᔭᓂᒃ ᐃᓚᒃᑲᓐᓂᖅᑐᑦ ᐊᕐᕌᒍᑦ ᑕᑯᓐᓇᕈᑦᑎᒃᑯᑦ.  
 
>>ᐸᑦᑕᑐᖅᑐᑦ 
 
ᐃᓕᓐᓂᐊᕐᓂᓕᕆᓂᖅ ᑕᒪᓐᓇ ᐱᐅᓂᖅᓴᐅᑉᐸᑦ 
ᒪᑐᐃᖓᓂᖅᓴᐅᓂᐊᖅᑐᑦ ᐃᖅᑲᓇᐃᔮᓪᓗ 
ᐱᐅᓂᖅᓴᐅᓗᑎᒃ ᐃᓅᓯᖃᑦᑎᐊᕐᓂᖅᓴᐅᓗᑎᒃ 
ᓯᕗᓂᒃᓴᖃᑦᑎᐊᕐᓂᖅᓴᐅᓗᑎᓪᓗ.  
 
ᑖᒃᑯᐊ $8.7 ᒥᓕᐊᓂᒃ ᑮᓇᐅᔭᑦ ᓄᑖᑦ ᑮᓇᐅᔭᑦ 
72-ᓂᒃ 

ᓄᑖᓂᑦ ᐃᓕᓴᐃᔨᑖᒃᑲᓐᓂᕈᓐᓇᕐᓂᐊᖅᑐᒍᑦ ᓄᓇᕗᑦ 
ᐃᓗᐊᓂ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ 
ᐱᐅᓯᑎᑦᑎᒃᑲᓐᓂᕈᒪᓂᐊᖅᑐᒍᑦ ᐃᓕᓴᐃᔩᑦ, 
ᐃᓕᓴᐃᔨ ᐊᑕᐅᓯᖅ ᖃᑦᓯᓂᒃ 
ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᖔᑦ 
ᐅᓄᖅᓯᒃᑲᓐᓂᖅᐸᑦ ᑕᒪᒃᑯᐊ ᐃᓕᓴᐃᔨᐅᔪᓐᓇᖅᑐᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᖃᐅᔨᒪᖕᒥᔪᒍᑦ ᓴᓐᖏᔪᓂᒃ 
ᐃᓕᓐᓂᐊᕈᑎᒃᓴᓂᒃ ᐱᑕᖃᕆᐊᓕᒃ ᐃᓕᓴᐃᔨ 
ᐅᓄᖅᓯᒃᑲᓐᓂᖅᐸᑕ ᑕᐃᒪ 
ᑲᔪᓯᑦᑎᐊᕐᓂᖅᓴᐅᔪᓐᓇᕐᓂᐊᖅᑐᑦ ᐃᓕᓴᖅᑎᕗᑦ. 
 
ᐊᒻᒪᓗ ᑐᒃᓯᕌᖃᕐᒥᔪᒍᑦ $2 ᒥᓕᐊᓂᒃ ᑮᓇᐅᔭᓂᒃ 
ᐃᓕᓯᔪᒪᓗᑕ ᒪᑯᓄᖓ ᓱᕈᓯᖅᑕᐅᑎᓄᑦ 
ᐊᑐᕋᔭᖅᑐᓂᒃ ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᐊᓯᔾᔨᖃᑕᐅᑉᐸᑕ ᐃᓕᓴᐃᓂᕐᒥᒃ 
ᐃᓕᓴᐃᔨᐅᓂᕐᒥᒃ ᑕᒪᒃᑯᓂᖓ 
ᐊᑐᐃᓐᓇᖃᕐᓂᖅᓴᐅᓂᐊᖅᑐᑦ ᐃᓕᓴᖅᑐᖁᑎᕗᑦ.  
 
ᐅᖃᖅᑏ, ᐊᒻᒪᓗ ᐃᓚᒋᔭᐅᖃᑕᐅᓪᓗᓂ ᓄᓇᕗᒻᒥ 
ᓴᓇᔭᐅᓯᒪᔪᓂᒃ ᖃᓄᖅᑑᕈᑎᒃᓴᓂᒃ $695,000-ᓂᒃ 
ᐃᓅᓯᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ 
ᓴᖅᑭᑦᑎᓂᐊᖅᑐᒍᑦ.  
 
>>ᐸᑦᑕᑐᖅᑐᑦ 
 
ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᑖᒃᑯᓂᖓ 
ᓴᖅᑭᑦᑎᓂᐊᖅᑐᑦ ᒥᒧᐊᕆᔪᓪ ᓯᓚᑦᑐᖅᓴᕐᕕᐊ 
ᐱᖃᑎᒋᓗᒍ, ᐊᒻᒪᓗ ᒫᓐᓇ ᐃᓅᓯᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᑐᕌᖓᔪᑦ ᐸᐃᑉᐹᑖᕋᓱᑦᑐᓄᑦ 
ᐃᓚᓕᐅᔾᔭᐅᓂᐊᖅᖢᓂ.  
 

ᓯᓚᑦᑐᖅᓴᕐᕕᖕᒥ ᓴᔅᑳᑦᓱᕙᓐ-ᒥᓗ ᑕᐃᒃᑯᐊ 
ᓯᓚᑦᑐᖅᓴᕐᕕᖕᒦᑦᑐᑦ ᒪᓕᒐᕐᓂᐊᕐᓂᕐᒥᒃ 
ᐃᓕᓐᓂᐊᖅᑐᑦ 23-ᖑᔪᑦ ᐃᓱᓕᑦᑎᔪᑦ ᐊᒻᒪᓗ 
ᑕᒪᓐᓇ ᓄᑕᐅᓂᖅᐹᖑᓪᓗᓂ ᑲᓇᑕᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᓄᓇᕗᒻᒥ ᓴᓇᔭᐅᓯᒪᔪᑦ ᑕᒪᒃᑯᐊ 
ᐱᕚᓪᓕᐅᑎᓪᓚᕆᐅᓂᐊᖅᑐᑦ ᒪᓕᒐᕐᓂᐊᕐᓂᖅ 
ᐱᓪᓗᒍ, ᐊᒻᒪᓗ ᓂᕆᐅᑉᐳᒍᑦ ᑕᐃᒃᑯᐊ ᐃᓱᓕᑦᑎᔪᑦ 
ᐱᔭᕇᖅᓯᔪᑦ ᐊᖏᕐᕋᒥᓂᒃ 
ᐃᖅᑲᓇᐃᔭᕆᐊᕐᓂᐊᕐᓂᑦᑎᓐᓂᒃ. 
 
ᐃᓅᓂᕗᑦ 
 
ᐃᓄᐃᑦ ᐅᖃᐅᓯᖓᑦ ᐱᖅᑯᓯᑐᖃᖓᓪᓗ ᑕᒪᓐᓇ 
ᐱᕙᓪᓕᐊᖁᒻᒥᔭᕗᑦ ᖃᓪᓗᓈᑦ ᓄᓇᖓ ᑕᒪᓐᓇ 
ᐊᑐᖅᑕᐅᓗᐊᓕᕐᒪᑦ ᓄᓇᑦᑎᓐᓂ. ᐊᒻᒪᓗ 
ᑕᑯᓯᒪᒋᓪᓗᑕ ᑭᓱᓂᒃ ᓴᖅᑭᑦᑎᔪᓐᓇᕐᒪᖔᑦ ᐊᕙᑎᑦ 
ᐊᕐᕌᒍᑦ ᐊᑐᖅᖢᒋᑦ.  
 
ᒫᓇᐅᔪᒍᑦ ᒐᕙᒪᐅᑎᓪᓗᑕ ᓴᖅᑭᑦᑎᓚᐅᖅᑐᒍᑦ 
ᐃᓄᒃᑐᑦ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᕙᓪᓕᐊᔪᑦ 
ᐃᓕᓐᓂᐊᕆᐅᖅᓴᖅᑐᓄᑦ ᐸᐃᕆᕕᖕᓄᓪᓗ, ᐊᒻᒪᓗ 
ᑕᒪᓐᓇ ᐃᓚᒋᔭᐅᖃᑕᐅᓪᓗᓂ ᐃᓄᒃᑐᑦ 
ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕐᕕᖕᓂ. ᐊᒻᒪᓗ 
ᑕᒪᒃᑯᐊ ᐱᓕᕆᐊᕇᕐᓇᖅᑕᕗᑦ 
ᐸᐸᑦᑐᓐᓇᕐᓂᐊᕋᑦᑎᒃᑯᑦ ᐆᒻᒪᒃᑲᓐᓂᕈᓐᓇᕐᓂᐊᕐᒪᓪᓗ 
ᐃᓄᐃᑦ ᐅᖃᐅᓯᖓᑦ. 
 
ᓲᕐᓗ ᐃᓄᒃᑎᑐᑦ ᑕᒪᒃᑯᐊ ᑐᑭᓕᐅᕈᑏᑦ 
ᖃᕋᓴᐅᔭᒃᑯᑦ ᐋᖅᑭᒃᑕᐅᕙᓪᓕᐊᓗᑎᒃ, ᒪᐃᑯᕈᓵᑉᑦ 
ᐃᖅᑲᓇᐃᔭᖃᑎᒋᓗᑎᒃᑯᑦ ᐃᓄᒃᑑᕈᓐᓇᖅᑐᑦ 

ᑕᐃᒃᑯᐊ ᐃᓕᑉᐸᓪᓕᐊᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 
ᖃᕋᓴᐅᔭᖃᑐᐊᕈᕕᑦ ᐃᓄᒃᑎᑑᓕᕈᓐᓇᖅᑐᓂᒃ 
ᐱᑕᖃᕐᓂᐊᕐᒥᔪᖅ ᓇᕿᑐᐃᓐᓇᕐᓗᒍ. 
 
ᐅᖃᖅᑏ, ᐊᕐᕌᓂ 2019-ᒥ ᑲᓇᑕᐅᑉ ᒐᕙᒪᒃᑯᖏᑦᑕ 
ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒧᑦ 
ᐱᖁᔭᕐᔪᐊᖓᑦ ᓴᖅᑭᑕᐅᓚᐅᖅᓯᒪᖕᒪᑦ. ᑕᐃᒃᑯᓂᖓ 
ᒪᓕᒐᖏᓐᓂᒃ ᐊᑎᓕᐅᕆᓚᐅᖅᑐᒍᑦ 
ᒫᓐᓇᕈᓘᓚᐅᖅᑐᖅ. ᐃᓚᒋᔭᐅᖃᑕᐅᓪᓗᑎᑦ 
ᐅᖃᐅᓯᓕᕆᔩᑦ, ᐃᓕᓐᓂᐊᖅᑐᓕᕆᔩᑦ, ᑲᓇᑕᐅᑉ 
ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃᑯᓪᓗ, ᑲᑐᔾᔨᓪᓗᑕ 
ᑕᒪᒃᑯᓂᖓ ᐅᖃᐅᓯᓕᕆᓂᕐᒨᖓᔪᓂᒃ 
ᐱᓕᕆᐊᖃᖅᑐᒍᑦ.  
 
ᐅᖃᖅᑏ, ᑖᒃᑯᓄᖓ ᐃᓚᒋᔭᐅᖃᑕᐅᓪᓗᓂ 
ᖁᕕᐊᓱᑦᑐᖓ ᓄᓇᕗᑦ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ 
ᑲᑐᔾᔨᓪᓗᑎᒃ $42 ᒥᓕᐊᓂᒃ ᑮᓇᐅᔭᓂᒃ ᐱᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᖕᓄᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑐᕐᓂᐊᖅᑐᓂᒃ ᐊᑐᕐᓗᑎᓪᓗ ᐃᓄᐃᑦ 
ᐅᖃᐅᓯᖏᓐᓄᑦ ᐃᓕᓐᓂᐊᕈᑎᒃᓴᖏᓪᓗ 
ᐱᕚᓪᓕᖁᓪᓗᒋᑦ, ᐸᐸᑕᐅᒃᑲᓐᓂᖁᓪᓗᒋᑦ, 
ᐆᒻᒪᒃᑲᓐᓂᖁᓪᓗᒋᓪᓗ ᐃᓄᐃᑦ ᐅᖃᐅᓯᖓᑦ. 
 
ᕖᕝᕗᐊᕆᐅᓚᐅᖅᑐᒥ ᑖᓐᓇ ᑕᓪᓕᒪᕆᔭᖓᑦ 
ᐊᕐᕌᒍᑕᒫᑦ ᐃᓄᒃᑐᑦ ᑕᖅᑭᕆᒻᒪᒍ ᐅᖃᐅᓯᕗᑦ 
ᖁᕕᐊᓲᑎᖃᕐᓂᖅ. ᑖᓐᓇ ᖁᕕᐊᓲᑎᒋᓪᓗᑎᒃᑯᑦ 
ᐃᓄᐃᑦ ᐅᖃᐅᓯᖓᑦ ᓴᖅᑭᓚᐅᖅᓯᒪᔭᕗᑦ 
ᐅᐱᒋᓗᑎᒃᑯᓪᓗ ᐃᓄᐃᑦ ᐱᖅᑯᓯᖏᑦ 
ᐅᖃᐅᓯᖏᓪᓗ.  
 
ᑲᑐᔾᔨᖃᑎᒌᓐᓂᕗᑦ 
 
ᐅᖃᖅᑏ, ᐆᑦᑑᑎᒃᓴᓂᒃ ᐅᓄᖅᑐᓂᒃ 
ᐅᖃᐅᓯᖃᖅᓯᒪᔪᒍᑦ ᑐᕌᒐᕗᑦ ᑕᒪᒃᑯᐊ 
ᐱᕙᓪᓕᐊᖁᓪᓗᒋᑦ ᓄᓇᕗᒻᒥ. ᑲᑐᔾᔨᖃᑎᒌᖕᓂᕐᒥᒃ 
ᑖᓐᓇ ᑕᐃᔭᐅᔪᖅ. ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖃᑎᖃᖅᖢᑎᒃ ᐃᓄᐃᑦ ᑎᒥᖁᑎᖏᓐᓂᒃ, 

ᑲᓇᑕᐅᑉ ᒐᕙᒪᒃᑯᖏᖕᓂᑦ, ᐊᒻᒪᓗ 
ᓇᖕᒥᓂᖁᑎᒋᔭᐅᔪᓂᒃ 
ᐃᖅᑲᓇᐃᔭᖃᑎᒌᒋᐊᕐᓂᐊᖅᑐᑦ. 
ᐊᖏᖃᑎᒌᖏᓐᓈᓗᔾᔮᓐᖏᑦᑑᒐᓗᐊᑦ ᓇᖕᒥᓂᖅ 
ᐅᐱᓐᓇᕋᓂ ᐃᓱᒪᖃᐅᕋᑦᑕ, ᐱᔪᒻᒥᒃᓲᑎᖃᕋᑦᑕ, 
ᑐᕌᒐᒃᓴᖃᕋᑦᑕᓗ. ᑭᓯᐊᓂ ᐅᐱᒋᔭᕆᐊᖃᖅᑕᕗᑦ 
ᐊᓯᑦᑕ ᐃᓱᒪᒋᔭᖏᓐᓂᒃ ᐊᒻᒪᓗ ᖃᓄᖅᑑᕈᑎᒋᓗᒋᑦ 
ᐊᖏᖃᑎᒌᖕᓂᕐᒧᑦ ᑎᑭᓐᓂᐊᕋᑦᑕ. 
 
ᐅᖃᖅᑏ, ᐃᓛᓐᓂᓚᐅᓱᖓᖅ 
ᐃᖅᑲᓇᐃᔭᖃᑎᖃᖅᖢᓂ ᐊᑕᐅᓯᕐᒥᒃ 
ᑐᕌᒐᖃᖃᑦᑕᖅᑐᒍᑦ ᓲᕐᓗ ᑖᓐᓇ ᐃᓗᐃᒃᑲᐅᓗᒍ 
ᑕᑯᓗᒍ ᐊᒻᒪᓗ ᐃᓕᓴᕆᓗᒍ ᓇᐅᒃᑯᓪᓗ 
ᐃᑲᔪᒃᑲᓐᓂᕈᓐᓇᕐᒪᖔᑦ. ᑕᐃᒪᐃᓕᖓᑎᓪᓗᖓ 
ᑕᒪᓐᓇ ᐃᓐᓇᐅᓂᑦᑎᓐᓂᒃ ᐱᕈᖅᐸᓪᓕᐊᓂᑦᑎᓐᓂᓗ 
ᐱᔪᖅ.  
 
ᓲᕐᓗ ᐊᕐᕌᓂ ᐅᖃᓚᐅᖅᓯᒪᒐᒪ ᒪᒃᑯᒃᑐᕐᔪᐊᖑᖕᒪᑦ 
ᓱᓕ ᓄᓇᕗᑦ, ᓯᕗᓂᒃᓴᕗᑦ ᑕᐃᑲᐅᕗᖅ. ᓱᓕ 
ᑕᐃᒪᐃᓕᖓᔪᖅ ᐃᑲᔪᖅᑕᐅᔭᕆᐊᖃᖅᑐᒍᑦ ᓱᓕ 
ᒪᒃᑯᒃᑐᑯᓘᒐᑦᑕ ᓱᓕ, ᐅᕙᖓᓗ ᐱᐅᔪᒥᒃ 
ᑕᑯᓐᓇᖅᑐᖓ ᓯᕗᓂᒃᓴᕗᑦ ᑕᑯᓪᓗᒍ. 
 
>>ᐸᑦᑕᑐᖅᑐᑦ 
 
ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᖅᑑᕈᑎᒃᓴᓂᒃ 
ᓴᖅᑭᑦᑎᔪᒪᔪᖓ ᐊᕐᕌᓂ ᐱᒋᐊᕐᓗᒍ. ᐊᔪᓐᖏᑦᑐᒍᑦ 
ᓴᓇᕐᕈᑎᒃᓴᖅᓯᐅᕈᓐᓇᖅᑐᒍᑦ 
ᑲᑐᔾᔨᖃᑎᒌᓐᓂᒃᑰᕈᓐᓇᖅᑐᒍᑦ. ᐊᒻᒪᓗ ᑕᐃᒪᓐᓇ 
ᕿᓚᒥᑯᓘᒐᓗᐊᖅᑎᓪᓗᑕ ᑖᓐᓇ ᐃᓚᖏᑦ 
ᑕᑯᖃᑦᑕᓐᖏᑐᐃᓐᓇᖅᑕᕗᑦ.  
 
ᐊᓯᕗᑦ ᐅᔾᔨᕆᓯᒪᔪᑦ ᐱᕚᓪᓕᖅᓯᒪᔪᓪᓚᕆᐊᓘᔪᒍᑦ 
ᑲᓇᑕᐅᑉ ᒐᕙᒪᒃᑯᖏᑦ 
ᐃᖅᑲᓇᐃᔭᖃᑎᒋᖃᑦᑕᖅᓯᒪᓪᓗᑎᒃᑯᑦ ᐊᕐᕌᓂ 
ᑐᑭᓯᒃᑲᓐᓂᖅᖢᑎᓪᓗ ᑲᓇᑕᐅᑉ ᒐᕙᒪᒃᑯᖏᓐᓃᑦᑐᑦ. 

ᐊᒻᒪᓗ ᓲᕐᓗ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᑏᑦ, 
ᓄᕙᒡᔪᐊᕐᓇᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐃᖅᑲᓇᐃᔭᖃᑎᖃᕈᒪᓂᖓᑦ ᓴᖅᑭᔮᖅᑐᖅ 
ᐱᕚᓪᓕᖁᓪᓗᒋᑦ ᓄᓇᕗᒻᒥᐅᑦ. ᓱᓕ 
ᐃᖅᑲᓇᐃᔭᖃᑎᒋᔪᒪᕙᒃᑲ. 
 
ᐊᐱᖅᑯᑦ: ᓄᓇᕗᑦ ᑕᒪᒃᑯᓂᖓ ᐱᔭᕐᓂᓐᖏᑦᑐᓂᒃ 
ᐱᑕᖃᐅᖅᐹ? ᐄ, ᓲᖃᐃᒻᒪᑦ. ᐱᓗᐊᕐᓗᒋᑦ ᑕᒪᓐᓇ 
ᑲᐳᕐᓂᕆᔭᕗᑦ ᑲᔪᓯᑦᑎᐊᖅᑐᖅ. 
ᐃᓱᒫᓘᑎᒌᓐᓇᖅᑕᕗᑦ ᓱᓕ ᐊᒻᒪᓗ 
ᐃᖅᑲᓇᐃᔮᕇᓐᓇᕐᓂᐊᖅᖢᑎᒃᑯᑦ. 
ᐃᒡᓗᓕᕆᓂᖅ ᐊᓯᖏᓪᓗ ᐱᖁᑎᕐᔪᐊᑦ ᓄᓇᓖᑦ 
ᐃᓗᐊᓃᑦᑐᑦ ᑕᒪᒃᑯᐊ ᑮᓇᐅᔭᓕᐅᕋᓱᐊᖅᑏᑦ 
ᓇᖕᒥᓂᖁᑎᕋᓛᕆᔭᐅᔪᑦ ᖃᓄᖅᑑᕈᑎᒋᓗᒋᓪᓗ 
ᐃᓅᓯᓕᕆᓂᖅᐳᑦ. ᑕᐃᒪᓐᓇ 
ᓄᕙᒡᔪᐊᕐᓇᖅᑕᖃᕋᓗᐊᖅᑎᓪᓗᒍ ᓱᓖᓛᒃ ᐱᐅᔪᒥᒃ 
ᑕᑯᓐᓇᖅᑐᒍᑦ.  
 
ᒥᓂᔅᑕᐅᓗᓂ ᐊᕐᕌᓂᓗ ᑕᒪᓐᓇᓗ ᐃᓱᓕᓕᖅᑎᓪᓗᒍ 
ᑕᒪᒃᑯᐊ ᑐᕌᒐᕗᑦ ᐃᓱᒪᒋᑦᑎᐊᖅᑕᕗᑦ. ᑕᒪᑐᒪᓂ 
ᐊᕐᕌᒍᒥ ᑕᖃᓇᖅᑑᒐᓗᐊᖅᑑᒐᓗᐊᖅᑎᓪᓗᒍ, ᓱᓖᓛᒃ 
ᓯᕗᒧᐊᒃᐸᓪᓕᐊᔪᒪᕗᒍᑦ ᓄᓇᕘᓪᓗᑕ. 
ᓇᓗᖅᑯᑎᓐᖏᒻᒥᔪᒍᑦ ᐃᖅᑲᓇᐃᔭᖃᑎᒌᓐᓂᒃᑯᑦ 
ᑕᒪᓐᓇ ᓴᖅᑭᑉᐸᓪᓕᐊᓂᐊᕐᒪᖔᑦ.  
 
ᐊᒻᒪᓗ ᑲᑐᔾᔨᖃᑎᒌᖕᓂᖅ ᑕᒪᓐᓇ ᐱᓪᓗᒍ, ᐊᒻᒪᓗ 
ᐊᓪᓗᕐᓂᐊᕐᓂᕗᑦ ᐊᕗᖓᐅᔨᓯᒪᔪᒥᒃ ᑕᑯᓐᓇᕐᓗᑕ 
ᒪᑭᒪᑦᑎᐊᕈᓐᓇᖅᑐᓂᒃ ᐊᖏᕈᑎᒃᓴᓂᓪᓗ 
ᑐᕌᒐᖃᕈᑦᑕ ᑕᒪᑐᒪᓂ ᐊᕐᕌᓂ, ᐃᓛᒃ, ᐊᕐᕌᒍᒥ 
ᑭᖑᓪᓕᕐᒥᒃ ᐃᒃᓯᕚᖅᑎᓪᓗᑕ ᑐᕌᖅᑕᕗᑦ ᑖᓐᓇ 
ᐊᑐᕐᓗᑎᒃᑯᑦ ᓯᕗᒧᐊᒃᐸᓪᓕᐊᓂᐊᖅᑐᒍᑦ. 
 

ᑕᒪᓐᓇ ᐳᐃᒍᔾᔭᐃᖅᑕᐅᓕᓕ ᒪᓕᒐᓕᐅᖅᑎᓄᑦ. 
ᑲᔪᓯᑦᑎᐊᖁᓪᓗᒍ ᐃᓱᓕᓐᓂᕗᑦ. ᐊᒻᒪᓗ 
ᑲᔪᓯᑦᑎᐊᖁᓪᓗᒋᑦ 6-ᒋᔭᖓᓂᒃ 
ᓂᕈᐊᖅᑕᐅᓂᐊᖅᑐᑦ. ᐅᖃᐅᓯᖃᖅᓯᒪᒐᒪ ᑖᒃᑯᐊ 
ᐃᖅᑲᓇᐃᔭᐅᑎᒃᓵᒃᑲᒃ ᑲᒦᒃ ᐊᑎᕚᒃᑲᒃ. ᖁᔭᓐᓇᒦᒃ, 
ᐅᖃᖅᑏ. ᐲᔾᔭᓐᖏᖦᖢᒋᒡᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᑦ, ᒪᓕᒐᓕᐅᖅᑎ ᒪᐃᓐ. 
 
ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 784 - 5(2): 

ᑐᓴᒐᒃᓴᖅ ᓄᕙᕐᔪᐊᕐᓇᒧᑦ ᐊᕐᕕᐊᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲᓗ.  
 
ᑕᐃᒪ ᐅᖃᖅᑎᑦᓯᔩ, ᐅᑉᓗᒥ ᐅᖃᐅᓯᒃᕼᐊᖃᖅᐳᖓ 
ᓄᕙᖕᓇᕐᔫᑉ ᒥᒃᕼᐋᓄᑦ ᕼᐅᓕ. ᑕᐃᒪ 
ᕼᐃᕗᓪᓕᖅᐹᒥᒃ ᒪ’ᓈᖅᕼᐃᒪᕐᔪᐊᕋᑉᑎᒍᑦ 
ᐋ’ᓂᐊᖅᑕᐃᓕᑎᑦᓯᔨᒃᑯᑦ. ᑕᒪᓐᓇ ᓄᕙᖕᓇᕐᔪᐊᖅ 
ᕼᐊᖅᑭᓚᐅᖅᑎᔾᔪᒍ ᑕᒫᓂ ᐊᕐᕕᐊᓂ 
ᐱᓕᕇᓐᓇᐅᔭᖅᕼᐃᒪ’ᒪᑕ ᒐᕙᒪᒃᑯᓪᓗ. 
 
ᐅᖃᖅᑎᑦᓯᔩ, ᐅᑉᓗᑦ 100 ᖄᖏᖅᕼᐃᒪᓕᖅᑐᑦ 
ᑕᒪᓐᓇ ᓄᕙᖕᓇᕐᔪᐊᖅ ᓇᓂᔭᐅᕼᐋᓚᐅᖅᑎᔾᔪᒍ 
ᐊᕐᕕᐊᓂ. ᒫᓐᓇᐅᓕᖅᑐᖅ ᑕᐃᒪ 
ᐊᐱᕆᕼᐅᐊᓕᖅᐳᖓ ᒐᕙᒪᒋᔭᑉᑎ’ᓄᑦ, ᐊᑏ, 
ᐱᓕᕆᒋᐊᒃᑲᓐᓂᓚᐅᕆᑦᓯ ᐱᓕᕆᖃᑎᒌᓪᓗᑕ 
ᐱᓕᕆᒋᐊᒃᑲᓐᓂᓚᐅᖅᑕ ᑕᒪᓐᓇ ᓄᕙᖕᓇᕐᔪᐊᖅ 
ᐊᕐᕕᐊᓂᕼᐃᐅᖅᑎᒍᓐᓃᕐᓗᒍ. ᑖᓐᓇ ᓈᕼᐊᐅᑦ 
ᑐᕌᒐᕆᓗᒍ. ᐊᑏ, ᐱᓕᕆᒃᑲᓐᓂᖁᔨᓕᕋᓗᐊᖅᐳᖓ 
ᐊᒃᕼᐅᕈᒃᑲᓐᓂᖁᔨᓕᕋᓗᐊᖅᐳᖓ ᑕᒪᓐᓇ 
ᐊᑐᓕᖅᑎᑕᐅᕼᐃᒪᔪᖅ, 
ᖃᓄᐃᓕᐅᕆᐊᖃᕈᓐᓂᖅᑎᑕᐅᓪᓗᑕ, 

ᐊᑐᕈᓐᓂᕈᐊᕋᓗᐊᑉᑎᒍᑦ ᐊᕐᕕᐊᕐᒥᐅᑕᑎᒍᑦ. 
ᑕᖃᒐᑉᑕ. ᐅᑉᓚᓗᒃᑕᐃᓕᓐᖑᒐᑦᑕ. 
ᐱᓕᕆᑦᑕᐃᓕᓐᖑᒐᑉᑕ. ᑲᑎᑦᑕᐃᓕᓐᖑᒐᑉᑕᐃᓛᒃ.  
 
ᐅᖃᖅᑎᑦᓯᔩ, ᖃᓄᖅ ᑐᑭᕼᐃᐊᒐᓗᐊᖅᑐᒍᑦ ᐄ, 
ᑕᒪᒃᑯᐊ ᐊᑐᓕᖅᑎᑕᐅᕼᐃᒪᔪᑦ ᑐᑭᖃᑦᓯᐊᕐᒪᑕ. 
ᓄᕙᖕᓇᕐᔪᐊᖅᑖᖅᑎᑦᓯᑦᑕᐃᓕᓂᕐᒧᑦ ᑐᕌᖓᔪᑦ. 
ᒥᐊᓂᖅᕼᐃᑐᖃᕋᐅᓂᕐᒧᓪᓗ. 
 
ᑭᕼᐃᐊᓂ, ᑕᒪᒃᑯᐊ ᐊᑐᓕᖅᑎᑕᐅᓯᒪᔪᑦ, 
ᖃᓄᐃᓕᐅᖅᑕᐃᓕᑎᑕᐅᓂᕗᑦ ᑕᒪᓐᓇ 
ᐊᑐᖃᑦᑖᒐᖅᐳᑦ ᐊᑭᖃᕐᒥ’ᒪᑦ. 
ᐋ’ᓂᐊᖅᑕᐃᓕᑎᑦᓯᓂᖅ ᐊᑦᑐᐊᓂᖃᑦᑕᖅᑯᕐᓗ 
ᐃᓅᕼᐃᕆᔭᑉᑎᒻᓂᒃ ᑕᒫᓂ ᐊᕐᕕᐊᓂ. ᐃᒃᐱᒋᔭᐅᔪᑦ 
ᐊᒥᕼᐅᓄᑦ. ᐃᓄᑐᖅᑲᓄᑦ, ᓄᑕᖅᑲᓄᑦ, ᒪᒃᑯᒃᑐᓄᑦ, 
ᐃᓚᒌᓐᓄᓪᓗ, ᓇᖕᒥᓂᖅ ᐱᓕᕆᕝᕕᐅᔪᑦ 
ᐊᒃᑐᖅᑕᐅᕼᐃᒪᓗᒃᑖᖅᑐᑦ ᑕᒪᒃᑯᐊ 
ᐊᑐᓕᖅᑎᑕᐅᓯᒪᔪᑦ ᑕᐅᑐᖦᖢᒋᑦ. 
 
ᐅᖃᖅᑎᑦᓯᔩ, ᐅᖃᐅᕼᐃᒃᕼᐊᖃᒃᑲᓐᓂᕋᓗᐊᖅᐳᖓ 
ᕼᐅᓕ ᐱᕕᖃᖅᑎᑕᐅᒃᑲᓐᓂᖅᑑᓪᓗᐊᕐᓂᕈᒪ, 
ᐅᖃᖅᑎᑦᓯᔩ ᒫᓐᓇ ᐊᐱᕆᕗᖓ 
ᒪᓕᒐᓕᐅᖅᑎᐅᖃᑎᓐᓄᑦ. ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᑐᒃᓯᕋᒃᑲᓐᓂᕐᒪᑦ ᐃᓚᒋᐊᒃᑲᓐᓂᕈᒪᓪᓗᓂᐅᒃ ᑖᓐᓇ 
ᐅᖃᐅᓯᒃᓴᖓ. ᐋᒃᑳᖅᑐᖃᖅᐸ? ᑐᓴᓐᖏᓐᓇᒪ, 
ᑲᔪᓯᑐᐃᓐᓇᕆᑦ ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, 
ᒪᓕᒐᓕᐅᖅᑎᐅᖃᒃᑲ.  
 
ᑕᒪᑉᑯᐊ ᐊᒃᑐᐊᓂᕆᔭᐅᕼᐃᒪᔪᑦ ᐃᓅᕼᐃᕆᔭᑉᑎ’ᓄᑦ 
ᐊᔾᔨᒌᓐᖏ’ᒪᑕ. ᕼᐃᕗᓪᓕᖅᐹᒥᒃ 

ᐋ’ᓂᐊᖅᑕᐃᓕᑎᑦᓯᓂᖅ ᑎᒥᒃᑯᓪᓗ ᐃᕼᐅᒪᒃᑯᑦ 
ᐊᒃᑐᖅᑕᐅᕼᐃᒪᕈᓈᖅᐳᒍᑦ.  
 
ᐃᓕᓐᓂᐊᖅᑐᓕᕆᓂᖅ ᐊᒃᑐᖅᑕᐅᕼᐃᒪᕐᔪᐊᕐᒥᔪᖅ. 
ᒪᒃᑯᒃᑐᑦ ᓄᑕᖅᑲᑦ ᓇᒡᓕᖕᓇᕋᓗᐊᑯᓂ. 
ᐃᓕᓐᓂᐊᖃᑎ’ᓈ’ᒥ’ᓂᒃ ᑕᑯᓚᒐᐅᖅᕼᐃᒪᒍᓐᓃᖅᑐᑦ, 
ᐃᓕᓐᓂᐊᖅᑎᑦᓯᔨᖏᓐᓂᓪᓘᓐᓃᑦ. 
 
ᐃᓄᑐᖃᐃᑦ ᐃᒃᐱᓐᓇᓪᓚᕆᒃᑲᓗᐊᖅᐳᑦ 
ᐊᒃᕼᐅᖅᑎᑕᐅ’ᑕᒻᒪᑕᑦᑕᐅᖅ ᑕᕝᕘᓇ. ᐊᒡᓛᑦ, 
ᐃᕐᖑᑕᕆᔭᕐᒥᓂᒃ ᑕᑯᓚᐅᖅᕼᐃᒪᒍᓐᓃᖅᑐᑦ 
ᐃᓚᒋᔭᕐᒥᓐᓂᓪᓘᓐᓃᑦ. ᐃᒐᓛᒃᑯᐃᓐᓇᖅ 
ᑕᑯᑐᕋᐅᑦᑖᖅᑐᑦ ᐃᓚᒌᑦ ᐅᑉᓗᓄᑦ ᐊᒥᕼᐅᓄᑦ 
ᑕᖅᑭᓄᑦ. 
 
ᐊᒻᒪᓗ ᓇᖕᒥᓂᖅ ᐱᓕᕆᕝᕕᖃᕐᓂᖅ 
ᑮᓇᐅᔭᓕᐅᕐᓂᕐᓗᖕᓂᖅ ᑕᒪᓐᓇ 
ᐊᒃᑐᖅᑕᐅᕼᐃᒪᕐᔪᐊᕐᒥᔪᖅ. ᐊᒻᒪᓗ 
ᐋ’ᓂᐊᖅᑐᖅᑕᐅᓃᑦ ᖃᓄᖅ, ᐱᑦᓯᐊᓐᖏᑕᐅᖅᑕᖅᑐᑦ 
ᐱᖃᑎᒋᔭᕐᒥ’ᓄᑦ, ᐃᓚᒋᔭᕐᒥᓄᓪᓘᓐᓃᑦ ᐅᕝᕙᓘᓐᓃᑦ 
ᐅᐃᕆᕼᐃᒪᓂᖃᖅᑐᑦ, ᐋᓐᖓᔮᕐᓇᖅᑐᓄᑦ 
ᓄᖅᑲᕈᓐᓇᐃᓪᓕᓯᒪᔪᑦ ᑕᒪᒃᑯᐊᑦᑕᐅᖅ 
ᐊᑦᑐᖅᑕᐅᕼᐃᒪᒋᕗᑦ. 
 
ᑕᒪᒃᑯᐊ ᑕᐃᒪ ᑕᐅᑐᖦᖢᒋᑦ ᒫᓐᓇ 
ᐊᐱᕆᓕᕋᓗᐊᖅᐳᖓ ᒐᕙᒪᒋᔭᑉᑎ’ᓄᑦ ᐊᑏ, 
ᐱᓕᕆᒋᐊᒃᑲᓐᓂᓚᐅᖅᑕ. 
ᖃᓄᖅᑑᕆᐊᒃᑲᓐᓂᓚᐅᖅᑕ. ᑕᒪᓐᓇ 
ᐃᕼᐅᓕᓪᓚᒃᕼᐃᓐᓇᖁᒐᓗᐊᕋᑉᑯ ᓇᖕᒥᓂᖅ 
ᒪᓕᒐᓕᐅᖅᑎᐅᔾᔪᖓ.  
 
ᑕᒪᒃᑯᐊ ᐊᑐᓕᖅᑎᑕᐅᕼᐃᒪᔪᑦ ᑐᑭᕼᐃᐊᒐᓗᐊᒃᑲᕗᑦ 
ᑭᕼᐃᐊᓂ ᐊᒃᕼᐅᕈᐃᓕᖁᓕᕋᓗᐊᒃᑲᕗᑦ 
ᓄᕙᖕᓇᕐᔪᐊᖅᑕᖃᕈᓐᓃᓪᓚᒃᕼᐃᓇᖁᒐᓗᐊᕋᑉᑎᒍᑦ 
ᑕᒫᓂ ᐊᕐᕕᐊᓂ. 

ᐱᓕᕆᒃᑲᓐᓂᖁᔨᓕᕋᓗᐊᖅᐳᖓ ᑐᐊᕕᕐᓇᖅᑑᓗᒍ, 
ᐊᒻᒪᓗ ᖃᐅᔨᒪᔪᖓ ᒐᕙᒪᒃᑯᑦ ᑭᕼᐃᒥᒃ 
ᐱᓕᕆᓚᓐᖏ’ᒪᑕ ᑭᕼᐃᐊᓂ 
ᐱᓕᕆᖃᑎᑦᓯᐊᕐᓂᐊᕐᒥ’ᒪᑕ ᐊᔾᔨᒌᓐᖏᑐᓂᑦ 
ᑎᒥᐅᔪᓂᒃ.  
 
ᐊᒻᒪ ᐅᐊᑦᓯᐊᕈ ᐱᕕᖃᓕᕈᒪ 
ᐊᐱᖅᑯᕼᐃᒃᕼᐊᖃᕐᕕᒋᒋᐊᕈᒫᖅᖢᒍ 
ᐋ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓᑦ ᑕᒪᑦᓱᒪᑉ 
ᒥᒃᕼᐋᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 785 - 5(2): 

ᐃᒡᓗᓕᒑᕐᔪᒻᒥ ᐃᓕᖅᑯᓯᓕᕆᓂᕐᒧᑦ 
ᐳᓛᕆᐊᕐᕕᒃ (ᑕᐅᑐᓐᖏ) 

 
ᑕᐅᑐᓐᖏ: ᑐᓴᖅᓴᐅᕗᖓ? ᐄ, ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᓇᖏᖅᓯᕗᖓ 
ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥᐅᑕᐃᑦ 
ᐅᑉᓗᖃᑦᑎᐊᖁᕙᒃᑲ. ᑕᐃᑲᓂ ᐃᒡᓗᓕᒑᕐᔪᖕᒥ 
ᐱᐅᔪᒻᒪᕆᐊᓗᖕᒥᒃ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᒡᓗᕐᔪᐊᕐᒥᒃ ᐃᑦᑕᕐᓂᑕᕐᓄᑦ 
ᐃᓕᓐᓂᐊᖅᑎᕝᕕᐅᔪᓐᓇᖅᑐᒥᒃ ᓴᓇᓚᐅᕐᒪᑕ. ᐊᒻᒪᓗ 
ᒫᓐᓇ ᓇᐸᓕᖅᓱᓂ ᐋᖅᑭᐅᒪᑦᑎᐊᓕᖅᓱᓂ ᑭᓯᐊᓂ 
ᐱᓕᕆᕝᕕᐅᓐᖏᒻᒪᑦ. 
 
ᑕᕝᕙᓂ ᑮᓇᐅᔭᓂᒃ ᑲᔪᓯᓂᐊᖅᑐᓂᑦ ᕿᒥᕐᕈᐊᖅᓱᖓ 
ᐊᑐᐃᓐᓇᕈᖅᑎᑦᑎᓂᐊᕐᒪᑕᒎᖅ ᓄᓇᕗᑦ ᒐᕙᒪᒃᑯᑦ, 
ᒐᕙᒪᒋᔭᖅᐳᑦ ᐊᑐᐃᓐᓇᕈᖅᑎᑦᑎᓂᐊᕐᒪᑕ ᐃᓄᖕᓂᒃ 
ᐱᓕᕆᐊᒃᓴᑦᑎᐊᕙᖕᓄᑦ. ᑖᓐᓇ 
ᐃᒡᓗᓕᒑᕐᔪᖕᒥᐅᑕᕐᓄᑦ ᓈᖕᒪᕆᔭᐅᑦᑎᐊᖅᓯᒪᖕᒪᑦ 
ᐃᖅᑲᖅᓴᐅᑎᖃᖅᓱᑎᒃ ᐃᓐᓇᐃᑦ ᐱᓕᕆᓗᑎᒃ 
ᑕᐃᑲᓂ, ᒪᒃᑯᒃᑐᐃᓪᓗ ᐃᓕᑦᑎᕙᓪᓕᐊᓗᑎᑦ 
ᐱᓕᕆᖃᑎᒌᑦᑎᐊᕐᓂᐊᕐᒪᑕ.  
 
ᑖᓐᓇ ᑕᑯᒐᒃᑯ ᑮᓇᐅᔭᖅ ᐊᑎᖃᖅᑐᖅ 
ᓯᕗᒻᒧᐊᖃᑎᒌᖕᓂᖅ ᖁᕕᐊᓱᖅᑲᐅᕗᖓ, 
ᓂᕆᐅᒃᑲᒪ. ᑖᓐᓇ ᐃᒡᓗᕐᔪᐊᖅ 
ᐃᖅᑲᖅᓴᐅᑕᐅᓯᒪᑎᓪᓗᒍ ᖃᐅᔨᒪᔪᖓ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ ᐋᖅᑭᒃᓱᖅᑕᐅᓯᒪᔫᒐᓗᐊᖅ. 
ᑭᓯᐊᓂ ᐃᓄᓐᓂᒃ ᓄᓇᓕᐅᔪᓂᒃ ᓄᓇᓕᕋᓛᕐᓂᒃ 
ᐃᒡᓗᓕᒑᕐᔪᖕᒥ ᐱᓕᕆᐊᒃᓴᖃᑦᑎᐊᖃᑦᑕᓐᖏᒻᒪᑦ. 
ᑐᓐᖓᓱᑦᑎᑕᐅᖁᒐᒃᑯ ᓄᓇᕗᑦ ᒐᕙᒪᒃᑯᓐᓄᑦ. 
ᓈᒻᒪᒃᓴᖅᐸᑦ

ᐊᐱᖅᑯᑎᖃᕐᓂᐊᕋᒪ ᑖᓐᓇ ᐃᒡᓗᕐᔪᐊᖅ 
ᐱᔾᔪᑎᒋᓪᓗᒍ, ᐃᓛᒃ, ᐃᒡᓗᕐᔪᐊᑐᐃᓐᓇᐅᓐᖏᒻᒪᑦ. 
ᐃᑦᑕᕐᓂᑕᓄᑦ ᐃᓄᖕᓄᓪᓗ ᐃᓄᐃᑦ ᐱᖅᑯᓯᖏᓐᓄᑦ 
ᑐᕌᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. 
ᒪᓕᒐᓕᐅᖅᑎ ᖃᐃᕐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 786 - 5(2): 

ᐅᖁᖃᕐᓂᖏᑦ ᐃᓄᓕᒫᖅᓯᐅᑎᓂ ᐃᒡᓗᓂ 
(ᖃᐃᕐᓂᖅ) 

ᖃᐃᕐᓂᖅ: ᑐᓴᖅᓴᐅᕚ? ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ.  
 
ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓᐃᓛᒃ 
ᓱᓕ ᑕᒪᓐᓇ ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪ 
ᑕᒪᓐᓇ ᐅᖁᓕᕆᓂᖅ ᐃᒡᓗᓃᓛᒃ ᒪᑯᐊ 
ᓄᑕᐅᔪᓐᓃᖅᐸᓪᓕᐊᖕᒪᑕ. ᑖᒃᑯᐊᓗ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᒃᑲᓐᓂᕆᐊᖃᕋᓱᒋᓕᖅᑕᒃᑲ 
ᐃᒡᓗᓕᕆᔨᒃᑯᓐᓂᑦ, ᓄᓇᓕᖕᓂ ᐃᒡᓗᓕᕆᔨᒃᑯᓐᓂ 
ᑕᒪᓐᓇ ᐅᖁᓕᕆᓂᖅ ᐱᔾᔪᑎᒋᓪᓗᒍ. 
 
ᐃᒻᒪᖄ, ᐅᖃᖅᑎᑦᑎᔩ, ᐃᒪᓐᓇ ᐃᑲᔪᕈᓐᓇᕋᓱᒋᔭᒃᑲ 
ᐃᒡᓗᓕᕆᔨᕐᔪᐊᒃᑯᑦ: ᑕᒪᒃᑯᐊ ᐃᒡᓗᖃᖅᑎᐅᔪᐃᑦ 
ᐊᑐᖅᑐᐊᖅᑎᐅᔪᓂᒃ ᐃᒡᓗᓕᕆᔨᒃᑯᓐᓂ, 
ᐅᖁᖃᓗᐊᕐᓂᕐᒧᑦ ᐃᒡᓗᖏᑦ ᓄᑕᐅᓐᖏᓗᐊᕐᓂᕐᒧᑦ 
ᓱᕋᖅᑎᖅᓯᒪᓂᑯᖏᓐᓄᑦ. ᐃᒪᓐᓇ 
ᐃᑲᔪᕈᓐᓇᕋᓱᒋᒐᒃᑭᑦ ᑖᒃᑯᐊ ᑕᐃᒪᓐᓇᐃᑦᑐᒥᒃ 
ᐃᒡᓗᖃᖅᑐᐃᑦ, ᐊᒃᓱᓪᓘᓐᓃᖅᑲᐃ ᐊᑐᖅᑐᐊᕈᑎᒥᒃ 
ᑮᓇᐅᔭᖅ ᐊᑐᖅᑐᐊᕈᑎᒧᑦ ᐊᕝᕙᕆᐊᖅᑕᐅᓗᑎᒃ 
ᐃᒡᓗ ᕿᒥᕐᕈᔭᐅᓗᓂ.  
 
ᑕᐃᒪᓐᓇ ᐃᑲᔪᕈᓐᓇᕋᓱᒋᔭᒃᑲ, ᑖᒃᑯᐊ 
ᐃᒡᓗᓕᕆᔨᒃᑯᑦ ᐊᒃᓱᕈᖃᑦᑕᕋᓗᐊᕐᒥᖕᒪᑕ, ᐃᓛᒃ 
ᐃᒡᓗᖃᖅᑎᐅᔪᐃᑦ ᐱᓗᐊᖅᑐᒥᒃ ᐊᒃᓱᕈᖃᑦᑕᕐᒪᑕ 
ᑕᒪᓐᓇ ᖃᓄᖅ, ᖃᓄᖅ 

ᐃᑲᔪᖅᑕᐅᓚᐅᕐᓚᖓ. ᑭᒃᑯᓐᓄᑦᑐᖅ 
ᐅᐸᒍᑎᓚᐅᕐᓚᖓ.  
 

ᐃᒡᓗᓕᕆᔨᒃᑯᓐᓅᕋᓱᒃᑲᓗᐊᕌᖓᒥᒃ ᑭᒡᒐᖅᑐᖅᑕᓐᓂ 
ᓄᓇᓖᑦ ᐱᖃᑖᓂ, ᓇᐅᒃ, ᐱᕙᓪᓕᓐᖏᒻᒪᑕ. 
ᐊᔭᐅᖅᑐᕈᒪᒐᓗᐊᖅᐸᒃᑲ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒪ ᐅᑭᐊᒃᓵᖅ ᑲᑎᒪᓂᖃᖅᑎᓪᓗᑕ ᑕᕝᕙᓂ 
ᓯᕗᓕᐅᖅᑎᕗᑦ ᒥᓂᔅᑕᐅᓚᐅᑲᒃᖢᓂ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᓚᐅᖅᓯᒪᖕᒪᑦ, “ᐊᑏ, 
ᐃᒡᓗᓕᕆᔨᒃᑯᓐᓅᓐᖓᐅᒋᑦᑎᑦ ᐃᒡᓗᒥᒃ 
ᐊᑐᖅᑐᐊᖅᑎᐅᒍᔅᓯ ᑖᓐᓇ ᐅᖁᓕᕆᓂᖅ 
ᐱᔾᔪᑎᒋᓪᓗᒍ”. 
 

ᐅᖃᖅᑎᑦᑎᔩ, ᑕᐃᒪᓕ ᐊᐱᖅᓱᕐᓇᖅᓯᒃᐸᑦ ᑖᓐᓇ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐊᐱᖅᓱᕐᓂᐊᕋᒃᑯ 
ᑕᒪᓐᓇ ᖃᓄᖅᑑᒃᑲᓐᓂᕈᓐᓇᖅᐸᑦ 
ᐃᒡᓗᓕᕆᔨᕐᔪᐊᒃᑯᑦ ᐅᖁᖃᖅᑐᒦᑦᑐᐃᑦ ᐃᒡᓗᖏᑦ 
ᐊᑐᖅᑐᐊᖅᑐᐃᑦ ᐊᒃᑎᖦᖠᒋᐊᖅᑕᐅᔪᓐᓇᕐᒪᖔᑕ 
ᑖᔅᓱᒥᖓ ᐊᐱᖅᑯᑎᖃᕐᓗᖓᓗ ᐱᓂᐊᖅᐳᖓ. 
ᖁᔭᓐᓇᒦᒃ ᐱᕕᖃᖅᑎᓐᓇᕕᖓ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓚᐅᖅᑳᖅᑎᓐᓇᑕ, 
ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ ᑕᕝᕙᓂ 
ᐃᒡᓗᕐᔪᐊᑦᑎᓐᓃᓕᕌᖓᑕ ᑕᒪᒃᑯᐊ ᑕᓚᐴᕐᓚᐃᑦ, 
ᓂᐸᐃᑦᑐᒦᖃᑦᑕᕆᐊᖃᕐᒪᑕ ᐊᑕᐅᓰᓐᖏᖦᖢᖓ 
ᑐᓴᖅᓯᒪᓕᕋᒪ. ᑕᒪᑐᒥᖓ ᐅᔾᔨᖅᓱᕐᓂᐊᖅᐳᓯ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᖃᒪᓂ’ᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 787 - 5(2): 
ᐅᖅᓱᐊᓗᓯᐅᑎᑦ ᐊᒻᒪ ᐊᑭᖏᑦ (ᓯᒪᐃᓚᒃ) 

 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᓄᓇᓖᑦ ᓄᓇᕗᒻᒥᓗᒃᑖᖅ ᐊᒃᑐᐊᓂᖃᕋᓗᐊᕐᒪᑕ 
ᐅᖅᓱᐊᓗᖕᒧᑦ ᐊᑭᖏᑦ ᐅᖅᓱᕐᓗ ᐊᑭᖏᑦ. 
ᐊᒃᑐᐊᓂᖃᕐᔪᐊᕐᒪᑕ ᐃᓄᓗᒃᑖᓂᒃ.  
 
ᖃᒪᓂ’ᑐᐊᕐᒥ ᐆᑦᑑᑎᖃᕐᓗᖓ, ᐊᒥᓱᐊᓗᐃᑦ 
ᓇᖕᒥᓂᖅ ᐃᒡᓗᖃᕐᒪᑕ. ᐃᓚᖏᑦ ᑕᐃᒃᑯᐊ 
ᐃᒡᓗᖃᖅᑐᑦ, ᓇᖕᒥᓂᖅ ᐃᒡᓗᖃᖅᑐᑦ 
ᐊᐳᖅᑎ’ᓈᖅᑐᒥᒃ ᐱᓕᕆᕙᓚᐅᖅᑑᒐᓗᐃᑦ ᐋᒡᓃᒍᓪ 
ᐄᒍᓪ ᐅᔭᕋᓐᓂᐊᖅᑎᓂᒃ. ᑭᕼᐃᐊᓂ ᓄᕙᖕᓇᕐᔪᐊᖅ-
19 ᐅᔭᖏᐊᓪᓚᖕᒪᑦ ᐱᓕᕆᑎᑕᐅᓂᖅ 
ᐊᔪᖅᑎᑕᐅᓕᓚᐅᕐᒪᑕ. ᐅᑎᕈᒫᖅᑑᒐᓗᐃᑦ 
ᓇᓗᓇᓐᖏᑐᑦ. ᑭᕼᐃᐊᓂ, ᐅᑉᓗᒥ ᑎᑭᖦᖢᒍ 
ᐊᓄᐊᖅᕼᐅᖅᑐᒥᐊᑎᑦᑑᓕᕐᒪᑕ ᖃᓄᖅ ᐃᒡᓗᖓ 
ᐱᒋᑐᐃᓐᓇᕐᒪᖔᒋᑦ ᐃᕼᐅᒪᑦᑕᕐᒪᑕ 
ᓇᓗᓇᓐᖏᑦᑐᖅ. ᐊᒌᑦᑐᖏᑦ 
ᖁᕝᕙᖅᐹᓪᓕᐊᓕᒪᖏᓐᓇᕐᒪᑕ. ᓇᓗᓇᓐᖏᑦᑐᖅ 
ᓂᕕᐅᖅᑐᑦ, ᐃᕼᐅᒫᓗᒃᑐᑦ.  

ᐊᒻᒪᑦᑕᐅᖅ ᑕᐃᒪ ᒪᖃᐃᑦᓱᖅᑐᑦ, 
ᑐᒃᑐᕼᐃᐅᓗᖦᖢᑎᒃ, ᐃᓚᖏᑦ 
ᓂᕿᖃᑦᓯᐊᖅᑕᕐᓂᐊᕐᒪᑕ. ᐊᒻᒪᓗ ᑕᐃᒃᑯᐊ 
ᒪᖃᐃᓐᓂᖅ ᐊᔪᖅᑐᑦ, 
ᒪᖃᐃᔾᔪᑎᑕᐅᖅᑕᕐᒫᖅᑑᒐᓗᐃᑦ. 
ᐃᒃᑮᕐᓇᕐᔪᐊᖅᑎᓪᓗᒍ ᐊᒡᓛᑦ. ᑎᓯᐱᕆᒥ ᑕᐃᒪ 
ᓂᒡᓕᖃᕐᓂᖓ ᐊᓄᕆ ᐃᓚᑉᓗᒍ -
50ᓐᖑᑦᑕᓚᐅᖅᑐᖅ ᒪᖃᐃᑦᑕᓚᐅᖅᑐᑦ ᕼᐅᓕ. 
ᐊᓄᐊᕼᐅᖅᑐᒥᐊ’ᑐᐃᑦ, ᒪᐃ’! ᐊᔪᓐᖏᑯᓂ! 
ᐃᒃᑮᕐᓇᕐᔪᐊᖅᑐᔾᔫᑎᓪᓗᒍ ᒪᖃᐃᒥᐊᖅᑎᑦᑑᓚᐅᖅᑐᑦ 
ᓂᕿᕼᐆᓗᖕᓂᓗᖦᖢᑎᒃ. 
 
ᑖᑉᑯᐊ ᐃᕼᐅᒪᒋᔭᐅᑦᑕᕐᒪᑕ. ᖃᒪᓂ’ᑐᐊᕐᒥᐅᖁᑎᒃᑲ 
ᐃᓚᖏᑦ ᐅᕙᑉᓄᑦ ᐅᖃᕐᓂᖅᑕᕐᒪᑕ 
ᑎᑎᕋᓪᕕᐅᕋᐅᖅᑕᒫᖅᖢᖓᓗ ᐃᕼᐅᒫᓗᖕᒪᑕᒎᖅ 
ᖃᐅᔨᒋᐊᒃᑲᓐᓂᕈᐊᖅᖢᑎᑦ ᖃᖓᒍ 
ᐊᕼᐃᐊᓐᖑᖅᐸᓪᓕᐊᓂᐊᕐᒪᖔᑦ ᐊᑭᖏᑦ ᑖᑉᑯᐊ 
ᐅᖅᓱᐊᓗᒃ ᐅᖅᓱᕐᓗ. ᐊᑭᑐᓗᐊᒐᔮᕐᓈᖅᑰᕐᒪᑕᒎᖅ. 
ᑕᐃᒪ ᐅᐊᑦᓯᐊᕈ ᐱᕕᖃᓕᕈᒪ 
ᐊᐱᖅᑯᑎᒃᕼᐊᖃᕈᒫᖅᑐᖓ ᒥᓂᔅᑕᐅᔪᒧᑦ ᑖᑉᓱᒪᐅᑉ 
ᐱᓕᕆᐊᖅᑐᓂᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, 
ᒪᓕᒐᓕᐅᖅᑎ ᕼᐃᒃᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 788 - 5(2): 

ᓄᓇᕗᒥᐅᑉ ᓇᒻᒥᓂᖃᕐᓂᕐᒧᑦ 
ᐃᓕᓴᕆᔭᐅᔾᔪᑎᑖᖏᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᓕᑕᕆᔪᒪᓪᓗᒋᑦ 
ᓇᒻᒥᓂᖁᑎᖃᖅᑐᓂᒃ ᐊᒃᑐᖅᑕᐅᕐᔪᐊᖅᓯᒪᒻᒥᔪᑦ 
ᓄᕙᒡᔪᐊᕐᓇᕐᒧᑦ.  
 
ᐅᖃᖅᑏ, ᔫᑳᓐᒥ, ᓄᓇᖃᖅᑳᖅᑐᑦ 
ᓇᒻᒥᓂᖁᑎᖃᖅᑐᐃᑦ ᑲᑐᔾᔨᖃᑎᒌᖏᑦ ᑎᓴᒪᖓᓐᓂᒃ 
ᓇᓪᓕᐅᓂᖅᓯᐅᓚᐅᕐᒪᑕ ᔫᑳᓐ-ᒥ 
ᐱᓇᓱᐊᕈᓯᐅᓚᐅᖅᑑᒃ ᒪᕐᕉᒃ ᓵᓚᒃᓴᖅᓱᑎᒃ. 
ᓯᕗᓪᓕᖅ, ᑖᓐᓇ ᓄᓇᖃᖅᑳᖅᑐᓂᑦ ᑲᓇᑕᒥ 
ᐊᖏᓛᖑᖃᕐᓂᕋᖅᑕᐅᔪᖅ ᐃᖃᓗᖕᓃᖅᑐᖅ 
ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔨᒥᒃ ᓇᖕᒥᓂᖁᑎᖃᖅᑐᖅ 
ᐋᓕᒃᔅ ᕕᓕᐅᕆᑎ, ᓇᖕᒥᓂᖁᑎᒋᔮ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓐᓇ ᐱᔾᔪᓯᐊᖅ ᑐᓂᔭᐅᓯᒪᔪᖅ 
ᐱᕙᓪᓕᐊᓯᒪᓂᖓᓂᒃ ᐱᕈᖅᐸᓪᓕᐊᒍᓐᓇᖅᓱᓂ. 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑲᔪᖏᖅᓴᐃᒍᓐᓇᕐᓂᖓ ᐱᓕᕆᑦᓯᐊᕐᓂᖓ 
ᐱᔨᑦᓯᕈᓐᓇᑦᓯᐊᕐᓂᖓᓄᓪᓗ ᐊᒻᒪ ᐃᓄᐃᑦ 
ᐃᓕᖅᑯᓯᖓᓂᒃ ᐊᓯᐅᔨᑦᑕᐃᓕᒪᓂᖓᓄᑦ. 
ᐊᕕᑦᑐᖅᓯᒪᔪᓂᒃ ᐱᖓᓱᓂᒃ ᐅᑭᐅᖅᑕᖅᑐᒥ ᑖᓐᓇ 
ᐋᓕᒃᔅ ᕕᓕᐅᕆᑎ ᓵᓚᒃᓴᓚᐅᖅᑐᖅ ᑕᒪᔅᓱᒪᓐᖓᑦ. 
 
>>ᐸᑦᑕᑐᖅᑐᑦ 
 
ᐊᒻᒪ ᔨᐊᓂᐳ ᓕᓐᑎᐅᓪ ᐃᓕᑕᕆᔪᒪᒋᓪᓗᒍ. 
ᓄᔭᓕᕆᔨᐅᔪᖅ ᑕᒫᓂ ᓄᓇᓕᒻᒥ 
ᖁᑦᓯᓛᖑᖃᑕᐅᓚᐅᕐᒥᔪᖅ. ᑖᒃᑯᐊ ᐱᖓᓱᓂᒃ 
ᐊᕕᑦᑐᖅᓯᒪᔪᓂ ᑖᓐᓇ ᔨᐊᓐ ᓵᓚᖃᕈᓐᓇᓚᐅᖅᑐᖅ. 
ᑕᑯᑎᑦᓯᓪᓗᐊᑕᖅᑐᖅ ᐱᓕᒻᒪᒃᓴᑦᓯᐊᕐᓂᖓᓄᑦ 
ᓄᓇᓖᑦ ᐱᕙᓪᓕᐊᕈᑎᑦᓴᖏᓐᓄᑦ.  
 
ᐃᓕᑕᖅᓯᒍᒪᔮᒃᑲᒃ ᑖᒃᑯᐊᒃ ᓇᖕᒥᓂᖁᑎᒋᔭᐅᔫᒃ. 
ᐊᑦᑐᖅᑕᓪᓚᕆᐅᓚᐅᕐᒪᑕ ᓄᕙᒡᔪᐊᕐᓇᕐᒧᑦ, ᐊᒻᒪ 
ᓯᕗᒧᑦᓯᐊᖁᒥᓇᕐᓂᐊᖅᑑᒃ ᐱᕙᓪᓕᐊᖏᓐᓇᕐᓗᑎᓪᓗ 
ᒪᑭᑉᐸᓪᓕᐊᓂᑦᑎᓐᓂᒃ ᓄᕙᒡᔪᐊᕐᓂᕐᒥᒃ 
ᒪᓕᒐᖃᖅᑎᑕᐅᓚᐅᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐱᒃᑯᒋᑦᑎᐊᖅᐸᕗᑦ ᑖᒃᑯᐊ 
ᓄᓇᕗᒻᒥᐅᑕᐅᖃᑎᕗᒃ ᑲᔪᓯᑦᑎᐊᖃᑦᑕᕆᑦᑎ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 
ᑲᔪᓯᓗᑕ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ 
ᐊᐱᖅᑯᑎᐅᓯᒪᔪᓄᑦ. ᑕᓪᓕᒪᖓᑦ, ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᐅᖃᖅᑲᐅᒐᑦᑕ ᐱᒋᐊᕐᓂᖓᓂᒃ 
ᑖᓐᓇ ᒪᓕᒐᓕᐅᕐᕕᕗᑦ 
ᐳᓛᖅᑎᖃᕈᓐᓇᓐᖏᓚᐅᑲᒃᑲᑦᑕ ᒫᓐᓇᐅᔪᒥ. 
(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 6. ᐊᐱᖅᑯᑏᑦ. 
ᒪᓕᒐᓕᐅᖅᑏᑦ ᐊᐱᖅᑯᑎᖏᑦ. ᒪᓕᒐᓕᐅᖅᑏᑦ 
ᐊᐱᖅᑯᑎᖏᑦ.  
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ 
ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 1133 - 5(2): ᖁᑭᐅᓯᕆᓂᕐᒧᑦ 

ᒪᓕᒐᒃᓴᐃᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 
(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓄᑖᒧᑦ 
ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᐅᓕᖅᑐᒧᑦ 
ᐃᓱᒫᓘᑕᐅᔪᖅ ᑖᓐᓇ ᒪᓕᒐᖅ ᖁᑭᐅᑏᑦ ᐱᓪᓗᒋᑦ.  
 
ᐊᐅᓚᔨᔪᒃᓴᐅᒐᕕᑦ ᐱᖁᔭᒃᓴᖅ C-21 
ᐱᓇᓱᐊᕈᓯᐅᔪᔪᒥ ᒪᓕᒐᓕᐅᕐᕕᕐᔪᐊᕐᒥ ᒐᕙᒪᑐᖃᒃᑯᑦ 
ᑖᒃᑯᓄᖓ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 
ᒥᓂᔅᑕᐅᔪᒧᑦ ᑖᒃᑯᐊᓗ ᐃᓗᓕᖏᑦ ᒪᓕᒐᖃᐅᖅᖢᑎᒃ 
ᖁᑭᐅᑏᑦ ᑲᓇᑕᒥ ᐊᑐᖅᑕᐅᕙᑦᑐᑦ ᐱᔾᔪᑕᐅᓪᓗᑎᒃ. 
 
ᒐᕙᒪᑐᖃᒃᑯᑦ ᓇᓗᓇᐃᖅᑕᖏᑦ ᑖᒃᑯᐊ ᓴᖅᑭᑕᖏᑕ 
ᐱᖁᔭᑦᓴᐅᑉ ᐅᖃᓚᐅᖅᑐᖅ ᐊᕕᒃᑐᖅᓯᒪᔪᑦ 
ᐅᑭᐅᖅᑕᖅᑐᒦᑦᑐᓪᓗ ᓇᓗᓇᐃᖅᓯᓯᒪᕗᑦ ᖁᑭᐅᑎᒧᑦ 
ᐱᓂᕐᓗᕈᑎᐅᕙᑦᑐᓂᒃ ᐊᑦᑕᓇᖅᑑᓂᖓᓂᒃ ᑲᓇᑕᒥ. 
ᐃᓚᖏᓐᓄᑦ ᓄᓇᓖᑦ ᑕᒪᑦᓱᒪᓐᖓᑦ ᖁᑭᐅᑎᓛᑦ 
ᐊᒻᒪ ᐊᒻᒪᓗ ᑖᒃᑯᐊ ᐅᓇᑕᖅᑐᖅᓯᐅᑏᑦ 
ᐃᓱᒫᓘᑕᐅᓪᓗᑎᒃ ᖁᑭᐅᑏᑦ.  
 
ᐅᖃᖅᑏ, ᑕᒪᓐᓇ ᓄᓇᓕᓐᓂ 
ᐊᑦᑕᓇᖅᑕᐃᓕᒋᐊᖃᕐᓂᖅ ᖁᑭᐅᑏᓪᓗ 
ᐱᒻᒪᕆᐅᖕᒪᑕ. ᑕᒪᓐᓇᓗ ᒐᕙᒪᑐᖃᒃᑯᑦ ᐱᖁᔭᖓᑦ 
ᑐᓗᖅᓯᒪᐅᑎᓕᐅᕆᐊᖃᓐᖏᒻᒪᑦ ᐊᖑᓇᓱᑦᑎᓄᑦ 
ᐱᕋᔭᓐᖏᖦᖢᑎᒃ ᖁᑭᐅᑎᑖᕐᓂᑰᔪᓂᒃ. 
ᐅᑎᕈᒪᓐᖏᓇᑦᑕ ᑕᐃᑉᓱᒪᓂ 
ᐊᑎᓕᐅᖅᑕᐅᖃᑦᑕᕆᐊᖃᖅᑎᓪᓗᒋᑦ 
ᖁᑭᐅᑎᑖᕐᓗᓂ. 
 
ᒥᓂᔅᑕᐅᔪᖅ ᓇᓗᓇᐃᕆᔪᓐᓇᖅᐸ ᑭᑐᓪᓚᑦᑖᒥᒃ 
ᐅᓐᓂᖅᓯᐅᒍᓐᓇᓚᐅᕐᒪᖔᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ ᒐᕙᒪᑐᖃᒃᑯᓐᓂᒃ ᑖᓐᓇ 
ᐱᖁᔭᓕᐅᓕᖅᑐᖅ ᐱᖁᔭᐅᓂᐊᓕᖅᑐᖅ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᕋᑖᕐᒪᑦ, ᐄ, 

ᐊᓕᐊᓇᐃᑦ ᐊᐱᖅᑯᑎᒋᔭᖓᓄᑦ, 
ᐊᑕᐅᓯᐅᓐᖏᑦᑐᓂᒃ ᐅᖃᖃᑎᖃᖅᓯᒪᓪᓗᖓ ᒥᓂᔅᑕ 
ᕕᓕᐅᕐ-ᒥᒃ ᑖᓐᓇ ᐱᓗᐊᖅᑐᒍ ᐅᖃᐅᓯᐅᔪᖅ. 
ᑖᓐᓇᓗ ᐅᓇ ᐊᑦᑐᐊᓂᖃᕈᓐᓇᔾᔭᓐᖏᑦᑐᖅ 
ᓄᓇᖃᖅᑳᖅᑐᓂᒃ ᐊᖑᓇᓱᒃᑎᐅᔪᓂᒃ 
ᐊᖑᓇᓱᐃᓐᓇᕈᓐᓇᖅᐊᓐᓂᐊᕐᒪᑕ. ᐊᕐᕌᒍᓕᒫᒧᖅᑲᐃ 
ᑕᐃᒪᐃᓕᖓᓂᐊᖅᖢᓂ. 
 
ᐄ, ᒐᕙᑐᖃᒃᑯᑦ ᐱᖁᔭᖁᑎᒋᒻᒪᒍᐃᓛᒃ ᐃᒫᒃ 
ᓴᓐᖏᓂᖃᓗᐊᓐᖏᖦᖢᑕᓗ. ᑭᓯᐊᓂ 
ᐃᓱᒫᓘᑎᒋᓯᒪᔭᕗᖅᑰᖅᑲᐃ ᓄᐃᓚᐅᖅᑖᒃᑲ. 
ᓂᐅᕕᖅᑕᐅᒍᓐᓇᕐᓗᑎᒃ ᖁᑭᐅᑎᑖᖑᓚᐅᖅᑐᕕᓃᑦ 
ᐱᕋᔭᓐᖏᒃᑲᓗᐊᖅᖢᓂ 
ᐱᕋᔭᓐᓂᕋᖅᑕᐅᑦᑕᖅᐱᐊᕐᒪᑕ 
ᓂᐅᕕᖅᑕᐅᒍᓐᓇᓛᕐᒪᑕ ᐊᒻᒪ ᐃᒻᒥᒎᖅᑐᒥᒃ 
ᐊᑭᑐᑎᒋᓂᖏᓐᓂᒃ ᖃᐅᔨᓴᖅᑕᐅᒍᓐᓇᓚᐅᕐᒥᔪᖅ.  
 
ᐊᒻᒪᑦᑕᐅᖅ ᒪᓕᒐᖃᓪᓚᕆᖁᔨᓚᐅᕐᒥᔪᖓ ᑕᒪᓐᓇ 
ᐊᑐᐃᓐᓇᖃᕈᓐᓇᕐᓂᖅ ᑐᓴᕋᑦᓴᓂᒃ ᓄᓇᕗᒻᒥ 
ᐅᖃᐅᓯᕗᑦ ᐃᓕᑕᕆᔭᐅᓯᒪᓪᓗᒍ. ᐅᑭᐊᒃᓵᖑᔪᖅ 
ᐅᐃᕖᑎᑐᖃᕐᓇᓐᖏᑦᑐᓪᓗ ᑐᓗᖅᑐᓪᓗ 
ᐃᓕᑕᕆᔭᑑᓐᖏᒻᒪᑕ ᑲᓇᑕᒥ. ᓄᓇᕗᑦᑕᐅᖅ 
ᐅᖃᐅᓯᕐᓂᒃ ᐃᓕᑕᖅᓯᑲᓐᓂᖅᓯᓯᒪᒻᒥᒐᑉᑕ 
ᐊᑐᕈᓐᓇᖅᑕᑎᓐᓂᒃ. ᓇᓗᓇᓐᖏᓚᖅ 
ᐱᓕᕆᐊᖑᕙᓪᓕᐊᓂᐊᕐᒪᑦ ᑖᓐᓇ 
ᑲᐅᔾᔨᑎᑕᐅᕙᓪᓕᐊᑎᓪᓗᒍ ᐱᖁᔭᒃᓴᖅ. 
ᓄᓇᖁᑎᒋᔭᕗᑦ ᑐᓴᕋᑦᓴᖃᑦᑎᐊᖁᓪᓗᒋᑦ ᖃᓄᖅ 
ᖃᓄᐃᓕᖓᑎᑕᐅᓐᓂᕐᒪᑕ  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐋᒡᒌᓯ 
7, 2019-ᒥ, ᑖᓐᓇ ᐊᑦᑕᓇᖅᑕᐃᓕᓂᕆᓂᕐᒧᑦ 
ᒥᓂᔅᑕᐅᔪᖅ ᐅᖃᓚᐅᕐᒪᑦ, $2.5 ᒥᓕᐊᓐᓂᒃ 
ᑮᓇᐅᔭᖃᖅᑎᑦᓯᓛᕐᒪᑕᒎᖅ ᐅᑭᐅᓄᑦ ᑕᓪᓕᒪᓄᑦ 
ᓄᓇᕗᒻᒥ ᖁᑭᐅᑎᓄᑦ ᐊᒻᒪᓗ 

ᐱᓂᕐᓗᒃᐸᑦᑐᑦ ᐱᕋᔭᐃᑦ ᖃᓄᖅᑑᕈᑎᑦᓴᐅᔪᓄᑦ 
ᐃᑲᔪᖅᑐᖅᑕᐅᖁᓪᓗᒋᑦ ᑭᒃᑯᓕᒫᑦ 
ᑐᓴᐅᒪᑎᑕᐅᑦᓯᐊᖁᓪᓗᒋᑦ 
ᐊᑦᑕᓇᖅᑕᐃᓕᒋᐊᖃᕐᓂᕐᓗ ᖁᑭᐅᑎᓂᒃ. 
 
ᒥᓂᔅᑕ ᖃᐅᔨᒪᔪᑦᓴᐅᒻᒪᑦ ᐱᓕᕆᕕᖓᑦ 
ᐸᕐᓇᐅᑎᖏᓐᓂᒃ ᐅᖃᖅᓯᒪᖕᒪᑦ 
ᓯᕗᓪᓕᐅᔾᔨᓯᒪᒻᒪᑕᒎᖅ ᑲᑐᔾᔨᖃᖁᔭᐅᓪᓗᑎᒃ 
ᐸᓖᓯᒃᑯᓐᓂᒃ ᖁᑭᐅᑏᑦ ᒥᒃᓵᓂᒃ 
ᐃᓕᓴᐅᑎᖃᖃᑦᑕᖁᓪᓗᒍ. ᒥᓂᔅᑕᐅᔪᖅ 
ᑭᐅᑦᑎᐊᕈᓐᓇᖅᐸ ᐃᑲᔪᖅᑐᐃᓛᕐᓂᖏᓐᓂᒃ 
ᐃᓕᓴᐅᑎᓂᒃ ᓄᓇᓕᓐᓂ ᐊᑐᖅᑕᐅᕙᓚᐅᖅᑐᓂᒃ 
ᓄᓇᖃᖅᑐᑦ ᖁᑭᐅᑎᑖᕈᓐᓇᐅᑎᑖᕋᔭᖁᑉᓗᒋᑦ? 
ᒪᓕᒐᖅ ᑲᓇᑕᒥ ᒐᕙᒪᒃᑯᑦ ᐱᖁᔭᖓᑕ ᐃᓗᐊᓂ. 
ᖃᑦᓯᓪᓗ ᐃᓕᓐᓂᐊᕐᓂᖃᖅᐸᓛᖅᐸ ᐃᖃᓗᓐᓂ 
2021-2022-ᒥ ᐅᑭᐅᖅ ᑮᓇᐅᔭᖅᑑᑎᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, 
ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᑕᐃᒪ ᒪᓕᒐᓕᐅᖅᑎ 
ᖃᐅᔨᒪᔪᒃᓴᐅᕗᖅ ᒫᓐᓇ ᑲᑎᖃᑦᑕᕐᓂᖅ 
ᓄᖅᑲᖓᑎᑕᐅᒻᒪᑦ ᐊᖑᒪᓲᑦ ᐱᓕᒻᒪᒃᓴᐃᓃᑦ 
ᓄᓇᓕᓪᓗ ᓄᓇᕗᒻᒥᓗ ᐃᓕᓐᓂᐊᖃᑎᖏᑦ. ᑖᒃᑯᐊ 
ᑲᑎᒻᒪᓗᑎᒃ ᑭᓯᐊᓂ ᐃᓕᓐᓂᐊᖃᑎᒌᒍᓐᓇᕐᒪᑕ. 
ᖃᔅᓯᐅᓂᐊᕐᒪᖔᑕ ᐊᑐᐃᓐᓇᐅᔪᑦ 
ᖃᐅᔨᒪᓐᖏᓐᓇᒃᑭᑦ. ᑖᓐᓇ 
ᐊᓯᔾᔨᖅᐸᓪᓕᐊᖏᓐᓇᕐᓂᐊᕐᒪᑦ 
ᐱᔪᓐᓇᖅᓯᕙᓪᓕᐊᑎᓪᓗᒍ ᓄᕙᖕᓇᕐᔪᐊᓂ 
ᐱᓵᓕᓂᐊᖅᑐᒃᓴᐅᒐᓗᐊᖅᑐᒍᑦ ᓄᕙᖕᓇᕐᔪᐊᖅ 
ᐊᓂᒍᕐᓂᖅᐸᑦ. 
 
ᑕᐃᒪ ᐱᒻᒪᕆᐅᖅᑰᕐᒪᑦ ᑖᓐᓇ ᐱᒋᐊᖅᑎᑕᐅᔪᖅ 
ᑖᓐᓇ ᐋᖅᑭᒃᓯᕙᓪᓕᐊᔪᓐᓇᕐᓂᖓ ᑕᐃᒪᓕ 
ᐱᕋᔭᒃᑎᓄᑦ ᐊᒻᒪᓗ ᐋᓐᓂᖅᓱᐃᕙᑦᑐᓄᑦ ᒫᓐᓇ 
ᐱᕋᔭᖃᑎᒌᑦᑐᓂᒃ 
ᓈᒻᒪᓐᖏᔾᔪᑎᖃᖅᑐᒃᓴᐅᒐᓗᐊᖅᑐᒍᑦ ᓄᓇᓕᖕᓂ 
ᐃᓚᖏᑦ ᖃᐅᔨᒪᑦᑎᐊᕆᐊᖃᕐᒪᑕ. ᑕᐃᒪ 
ᐃᓕᓴᕆᔭᕆᐊᖃᕋᑦᑎᒍᑦ 

ᐊᓯᔾᔨᖅᐸᓪᓕᐊᔪᓐᓇᕐᓂᕗᑦ 
ᑲᔪᓯᑎᑦᑎᕙᓪᓕᐊᓂᕐᒧᓪᓗ ᑕᐃᒫᒃ ᐊᑦᑕᕐᓇᓐᖏᑦᑐᒥᒃ 
ᖁᑭᐅᓯᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 
ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ ᐅᐃᒍᕆᐊᕈᑎ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᕈᓐᓇᕐᒥᔪᖓᑦᑕᐅᖅ ᑖᓐᓇ ᑕᑯᑳᓪᓚᖅᑲᐅᒻᒥᒐᒃᑯ 
ᐱᕋᔭᖃᑎᒌᓲᑦ.  
 
ᐅᖃᖅᑏ, ᒐᕙᒪᑐᖃᒃᑯᑦ ᑐᓴᖅᑎᑦᑎᔪᓐᓇᕐᓂᖅ 
ᐱᓪᓗᒍ ᓴᖅᑭᑕᐅᓂᖓ ᐱᖁᔭᒃᓴᖅ C-21 
ᐅᖃᖅᓯᒪᓚᐅᕐᒪᑦ ᐃᔾᔪᐊᕐᓗᒍ, ᐅᓇᑕᕈᑕᐅᓂᐊᕈᓂ 
ᑕᒪᒃᑯᐊ ᐊᐃᑉᐸᕇᑦᑐᓄᑦ ᐋᓐᓂᖅᓯᕆᖃᑦᑕᖅᑐᓂᒃ 
ᐃᒻᒥᓃᖃᑦᑕᖅᑐᓄᓪᓗ ᖁᑭᐅᑏᑦ ᐱᓪᓗᒋᑦ 
ᓴᖅᑭᑦᑎᓪᓗᑎᒃ ᖁᖅᓱᖅᑐᓂᒃ ᓴᐃᒻᒪᑎᖃᕐᓂᕐᒧᑦ 
ᐱᖁᔭᖓᓂᒃ. ᒪᓕᒐᐃᑦ ᑖᒃᑯᐊ ᐱᔪᓐᓇᕈᑕᐅᓂᐊᕐᒪᑕ 
ᐃᓱᒫᓘᑎᖃᖅᑐᑦ ᐱᖃᓐᓇᕆᔭᐃᑦ ᐃᓚᔮᖏᓪᓘᓐᓃᑦ 
ᐃᖅᑲᖅᑐᐃᕕᑎᒍᑦ ᐱᓇᓱᒍᓐᓇᕐᓂᐊᕐᒪᑕ 
ᐊᖅᓵᖅᑕᐅᑲᐅᑎᒋᖁᓪᓗᒋᑦ ᐃᓅᑉ ᖁᑭᐅᑎᖏᖕᓂᒃ 
ᐅᕝᕙᓘᓐᓃᑦ ᑖᓐᓇ ᖁᑭᐅᓯᕆᔨᒻᒪᕆᒃ 
ᓄᖅᑲᖓᑎᑦᑎᑲᐃᓐᓇᖁᓪᓗᒍ ᕿᒥᕐᕈᓗᓂᓗ ᐃᓅᑉ 
ᓚᐃᓴᓐᓯᖓᓂᒃ ᖁᑭᐅᑎᑖᕈᓐᓇᐅᑎᖓᓂᒃ 
ᖁᑭᐅᑎᖃᕈᓐᓇᕐᓂᕐᒧᑦ.  
 
ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ 
ᑐᑭᓯᓇᖅᓯᑎᒋᐊᕈᓐᓇᖅᐸᐅᒃ ᓄᓇᕗᑦ ᒐᕙᒪᒃᑯᑦ 
ᖃᓄᐃᓕᖓᓂᖓ ᐃᓱᒪᒋᔭᖓ ᑕᒪᑐᒧᖓ 
ᒪᓕᒐᓕᐊᖑᔪᒪᔪᒧᑦ? ᐅᖃᕈᓐᓇᖅᐸᓗ ᖃᓄᖅ 
ᐅᖃᖃᑎᖃᖅᓯᒪᓕᕐᒪᖔᖅ ᒐᕙᒪᑐᖃᒃᑯᑦ 
ᒥᓂᔅᑕᐅᖃᑎᒥᓄᑦ ᐱᔾᔪᑎᒋᓪᓗᒍ ᖃᓄᖅ 
ᑲᔪᓯᒐᔭᕐᒪᖔᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᖅᑲᖅᑐᐃᔨᓕᕆᓂᕐᒧᑦ, ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐊᑭᕋᖅᑐᓐᖏᑦᑎᐊᖅᑕᕋᓗᐊᕗᑦ 
ᒪᓕᒐᐃᑦ ᑐᑭᒧᐊᑦᑎᑕᐅᑦᑎᐊᖅᐸᑕ. 

ᐅᖃᖅᑏ, ᑕᐃᒪᓕ ᐃᒪᐃᓕᖓᓂᕆᔭᕗᓪᓕ ᑕᕝᕙᓂ 
ᐱᒋᐊᕐᓂᐊᖅᑐᖅ ᒫᑦᓯ 1-ᖑᓕᖅᐸᑦ. ᑖᓐᓇ 
ᐃᖅᑲᓇᐃᔮᖅ ᐃᓐᓄᒃᑕᐅᓯᒪᓂᐊᖅᑐᖅ ᒫᑦᓯ 1-
ᖑᓕᖅᐸᑦ. ᑕᐃᒪ ᑲᔪᓰᓐᓇᕐᓂᐊᖅᑐᖅ ᐸᓖᓯᒃᑯᓐᓂᑦ 
ᐱᓕᕆᖃᑎᖃᕐᓂᐊᖅᑐᖅ ᖃᓄᖅ ᐱᖁᔭᖅ ᑖᓐᓇ 
ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ. ᒪᑐᐃᖓᑦᑎᐊᖅᑐᒍᑦ 
ᐅᖃᖃᑎᖃᕐᓂᕐᒧᑦ ᒐᕙᒪᑐᖃᒃᑯᓐᓂᒃ ᑕᒪᒃᑯᐊ 
ᐱᔾᔪᑎᒋᔭᖓ ᑖᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ. 
ᐱᕈᕐᕕᒻᒥ ᐱᓕᕆᖃᑎᖃᖅᓯᒪᕙᒌᖅᑐᒍᑦ ᑖᓐᓇ 
ᐃᓕᓐᓂᐊᒐᒃᓴᖅ ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ 
ᐊᖑᓇᓱᒋᐊᖅᑐᕐᓗᓂ ᐃᓕᓐᓂᐊᒐᒃᓴᐅᓂᕋᖅᑕᐅᔪᖅ 
ᐱᓕᕆᖃᑎᖃᖅᑐᒍᑦ ᐱᕈᕐᕕᖕᒥ.  
 
ᑕᒪᒃᑯᐊ ᐃᓚᖏᑦ ᐱᒋᐊᖅᑎᑕᐅᓯᒪᓕᖅᑑᒐᓗᐊᑦ, 
ᑭᓯᐊᓂ, ᐊᓯᖏᑦ ᑲᑎᒪᖃᑎᒌᓪᓗᓂ ᑭᓯᐊᓂ 
ᐋᖅᑭᒃᓱᕋᒃᓴᐅᒻᒪᑕ. ᒫᓐᓇ 
ᓄᖅᑲᖓᑎᑕᐅᔪᒻᒪᕆᐅᖕᒪᑦ ᓂᕆᐅᑦᑎᐊᕋᓗᐊᖅᐳᒍᑦ 
ᑖᒃᑯᐊ ᐱᓕᕆᐊᑦ ᑐᐊᕕᕐᓇᖅᑐᒥᒃ 
ᐱᒋᐊᖅᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 1134 - 5(2): ᐃᓄᓕᒫᖅᓯᐅᑎᒃᑯᓐᓂᒃ 

ᑎᓕᐅᕈᑕᐅJᑦ ᐊᕐᕕᐊᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᕼᐅᕈᐊᖅᖢᒍ ᒥᓂᔅᑕ 
ᐋ’ᓂᐊᖅᑕᐃᓕᑎᑦᓯᔨᐅᓂᕐᒧᑦ.  
 
ᐃᒃᕼᐃᕙᕗᖓ, ᓂᑯᕕᓐᖏᑐᒐᐅᒐᓗᐊᖅ. 
ᐅᖃᖅᑎᑦᓯᔩ, ᑕᐃᒪ ᐅᐊᑦᓯᐊᖅ ᐅᓂᒃᑳᓚᐅᕋᒪ 
ᖃᓄᖅ ᑭᒡᒐᖅᑐᖅᑕᒃᑲ ᐊᕐᕕᐊᕐᒥᐅᑦ 
ᐊᒃᑐᖅᑕᐃᕼᐃᒪ’ᒪᖔᑕ ᒫᓐᓇᒧᑦ. ᐊᑐᓕᖅᑎᑕᐅᓯᒪᔪᑦ 
ᐋ’ᓂᐊᖅ ᐃᖢᐊᖅᓴᐃᔨᕐᔪᐊᕐᒧᑦ ᑕᑯᖦᖢᒋᑦ 
ᐃᕼᐅᒪᒋᑉᓗᒋᑦ. 
 
ᑕᐃᒪ ᐊᐱᖅᑯᑎᒋᕼᐅᐊᓕᖅᐸᕋ ᑕᒪᓐᓇ ᒥᓂᔅᑕᒧᑦ 
ᖃᓄᖅ ᑐᕼᐊᖅᑎᑕᐅᕼᐃᒪᕙᑦ 
ᐋ’ᓂᐊᖅᑕᐃᓕᑎᑦᓯᔨᒃᑯᑦ ᐅᑯᐊ ᐊᑐᓕᖅᑎᑕᐅᓯᒪᔪᑦ 
ᖃᓄᐃᓕᐅᕆᐊᖃᓐᖏᒍᑏᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᑕᐅᑐᖦᖢᒋᑦ 
ᖃᓄᑭᐊᖅ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᕐᒥᐅᑦ ᐋ’ᓂᐊᖅᑕᐃᓕᑎᑦᓯᓐᓂᕆᔭᖓᑦ 
ᑕᐅᑐᖦᖢᒍ ᖃᓄᖅ ᐊᒃᑐᖅᑕᐅᕼᐃᒪᕙᑦ ᒥᓂᔅᑕᐅᑉ 
ᑐᕼᐊᐅᒪᓂᕆᔭᖓᒍᑦ? ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ, 
ᑕᐅᕙᓐᖓᑲᓪᓚᒻᒪᕆᐊᓗᒃ ᐊᕐᕕᐊᓂ 
ᐊᐱᖅᓱᕈᓐᓇᕐᒪᑦ ᒪᓕᒐᓕᐅᖅᑎᐅᖃᑎᕗᑦ. 
ᐅᖃᖅᑎᑦᓯᔩ, ᑖᑉᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᑕᒪᑐᒥᖓ ᓄᕙᒡᔪᐊᕐᓂᖅᑕᖃᖅᑎᓪᓗᒍ ᐊᕐᕕᐊᓂ 
ᐱᓕᕆᐊᖃᕐᒪᑕ ᑕᐃᑲᓐᖓᑦ ᐱᒋᐊᓚᐅᕐᓂᖓᓂᒃ. 
ᓴᐱᓕᖅᓯᒪᓐᖏᖦᖢᑎᒡᓗ ᐊᒻᒪ ᐅᒃᐱᕆᖃᔭᖅᖢᑎᒃ 
ᑕᒪᓐᓇ ᐊᓂᒍᕐᓂᐊᕐᒪᑦ ᑕᐃᑲᓂ ᐊᕐᕕᐊᓂ. 
ᓇᔭᓐᖑᐊᑦ, ᐃᖢᐊᖅᓴᐃᔩᑦ, ᓄᕙᒡᔪᐊᕐᓂᕐᒧᓪᓗ 
ᑲᒪᔨᐅᔪᑦ ᑕᐃᑲᓂ ᐊᕐᕕᐊᓂ ᒫᓐᓇ ᓈᒪᑦᓯᐊᕐᒪᑕ. 
ᖃᐅᔨᓴᖅᑕᐅᖏᓐᓇᖅᖢᑎᒡᓗ ᑖᑉᑯᐊ 
ᓄᕙᒡᔪᐊᕐᓂᖃᖅᑐᑦ ᐊᒻᒪ ᑖᑉᑯᐊ 
ᐃᒡᓗᒥᐅᖃᑎᖏᑦᑕᐅᖅ ᖃᐅᔨᓴᖅᑕᐅᖃᑦᑕᖅᖢᑎᒃ 
ᓄᕙᒡᔪᐊᕐᓂᖅᑖᖅᐸᓪᓕᐊᔪᖅᑕᖃᓐᖏᒃᑲᓗᐊᕐᒪᖔᑦ.  
 

ᐊᒻᒪ ᕿᒥᕐᕈᐅᑉᓗᑎᒃ ᖃᑉᓯᑦ ᐃᒡᓗᐃᑦ, 
ᐃᒡᓗᒥᐅᑕᐃᓂᓛᒃ ᖃᑉᓯᑦ ᐃᒡᓗᕐᔪᐊᑦ 
ᐃᒡᓗᒥᐅᑕᖃᓕᕐᒪᖔᑕ ᑖᑉᓱᒥᖓ 
ᓄᕙᒡᔪᐊᕐᓂᖃᖅᑐᓂᒃ. ᑕᒪᓐᓇ 
ᖃᐅᔨᓴᖅᑕᐅᖏᓐᓇᖅᑐᖅ ᑖᑉᑯᓄᖓ ᓇᔭᓐᖑᐊᓄᑦ 
ᐱᓕᕆᔨᐅᔪᓄᑦ ᑕᒪᑐᒥᖓ ᑕᐃᑲᓂ ᐊᕐᕕᐊᓂ. 
ᐊᒡᓛᑦ ᐅᑉᓗᑕᒫᑦ ᑲᑎᒪᖃᑦᑕᖅᑐᓄᑦ ᑖᑉᓱᒥᖓ 
ᐅᖃᐅᓯᖃᖅᖢᑎᒃ ᐊᕐᕕᐊᓂ 
ᖃᓄᐃᓕᐅᖅᐸᓪᓕᐊᓂᕆᔭᖏᓐᓂᒃ, 
ᓇᒧᓐᖓᐅᕙᓪᓕᐊᓂᐊᕐᓂᕆᔭᖏᓐᓂᓪᓗ. 
ᐅᖃᖃᑎᒋᑉᓗᒋᑦ, ᐅᖃᖅᑎᑦᓯᔩ, ᐅᑉᓛᖅ 
ᐅᖃᖃᑎᖃᖅᑲᐅᒐᒪ ᐱᓕᕆᔨᒪ ᐃᓚᖏᓐᓂᒃ ᑕᒪᓐᓇ 
ᐅᖃᐅᓯᕆᑉᓗᒍ. ᖃᐅᔨᒪᓂᕆᔭᖏᑦᑎᒍᑦ ᑕᒪᓐᓇ 
ᓯᐊᒻᒪᑉᐸᓪᓕᐊᓂᐊ ᑲᑦᓱᖅᐸᓪᓕᐊᓂᐊᕋᓱᒋᓗᒍᓕ 
ᐃᓱᒪᖃᖅᑐᒍᑦ ᒫᓐᓇ. ᐅᖃᖅᑎᑦᓯᔩ, ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᒥᓂᔅᑕᓗ 
ᒪ’ᓈᖅᖢᒍ ᑕᐃᒪ’ᓐᖓᑦ ᑕᒪᓐᓇ ᓄᕙᖕᓇᕐᔪᐊᖅ 
ᕼᐊᖅᑭᓚᐅᖅᑎᔾᔪᒍ ᐊᕐᕕᐊᓂ 
ᑐᕼᐊᕐᕕᒋᑦᑕᐅᔭᐃᓐᓇᕋᑉᑯ ᓇᒻᒥᓂᖅ, 
ᒪ’ᓈᖅᕼᐃᒪᕙᕋ. 
 

ᑕᐃᒪ ᓇᒧᑦ ᑐᕌᖅᐸᓪᓕᐊᔪᒋᒐ’ᒪᖔᑉᑕ ᒥᓂᔅᑕ 
ᐅᖃᒐᔮᓚᐅᕐᒪᑦ. ᐅᓂᒃᑳᑲᓐᓂᖅᑑᓪᓗᐊᖅᐸ ᐃᒻᒪᖄ 
ᑭᐅᑦᓯᐊᕐᓂᖅ ᐊᔪᕐᓂᐊᕋᓗᐊᖅᑕᖓᑦ ᑭᕼᐃᐊᓂ 

ᐊᐱᕆᔭᐅᑦᑕᕋᒪ ᓂᕈᐊᖅᑎᒋᔭᒻᓂᒃ, ᖃᑯᒍ ᑕᒪᓐᓇ 
ᓄᕙᖕᓇᕐᔪᐊᖅ ᐱᑕᖃᕈᓐᓃᕈᒫᖅᑰᖅᐸ ᐊᕐᕕᐊᓂ? 
ᑕᒪᓐᓇ ᐊᐱᖅᕼᐆᑎᒋᔭᐅᑦᑕ’ᒪᑦ ᐅᕙᓐᓄᑦ. 
ᐊᐱᖅᕼᐆᑎᒋᔭᐅᑦᑕᖅᑐᖅ ᑖᒻᓇ ᑐᓂᓕᖅᐸᕋ, 
ᕼᐊᖑᑎᓕᖅᐸᕋ ᐃᓕ’ᓄᑦ, ᐃᓛᒃ ᒥᓂᔅᑕᒋᔭᐅᔪᒧᑦ.  
ᐅᖃᖅᑎᑦᓯᔩ, ᖃᑯᒍᑦ ᑕᒪᓐᓇ ᓄᕙᖕᓇᕐᔪᐊᖅ 
ᐱᑕᖃᕈᓐᓃᕐᓂᐊᕋᕼᐃᔭᐅᕙ ᐊᕐᕕᐊᓂ? ᒫᓐᓇ 
ᐱᒋᐊᕐᓗᒍ, ᖃᑯᒍᑦ ᖃᓄᖅ ᖃᓄᐃᑦᑐᒥᒃ 
ᓂᕆᐅᑦᑑᓪᓗᐊᖅᐱᑕ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒻᒪᕆᐊᓗᒃ 
ᑖᑉᓱᒥᖓ ᐊᐱᕆᒐᕕᑦ ᒪᓕᒐᓕᐅᖅᑎᐅᖃᑏᒃ. 
ᑕᐃᒃᑯᐊ ᓄᕙᒡᔪᐊᕐᓂᖅᑕᖃᖅᑐᑦ ᐊᕐᕕᐊᓂ 
ᖃᐅᔨᒪᔪᑦ ᓄᕙᒡᔪᐊᕐᓂᕆᔭᕐᒥᓂᒃ 
ᐊᐃᓯᒪᖁᔭᐅᑉᓗᑎᒃ ᐅᖃᐅᔾᔭᐅᓯᒪᔪᑦ 
ᐊᓂᖃᑦᑕᑯᔭᐅᖏᖦᖢᑎᒃ. ᑖᑉᑯᐊ ᐊᒻᒪ 
ᐃᒡᓗᒥᐅᖃᑎᖏᑦ ᐊᓂᖃᑦᑕᖁᔭᐅᖏᑦᑐᑦᑕᐅᖅ 
ᐊᓂᖃᑦᑕᖏᑉᐸᑕ ᐃᓅᖃᑎᒥᓄᑦ ᐃᒡᓗᐊᑕ ᓯᓚᑖᓂᑦ 
ᑕᑯᔭᖅᑐᖃᑦᑕᓐᖏᓕᖅᐸᑕ 
ᓯᐊᒻᒪᒃᐸᓪᓕᐊᓕᓵᔪᓐᓃᑕᐃᓐᓇᕐᓂᐊᕐᒪᑦ,  
ᓯᐊᒻᒪᒃᐸᓪᓕᐊᔪᓐᓃᕐᓗᓂ.  
 
ᐃᒡᓗᒥᐅᑕᐃᑦ ᑕᐃᒃᑯᐊ ᐊᐃᓯᒪᔭᕆᐊᓖᑦ 
ᐊᐃᓯᒪᒃᐸᑕ ᐅᑉᓗᓄᑦ 14-ᓄᑦ ᑕᒪᓐᓇ 
ᓯᐊᒻᒪᒃᐸᓪᓕᐊᔪᓐᓃᕐᓂᖅᓴᒻᒪᕆᐊᓘᓇᔭᖅᑐᖅ.  
ᑕᐃᒪᓐᓇᐃᓕᐅᔾᔮᖏᑉᐸᑕ ᐊᓂᖃᑦᑕᐅᔭᕐᓂᐊᖅᐸᑕ 
ᓯᐊᒻᒪᒃᑎᑉᐸᓪᓕᐊᓗᒍ ᐃᒡᓗᒧᑦ ᐊᓯᐊᓄᑦ 
ᐊᑯᓂᐊᓘᕈᓐᓇᖅᑐᖅ ᑕᒪᓐᓇ ᑭᓯᐊᓂ 
ᓄᕙᒡᔪᐊᕐᓂᖅᑕᖃᖅᑐᑦ ᐅᖃᐅᔾᔭᐅᓯᒪᔪᑦ 
ᐊᓂᖃᑦᑕᕆᐊᖃᖏᑦᑐᓯ, ᐊᓂᖃᑦᑕᖏᓪᓚᑦᑖᕐᓗᑎᒃ 
ᑭᓯᐊᓂ ᑕᐃᑲᓐᖓᑦ ᐱᒋᐊᕈᓐᓇᖅᑐᒍᑦ.   
 
ᑕᒪᓐᓇ ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓪᓗᒍ 
ᑕᐃᒪᓐᓇ ᑭᓯᐊᓂ ᓄᖅᑲᕐᓂᐊᕐᒪᑦ 
ᓯᐊᒻᒪᖃᑦᑕᕈᓐᓃᕐᓗᓂ, ᓯᐊᒻᒪᖃᑦᑕᕈᓐᓃᕐᓂᐊᖅᑐᖅ 
ᑭᓯᐊᓂ ᓯᐊᒻᒪᕝᕕᒃᓴᐃᕈᑎᒃᐸᑕ ᑖᒃᑯᐊ 
ᓄᕙᖕᓂᖅᑕᖃᖅᑐᑦ ᓂᐅᕕᕐᕕᖕᓄᑦ ᓯᓚᑎᒥᓄᑦ 
ᓇᒧᓐᖓᐃᑲᑕᒍᓐᓃᖅᐸᑕ 

ᓴᓇᒃᑕᐃᓖᖕᓄᑦ ᒪᕐᕉᖕᓄᑦ ᓄᖅᑲᖓᒃᐸᑕ 
ᓯᐊᒻᒪᒃᑎᕐᓂᕐᓗ ᐊᔪᓕᕐᓗᒍ ᑕᐃᒪᓐᓇᐃᓐᓇᔭᖅᑐᖅ 
ᓴᓇᒃᑕᐃᓖᖕᓄᑦ ᒪᕐᕉᖕᓄᑦ ᐅᑉᓗᒥ ᐱᒋᐊᑉᓗᒍ 
ᐱᔪᓐᓇᖅᑐᖅ.  
 
ᑭᓯᐊᓂ ᓯᐊᒻᒪᒃᐸᓪᓕᐊᓂᐊᕐᓂᖅᐸᑦ ᐅᖃᖅᑎᑦᓯᔩ 
ᐅᖃᕈᓐᓇᖅᐳᖓ ᐃᒪᓐᓇ ᒫᓐᓇ ᖃᐅᔨᓴᖅᑐᒍᑦ 
ᒫᓐᓇ ᐸᕐᓇᒃᑐᒍᑦ ᑕᐃᑯᖓ 
ᐊᕐᕕᐊᕐᓄᓐᖓᐅᔾᔨᔭᕆᐊᒃᓴᖅ ᑲᐴᑎᒃᑲᓐᓂᕐᓂᒃ 
ᑕᒪᒃᑯᓂᖓ ᑲᐳᑎᓂᒃ ᑕᐃᒃᑯᐊ 
ᐊᕐᕕᐊᕐᒥᐅᑕᓗᒃᑖᑦᓯᐊᑦ ᑲᐱᔭᐅᔪᓐᓇᖅᑐᑦ 
ᑕᒪᒃᑭᕈᓐᓇᖅᓯᔪᒪᑉᓗᑎᒍ ᒫᓐᓇ ᑕᐃᑯᖓ ᑐᕌᖅᑐᒍᑦ. 
ᐅᖃᑦᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕆᓕᕐᓗᒍᓗ ᐊᒻᒪᓗ 
ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᕆᖅᑯᑎᖕᓄᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑐ ᑲᐴᑎᓂᒃ 
ᑐᓴᕋᒪ ᖁᕕᐊᓱᒃᐳᖓ ᑖᒃᑯᐊ ᑲᐳᑎᑦ ᐱᐅᒋᒐᒃᑭᑦ 
ᐅᕘᓇ ᒪᕐᕈᖏᖅᖢᖓ ᐊᒡᓛᑦ ᑲᐱᔭᐅᓂᑰᒐᒪ.  
 
ᑭᓯᐊᓂ ᐅᖃᐅᓯᖃᓚᐅᖅᑎᓪᓗᖓᐃᓛᒃ ᐅᕙᑦᓯᐊᖅ 
ᑕᖃᒐᑉᑕ ᐊᐃᓯᒪᓐᖑᒐᑉᑕ ᑕᐃᒪᓐᖓᑦ. ᑕᒪᓐᓇ 
ᓄᕙᖕᓇᕐᔪᐊᖅ ᐊᕐᕕᐊᓄᐊᓚᐅᖅᑎᓪᓗᒍ 
ᐊᐃᓯᒪᖁᔭᐅᕗᒍᑦ ᐅᑉᓚᓗᒃᑕᐃᓕᖁᔭᐅᕗᒍᑦ ᑕᕝᕙ 
ᓈᓚᒃᑐᑦ ᐊᒥᓱᒥᐊᑦᓯᐊᖑᒐᓗᐃᑦ. ᑭᓯᐊᓂ 
ᖃᓄᒃᑲᓐᓂᖅ, ᖃᓄᖅᑑᒃᑲᓐᓂᕆᐊᖃᓪᓗᐊᕕᓕᖅᑐᒍᑦ 
ᒫᓐᓇᐅᔪᖅ. ᐊᓂᑦᑕᐃᓕᓯᒪᖁᔭᐅᔫᒐᓗᐃᑦ ᐃᓚᖏᑦ 
ᑐᓗᖅᑕᕈᑎᖃᖅᑕᕐᒪᑕ ᐃᒡᓗᕐᔪᐊᑭᒃᓴᖅᑐᑦ.  
 
ᐅᖃᖃᑎᖃᓚᐅᕋᒪ. ᐊᒡᓛᑦ ᖁᓕᑦ ᐃᓄᐃ 
ᐃᒡᓗᕐᔪᐊᕐᒥ ᐊᑕᐅᓯᕐᒥᒃ ᐅᖃᖃᑎᖃᓚᐅᖅᐳᖓ 
ᓇᖕᒥᓂᖅ ᐅᕙᒻᓄ ᐅᖃᓗᒃᖢᓂ, 
ᓄᕙᖕᓇᕐᔪᐊᖃᖅᐳᕉᖅ ᓄᕙᖕᓇᕐᔪᐊᒐᖃᒐᐅᔪᖅ 
ᐱᑕᖃᖅᑐᖅ ᑕᐃᒪᒎᖅ ᓇᒧᐊᒃᑑᓪᓗᐊᓕᖅᐸ? 
ᐅᕙᒻᓄᑦ ᐊᐱᖅᓱᖅᖢᓂ ᒪᓕᒐᓕᐅᖅᑎᒋᔭᕐᒥᓄᒃ. 
ᓇᒧᒡᒎᖅ ᓯᓂᒃᑕᕆᐊᖅᑑᓪᓗᐊᖅᐸ? 

ᐃᓚᖏᓐᓄᑦ ᑕᒪᓐᓇ ᓄᕙᖕᓇᕐᔪᐊᖅ 
ᑐᓂᒍᐊᖏᒃᑲᓗᐊᕐᒪᒍ. ᑭᐅᓯᓐᓇᓕᓚᐅᖅᐸᕋ 
ᓇᒧᐊᕐᕕᒃᓴᖅᑕᖃᖏᑦᑐᖅ ᐃᕝᕕᑦ 
ᐃᓗᕐᔪᐊᕐᓂᓯᐅᕆᐊᖃᕐᓂᐊᖅᑐᑎᑦ ᓱᓕ 
ᐆᒃᑑᑎᑐᐃᓐᓇᐅᒐᓗᐊᖅ ᑕᒪᓐᓇ ᐅᖃᖅᑎᑦᓯᔩ.  
 
ᑭᓯᐊᓂ ᐱᓕᕆᒃᑲᓐᓂᕆᐊᖃᕋᓱᒋᓪᓗᐊᕕᓕᕋᓗᐊᕋᒪ 
ᐱᖁᑎᕐᔪᐊᓂᒃ ᐱᓕᕆᔨᓂᒃ ᑮᓇᐅᔭᓂᒃ ᐊᕐᕕᐊᓄᑦ 
ᑐᕌᖓᔪᓂᒃ ᓴᖅᑭᑦᑐᖃᕆᐊᖃᓪᓚᕆᓕᖅᑑᒐᓗᐊᖅ 
ᑕᒪᓐᓇ ᐃᓱᓕᓪᓚᒃᓯᓐᓇᖁᒐᓗᐊᕋᒃᑯ. ᑖᒻᓇ ᒥᓂᔅᑐ 
ᐊᖏᖃᑎᖃᖅᐸᑦ ᐅᕙᒻᓂᒃ ᐊᒻᒪᓗ ᐊᖏᕐᓗᓂ 
ᑭᐅᔫᓪᓗᐊᖅᐸᑦ ᐊᖏᓂᖅᓴᕐᒥᒃ ᐱᖁᑎᕐᔪᐊᕐᓂᒃ 
ᑮᓇᐅᔭᓂᒃ ᓱᓇᓂᒃ ᐊᕐᕕᐊᓄᑦ ᑐᕌᖓᔪᓂᒃ 
ᓴᖅᑮᔫᓪᓗᐊᕐᓂᐊᕋᑉᑕ ᑕᕝᕙᓂ. ᖃᓂᑦᑐᒃᑯᑦ 
ᐊᐱᕆᕙᕋ.  
 
(ᑐᓵᔨᑎᒍᑦ) ᑐᑭᓯᓇᑦᑎᐊᕐᓂᐊᕐᒪᑦ ᐊᖏᖅᓯᒪᖁᔭᕋ 
ᐱᓕᕆᔾᔪᑎᒃᓴᓂᒃ ᐱᒋᐊᖅᑎᑦᑎᒃᑲᓐᓂᕐᓗᑕᓗ 
ᐱᓕᕆᖃᑎᑦᑎᓐᓄᑦ ᐃᓱᓕᖁᓪᓗᒍ ᑖᓐᓇ 
ᐊᓃᖅᑕᐃᓕᓂᖅ ᑐᐊᕕᕐᓇᖅᑐᒧᑦ ᒥᓂᔅᑐ 
ᐅᖃᖅᓯᒪᔪᓐᓇᖅᐹ? ᑕᐃᒫᒃ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
 ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᕆᖅᑲᐅᖕᒪᑦ ᖃᓄᖅ 
ᑕᒪᓐᓇ ᐃᓱᓕᓐᓇᔭᕐᒪᖔᑦ ᐅᖃᐅᑎᖅᑲᐅᕙᕋ ᖃᓄᖅ 
ᐃᓱᓕᓐᓇᔭᕐᒪᖔᑦ ᓱᓇᕐᔪᐊᓂᒃ ᐱᖁᑎᕐᔪᐊᓂᒃ 
ᑕᐃᑯᖓ ᑎᑭᑎᑦᑎᖏᓪᓗᑕ. 
ᐊᓂᖃᑦᑕᓐᖏᓕᕋᔭᖅᐸᑕ ᑕᐃᒃᑯᐊ 
ᐊᓂᔭᕆᐊᖃᖏᑦᑐᑦ ᐃᓱᓕᑦᑐᓐᓇᑦᑎᐊᖅᑐᖅ.  
 
ᒫᓐᓇ ᑕᐅᑐᒃᑕᑉᑎᒍᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐱᓕᕆᐊᖏᑦ ᒪᓕᒃᖢᒋᑦ ᑖᒃᑯᐊ ᑲᔪᓯᓂᕆᔭᖓ ᒫᓐᓇ 
ᐅᑕᖅᑭᓐᖑᓇᖅᑑᒐᓗᐊᖅ ᐅᒃᐱᕆᑦᓯᐊᖅᑕᒃᑲ 
ᐃᒃᐱᒋᖃᑎᒋᖃᑎᒋᑦᓯᐊᖅᑕᒃᑲ 

ᐊᕐᕕᐊᕐᒥᐅᑕᐃᑦ, ᐊᒥᓱᓂᒃ ᐊᒡᓛᑦ ᐊᕐᕕᐊᕐᒥᐅᑕᓂᒃ 
ᐅᖃᖃᑎᖃᖅᓯᒪᔪᖓ ᑕᒪᑐᒧᖓ.  
 
ᒫᓐᓇ ᑕᐅᑐᒃᑕᑉᑎᒍᑦ ᐅᖃᕈᓐᓇᖅᐳᖓ ᐃᒪᓐᓇ. 
ᑕᒪᒃᑯᐊ ᑲᐳᑎᑦ ᑎᑭᑦᑐᒫᖅᑐᑦ ᑎᑭᒃᑲᓐᓂᕐᒥᒃᐸᑕ 
ᑕᐃᑯᖓ ᐊᐅᓪᓚᐃᔪᒪᔪᒍᑦ ᐊᕐᕕᐊᓄᑦ ᓈᒻᒪᒃᑐᓂᒃ 
ᑲᐱᔭᐅᔪᓐᓇᖅᑐᓗᒃᑖᑦ ᑲᐱᔭᐅᔪᓐᓇᖅᓯᖁᓗᒋᑦ 
ᒪᕐᕈᐃᕐᓗᒋᑦ. ᐊᒻᒪ ᖃᐅᔨᓴᖅᑕᐅᖕᒪ ᒫᓐᓇ 
ᑕᐃᑉᑯᓂᖓ ᑲᐴᓯᕆᕙ ᒃᑐᓄᑦ 
ᑲᐳᓯᐅᖅᑎᐅᔪᓄᓂᓛᒃ ᓄᑕᖅᑲᑦ ᑖᑉᑯᓅᓇ 
ᑲᐱᔭᐅᔪᓐᓇᕆᐊᖅᓴᕐᓂᖏᓐᓂᒃ.  
 
ᑖᒃᑯᐊ ᒫᓐᓇ ᖃᐅᔨᓴᖅᑕᐅᖕᒪᑕ ᑖᒻᓇ 
ᖃᐅᔨᓴᕐᓂᖓ ᐃᓱᓕᑉᐸᑦ ᐊᒻᒪ ᐅᖃᖅᓯᒪᓕᖅᐸᑕ 
ᓄᑕᖅᑲᓄᑦ ᐊᑐᕈᓐᓇᖅᑐᓂᒃ ᐅᑯᓂᖓ 
ᑲᐳᑎᖃᓕᖅᑐᒍᑦ ᐊᕐᕕᐊᓄᑦ 
ᐊᐅᓪᓚᐃᑲᐅᑎᒋᓂᐊᕆᕗᒍᑦ ᑕᐃᒃᑯᐊ ᓄᑕᖅᑲᓗᒃᑖᑦ 
ᐊᕐᕕᐊᓂ ᑲᐱᖃᑕᐅᔪᓐᓇᖅᓯᖁᓗᒋᑦ 
ᓯᕗᓪᓕᐅᖃᑕᐅᖁᓗᒋᑦ. 
 
ᑕᒪᒃᑯᓂᖓ ᐱᓕᕆᐊᖃᖅᑐᒍᑦ ᐊᒻᒪ ᐅᑉᓗᑕᒫᑦ 
ᐅᖃᖃᑎᒋᖃᑦᑕᕋᒃᑯ ᒪᓕᒐᓕᐅᖅᑎᐅᖃᑎᒐ ᐊᒻᒪ 
ᒪᐃᔭᒋᔭᖓᑦ ᐊᕐᕕᐊᑦ ᐅᑉᓗᑕᒫᑦ 
ᑎᑎᕋᖃᑎᒌᓲᖑᒐᑉᑕ, ᑕᒪᓐᓇ 
ᓯᕗᒻᒧᐊᒃᐸᓪᓕᐊᓂᕆᔭᖓᓂᒃ ᐊᐱᖅᑯᑎᒋᔭᖓᑕ 
ᒥᒃᓵᓄᑦ ᖃᐅᔨᒍᑉᑕ ᖃᓄᖅ 
ᐃᑲᔪᒃᑲᓐᓂᕈᓐᓇᕈᑎᐅᔪᓂᒃ 
ᐱᕚᓪᓕᕈᑕᐅᔪᓐᓇᕐᓂᐊᖅᑐᓂᒃ ᐊᕐᕕᐊᕐᒥᐅᑕᓄᑦ 
ᑕᒪᒻᓇ ᐃᓱᓕᓵᓕᓂᖅᓴᐅᔪᓐᓇᖁᓗᒍ ᑕᒪᒃᑯ 
ᐅᔭᖏᒃᐸᓪᓕᐊᓂᖏᑦ ᒪᓕᒡᓗᒋᑦ.  
 
ᑲᒃᓱᖓᓂᐊᖏᑦᑐᖓ, ᐅᖃᖅᑎᑦᓯᔩ, ᐊᕐᕕᐊᕐᒥᐅᑕᐃᑦ 
ᐃᑲᔪᖅᑕᐅᔪᓐᓇᖁᓗᒋᑦ ᑕᒪᒻᓇ 
ᐃᓱᓕᓵᓕᔪᓐᓇᕐᓂᖅᓴᐅᖁᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ ᒪᓕᒐᓕᐅᖅᑏ ᐊᐃᕕᓕᖕᒧᑦ, ᒥᔅᑐ 
ᓇᑦᓯᖅ. 
 
 
 
 
 
 
 
 
 

ᐊᐱᖅᑯᑦ 1135 - 5(2): ᓄᕙᕐᔪᐊᕐᓇᒧᑦ 
ᑲᐱᔭᐅᓃᑦ ᐃᖏᕐᕋᔭᕆᐊᖃᓗᐊᖅᑕᐃᓕᓃᓪᓗ 
(ᓇᑦᓯᖅ) 

ᓇᑦᓯᖅ: ᖁᔭᓐᓇᒦ,ᒃ ᐅᖃᖅᑏ. ᓴᓪᓕᕐᒥᐅᓪᓗ 
ᓇᐅᔮᕐᒥᐅᓪᓗ ᑕᕝᕙᐅᕗᑏᖅᐸᒃᑲ ᐊᒻᒪ ᐊᒃᓱᕈᖅᑐᒍᑦ 
ᓇᓗᓇᖏᑦᑐᖅ ᑕᒪᔅᓱᒧᖓ ᓄᕙᖕᓇᕐᔪᐊᕐᒧᑦ ᐊᒻᒪ 
ᑕᒪᓐᓇ ᒥᓂᔅᑐ ᐃᑲᔪᖅᑐᒻᒪᕆᒃᐸᕋ ᐱᓕᕆᑎᓪᓗᒍ.  
 
ᐊᒻᒪᑦᑕᐅ ᐊᐱᖅᑯᑎᒃᓴᖄᕐᔪᖕᒥᒐᒪ ᑖᔅᓱᒧᖓ ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ.  
 
ᑕᐃᒪᐃᓛ ᐊᒥᓱᐃᑦ ᑲᐳᖅᑕᐅᓯᒪᓕᕐᒪᑕ 
ᒪᕐᕈᐃᖅᑕᖅᖢᑎᒃ ᑕᑯᔪᒪᓕᕋᓗᐊᕋᑦᑕ ᐅᖃᖅᑏ 
ᐃᓱᒪᖅᓱᑦᑎᐊᕐᓗᑕ ᓇᒧᑦ ᐊᐃᔪᒪᔭᑦᑎᓐᓄᑦ 
ᐊᐃᕝᕕᒋᔪᒪᔭᑦᑎᓐᓄᑦ. ᑕᒪᓐᓇ ᑭᖑᓂᖃᓪᓚᕆᖕᒪᑦ 
ᑕᐅᓄᖓᓗ ᖃᑉᓗᓈᑦ ᓄᓇᖓᓐᓄᑦ 
ᐃᓱᒪᖅᓱᕆᐊᖅᓚᐅᐱᑉᓚᒍᒪᔪ ᐊᒥᓲᓕᕐᒪᑕ 
ᑕᐃᒪᓐᓇᒧᑦ ᑲᐱᔭᐅᖃᑦᑕᓕᓚᐅᖅᐳᑦ 
ᓂᕈᐊᖅᑕᐅᓯᒪᕝᕕᒋᔭᓐᓂ ᑖᓐᓇᓕᑭᐊᖅ ᑕᐃᒃᑯᐊ 
ᑲᐱᔭᐅᓯᒪᓕᖅᑐᐃᑦ.  
 
ᐅᖃᖅᑏ, ᒪᕐᕈᐃᖅᑕᖅᑕᐅᓪᓗᑎᒃ ᑕᐅᓄᖓᖃᐃ 
ᖃᑉᓗᓈᑦ ᓄᓇᖓᓐᓄᑦ ᐃᓱᒪᖅᓱᕈᓐᓇᓕᖅᐸᑦ? ᓲᕐᓗ 
ᑭᕙᓪᓕᕐᒥ ᕗᐃᓂᐲᒃᒧᓐᖓᐅᒐᔪᖕᒪᑕ ᐅᕙᒍᓂᓛᒃ 
ᕗᐃᓂᐲᒃᒧᑦ ᑕᖃᐃᖅᕆᐊᖅᑐᖃᑦᑕᕐᒪᑕ ᐅᐱᕐᖔᒃᑯᑦ 
ᐱᓗᐊᖅᑐᒥᒃ ᐸᕐᓇᒃᐸᓪᓕᐊᓕᓲᖑᒐᓗᐊᕐᒪᑕ. ᑕᐃᒫᒃ 
ᐅᖃᖅᑏ ᐊᐱᕆᕙᕋ ᑖᓐᓇ ᒥᓂᔅᑕ ᒪᕐᕈᐃᖅᑕᖅᖢᑎᒃ 
ᑲᐱᔭᐅᓯᒪᓕᖅᑐᐃᑦ ᐃᓱᒪᖅᓱᕐᓂᖅᓴᐅᓕᐹᑦ, 
ᖃᓄᐃᓕᖓᕙᓕᑭᐊᖅ ᑖᓐᓇ? ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᐊᐱᕆᖕᒪᑦ. 
ᐅᖃᖅᑎᑦᓯᔩ, ᑲᐱᔭᐅᓯᒪᖏᑦᑐᑦ ᐊᒡᓛᑦ ᒫᓐᓇ 
ᕗᐃᓂᐲᒡᓕᐊᖃᑦᑕᕐᒪᑕ ᖃᑉᓗᓈᑦ 
ᓄᓇᖓᓐᓄᓐᖓᐅᖃᑦᑕᕐᒪᑕ ᐊᖏᕐᕋᕆᐊᕌᖓᑕ 

ᓴᓇᑦᑕᐃᓕ ᒪᕐᕉᒃ ᓄᖅᑲᖓᔭᕆᐊᖃᖃᑦᑕᕐᒪᑕ. 
ᓇᓗᓇᐃᖅᓯᒪᔪᓂᒃ ᐃᓄᑑᓯᒡᕕᖕᒦᑦᑐᓂᒃ ᐊᐱᕆᖅᑰᕐᒪᑦ. 
ᑕᐃᑲᓂ ᐃᓄᑑᓯᒡᕕᖕᒦᖏᑦᑐᓐᓇᖅᓯᓂᐊᓕᖅᐹᖅᑐᒥᒃ 
ᑐᑭᖃᖅᑎᓪᓗᒍ ᐊᐱᖅᑯᑖ ᐃᒪᓐᓇᐃᑦᑑᔪᖅ, ᒫᓐᓇ 
ᑕᒪᓐᓇ ᐊᓯᔾᔨᔾᔮᖏᑦᑐᖅ ᑲᐱᔭᐅᓯᒪᓕᕋᓗᐊᖅᐸᑕ 
ᒪᕐᕈᐃᕐᓗᓂ, ᒫᓐᓇ ᓄᓇᕕᖕᒥᐅᑕᓗᒃᑖᑦ 
ᑲᐱᔭᐅᓯᒪᓐᖏᑎᓪᓗᒋᑦ ᒪᕐᕈᐃᖅᖢᑎᒃ ᐃᓚᖏᓪᓘᓐᓃᑦ 
ᐊᑕᐅᓰᖅᖢᑎᒡᓘᓐᓃᑦ ᑲᐱᔭᐅᓯᒪᖏᒻᒪᑕ. ᓱᓕ 
ᑕᒪᓐᓇᓕ ᕿᒥᕐᕈᓕᓵᕈᒫᖅᑕᕗᑦ ᑕᒪᓇ 
ᑲᐱᔭᐅᓯᒪᖃᑦᑕᕐᓂᖅ ᓄᓇᕗᒻᒥ. ᐃᒻᒪᑳ ᐅᐱᕐᖔᖅ 
ᓇᓗᓇᐃᖅᓯᒪᓂᖅᓴᐅᓂᐊᖅᑐᖅ ᖃᓄᖅ ᑕᒪᓐᓇ ᖃᓄᖅ 
ᐋᖅᑭᐅᒪᓂᐊᕐᒪᖔᑦ ᑭᓯᐊᓂ ᒫᓐᓇᒥᑦ ᐅᑉᓗᒥᒧᑦ 
ᑎᑭᓪᓗᒍ ᒪᕐᕈᐃᕐᓗᑎᒃ ᑲᐱᔭᐅᓯᒪᔫᒐᓗᐊᑦ ᓱᓕ 
ᓴᓇᑦᑕᐃᓕ ᒪᕐᕉᒃ ᓄᖅᑲᖓᔭᕆᐊᖃᕋᔭᖅᑐᑦ ᖃᑉᓗᓈᑦ 
ᓄᓇᖓᓐᓂ ᐃᓄᑑᓯᕝᕕᖕᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒥᔅᑐ ᓇᑦᓯᖅ 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ 
ᑭᐅᒐᕕᑦ. ᑕᐃᒪᐃᓛᒃ ᑲᐱᔭᐅᓯᒪᔪᐃᓐᓇᐅᓕᖅᐸᑕᒎᖅ 
ᐃᓱᒪᖅᓱᓕᕈᒫᕐᒪᑕ ᐃᓄᓕᒫᑦ ᐊᐃᕝᕕᒋᔪᒪᔭᕐᒥᓄᑦ 
ᑕᐃᒪᓕ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖃᐃ 
ᑖᒃᑯᓂᖓ ᑲᐴᑎᒃᓴᓂᒃ ᓈᒻᒪᒃᑐᓂᒃ ᓄᓇᓂᓕᑦᑎᓐᓄ 
25ᖑᖕᒪᑕ ᓄᓇᓕᕗᑦ ᓈᒻᒪᒃᑐᓂᖃᐃ ᐱᖃᖅᐸ 
ᑕᒪᒃᑯᓂᖓ ᑲᐱᔭᐅᔾᔪᑎᒃᓴᓂ ᐃᓄᖕᓄᑦ 
ᒪᕐᕈᐃᖅᑕᖅᑕᐅᓪᓗᑎᒃ ᐊᒡᓛᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 
ᒥᓂᔅᑐ ᑯᓱᒐᖅ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᑲᓐᖓᑦ ᑲᐳᐃᒋᐊᕐᒪᑕ 
ᓄᓇᓕᖕᓂ ᑕᐃᑯᖓ ᓄᓇᓕᖕᒧᐊᕌᖓᒥᒃ 
ᑐᕌᒐᖃᓚᐅᕐᒪᑕ 75ᖏᓐᓃᓪᓗᐊᖅᑐᓂᒃ 
ᑲᐱᓯᔪᓐᓇᕐᓂᐊᕈᒐᓗᑎᒃ ᓄᓇᓕᐅ ᐃᓗᐊᓃᑦᑐᓂ 
ᑕᐃᒪᓐᓇ ᐊᒥᓲᑎᒋᔪᓂᒃ ᓇᒃᓴᖃᑦᑕᖅᑐᑦ ᓄᓇᓕᖕᒧᑦ. 
ᓄᖑᕈᑎᔪᖃᖅᓯᒪᖏᑦᑐᖅ ᓱᓕ ᐊᒻᒪ ᑕᐃᑲᓂ ᕿᒪᐃᕙ 
ᒃᖢᑎᒃ ᓈᒻᒪᖕᓂᐊᖅᑐᓂᒃ ᐱᖃᑖᓂ 
ᑲᐱᔭᐅᒃᑲᓐᓂᕆᐊᖃᓕᖅᐸᑕᒧᑦ ᒫᓐᓇᒧ ᑎᑭᖦᖢᒍ 
ᑖᒃᑯᐊ ᑲᐳᑎᑦ ᑎᑭᑉᐸᓪᓕᐊᖏᓐᓇᕐᓂᐊᕐᒪᑕ 
ᑎᑭᑉᐸᓪᓕᐊᖏᓐᓇᕐᒪᑕᐃᓛᒃ ᑕᒪᓐᓇ 
ᐊᓂᒍᖅᓯᒪᓕᖅᐸᑦ, ᑲᐴᑎᓗᒃᑖᑦ ᐊᖅᑕᐅᓯᒪᓕᖅᐸᑕ, 
ᓄᓇᕗᒻᒥᐅᓗᒃᑖᑦ ᑕᒪᒃᑭᕐᓗᒋᑦ ᑲᐱᔭᐅᔪᓐᓇᖅᓯᔪᒫᖅᑐᑦ 
ᑕᒪᓐᓇ ᑲᐱᓯᖃᑦᑕᕐᓂᕆᔭᕗᑦ ᐃᓱᓕᑉᐸᑦ. ᐅᖃᖅᑎᑦᓯᔩ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪ 
ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎᒧᑦ ᐊᐱᖅᑯᑎᒋᔭᕐᓄᑦ, 
ᒥᔅᑐ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᒥᓂᔅᑕ. 
ᑕᐃᒪᐃᓛᒃ ᐃᓚᐃᑎᒍᑦ ᑲᐱᔭᐅᓲᑦ ᐃᓚᖏᑦ 
ᑎᒥᖏᓐᓄᑦ ᓈᒻᒪᒃᓴᖏᑦᑐᑦ ᐊᔾᔨᒌᖏᑦᑐᐃᓐᓇᐅᒐᑦᑕ 
ᑕᐃᒪᓕᖃᐃ ᑕᐃᒪ ᑲᐱᔭᐅᔪᐃᓐᓇᐅᒃᐸᑕ ᑭᓯᐊᓂ 
ᐃᓄᓗᒃᑖᑦ ᐃᓱᒪᖅᓱᕈᓐᓇᖅᓯᔪᒎᓚᔫᒪᕐᒪᑦ ᒥᓂᔅᑕ 
ᑕᐃᒃᑯᐊᓕᖃᐃ ᑲᐱᔭᐅᔪᒪᖏᑦᑑᒐᓗᐊᑦ ᒪᓕᒡᓗᑎ 
ᑭᓯᐊᓂ ᑲᐱᔭᐅᓗᓯ ᑭᓯᐊᓂᒻᒪᕆᐅᖅᑕᐅᓛᖅᐸᖅᑲᐃ? 
ᑖᒃᑯᐊ ᐃᓄᐃᑦ ᐃᓚᖏᑦ ᑲᐱᔭᐅᒑᖓᒥᒃ ᐊᒃᓱᐊᓗ 
ᐋᓐᓂᐊᓕᓲᖑᖕᒪᑕ ᐊᒻᒪ ᐊᓂᕐᓂᑭᓵᖅᐸᒃᑐᐃᑦ 
ᐱᔾᔪᑎᖃᖅᖢᑎᒃ ᑲᐱᔭᐅᔪᒪᓱᐃᑦᑑᖕᒪᑕ ᑎᒥᖏᓪᓗ 
ᓴᓐᖏᑦᑎᐊᖅᑐᑯᓘᓪᓗᑎ ᐱᓲᖑᒐᓗᐊᕐᒪᑕ. ᐊᒻᒪ 
ᐅᖃᓕᒫᖅᓱᓂ ᑕᒪᒃᑯᐊ ᓯᓚᕐᔪᐊᕐᒥ 
ᑕᐃᒪᐃᑦᑐᖅᑖᕐᓂᑯᐃ ᐊᒥᓱᐊᓗᐃᒡᒎᖅ 98% ᖑᕙ 
ᓪᓚᐃᔪᑦ ᑕᒻᒪᖅᓯᒪᓐᓂᖏᒃᑯᒪ ᐅᖃᓕᒫᓚᐅᖅᑕᕋ 
ᖃᓄᐃᒍᓐᓃᖃᑦᑕᕋᓗᐊᕐᒪᑕ ᑕᐃᒪᓕ ᐊᐱᕆᕙ ᕋ 
ᒥᓂᔅᑕ ᑖᒃᑯᐊ ᐃᓄᓗᒃᑖᑦ ᑲᐱᔭᐅᔭᕆᐊᖃᓕᕈᒫᖅᐸᑦ? 
ᐃᓱᒪᖅᓱᓕᕈᓐᓇᕐᓂᐊᖁᓪᓗᑕ ᐃᓄᓕᒫᑦ  ᓇᒧᑦ 
ᐊᐃᔪᒪᓕᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 
ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖃᖅᑲᐅᔪᖓ 
ᑲᐴᑎᑕᖃᓕᕐᓂᐊᖅᑐᖅ ᓄᓇᕗᒻᒥᐅᑕᓗᒃᑖᑦ 
ᑲᐱᔭᐅᔪᓐᓇᖅᓯᖁᓗᒋᑦ 
ᑲᐱᔭᐅᓂᐊᖅᑐᓗᒃᑖᓚᖅᑲᐅᖏᑦᑐᖓ ᑖᓐᓇ 
ᑐᑭᓯᓂᕐᓗᒃᑕᐅᓯᒪᖁᖏᖦᖢᒍ ᑲᐱᔭᐅᔪᒪᖏᑦᑐ ᓲᖃᐃᒻᒪ 
ᑲᐱᔭᐅᔾᔮᖏᖦᖢᑎᑦ ᐊᒻᒪ ᐃᓚᖏᑦ ᑲᐱᔭᐅᔪᒪᔫᒐᓗᐊᑦ 
ᑲᐱᔭᐅᓂ ᐊᔪᓲᖑᖕᒥᖕᒪᑕ ᑕᒪᓐᓇ ᐅᔾᔨᕆᔭᕗᑦ 
ᐅᖃᖅᑎᑦᓯᔩ ᑲᐱᔭᐅᔪᐃᓐᓇᓗᒃᑖᖑᓕᖅᐸᑕ 
ᑭᓯᐊᖅᓯᒪᔪᖅᑕᖃᖏᑦᑐᒍᑦ ᑲᐱᔭᐅᔪᒪᔪᓗᒃᑖᑦ 
ᑲᐱᔭᐅᔪᓐᓇᕐᓂᐊᖅᑐᑦ ᑖᒃᑯᐊ ᐊᒥᓲᓂᖅᓴᐃᑦ 
ᑲᐱᔭᐅᓯᒪᓕᖅᐸᑕ 
ᐃᓱᒪᒃᓴᖅᓯᐅᖅᐸᓪᓕᐊᓕᓵᕈᓐᓇᕐᓂᐊᕋᑉᑕ 
ᖃᓄᐃᑉᐸᓪᓕᐊᓂᐊᕐᓂᕆᔭᑉᑎᓐᓂ. ᑖᑉᑯᐊ ᐃᓚᖏᑦ 
ᑲᐱᔭᐅᔪᒪᔫᒐᓗᐊᑦ ᑲᐱᔭᐅᓂᖅ ᐊᔪᓲᖑᖕᒪᑕ 
ᐱᔾᔪᑎᖃᖅᖢᑎᒃᑕᐅᖅ ᐃᓚᖏᓪᓗ ᑲᐱᔭᐅᔪᒪᖏᑦᑐᑦ.  
 

ᑕᒪᓐᓇᐅᑎᓪᓗᒍ ᑲᐱᔭᐅᔪᓐᓇᖅᑐᓗᒃᑖᑦ ᑲᐱᔭᐅᔪᒪᔪᑦ 
ᑲᐱᔭᐅᔪᓐᓇᖅᑐᑦ ᑕᒪᓐᓇ ᓄᓇᓕᓗᒃᑖᕐᓄᑦ 
ᑎᑭᓯᒪᓕᕈᑦᑕ ᐊᑕᐅᓰᕐᓗᑕ ᒫᓐᓇ ᓄᓇᓖ ᑕᐃᒃᑯᐊ 
ᓯᕗᓪᓕᕐᒥ ᑲᐱᔭᐅᔪᖃᖅᑎᓪᓗᒍ 
ᖁᒃᓴᓱᖕᓂᖅᑕᖃᓲᖑᖕᒪᑕ ᐅᕝᕙ ᓘᓐᓃ 
ᑕᐃᑲᓃᓐᖏᐊᓪᓚᓚᐅᕐᓂᖅᐸᑕ ᑲᐱᔭᐅᔪᖃᖅᑎᓪᓗᒍ 
ᑕᐃᒃᑯᐊ ᐅᖃᓗᖃᑦᑕᖁᔭᕗᑦ ᐋᓐᓂᐊᕐᕕᖏᓐᓄᑦ 
ᑲᐱᔭᐅᔪᒫᕈᒫᕐᓂᕆᔭᖏᓐᓂᒃ ᑕᒪᓐᓇ ᓄᓇᓕᓗᒃᑖᑦ 
ᑎᑭᓯᒪᓕᕈᑦᑎᒍᑦ ᐊᑕᐅᓰᕐᓗᒋᑦ ᑕᐃᒃᑯᐊ ᐊᓯᖏᑦ 
ᐊᖑᓚᐅᓐᖏᑕᕗᑦ ᓯᕗᓪᓕᕐᒥ 
ᑲᐱᔭᐅᔪᒪᓕᖅᑐᕕᓂᐅᑎᓪᓗᒋᑦ ᑕᐃᒃᑯᐊ 
ᐅᕐᓂᒃᑕᐅᕙᓪᓕᐊᓕᕈᓐᓇᕐᓂᐊᕐᒪᑕ 

ᑲᐱᔭᐅᔪᒪᔪᓗᒃᑕᑦ ᑲᐱᔭᐅᔪᓐᓇᖅᓯᖁᓪᓗᒋᑦ 
ᐅᐱᕐᖓᓚᐅᖅᑎᓐᓇᒍ ᐅᖃᖅᑎᑦᓯᔩ.  
 
ᑕᒪᓐᓇ ᐊᑐᐊᓂᒃᓯᒪᓕᕈᑉᑎᒍᑦ ᑲᐱᓯᓯᒪᓂᖅ 
ᑲᐱᔭᐅᔪᒪᔪᓗᒃᑖᓂᑦ, ᑕᐃᑲᓂ 
ᐃᓱᒪᓕᐅᕈᓐᓇᖅᓯᓂᐊᕋᑉᑕ ᖃᓄᖅ 
ᓯᕗᒻᒧᑉᐸᓪᓕᐊᓂᐊᖅᐱᑕ, ᖃᓄᖅ 
ᐅᑦᑯᐃᖅᓯᕙᓪᓕᐊᒃᑲᓐᓂᕈᓐᓇᖅᐱᑕ. ᑕᒪᒃᑯᓂᖓ 
ᑐᔪᕐᒥᕕᐅᕙᒃᑐᓂᑦ ᐅᕝᕙᓘᓐᓃᑦ ᐃᓄᑑᓯᒡᕕᐅᕙᑦᑐᓂᑦ 
ᑕᒪᒃᑯᐊ ᑕᐃᑲᓂ ᑭᓯᐊᓂ 
ᐅᖃᐅᓯᕆᕙᓪᓕᐊᓕᓵᕈᓐᓇᕐᓂᐊᕋᑉᑎᒍᑦ 
ᓇᓗᓇᐃᖅᓯᒪᓕᖅᐸᑦ ᓱᓇᒥᒃ ᐱᓕᕆᐊᖃᕐᒪᖔᑦᑕ, 
ᖃᑉᓯᑦ ᑲᐱᔭᐅᓯᒪᓕᕐᒪᖔᑖ..  
 
ᒪᑯᐊ ᐊᔾᔨᒌᓐᖏᑦᑑᑎᒻᒪᕆᐊᓘᖕᒪᑕ ᐃᓗᐊᓃᑦᑐᑦ 
ᐅᖃᐅᓯᕆᐊᓂᒍᓐᓇᓐᖏᑕᒃᑲ ᐊᐱᖅᓱᕐᓇᐅᓂᖓᓂᒃ 
ᐅᖃᖅᑎᑦᓯᔩ. ᑭᓯᐊᓂ ᑕᐃᑯᖓ ᑐᕌᖅᑐᒍᑦ 
ᑲᐱᔭᐅᓯᒪᓗᒃᑖᓕᓚᐅᓱᖓᖅᐸᑖᖅᓯᒪᔪᒍᑦ ᒫᓐᓇ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑐᓄᓂᖅ, ᑐᓄᓂᕐᒧᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 1136 - 5(1): ᓄᕙᕐᔪᐊᕐᓇᓕᕆᕖᑦ 

ᓄᓇᓕᓐᓂ (ᖃᒪᓂᖅ) 
 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ 
ᑐᓄᓂᕐᒥᐅᑦ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓪᓗ.  
 
ᐊᐱᖅᑯᑎᒋᓂᐊᕐᒥᔭᕋ ᑖᔅᓱᒧᖓ ᒥᓂᔅᑕᐅᔪᒧᑦ 
ᖃᓂᒪᖃᕐᓇᓐᖏᑦᑐᓕᕆᔨᒃᑯᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐊᐱᕆᔪᒪᒐᒃᑯ ᑖᓐᓇ ᒥᓂᔅᑕᐅᔪᖅ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓄᕙᒡᔪᐊᕐᓂᖅ-19-ᒧᑦ 
ᐸᕐᓇᒃᑕᐅᓯᒪᔪᑦ ᐃᑭᐊᖅᑭᕕᖓᓂ ᓇᓗᓇᐃᖅᓯᓯᒪᒻᒪᑕ 
ᑲᐱᔭᐅᓯᒪᓐᖏᑦᑐᑦ ᑲᐱᔭᐅᔭᕆᐊᓖᑦ ᓄᓇᓖᑦ 
ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᖁᕐᓗᖅᑐᖅ, ᐸᖕᓂᖅᑑᖅ, 
ᓴᓂᕋᔭᒃ ᐊᒻᒪ ᓂᕈᐊᖅᑕᐅᓯᒪᕝᕕᒋᔭᕋ ᒥᑦᑎᒪᑕᓕᒃ. 
ᑖᒃᑯᐊ ᐅᓪᓗᖏᓐᓂᒃ ᓇᓗᓇᐃᖅᑕᐅᓯᒪᓐᖏᒻᒪᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ 
ᖃᖓᒃᑯᑦ ᑲᐱᔭᐅᖃᑦᑕᓕᕐᓂᐊᕐᒪᖔᑕ.  
 
ᑕᐃᒪᓕ ᐊᐱᕆᔪᒪᓪᓗᒍ ᒥᓂᔅᑕᐅᔪᖅ 
ᖃᓄᐃᒻᒪᒃᑭᐊᕐᖓᐃ ᓄᓇᕗᑦ ᒐᕙᒪᒃᑯᖏᑦ 
ᑐᓴᐅᒪᑎᑦᑎᓐᖏᓚᑦ ᓄᓇᓕᐅᔪᓂᒃ ᑖᒃᑯᓇᓂ? ᖃᖓ 
ᓂᕆᐅᒍᓐᓇᖅᓯᓂᐊᕐᒪᖔᑕ ᐃᓄᖏᑦ ᑲᐱᔭᐅᔪᒪᔪᑦ 

ᑲᑉᐳᖅᑕᐅᖃᑦᑕᕈᓐᓇᖅᓯᖁᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑲᖅᑕᐃᓕᒪᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ 
ᑐᑭᓯᓇᖅᑎᑦᑎᒃᑲᓐᓂᕈᓐᓇᕐᓂᐊᕋᒪ. ᐅᖃᖅᑎᑦᓯᔩ, 
ᑕᒪᒃᑯᐊ ᑲᐴᑎᑦ ᑎᑭᑉᐸᓪᓕᐊᖏᓐᓇᕐᒪᑕ ᓄᓇᕗᒻᒧᑦ. 
ᐃᓛᓐᓂ ᑎᑭᒡᕕᒃᓴᕆᓂᐊᖅᑕᖓ ᐅᖓᐅᖅᑯᖅᖢᒍ 
ᑎᑭᓕᓵᓲᖑᖕᒪᑕ ᓯᓚ ᓱᓇᑦ, ᑕᒪᑯᐊ ᐱᔾᔪᑕᐅᓲᖑᖕᒪᑕ. 
ᐅᖃᖅᑎᑦᓯᔩ, ᒥᒃᓴᐅᑎᓯᒪᔪᓂᒃ 
ᓇᓗᓇᐃᖅᓯᒪᖃᑦᑕᕋᓗᐊᖅᑐᒍᓪᓕ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐅᕗᖓ 
ᓄᓇᓕᖕᒧᐊᕈᒪᔪᒍᑦ ᐅᓇ ᐱᓇᓱᐊᕈᓯᖅ 
ᐊᑐᓕᖅᑳᖅᓯᒪᔪᓂᒃ ᐸᕐᓇᒐᓱᒃᑲᓗᐊᖅᖢᑕ. ᑭᓯᐊᓂ 
ᑕᐃᒃᑯᐊ ᑎᑭᒻᒪᕆᓚᐅᖅᑎᓐᓇᒋᑦ, 
ᑕᒪᐅᓐᖓᓚᐅᖅᑎᓐᓇᒋᑦ ᑲᐴᑏᑦ, ᐋᖅᑭᒻᒪᕆᖕᓂᖅ 
ᐊᔪᕐᓇᓲᖑᖕᒪᑦ ᐅᑉᓗᓂᑦ ᓯᓚ ᐱᔾᔪᑕᐅᖃᑕᐅᓲᖑᑉᓗᓂ.  
 
ᑕᐃᑯᖓ ᐸᕐᓇᕐᓂᐊᖅᑐᒍᑦ, ᐸᕐᓇᒃᑐᒍᑦ ᓱᓕ ᑖᒃᑯᓄᖓ 
ᓄᓇᓕᖕᓄᑦ ᑎᑭᑦᑐᒪᑉᓗᑕ. ᑕᐃᒃᑯᐊ ᐅᖃᐅᓯᕆᔭᖏᑦ 
ᓄᓇᓖᑦ ᑭᖑᓪᓕᖅᐸᐅᑎᓂᐊᕐᒪᑕ ᑕᐃᑲᓂ ᒫᑦᓯ 
ᐊᑐᓕᖅᐸᑦ ᐃᓱᐊᓄᑦ ᑖᒃᑯᐊ 
ᑎᑭᑕᐅᕙᓪᓕᐊᖑᔭᕐᓂᐊᕐᒪᑕ. ᐅᖃᐅᑎᔪᓐᓇᖅᐸᕋᓗ 
ᑲᑎᒪᔨᐅᖃᑎᒐ ᓈᓚᒃᑐᓪᓗ, ᑕᐃᒃᑯᐊ ᓄᓇᓕᖏᖕᓄᑦ 
ᑎᑭᓚᐅᖅᑎᓐᓇᑕ ᐅᑉᓘᒃ ᒪᓪᕉᒃ ᐱᖓᓱᓪᓘᓐᓃᑦ 
ᑐᖔᓂ ᑕᐃᒪ ᓇᓗᓇᐃᖅᓯᖃᑦᑕᕐᓂᐊᕋᑉᑕ ᑕᐃᑯᖓ 
ᑎᑭᑦᑐᒫᓕᕐᓂᕆᔭᑉᑎᒻᓂᒃ ᑲᐳᐃᔭᖅᑐᕐᓗᑕ. ᑎᖕᒥᓲᒃᑯᑦ 
ᑦᓵᑕᒃᑯᑦ ᑕᐃᑯᓐᖓᐅᓲᖑᖕᒪᑕ ᓄᓇᓕᖕᒧᑦ ᑖᒃᑯᐊ 
ᓇᔭᓐᖑᐊᑦ ᐱᓕᕆᔨᓗᒃᑖᖏᓪᓗ, ᑕᐃᑯᖓ ᓄᓇᓕᖕᒧᑦ 
ᐸᕐᓇᐃᕙᓪᓕᐊᖅᑐᓲᖑᖕᒪᑕ. ᕿᑎᒡᑯᖕᒧᑦ ᐅᕝᕙᓘᓐᓃᑦ 
ᑲᑎᒪᕝᕕᖕᒧᑦ ᓇᒧᒃᑭᐊᖅ ᐃᑎᖅᖢᑎᑦ, ᑖᒻᓇ 
ᐊᑐᐃᓐᓇᕈᖅᑎᑦᓯᐊᖅᖢᒍ ᑲᐳᐃᔭᖅᑐᕐᕕᐅᓂᐊᖅᑐᖅ 
ᐅᑕᖅᑭᕕᖃᓗᑦᑖᕆᐊᖃᕐᒪᑦ ᐸᕐᓇᒃᓯᒪᑦᓯᐊᕆᐊᖃᕐᒪᑦ 
ᐃᑎᐊᓪᓚᑐᐃᓐᓇᕐᓗᓂ ᑲᐱᔭᐅᓗᓂᓗ 
ᐊᓂᓗᓂᐅᔪᓐᓇᓐᖏᒻᒪᑦ 
ᐸᕐᓇᒃᓯᒪᔭᐅᔭᕆᐊᖃᕐᓂᖏᖕᓄᑦ 
ᓇᓗᓇᐃᖃᑦᑕᕐᓂᐊᖅᑐᑦ ᓄᓇᓕᖕᓄᑦ ᑕᐃᑯᖓ 
ᑎᑭᓚᐅᓐᖏᓐᓂᖏᖕᓂ. ᐊᒻᒪ ᐅᖃᕐᓚᖓ ᐃᒪᓐᓇ, 
ᐋᓐᓂᐊᕐᕕᖕᒥᓄᑦ ᐅᖃᓗᖃᑦᑕᕈᓐᓇᖅᓯᔪᑦ ᐅᖃᖅᑎᑦᓯᔩ, 
ᑐᑭᓯᒋᐊᕐᕕᒋᓗᒋᑦ ᐊᑎᕐᒥᓂᓪᓘᓐᓃᑦ ᓇᓗᓇᐃᕆᓗᑎᑦ 
ᑕᐃᑯᖓ ᑲᐱᔭᐅᔪᒪᓂᕆᔭᒥᖕᓂᒃ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᖕᓄᑦ, ᒥᔅᑐ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᕐᒪᑦ ᐊᐱᖅᑯᑎᒋᔭᓐᓂᒃ. ᑕᐃᒪ 
ᒥᓂᔅᑕᐅᔪᖅ ᐊᐱᕆᔪᒪᓕᕆᓪᓗᒍ 
ᓇᓚᐅᑦᑖᖅᓯᒪᔪᓂᓪᓘᓐᓃᑦ ᑐᓴᕋᓗᐊᕈᒪ 
ᖃᓄᐃᒋᓐᖏᑦᑎᐊᖅᖢᒍ. ᑖᓐᓇ ᓄᓇᕗᒻᒥ 
ᐊᑐᖅᑕᐅᖃᑦᑕᕐᒪᑦ ᐊᑎᖃᖅᑐᖅ ᖃᓪᓗᓈᑎᑐᑦ 
ᒪᑑᓇ. ᑖᒃᑯᐊ ᒐᕙᒪᑐᖃᒃᑯᑦ ᓄᓇᕗᒻᒧᑦ 
ᐊᑐᖅᑕᐅᓂᐊᖅᑐᓂᑦ ᓇᓗᓇᐃᖅᓯᓯᒪᒻᒪᖔᑕ 
ᖃᔅᓯᐸᓗᖏᓐᓃᑦᑐᓂᑦ ᓄᓇᕗᒻᒥᐅᑦ ᑲᐴᑎᓂᑦ 
ᒐᕙᒪᑐᖃᒃᑯᓐᓂᑦ ᑐᔪᖅᑕᐅᓛᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᕈᒪᑉᓗᒋᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐱᓕᕆᔨᒋᔭᖏᑦ ᑕᒪᑐᒧᖓ ᑲᐴᑎᐅᑉ ᒥᒃᓵᓄᑦ 
ᐱᓕᕆᔪᑦ. ᐱᓕᕆᖃᑎᒋᑦᓯᐊᕋᑉᑎᒍᑦ 
ᐅᖃᖃᑎᒌᓐᓇᖅᐸᖦᖢᑎᒍᓪᓗ ᐊᕕᑦᑐᖅᓯᒪᔪᓂᓪᓗ, 
ᑲᓇᑕᐅᑉ ᐊᕕᑦᑐᖅᓯᒪᔪᖏᓐᓃᑦᑐᑦ, ᑕᐃᒃᑯᐊ 
ᖁᔭᓐᓇᒦᕈᒪᑉᓗᒋᑦ ᑖᑉᑯᐊ ᒪᑑᓇᓂᑦ ᑲᐴᑎᓂᑦ 
ᐅᕙᑦᑎᓐᓄᑦ ᓯᕗᓪᓕᐅᑎᑦᓯᒻᒪᑕ. ᑕᒪᓐᓇ 
ᐃᑲᔫᑎᖃᕐᓂᐊᖅᑐᖅ ᑕᒪᐃᓐᓄᑦ ᓄᓇᕗᒻᒥᐅᓄᑦ. 
ᐅᖃᖅᑎᑦᓯᔩ, ᓈᓴᐅᑎᓪᓚᑦᑖᑯᓗᖏᖕᓂᑦ 
ᐅᖃᕈᓐᓇᓐᖏᑦᑐᖓ, ᑭᓯᐊᓂ ᐃᒪᓐᓇ 
ᐅᖃᕈᓐᓇᖅᐳᖓ, ᑲᐱᔭᐅᔪᓐᓇᖅᑐᓗᒃᑖᑦ ᓄᓇᕗᒻᒥ 
ᑲᐱᔭᐅᔪᓐᓇᕐᓂᐊᖅᑐᑦ ᑖᒃᑯᐊ ᑲᐴᑏᑦ ᒥᒃᓵᓄᑦ 
ᐊᒥᒐᔾᔮᓐᖏᑦᑐᑦ ᓄᓇᕗᒻᒥᐅᑕᓗᒃᑖᓄᑦ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 
ᑭᖑᓪᓕᖅᐹᕐᓗ ᐊᐱᖅᑯᑎᒋᔪᓐᓇᖅᑕᐃᑦ ᒥᔅᑕ 
ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᒥᓂᔅᑕ ᑭᐅᑦᑎᐊᕐᒪᖓ ᐊᐱᖅᑯᑎᒋᔭᓐᓂᒃ ᑖᒃᑯᓂᖓ. 
ᑕᐃᒪ ᓇᓗᓇᐃᖅᓯᐱᓪᓚᕋᑖᖅᑑᒐᓗᐊᖅ ᑕᒪᓐᓇ 
ᑕᖅᑭᖅ ᒫᔾᔨ ᐊᑐᓕᖅᐸᑦ ᑖᒃᑯᐊ ᓄᓇᓖᑦ 
ᓇᓗᓇᐃᖅᑲᐅᔭᒃᑲ ᑲᐳᖅᑐᖅᑕᐅᓛᕿᐊᖏᖕᓂᑦ 
ᑭᓯᐊᓂ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 
ᑲᐱᔭᐅᓚᐅᕐᓗᑎᑦ ᑲᐱᔭᐅᒃᑲᓐᓂᕆᐊᖃᓲᖑᖕᒪᑕ 
75%-ᒥᓪᓗ ᐅᖃᖅᑲᐅᒋᓪᓗᓂ ᓄᓇᓕᒃ 
ᑲᐳᖅᑐᖅᑕᐅᖃᑦᑕᕋᔭᕐᓂᖓᓂᒃ. 
 
ᑕᖅᑭᕐᒥᖃᐃ ᓇᓗᓇᐃᖅᓯᔪᓐᓇᖅᐸ ᒫᔾᔨᒥ 
ᑲᐳᖅᑕᐅᓕᖅᐸᑕ ᑖᒃᑯᐊ ᓄᓇᓖᑦ 

ᓇᓗᓇᐃᖅᑲᐅᔭᒃᑲ ᓲᕐᓗᖃᐃ ᐄᐳᕈᓪ, ᒪᐃᒧᓘᓐᓃᑦ 
ᑎᑭᓪᓗᒍ ᐃᓱᖃᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑲᖅᑕᐃᓕᕆᓂᕐᒧᑦ, ᒥᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒪ 
ᑲᐱᔭᐅᕌᓂᒃᑳᖓᑦ ᑖᒻᓇ ᐃᓄᒃ ᑲᐱᔭᐅᔪᖅ ᑕᐃᑲᓂ 
ᐅᖃᐅᔾᔭᐅᖃᑦᑕᕐᓂᐊᖅᑐᖅ ᐅᓇ ᐅᑉᓗ ᐊᑐᓕᖅᐸᑦ 
ᐅᑎᕈᒫᖅᐳᑎ ᑐᒡᓕᕐᒥᒃ 
ᑲᐱᔭᐅᒃᑲᓐᓂᕈᒫᕋᕖᖅᓯᒪᔪᓂᒃ ᓴᓇᑦᑕᐃᓕᑦ ᑕᐃᒃᑯᐊ 
ᐊᓂᒍᕆᐊᖃᖅᑐᑦ ᓴᓇᑦᑕᐃᓖᑦ ᒪᕐᕉᒃ 
ᐱᖓᓱᓪᓘᓐᓃᑦ ᐅᖓᑖᓄᑦ ᑕᒡᕙᓂᓗᕿ 
ᑲᐱᔭᐅᒃᑲᓐᓂᖃᑦᑕᕐᓂᐊᕐᒪᑕ. 
ᓇᓗᓇᐃᖃᑦᑕᕐᓂᐊᖅᑐᑦ ᑕᐃᑲᓂ ᑲᐱᔭᐅᓂᖓ 
ᐅᓪᓗᖅ ᒪᓕᒋᐊᖅᖢᒍ. ᐅᖃᖅᑎᑦᓯᔩ, 
ᐅᖓᑕᐅᖅᑯᕐᕕᑕᖃᕆᐊᖃᓐᖏᒻᒥᖕᒪᑦ 
ᓇᓗᓇᐃᖅᑕᐅᖃᑦᑕᖅᑐᑦ ᑕᐃᑲᓂ ᑲᐱᔭᐅᔭᕌᖓᑕ 
ᖃᑯᒍ ᑐᒡᓕᐊᓂ ᑲᐱᔭᐅᓂᐊᕐᒪᖔᑖ. ᑕᐃᒃᑯᐊᓗ 
ᑲᐱᔭᐅᔪᑦ, ᑲᐱᔭᐅᒃᑲᓐᓂᕈᑎᒃᓴᖓᓂᑦ 
ᐊᑐᐃᓐᓇᖅᑕᖃᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ. ᒪᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑲᖅᑕᐃᓕᒪᓕᕆᓂᕐᒧᑦ, ᒥᓂᔅᑯ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  
 

ᐊᐱᖅᑯᑦ 1137 - 5(1): ᓄᕙᕐᔪᐊᓕᕆᔭᐅᓂᕐᒧᑦ 
ᐸᕐᓇᐅᑎᒃ ᐃᖃᓗᓐᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓕᕆᓂᕐᒧᓪᓗ 
ᒥᓂᔅᑕᒧᑦ ᐊᒻᒪ ᑖᒃᑯᐊ ᑲᑎᔭᐅᖃᑦᑕᕐᓃᑦ ᒥᑦᓵᓄᑦ 
ᐊᐱᖅᑯᑎᖃᕈᒪᓪᓗᖓ.  
 
ᓂᕈᐊᖅᑎᒋᔭᒃᑲ ᐅᖃᖃᑦᑕᕐᒪᑕ ᒐᕙᒪᒃᑯᑦ 
ᑐᓴᐅᔾᔪᑎᖏᑦ ᑲᐱᔭᐅᖃᑦᑕᕐᓂᕐᒧᑦ 
ᐱᑕᖃᓗᐊᖅᓯᒪᓐᖏᒻᒪᒡᒎᖅ. ᐊᖏᖃᑎᒋᓪᓚᕆᑦᑕᒃᑲ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 
ᑲᐱᔭᐅᕙᓐᓂᐊᕐᓂᖏᑦ ᖃᓄᖅᑑᕈᑎᒋᓯᒪᔭᖓᑦ 
ᓄᓇᕗᑦ ᒐᕙᒪᒃᑯᓐᓄᑦ ᑐᓂᔭᐅᓯᒪᓂᖏᑦ 
ᒐᕙᒪᑐᖃᒃᑯᓐᓂᑦ ᐅᓪᓗᖅᓯᐅᑏᑦ ᐅᖓᑖᓄᖅᑲᐃ. 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᓵᕐᒪᑦ ᒪᓕᒐᓕᐅᖅᑎᐅᖃᑎᒐ 
ᒥᑦᑎᒪᑕᓕᖕᒥ ᑕᒪᒃᑯᐊ ᓄᓇᓖᑦ ᓱᓕ ᐅᓪᓗᖏᑦ 
ᓇᓗᓇᐃᖅᑕᐅᓯᒪᓐᖏᒻᒪᑕ ᖃᖓᒃᑯᑦ 
ᑲᐱᔭᐅᔪᖃᖃᑦᑕᕋᔭᕐᒪᖔᑦ. ᐅᕙᖓ ᐊᒻᒪᓗ 
ᓂᕈᐊᖅᑎᒋᖁᑎᒋᔭᒃᑲ 
ᑐᓴᖅᑎᑕᐅᓐᖏᓗᐊᖅᐸᓐᓂᖏᑦ 
ᐃᓱᒫᓘᑎᖃᒻᒪᕆᒃᓯᒪᒻᒪᑕ 
ᑲᐱᓯᖃᑦᑕᕐᓂᕆᓂᐊᖅᑕᖓᑕ ᓄᓇᕗᑦ ᒐᕙᒪᒃᑯᑦ. 
ᐊᓪᓛᑦ ᐅᑉᓗᒥ ᓄᓇᕗᑦ ᒐᕙᒪᒃᑯᖏᑦ ᓱᓕ, 
ᐃᒫᑦᓯᐊᖅ ᑐᓴᐅᒪᑎᑦᓯᓯᒪᒻᒪᕆᓐᖏᑦᑐᑦ 
ᖃᓄᖅᑑᕈᑎᒋᔭᒥᓂᒃ ᑲᐱᓯᖃᑦᑕᕐᓂᕐᒧᑦ. 
 
ᑕᐃᒪᐃᒐᓗᐊᕐᓗᓂ ᐅᖃᖅᑏ, ᐅᖃᐅᑎᔭᐅᓯᒪᓕᕋᒪ 
ᐃᖃᓗᖕᒥᐅᑦ 45-ᓂᑦ ᐅᖓᑖᓄᑦ ᐊᕐᕌᒍᖃᖅᑐᑦ 
ᐅᖃᓗᕝᕕᐅᖃᑦᑕᕐᒪᑕᒎᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᖏᖕᓂᑦ ᑕᑯᔭᐅᔪᒪᑉᓗᑎᑦ 
ᑲᐱᓯᖃᑦᑕᓛᖅᑎᓪᓗᒋᑦ. ᑕᒪᓐᓇ ᑲᒪᓂᐊᕆᓚᐅᕋᒃᑯ 
ᐅᖃᖅᑏ, ᑖᓐᓇᓗ ᖃᕆᑕᐅᔭᕐᒥ ᑐᖅᑯᑕᕐᕕᖓᓂ 
ᐃᖃᓗᐃᒎᖅ ᐃᒫᒃ ᑲᐱᓯᖃᑦᑕᓐᖏᒻᒪᑕ ᑭᒃᑯᓕᒫᓂᑦ 
ᑭᓯᐊᓂ ᓯᕗᓪᓕᐅᔾᔭᐅᔪᓂᒃ. 60-ᐅᖅᑲᐃ ᐅᖓᑖᓄᑦ 
ᐊᕐᕌᒍᖃᖅᑐᓂᑦ ᐊᒻᒪ ᐃᖅᑲᓇᐃᔭᖅᐸᑦᑐᓂᑦ 
ᐋᓐᓂᐊᓯᐅᖅᑎᓂᑦ ᑕᒪᒃᑯᓇᓐᖓᑦ.  
 
ᐅᖃᖅᑏ, ᑐᓴᐅᒪᑎᑕᐅᓯᒪᓐᖏᑦᑐᑦ ᑭᒃᑯᓕᒫᑦ 
ᑭᓱᒥᓪᓗ ᖃᕆᑕᐅᔭᖓᓂᑦ ᑐᑦᑕᕐᕕᖓᓂᑦ 
ᑕᑯᑎᑦᓯᓯᒪᔪᖃᕋᓂ. ᐊᐱᕆᔪᒪᕙᕋ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ 
ᐃᓱᒫᓘᑕᐅᔪᖅ ᑕᒪᓐᓇ ᐃᓱᒫᓘᑕᐅᔪᖅ ᓱᓕᒻᒪᖔᖅ 
ᓱᓕᓐᖏᒻᒪᖔᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐊᐱᖅᑯᑎᐅᖅᑲᐅᔪᒧᑦ 
ᐃᓱᒫᓘᑎᒋᔭᒥᓂᒃ ᑐᓴᕋᑦᓴᓂᒃ ᑐᓴᕋᑦᓴᑐᐃᓐᓇᕐᒧᑦ. 
ᐄ, ᑭᐅᒍᒪᑦᓯᐊᑐᐃᓐᓇᕋᓗᐊᖅᐳᖓ ᑖᒃᑯᐊ 
ᖃᖓᒃᑯᑦ ᑲᐱᔭᐅᔪᖃᖅᐸᓪᓕᐊᖃᑦᑕᕐᓂᐊᕐᒪᖔᑦ. 

ᐅᓄᖅᑑᒻᒪᑕ, ᐅᖃᖅᑏ, ᐊᔾᔨᒌᓐᖏᑦᑐᑦ 
ᑲᐱᔭᐅᕝᕕᓐᓂᒃ ᐋᖅᑭᑦᓱᐃᒋᐊᖃᕐᓂᖅ. ᐊᒻᒪ 
ᐃᖃᓗᐃᓪᓗ ᓯᕗᓪᓕᖅᐹᖑᓚᐅᖅᑐᑦ ᐃᖃᓗᖕᒥᐅᑦ 
ᑲᐱᔭᐅᖃᑦᑕᖅᑐᓂᑦ. ᐊᒡᓛᑦ ᐅᖃᖅᑏ, 1,100-ᓂᑦ 
ᑲᐱᓯᓯᒪᓕᖅᑐᒍᑦ ᐱᒋᐊᕐᓂᖓᓂᒃ.  
 
ᑕᒪᒃᑯᐊ ᐊᖏᖃᑎᒌᒃᓯᒪᓂᒃᑯᑦ, ᑕᒪᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᓗᕝᕕᐅᕙᑦᓱᑎᒃ 
ᑕᑯᔭᐅᔪᒪᓪᓗᑎᑦ ᑭᐅᔭᐅᕙᑦᑐᑦ, ᐅᑎᕐᕕᐅᓗᑎᑦ. 
ᑕᒪᒃᑯᐊ ᓯᕗᓪᓕᐅᔾᔭᐅᓪᓗᑎᑦ 
ᐊᑦᑕᓇᕐᓂᖅᐹᖑᒦᑦᑐᓐᓇᖅᑐᑦ ᐊᒻᒪᓗ 
ᑐᐊᕕᕐᓇᖅᑐᓕᕆᓂᕋᓗᐊᕐᒧᑦ ᐋᓐᓂᐊᓯᐅᖅᑎᕈᔪᐃᑦ 
ᑕᒪᒃᑯᐊ 60-ᓂᓗ ᐅᖓᑖᓄᑦ ᐅᑭᐅᖃᕆᐊᖃᖅᓱᑎᑦ 
55 ᐅᖓᑖᓅᖅᓯᒪᑦᑕᓕᕆᕗᖅ, ᐊᒻᒪᓗ 
ᐃᖃᓗᖕᒥᐅᓂᑦ 45 ᐅᖓᑖᓄᑦ 
ᑕᑯᔭᐅᕝᕕᑦᓴᖃᕈᓐᓇᓕᕋᔭᕐᓗᑎᑦ ᑕᑯᔭᐅᒍᒪᓐᓂᕈᑎᑦ 
ᐊᓪᓚᒡᕕᓐᓄᑦ ᐅᖃᓗᒡᓗᑎᑦ. 
 
ᐅᖃᖅᓯᒪᕗᒍᑦ ᐊᑕᐅᓯᐊᓐᖏᖦᖢᑕ ᑭᓇᑐᐃᓐᓇᖅ 
ᓄᓇᖃᖅᑐᖅ ᑲᐱᔭᐅᒍᒪᒐᔭᕐᓂᕈᓂ 
ᐅᖃᓗᖃᑦᑕᕈᔭᐅᓂᐊᖅᑐᖅ ᐋᓐᓂᐊᕕᖁᑎᒥᓄᑦ 
ᓄᓇᓕᒻᒥᓂᒃ. ᑕᒪᒃᑯᐊ ᑕᑯᔪᒪᓇᔭᖅᑐᑦ 
ᑲᐱᔭᐅᖃᑦᑕᕈᒪᒐᔭᖅᑐᖅ 45 ᐅᖓᑖᓄᑦ 
ᐊᕐᕌᒍᖃᖅᑐᑦ. ᐅᖃᓗᒑᖓᑕ ᐅᑎᕐᕕᐅᖃᑦᑕᖅᑐᑦ 
ᐅᖃᓗᕝᕕᐅᓕᖅᖢᑎᑦ. ᑕᐃᒪᐃᓐᓂᐊᖅᖢᓂ, 
ᐃᖃᓗᒻᒥᐅᓕᒫᑦ ᑲᐱᔭᐅᒍᒪᓂᖏᑦ 
ᐱᔭᕇᖅᑕᐅᒐᓱᓕᒫᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐊᐱᖅᑯᑎ ᐊᐱᖅᑯᑎᖕᓄᑦ ᐃᓚᒋᐊᕈᑦ, ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐅᖃᖅᑰᕐᒪᑦ ᓯᕗᓪᓕᐅᔾᔭᐅᓯᒪᓂᖏᑦ 
ᐋᖅᑭᒋᐊᖅᓯᒪᓂᖅ ᐃᖃᓗᒻᒥᐅᑕᓗᒃᑖᓄᑦ 45-ᓂ 
ᐅᖓᑖᓄᑦ ᐊᕐᕌᒍᖃᖅᑐᓂᑦ. ᑖᓐᓇ 

ᐊᐱᕆᔪᒪᓕᕐᒥᔭᕋ: ᖃᖓᒃᑯᑦ ᑕᐃᒫᒃ 
ᐃᓱᒪᓕᐅᓚᐅᕋᑉᓯ? ᖃᖓᒃᑯᑦ ᖃᖓᒃᑯᓪᓗ 
ᒥᓂᔅᑕᐅᔪᖅ ᑐᓴᐅᒪᑎᑦᓯᓛᖅᐸ ᑭᒃᑯᓕᒫᓄᑦ? 
ᐃᖃᓗᒻᒥᐅᓗᒃᑖᑦ ᑐᓴᖅᑐᐃᓐᓇᐅᖁᑉᓗᒋᑦ 
ᐅᑭᐅᖃᖅᑐᑦ 45 ᐅᖓᑖᓄᑦ 
ᐅᖃᓗᖃᑦᑕᖁᔭᐅᓕᕐᓂᖏᑕ ᐋᓐᓂᐊᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑲᖐᑦᑕᑐᐃᓐᓇᖅᐳᖓ ᒥᔅᑕ 
ᓚᐃᑦᓯᑑᓐ ᖃᕆᑕᐅᔭᖃᑎᒥᓂᒃ 
ᑐᑦᑕᕐᕕᖓᓄᐊᕐᓂᐊᕐᒪᒍ ᑕᒪᓐᓇ.  
 
ᐅᖃᖅᑏ, ᐊᓪᓚᕝᕕᕗᑦ ᐱᓕᕆᓯᒪᒻᒪᕆᑦᑐᒍᑦ ᑕᒫᓂ 
ᐋᓐᓂᐊᕕᒻᒥ. ᐊᒻᒪᓗ ᑖᒃᑯᐊ ᓄᕙᒡᔪᐊᕐᓂᕐᒧᑦ 
ᐱᓕᕆᔩᑦ ᓄᓇᕗᒻᒥ ᐊᒃᓱᐊᓘᖅᓯᒪᓕᖅᑐᑦ. ᑖᒃᑯᐊ 
ᑲᐴᑏᑦ ᐊᑐᐃᓐᓇᐅᖁᓪᓗᒋᑦ ᓇᒥᓕᒫᖅ. ᐃᖃᓗᐃᑦ 
ᑕᐃᒪ ᐃᓚᒋᔭᐅᓯᒪᒻᒪᑦ. ᐄ, ᒐᕙᒪᒃᑯᑦ ᑭᒃᑯᓕᒫᓂᑦ 
ᐃᖃᓗᓐᓂ ᑲᐱᔭᐅᒍᒪᑉᐸᑦ 18 ᐅᖓᑖᓄᑦ 
ᐱᒍᒥᓇᖅᓯᒪᒻᒪᑦ.  
 
ᓄᓇᓕᕋᓛᑎᑑᓐᖏᒻᒪᑦ ᐃᖃᓗᐃᑦ,  
ᐃᓄᒋᐊᑦᑐᔾᔫᒻᒪᑦ ᐃᖃᓗᐃᑦ 1000-ᖏᓐᓃᑦᑐᓂᒃ. 
ᓲᕐᓗ ᐊᒥᓱᓂᒃ ᐊᐱᓯᖃᑦᑕᕐᓂᐊᕈᑦᑕ ᓲᕐᓗ 
ᒥᑦᑎᒪᑕᓕᐅᑉ ᓴᓂᐊᓂ, ᐃᒡᓗᓕᒑᕐᔪᓪᓗ. ᑕᒪᒃᑯᐊ 
ᒪᕐᕈᐃᖅᖢᑕ ᐱᖓᓱᐃᖅᖢᑕᓘᓐᓃᑦ ᐃᖃᓗᓐᓂᑦ 
ᐅᓯᔭᐅᓯᒪᔪᑦ ᑲᐱᓯᒋᐊᖃᓲᖑᔪᒍᑦ ᑕᕝᕙᐅᑦᑕᐅᑎᒋ 
ᐃᖃᓗᒻᒥᐅᓕᒫᑦ ᐱᔪᓐᓇᕋᔭᖏᓇᑦᑎᒍ. 4-5000-ᓂ 
ᐊᑕᐅᑦᑎᒃᑯᐊᓗᒃ ᐊᑕᐅᑦᓯᒃᑯᐊᓗ ᑲᐱᓯᓗᑕ ᑭᓯᐊᓂ, 
ᑕᕝᕙ ᐃᖃᓗᐃᑦ ᓄᓇᓕᐸᐅᔭᖓᑦ ᑕᒫᖓᑦ 45 
ᐊᕐᕌᒍᖃᓕᕈᕕᑦ ᐱᒍᓐᓇᖅᓯᑦᑕᓕᕋᕕᑦ, 
ᑕᐃᒪᐃᑦᑐᒃᑰᓕᕈᑦᑕ ᒪᑯᐊ ᑲᐴᑏᑦ ᐃᖃᓗᓐᓂ 
ᐊᑐᐃᓐᓇᐅᒍᓐᓇᖅᓯᓛᖅᑐᔅᓴᐅᕗᑦ ᐊᕐᕌᒍᖃᖅᑐᓂ 
35 ᐅᖓᑖᓄᑦ ᐊᓯᔾᔨᐸᓪᓕᐊᖏᓐᓇᕐᓗᒍᓪᓗ. 

ᑕᐃᒪᐃᒻᒪᑦ ᐃᖃᓗᒻᒥᐅᑕᐃᑦ ᐋᓐᓂᐊᕕᒻᒧᑦ 
ᐅᖄᓚᖃᑦᑕᖁᔭᕗᑦ ᑕᑯᔭᐅᕕᖃᕈᒪᓗᑎᒃ, ᐱᐊᓂᑉᐸᑦ 
ᐅᖃᖅᑏ. ᐃᓛᓐᓂᒃᑯᑦ ᒫᔅᓯᐅᓕᖅᐸᖃᐃ ᐊᒥᓱᓂᒃ 
ᐃᖃᓗᒻᒥᐅᓂᒃ ᑲᐱᓯᖃᑦᑕᓯᒋᐊᓛᕐᒥᔪᒍᑦ 
ᑲᐱᔭᐅᒍᓐᓇᖅᓯᓚᐅᖅᓯᒪᓂᑯᑎᒃ. ᐊᒻᒪ 
ᑕᐃᒪᐃᒍᓐᓇᖅᓯᒍᑦᑕ ᑕᐃᒪᐃᒐᓘᖅᐳᒍᑦ ᑭᓯᐊᓂ 
ᖃᖓᓪᓚᑦᑖᒃᑯᑦ ᐃᒪᐃᓛᕐᓂᑎᓐᓂᒃ 
ᐅᖃᕈᓐᓇᓐᖏᑐᐃᓐᓇᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊᓂ 
ᐊᐱᖅᑯᑏᑦ ᐃᓚᒋᐊᕈᑏᑦ ᑭᖑᓪᓕᖅᐹᕆᓪᓗᒍ, ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᓪᓗᒍ ᒥᓂᔅᑕᐅᔪᖅ, 
ᐊᑦᓱᕈᓐᓇᓚᐅᖅᐸᒻᒪᐃᓛᒃ. ᓯᕗᓪᓕᖅᐹᖅ ᐊᐱᖅᑯᑎᒐ 
ᖃᖓ ᐃᓱᒪᓕᐅᓚᐅᕐᒪᑕ ᑭᐅᔭᐅᖅᑲᐅᖏᓐᓇᒪ. 
ᐊᐱᖅᑯᑎᓐᓄᓪᓗ ᐊᐃᑉᐹᓄᒃ ᖃᖓᒃᑯᑦ 
ᑐᓴᖅᑎᑦᓯᖓᓐᓂᓛᕆᕙᑦ ᑕᒪᑐᒧᖓ ᑭᒃᑯᓕᒫᑦ?  
 
ᐊᐃᑦᑖ, ᑕᒪᓐᓇ ᐱᕙᓪᓕᐊᕈᑎᐅᓇᓱᒃᑐᖅ 
ᐊᒥᒐᖅᓯᒪᒻᒪᑦ, ᐊᐱᖅᑯᑎᒋᓚᒋᔭᒃᑲ ᐊᓕᐊᓇᐃᑦ. 
ᑐᓴᓕᑕᐃᓐᓇᕋᑦᑕ ᐱᕙᓪᓕᐊᓂᖃᓚᖓᒪᒡᒎᖅ 
ᑲᐱᓯᖃᑦᑕᕐᓂᐅᔪᒥᒃ ᐃᖃᓗᓐᓂ. ᐊᒻᒪᓗ ᐊᕐᕌᒍᖏᑦ 
ᒪᓕᒃᖢᒋᑦ ᑕᐃᒪᐃᓛᕐᒪᑦ, ᑕᒪᓐᓇ 
ᑐᓴᐅᒪᑎᒻᒪᕆᓐᓂᐊᖅᑕᕋ ᖃᕆᑕᐅᔭᒃᑯᑦ.  
 
ᐊᒻᒪ ᐊᐱᖅᑯᑎᒋᔪᒪᓕᖅᖢᒍ ᐊᐱᕆᔪᒪᒐᒪ, ᑕᒪᓐᓇ 
ᐱᕙᓪᓕᐊᓂᖅ ᑲᐱᓯᖃᑦᑕᓂᕐᒥᑦ ᐃᖃᓗᒻᒥᐅᓂᒃ 
ᓯᕗᓪᓕᐅᔾᔭᐅᔪᑦ ᐃᓱᒪᒋᖃᓯᐅᑎᓂᐊᖅᐱᒌᑦ 
ᐋᓐᓂᐊᖃᐅᕙᒌᖅᑐᑦ 

ᖃᓄᐃᒍᑎᖃᕙᒌᖅᑐᑦ ᑕᒪᓐᓇ ᐃᓱᒪᒋ 
ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑲᒪᓇᖅᐳᖅ ᑲᐱᓯᓯᒪᓕᖅᐳᒍᑦ 
1000-ᖏᓐᓃᑦᑐᓂᒃ ᐅᖓᑖᓄᑦ ᐃᖃᓗᓐᓂ. ᒥᔅᑕ 
ᓚᐃᑦᓯᑑᓐ ᖃᐅᔨᓐᓂᖏᑦᑐᓘᓐᓃᑦ 
ᑲᐱᓯᔪᖃᖃᑦᑕᓕᕐᖓᑦ? 45-ᓂᑦ ᐅᑭᐅᖃᖅᑐᖓ 
ᑖᓐᓇ ᖃᐃᖁᓕᕐᒥᔭᕗᑦ ᐃᖃᓗᓐᓂ ᐋᓐᓂᐊᕕᒻᒥ 
ᐅᖃᓗᐃᓐᓇᖅᑐᑦ ᑕᑯᔭᐅᔪᒪᑉᓗᑎᒃ, 
ᑲᐱᔭᐅᔪᒪᑉᓗᑎᒃ ᑕᕝᕙ ᖃᐅᒫᓂᒃᑐᑦ ᑕᖅᑳᓃᒃᑐᑦ. 
ᐊᐃᑦᑖᖑᔪᖅ ᒥᔅᑕ ᓚᐃᑦᓯᑑᓐ ᑐᓴᐅᒪᓐᓂᖏᒻᒪᑦ 
ᖃᐅᔨᒪᓐᓂᖏᒻᒪᑦ, ᑭᒃᑯᓕᒫᓪᓕ ᖃᐅᔨᒪᖅᑰᕐᒪᑕ 
ᑲᒪᒋᒐᓱᒻᒪᕆᒃᓯᒪᒐᑉᑎᒍ.  
 
ᐊᒻᒪᓗ ᐋᓐᓂᐊᓲᖅᑎᕗᑦ ᓘᑦᑖᕗᑦ ᐅᐱᒋᓪᓚᕆᑦᑕᒃᑲ 
ᐃᖅᑲᓇᐃᔭᖅᓯᒪᒻᒪᑕ ᐱᓕᕆᑦᑎᐊᖅᓯᒪᒻᒪᑕ 
ᐱᓇᓱᐊᕈᓯᐅᑉ ᓄᓐᖑᐊᓂ ᐱᓕᕆᖃᑕᐅᕙᒃᓱᑎ 
ᐃᖃᓗᒻᒥᑕᐃᑦ ᑲᐱᔭᐅᖃᑦᑕᖁᑉᓗᒋᑦ. 
ᓯᕗᒧᐊᖅᓯᒪᓂᕗᑦ ᐅᐱᒋᓪᓚᕆᑦᑕᒃᑲ 
ᐊᒃᓱᕈᓚᐅᕐᓂᖏᑦ ᐃᑲᔪᖅᑐᐃᓯᒪᓂᑦᑎᓐᓂᓪᓘᓐᓃᑦ 
ᐃᑲᔪᖅᑐᖅᑕᐅᓯᒪᓂᑎᓐᓄᑦ ᓄᓇᓕᐸᐅᔭᒥ ᑕᒫᓂ, 
ᐃᒫᒃ ᐊᑦᓱᐊᓗᒃ ᐃᖃᓗᒻᒥᐅᓂᒃ 
ᐅᐱᒍᓱᒻᒪᕆᒃᑲᓐᓂᕈᓐᓇᖅᐳᖓ. ᑐᑭᓯᐅᒪᑦᓯᐊᕐᒪᑕ 
ᑕᒪᒃᑯᐊ ᓄᓇᓖᑦ ᒥᑭᔫᑕᐅᓂᖅᓴᐃᑦ 
ᓯᓚᑎᑦᑎᓐᓃᑦᑐᑦ.  
 
ᕿᒥᕐᕈᔭᐅᒃᑲᓐᓂᕐᐊᕐᒪᑦ ᖃᓄᖅ 
ᐱᕙᓪᓕᐊᔭᐅᒍᓐᓇᕐᓂᐊᕐᒪᖔᖅ ᑲᐱᓯᖃᑦᑕᕐᓂᖅ 
ᑖᒃᑯᓂᖓ ᓄᓇᓕᓐᓂ. ᐱᓕᕆᐊᕆᒐᑉᑎᒍ ᓱᓕ 
ᓯᕗᒧᐊᒍᑎᒋᓛᖅᐸᕗᑦ ᑕᐃᑰᓇ 
ᐊᓕᐊᓇᒍᓱᑐᐃᓐᓇᖅᐳᖓ ᒫᓐᓇᒧᑦ ᑎᑭᑦᑐᒍ. 
1000-ᖏᓐᓃᑦᑐᓂᒃ ᓄᓇᕗᒻᒥᐅᓂᒃ ᐃᓄᖕᓂ 
ᐊᓯᖏᓐᓂᓪᓗ ᑲᓇᑕᒥ ᐊᕕᑦᑐᖅᓯᒪᔪᓂ 
ᑲᐱᓯᖃᑦᑕᐸᓪᓕᐊᓯᑕᐃᓐᓇᖅᑐᑦ ᓂᐅᕙᓐᓛᒥ 95-ᓂ 
ᐅᖓᑖᓄᑦ ᑭᓯᐊᓂ ᐅᑭᐅᖃᖅᑐᑦ ᑲᐱᔭᐅᒍᓐᓇᖅᐳᑦ 

ᑭᓯᐊᓂ ᑕᒫᓃᑉᐳᒍᑦ ᐊᒥᓱᒻᒪᓂ ᓄᓇᕗᒻᒥᐅᓂᒃ 
ᑲᐱᓯᖃᑦᑕᐸᓪᓕᐊᓕᖅᐳᒍᑦ.  
 
ᐅᐸᖃᑦᑕᕈᒥᓇᖅᖢᓱᑎᓪᓗ ᐅᖃᖃᑎᖃᖅᐸᓪᓗᑎ 
ᐋᓐᓂᐊᕕᖁᑎᒥᓂᒃ ᑕᑯᔭᐅᒍᒪᓗᑎᒃ. ᓯᕗᓪᓕᖅᐹᒥᒃ 
ᑕᑯᔭᐅᓐᓂᖏᑉᐸᑕ ᑭᖑᓪᓕᕐᒥᒃ 
ᑲᐱᔭᐅᒍᓐᓇᖅᓯᓛᕋᕕᑦ ᑐᒡᓕᐊᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ. 
ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 1138 - 5(1): ᐅᖅᓱᐊᓗᓕᕆᐅᑎᑦ 

ᐊᑭᖏᓪᓗ (ᓯᒪᐃᓚᒃ) 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓂᓪᓗ ᑖᒃᑯᐊ 
ᐅᖅᓱᐊᓗᒃ ᐊᑭᒋᕙᒃᑕᖏᑕ ᒥᒃᓵᓄᑦ.  
 
ᒥᓂᔅᑕ ᐊᐅᓚᔨᔪᒃᓴᐅᒻᒪᑦ ᓄᓇᕗᑦ ᒐᕙᒪᒃᑯᖏᑦ 
ᔮᓐᓄᐊᓕ 10-ᒥ ᐱᕙᓪᓕᐊᔪᒃᑰᑎᑦᓯᓚᐅᕐᒪᑕ 2020, 
ᑕᒪᒃᑯᐊ ᐊᓯᔾᔨᒐᓪᓕᐊᓂᐊᕐᓂᖏᓐᓄᑦ ᓄᓇᕗᒻᒥ 
ᐅᖅᑯᐊᓘᑉ ᐊᑭᖏᑦ. ᐊᓯᔾᔨᐸᓪᓕᐊᑲᓐᓂᕐᓂᐊᕐᒥᔪᑦ 
ᐊᑭᖏᑦ ᐄᐱᕆᒃᑲᓐᓂᓛᕐᒥᔪᖏᓛᒃ ᐄᐱᕆ 2020-
ᐅᑎᓪᓗᖑ.  
 
ᐅᖃᖅᑏ, ᒫᓐᓇᓕ ᕖᕗᐊᓕ 2021-ᖑᓕᖅᐳᖅ, 
ᒥᓂᔅᑕ ᐅᖃᕈᓐᓇᖅᐸ ᖃᖓ ᓇᓗᓇᐃᕆᓛᕐᒪᖔᑦ 
ᐊᑭᒋᓛᖅᑕᖏᓐᓂᒃ ᐅᖅᓱᐊᓗᐃᑦ ᓄᓇᕗᒻᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 
ᒐᕙᒪᓕᕆᓂᕐᒧᑦ ᐊᒻᒪ ᐱᔨᑦᑎᕋᖅᑎᖏᓐᓄᑦ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᖓᓄ 
ᖁᔭᓐᓇᒦᖅᐸᕋ. ᑖᒃᑯᐊ ᓄᓇᓕᓐᓂ ᐱᔨᔅᓯᖅᑐᓕᕆᔨ 
ᒐᕙᒪᒃᑯᓐᓂ ᓄᓇᓖᑦ, ᒑᓴᓖᒧᑦ 
ᐅᖅᓱᐊᓗᑐᐃᓐᓇᕐᒧᓪᓗ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖃᖓᑕᔫᖅᓯᐅᑎᒧᑦ ᓱᐴᔫᖅᓯᑎᒧᑦ 
ᐱᐅᖅᓱᐊᕐᓂᐊᖅᑐᒍᑦ 5%-ᖓᓂᖅᑲᐃ 2019 
ᐊᑭᒋᓚᐅᖅᑕᖏᓐᓂᒃ. ᔮᓐᓄᐊᕆ 2020-ᒥᓂᒃ ᐊᒻᒪᓗ 
ᐊᑭᑦᑐᕆᐊᒃᑲᓐᓂᕋᔭᕐᒪᖔᑖ ᖃᓄᕐᓘᓐᓃᑦ 
ᐊᑦᑐᐃᒐᔭᕐᒪᖔᖅ ᓄᓇᕗᒻᒥ, ᕿᒥᕐᕈᔭᐅᑎᓪᓗᒋᑦ 
ᐅᓄᖅᓯᒋᐊᕐᓂᐊᖅᐸᑦ ᒥᑭᓪᓕᒋᐊᕐᓂᐊᖅᐸᑦ ᒫᓐᓇ 
ᕿᒥᕐᕈᕙᓪᓕᐊᖏᓐᓇᖅᑕᕗᑦ ᐱᓕᕆᕝᕕᑎᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ ᑕᐃᒪ 
ᐃᖅᑲᐃᒪᓂᐊᕐᒪᑦ ᐊᕐᕌᓂ ᑐᓴᖅᑎᑦᑎᓂᐅᓚᐅᖅᑐᖅ 
ᐱᓕᕆᕝᕕᖓᓂᒃ ᐱᓪᓗᒍ ᐅᖅᓱᐊᓗᒃ ᐊᑭᖏᑦ 
ᐅᖃᖅᓯᒪᔪᑦ ᓄᓇᕐᔪᐊᕐᒥᒎᖅ 
ᐊᑭᑭᓪᓕᒋᐊᖅᐸᓪᓕᐊᓯᒪᔪᑦ ᒐᕙᒪᕗᓪᓗ 
ᑮᓇᐅᔭᖅᑐᖏᓐᓂᖅᓴᐅᔪᓐᓇᑐᖅ ᓄᓇᕗᒻᒥᐅᓄᑦ 
ᑖᒃᑯᓄᖓ ᓂᐅᕕᖅᓵᓕᕐᒧᑦ ᐊᑐᐊᒐᖏᑎᒍ. 
 
ᒥᓂᔅᑕ ᐅᖃᕆᐊᕈᓐᓇᖅᐸ ᒪᓕᒐᓕᐅᕐᕕᒻᒧᑦ 
ᐅᓪᓗᒥᒧᑦ ᖃᓄᑎᒋ ᑖᓐᓇ ᓄᓇᕐᔪᐊᕐᒥ ᐅᖅᓱᐊᓗ 
ᐊᑭᖏᑦ ᐊᒃᑐᖅᓯᒪᒻᒪᖔᑦ ᓄᓇᕗᒻᒥᐅᑦ 
ᐊᑭᓕᖅᓱᖅᑕᖏᓐᓂᑦ. ᐅᖅᓱᐊᓗᒃ ᓲᕐᓗ 
ᐅᖅᑰᓴᐅᑎᓯᐅᑎᓄ ᒑᓴᓖᓐᒧᓪᓗ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 
ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᓂ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖅᓱᐊᓗᓕᕆᔨᒃᑯᑦ 
50-ᒥᓕᐊᓐ ᓖᑕᓂᑦ ᒫᔅᓯ 2020-ᒥ 
ᓂᐅᕕᕈᓐᓇᓚᐅᕐᒪᑦᑕ ᐊᒻᒪᓗ 50-ᒥᓕᐊᓐᑲᓐᓂᕐᓂ 
ᓰᑏᕝᕙ 2020-ᒥ. ᑖᓐᓇ ᑖᒃᑯᐊ 
ᓄᓇᓕᓐᓅᖅᑕᐅᓂᐊᖅᑐᑦ 2021-ᒥ ᑮᓇᐅᔭᓂᒃ 
ᐊᑐᓐᖏᓐᓂᖅᓴᐅᓗᑎᒃ 15.6-ᒥᓕᐊᓐᓂ ᐊᕐᕌᓂᑦ 
ᑕᑯᓐᓈᖅᑐᒍ. ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᕐᕕᓂ 

100%-ᓂᑦ ᐱᔪᓐᓇᖅᓚᐅᖅᑐᑦ ᒑᓴᓖ ᑎᑭᓵᒥᓂᒃ 
23-ᒥᓕᐊᓐ ᓖᑕᓂᒃ, 12%-ᒥ 
ᐊᑭᓖᓐᖏᓐᓂᖅᓴᐅᓪᓗᑎᒃ ᐊᕐᕌᓂᓂᑦ. 
 
ᓄᓇᕐᔪᐊᕐᒥᑦ ᐅᖅᓱᐊᓗᐃᑦ ᐊᑭᖏᑦ 
ᐊᑦᑎᒃᓯᒋᐊᖅᓯᒪᔪᒻᒪᕆᐅᓕᕐᒪᑕ 
ᐅᖅᓱᐊᓗᒃᓵᓚᐅᓂᑦᑎᓐᓂ, ᐅᖅᓱᐊᓗᓕᕆᔨᒃᑯᑦ 
100%-ᖏᓐᓂᑦ ᓂᐅᕕᕈᓐᓇᓚᐅᕐᒥᒻᒪᑕ 
ᐱᔭᕆᐊᖅᑐᑦ. ᑖᒃᑯᐊ ᑮᓇᐅᔭᐃᑦ ᐅᑎᖅᑕᖅᑐᖅ 
ᐅᖓᑖᓅᖅᑕᐃᓕᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐊᒻᒪᓗ 
ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 
ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ 
ᐱᒋᐊᕈᑎᓐᓂᒃ ᐊᐱᖅᑯᑎᓄᑦ ᐅᖃᖅᑲᐅᒐᒪ 
ᒐᕙᒪᒃᑯᑦ ᐊᓯᔾᔩᓚᐅᕐᒪᑕ ᐅᖅᓱᐊᓘᑉ ᐊᑭᖏᓐᓂᒃ 
2020 ᐊᕐᕌᒍᐊᓂ. ᔮᓐᓄᐊᓕ 2020 ᐅᖅᑰᓴᐅᒻᒧᑦ 
ᖃᒪᓂᑦᑐᐊᕐᒥ ᐊᑭᖃᓚᐅᕐᒪᑕ 1.0238 ᖃᓪᓗᑦ 
ᐊᑕᐅᓯᖅ, ᐄᐳᓘᑎᓪᓗᒍ ᐊᑭᑦᑐᕆᐊᖅᑐᓂ ᐄᐳᓘᒥ 
1.0372-ᒧᑦ ᖃᓪᓗᑎ. 
 
ᐅᖃᖅᑏ, ᑖᒃᑯᐊ ᐅᖅᓱᐊᓘᑉ ᐊᑭᖏᑦ 
ᐊᑦᑎᒃᑐᒻᒪᕆᐅᑎᓪᓗᒋ ᓄᓇᕐᔪᐊᕐᒥ, ᒥᓂᔅᑕ 
ᐅᖃᖅᓯᒪᔪᓐᓇᖅᐹ ᐱᔪᓐᓇᕐᓂᓕᒫᒥᓂᒃ ᑖᒃᑯᐊ 
ᓂᕈᐊᖅᑎᒃᑲ ᐊᑦᑎᓐᓂᖅᐹᒥᒃ 
ᐊᑭᓕᖅᓱᐃᒐᓗᐊᕐᒪᖔᑕ ᐊᖏᕐᕋᒥᓂᒃ 
ᐅᖅᑰᑎᑦᑎᓐᓇᓱᒡᓗᑎ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑎᓄ ᒥᓂᔅᑕ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒪ ᒪᓕᒐᓕᐅᖅᑎ 
ᖃᐅᔨᒪᖁᑐᐃᓐᓇᖅᑕᕋ ᑖᓐᓇ 
ᐊᑦᑎᒃᓯᒋᐊᖅᑎᑦᑎᓯᒪᒍᒪᓯᒪᓂᖓ ᐅᖅᓱᐊᓗᒻᒧᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐱᖁᔭᒃᓴᖅ 54, 
ᕿᒥᕐᕈᔭᐅᑉᐸ ᖄᖏᖅᑎᑕᐅᓗᓂ. ᑕᐃᓐᓇ 
ᐱᖁᔭᒃᓴᖅ 54 ᕿᒥᕐᕈᔭᐅᓚᐅᖏᓐᓂᖓᓂ 
ᖄᖏᖅᑎᑕᐅᓚᐅᖏᓐᓂᖓ 
ᐱᓕᕆᐊᕆᔪᓐᓇᖏᓐᓇᑦᑎᒃᑯ 

ᐅᖅᓱᐊᓗᒃ ᐊᑭᒃᓴᖏᑦ ᐊᕐᕌᒎᓂᐊᖅᑐᒧ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 
ᐃᒡᓗᓕᒑᕐᔪᒻᒧᓪᓗ. ᒪᓕᒐᓕᐅᖅᑎ ᑕᐅᑐᓐᖏ. 
 
ᐊᐱᖅᑯᑦ 1139 - 5(1): ᐃᒡᓗᓕᒑᕐᔪᒻᒥ 

ᐃᓕᖅᑯᓯᓕᕆᓂᕐᒧᑦ ᐳᓚᕋᕐᕕᒃ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᒐᒃᑯ 
ᐃᑦᑕᕐᓂᑕᓕᓂᕐᒧᑦ ᐊᒻᒪ ᐱᖅᑯᓯᓕᕆᓂᕐᒧᑦ 
ᒥᓂᔅᑕᒋᔭᐅᔪᖅ.  
 
ᐅᖃᖅᑎᑦᑎᔩ, ᑕᐃᒪ 2019-2020 ᑖᒃᑯᐊ 
ᐃᑦᑕᕐᓂᑕᓕᕆᔩᑦ ᐃᓕᖅᑯᓯᓕᔩᑦ, 
ᑐᓂᓯᓚᐅᖅᓯᒪᖕᒪᑕ $254,000.00 ᑮᓇᐃᔭᕐᒥᑦ 
ᐃᓄᐃᑦ ᑭᕙᓪᓕᕐᒥ ᑲᑐᔾᔨᖃᑎᒌᖏᓐᓄᑦ. 
ᐃᑲᔪᖅᓱᑎᒃ ᓴᖅᑭᑎᑦᑎᓪᓗᑎᒃ ᐃᒡᓗᓕᒑᕐᔪᖕᒥ 
ᐃᑦᑕᓐᓂᓕᕆᕝᕕᐅᓇᔭᖅᑐᒥᒃ ᐊᒻᒪ 
ᐅᓪᓚᕋᕐᕕᐅᔭᖅᑐᒥᒃ. ᑖᓐᓇ ᐋᖅᑭᒃᓯᒪᑦᑎᐊᓕᖅᑐᖅ 
ᓴᖅᑯᒥᑦᑎᐊᓕᖅᑐᖅ ᓴᓇᔭᐅᑦᑎᐊᖅᓱᓂᓗ ᐊᒻᒪ 
ᐱᐅᔪᖕᒪᕆᐊᓗᒃ ᑭᓯᐊᓂ ᐅᒃᑯᐃᖔᖏᑦᑐᖅ.  
 
ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᐃᒍᓐᓇᖅᐸ ᖃᓄᖅ 
ᑖᒃᑯᐊ ᐱᓕᕆᔨᖁᑎᖏᑦ ᐱᓕᕆᕝᕕᖓ 
ᐱᓕᕆᖃᑎᖃᖅᓯᒪᕚᑦ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᓐᓂᒃ ᑖᔅᓱᒥᖓ? ᐊᒻᒪ 
ᓇᓗᓇᐃᑦᑎᐊᕐᓗᑎᒃ ᐃᒡᓗᓕᒑᕐᔪᖕᒥᐅᑕᓄᑦ ᖃᖓ 
ᑖᓐᓇ ᐃᑦᑕᕐᓂᑕᓕᕆᕝᕕᒃ ᐅᒃᑯᐃᓐᓂᐊᕐᒪᖔᖅ 
ᐃᓄᖕᓄᑦ ᑕᐃᑲᓂ? ᐊᑐᖅᑕᐅᔪᒪᑦᑎᐊᓕᕐᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 
ᐱᖅᑯᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ, ᒥᔅ 
ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᖅᑯᑎᖃᕐᖓᑦ. ᑖᓐᓇ 
ᑭᕙᓪᓕᖅ ᐃᓄᐃᑦ ᑲᑐᔾᔨᖓᑎᒌᓄᑦ ᑲᒪᒋᔭᐅᓯᒪᒻᒪᑦ 
ᑮᓇᐅᔭᓂᒃ ᑐᔅᓯᕋᖅᓯᒪᓚᐅᖅᑑᒐᓗᐊᑦ. ᓱᓕ ᑕᒪᓐᓇ 
ᐃᓕᖅᑯᓯᓕᕆᔨᒃᑰᖅᓯᒪᓐᖏᒻᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᐅᖃᖅᑏ, 
ᐃᒡᓗᓕᒑᕐᔪᒻᒥᐅᑕᐃᑦ ᐊᑯᓂᒍᓱᐊᒻᒪᕆᖕᒪᑦ ᑖᓐᓇ 
ᐃᒡᓗᑦᑎᐊᕚᓗᒃ ᒪᑐᐃᖓᓗᓂ 
ᐊᑐᖅᑕᐅᑦᑎᐊᕐᓗᓂᓗ. ᑐᑭᓯᐅᒪᒐᒪ ᑖᓐᓇ 
ᑎᑎᕋᐅᔭᖅᑕᐅᓯᒪᖕᒪᑦ ᐊᔾᔨᒌᓐᖏᑦᑐᓂᒃ 
ᐃᑦᑕᕐᓂᓴᕐᓂᒃ. ᑖᓐᓇ ᐱᔾᔪᑎᒋᖕᒪᒍ.  
 
ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᖅ 
ᐱᓕᕆᕝᕕᖓ ᐱᓕᕆᓂᐊᕐᒪᖔᑕ ᓇᓗᓇᐃᔭᐃᓗᑎᒃ 
ᐅᑎᖅᑎᓪᓗᑎᓪᓗ ᐱᖁᓯ ᐱᑐᖃᕐᓂᒃ 
ᐊᕕᒃᑐᖅᓯᒪᔪᒥᒃ, ᒫᓐᓇ ᐃᓂᖃᖅᑎᑕᐅᔪᑦ ᓄᓇᕗᑦ 
ᓯᓚᑖᓂ. ᐊᒻᒪᓗ ᐊᖏᕐᕋᒧᑦ ᐅᑎᖅᑎᓪᓗᒋᑦ 
ᐃᒡᓗᓕᒑᕐᔪᖕᒧᑦ ᐱᖅᑯᓯᓕᕆᕝᕕᖕᒧᑦ ᓄᓇᓕᖕᓂ 
ᖁᔭᒋᔭᐅᓂᐊᕐᒪᑕ ᖁᕕᐊᒋᔭᐅᓗᑎ. ᓲᕐᓗ 
ᐃᒡᓗᓕᒑᕐᔪᒃ ᓄᓇᓕᑐᖃᐃᓂᖅᐹᖑᖕᒪᑦ ᓄᓇᕗᒻᒥ, 
100- ᐊᕐᕌᒍᓂ ᑐᒃᓯᕋᖅᕕᖃᓕᑐᒍ ᐊᒻᒪᓗ 
ᐃᑦᑕᕐᓂᓴᖁᑎᑦᑎᐊᕚᓗᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 
ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᔅ 
ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 
ᐊᐱᖅᑯᑎᖃᕐᖓᑦ. ᐃᓕᖅᑯᓯᓕᕆᔨᒃᑯᑦ 
ᖃᓄᖅᑑᖃᑎᖃᐃᓐᓇᖅᑐᐃᑦ ᓄᓇᕘᒻᒥᓗ ᐊᒻᒪ 
ᑕᐃᒃᑯᐊ ᐱᑐᖃᓕᕆᔨᒃᑯᓐᓂ ᑲᒪᖃᑦᑕᖅᑐᐃᑦ 
ᓄᓇᕘᑦ ᓯᓚᑖᓂ. ᓇᒧ ᓄᓇᕘᒧᑦ ᐅᑎᕐᕕᔅᓴᓂᒃ 
ᑕᑯᔭᒐᖃᕐᕕᐅᔪᓐᓇᖅᑐᓄᑦ ᓄᓇᓕᓐᓄᑦ 
ᐱᓕᕆᖃᑎᖃᕋᓱᖃᑦᑕᖅᑐᐃᑦ ᓇᒧᑦ 
ᐅᑎᖅᑏᒐᓱᐊᕈᓐᓇᕐᒪᖔᑦ 
ᐃᓂᖅᑲᑦᑎᐊᕈᓐᓇᕋᓗᐊᕐᒪᖔᑕᓗ ᑕᒪᒃᑯᐊ 
ᕿᒥᕐᕈᔭᐅᖏᓐᓇᕐᖓᑕ.  
 
ᐊᒻᒪᓗ ᐅᖃᑦᑎᐊᒃᑲᓐᓂᕐᓗᖓ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᓂᒃ ᑐᓂᓯᓚᐅᕐᖓᑕ KIA-ᒃᑯᓐᓄᑦ ᑕᐃᔅᓱᒧᖓ 
ᓴᓇᔭᐅᕙᓪᓕᐊᓂᖓᓄᑦ, ᐃᓛᒃ ᑲᒪᒋᔭᐅᓂᖓᓄᑦ. 

ᑖᓐᓇ ᐅᓪᓗᒥᒧᑦ ᑕᐃᒪᐃᓕᖓᓯᒪᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍᓗ 
ᑐᒡᓕᐊᓂ ᑖᓐᓇ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᒋᕙᕋ 
ᒥᓂᔅᑕ ᐃᑦᑕᕐᓂᑕᓕᕆᓂᕐᒧᑦ ᑭᐅᑦᑎᐊᕐᒫᖓ. 
ᑕᐃᒃᑯᐊ ᐃᒡᓗᓕᒑᕐᔪᖕᒥ ᑖᓐᓇ ᓇᑉᐸᖅᑕᐅᓯᒪᔪᖅ 
ᐃᓕᖅᑯᓯᓕᕆᕝᕕᖕᒧᑦ ᐃᑦᑕᕐᓂᑕᕐᓄᑦ 
ᐃᖅᑲᖅᓴᐅᑎᒋᔭᐅᖃᑦᑕᖅᓯᒪᖕᒪᑦ ᐃᓐᓇᐃᓪᓗ 
ᒪᒃᑯᒃᑐᐃᓪᓗ ᑲᑎᖃᑦᑕᕐᓗᑎᑦ ᐊᒥᖅᑳᖃᑦᑕᕐᓗᑎᑦ 
ᐃᓄᐃᑦ ᐱᖅᑯᓯᖏᖕᓂᑦ ᐃᓕᖅᑯᓯᖏᖕᓂᑦ 
ᑭᖑᕚᕐᒥᖕᓄᑦ ᐃᓐᓇᖃᕐᓂᕐᒥᖕᓂᒃ ᒫᓐᓇ ᖃᓄᖅ 
ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᓄᑦ. 
ᖃᐅᔨᒪᑦᑎᐊᖅᑐᖅ ᒥᓂᔅᑕ 
ᐃᓐᓇᖃᕈᓐᓃᖅᐸᓪᓕᐊᔪᒻᒪᕆᐊᓘᒐᑦᑕ. 
 
ᑕᐃᒪᖃᐃ ᒥᓂᔅᑕᑉ ᑐᓂᔾᔪᑎᒋᔪᓐᓇᖅᐸ 
ᐃᑲᔪᖅᑐᐃᓗᓂ ᑕᒪᒃᑯᓂᖓ ᐃᓕᖅᑯᓯᓕᕆᓂᕐᒧᑦ 
ᖃᓄᕐᓗ ᐃᓕᓐᓂᐊᕈᑕᐅᔪᓐᓇᖅᑐᓂᑦ ᑕᐃᑲᓂ 
ᐃᒡᓗᓕᒑᕐᔪᖕᒥ ᐃᓕᖅᑯᓯᓕᕆᕝᕕᓐᖑᖅᑐᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 
ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒥᔅ 
ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 
ᓴᖅᑮᑦᑎᐊᕐᖓᑦ ᓱᓕᑦᑎᐊᖅᑐᓂᓗ ᑕᒪᓐᓇ 
ᑭᓐᖒᒪᒋᔭᐅᖃᑦᑕᕐᖓᑦ ᓄᓇᓕᓐᓂᑦ. ᑕᐃᒃᑯᐊᓗ 
ᐱᓕᕆᖃᑦᑕᖅᑐᐃᑦ ᑕᒪᔅᓱᒥᖓ ᓈᓚᒻᒪᑕ, 
ᐱᓕᕆᖃᑎᖃᒃᑲᓐᓂᕈᒪᔪᑦ ᓇᓗᓇᓐᖏᑦᑐᖅ. 
ᐃᒡᓗᓕᒑᕐᔪᒻᒥᐅᑕᕐᓂᑦ. ᑕᒪᓐᓇ 
ᖃᓄᐃᑉᐸᓪᓕᐊᓂᐊᕐᒪᖔᑦ 
ᑐᑭᓯᓇᖅᓯᕙᓪᓕᐊᓂᐊᖅᑯᖅ ᑭᓯᐊᓂ 
ᐋᖅᑭᔅᓱᐃᖃᑎᖃᕈᒥᓇᕐᓂᐊᖅᑐᖅ 
ᐃᒡᓗᓕᒑᕐᔪᖕᒥᐅᑕᕐᓂᑦ ᐃᓕᖅᑯᓯᓕᕆᔨᒃᑯᑦ ᑕᐃᒃᑯᐊ 
ᐅᖃᐅᓯᕆᕋᑖᖅᑕᖏᑦ ᐱᖃᓯᐅᑎᓪᓗᒋᑦ ᖃᓄᖅ 
ᖃᓄᖅᑑᕈᑕᐅᒃᑲᓐᓂᕈᓐᓇᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 1140 - 5(1): ᑎᑎᕋᕐᕕᒃᓴᖃᕐᓂᖅ 

ᓴᓂᑭᓗᐊᕐᒥ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᓄᓇᕗᒻᒥᐅᓄᓪᓗ.  
 
ᐅᖃᖅᑏ, ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒐ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᓪᓗ. 
ᐱᒋᐊᕈᑎᒋᔪᒪᕙᕋ ᖁᔭᒋᓗᒍ ᒥᓂᔅᑕ 
ᑭᐅᔾᔪᑎᒋᖃᑦᑕᖅᑕᒻᒪᕆᖏᖕᓄᑦ ᐃᑉᐸᒃᓴᖅ 
ᐊᐱᖅᑯᑎᒋᓚᐅᖅᑕᓐᓄᑦ. ᑭᓯᐊᓂ 
ᐊᐱᖅᑯᑎᒃᓴᖃᒃᑲᓐᓂᕋᒪ ᐱᔾᔪᑎᒋᓪᓗᒋᑦ ᒥᓂᔅᑕᐅᑉ 
ᑭᐅᔾᔪᑎᖏᑦ. 
 
ᐅᖃᖅᑏ, ᒥᓂᒡᑕ ᐃᑉᐸᒃᓴᖅ ᑭᐅᔾᔪᑎᖓᓂᑦ ᒥᓂᔅᑕ 
ᐅᖃᓚᐅᕐᒪᑦ ᑖᓐᓇ ᐋᓐᓂᐊᕕᒃ ᐱᔭᕇᖅᑕᐅᓕᖅᑐᖅ 
ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᒃᑲᓐᓂᕐᒪᑕ 
ᐃᓚᖓᓂᑦ ᒫᓐᓇ ᐋᓐᓂᐊᕕᐅᔪᑦ ᑖᒃᑯᓄᖓ 
ᕼᐊᒻᓚᒃᑯᓐᓄᑦ ᓯᕕᑭᑦᑐᒃᑯᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᐊᓪᓚᒡᕕᒋᔭᕆᐊᖃᖅᑕᖏᖕᓄᑦ. 
 
ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ 
ᖃᖓᒃᑰᖃᑦᑕᕐᓂᐊᕐᓂᖏᑦ 
ᑮᓇᐅᔭᖅᑐᕐᓂᕆᓂᐊᖅᑕᖏᓐᓂᓪᓗ ᑕᒪᔅᓱᒧᖓ 
ᐱᓕᕆᐊᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ, ᒥᔅ 
ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ 
ᒪᓕᒐᓕᐅᖅᑎ ᐊᐱᖅᑯᑎᖓ. ᐊᐃᑦᑖᖑᒐᓗᐊᖅ 
ᖃᖓᒃᑯ ᓇᓂ ᐱᓯᒪᓐᖏᓐᓇᒃᑭᑦ. ᒥᒃᓴᐅᓴᒃᓯᒪᓇᒍᓗ 
ᑮᓇᐅᔭᖅ. ᑕᐃᒪᓕ ᐱᓯᒪᓕᕈᑦᑎᒍᑦ 
ᐊᒥᖅᑲᖃᑎᒋᓂᐊᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓯᕗᓪᓕᖅᐹᖅ ᐅᐃᒍᕆᐊᒍᑦ ᐊᐱᖅᑯᑎᖕᓄᑦ, ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᕆᐅᑦᑎᐊᖅᐳᖓ ᑕᐃᒃᑯᐊ ᖃᐅᔨᓛᕐᓂᓐᓂᒃ. 
ᒥᓂᔅᑕᐅᓪᓗ ᐅᖃᐅᓯᖓᑦ ᐃᓚᖓᑦ 
ᐃᒪᐃᓕᖓᓚᐅᕐᒪᑦ ᐊᑐᓕᖅᑎᑕᐅᒃᑲᓐᓂᕐᓂᐊᕐᒪᑕ 
ᐃᓚᐃᓐᓇᖓ ᐋᓐᓂᐊᕕᒃ ᐃᒡᓗᕐᔪᐊᓕᒫᖑᓐᖏᑦᑐᖅ. 
ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐸ ᖃᓄᑎᒋ 
ᕼᐊᒻᓚᒃᑯᑦ ᐃᓚᐅᑎᒋᖕᒪᖔᑕ ᓇᓗᓇᐃᔭᐃᓗᑎᑦ 
ᐃᓂᒋᔭᕆᐊᖃᖅᑕᖏᖕᓂᑦ ᓯᕕᑭᑦᑐᒃᑯᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ, 
ᒥᓂᔅᑕᖓᑦ ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒪ 
ᐅᖃᐅᑎᑦᑎᐊᕈᒪᔭᕋ ᒪᓕᒐᓕᐅᖅᑎ, ᐱᓕᕆᕝᕕᑉᐳᑦ 
ᐱᓕᕆᖃᑎᖃᕐᓂᐊᖅᑐᑦ ᕼᐊᒻᓚᒃᑯᓐᓂᑦ. ᓄᓇᓕᖕᓄᑦ 
ᒐᕙᒪᒃᑯᓐᓄᓪᓕ ᐱᔨᑦᑎᖅᑎᒃᑯᓐᓂᑦ ᑕᒪᓐᓇ ᑖᒃᑯᐊ 
ᐊᓪᓚᒡᕕᑭᒃᓴᕐᓂᖓ ᒐᕙᒪᒃᑯᓪᓗ ᐊᓪᓚᒡᕕᑭᒃᓴᕐᓂᖓ 
ᐋᖅᑭᖁᓪᓗᒍ ᐱᓕᕆᖃᑎᒌᖕᓂᐊᕋᑦᑕ ᐋᖅᑭᒐᓱᓪᓗᒍ 
ᐊᓪᓚᒡᕕᑭᒃᓴᕐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐱᒋᐊᖅᑎᑕᖅ 100 - 5(1): ᐊᐱᖅᓱᕐᓇᐅᕐ 

ᐃᓚᔭᐅᓂᖓ (ᖃᐃᕐᓂᖅ) 
 
ᖃᐃᕐᓂᖅ: ᐅᖃᖅᑏ, ᒪᓕᒐᖅᐳᑦ ᓈᓴᐅᑎᓕᒃ 
39(7), ᓅᑦᑎᒋᐊᖅᐳᖓ ᑖᓐᓇ ᐊᐱᖅᓱᕐᓂᕗᑦ 
ᐅᐃᒍᔭᐅᖁᓪᓗᒍ ᑖᔅᓱᒧᖓᓗ ᐊᐃᑉᐱᖅᑕᐅᓪᓗᖓ 
ᓂᐊᖁᓐᖒ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᐊᒻᒪᓗ 
ᑖᓐᓇ ᓅᑦᑎᒋᐊᕈᑎᒃ ᓈᒻᒪᒃᖢᓂ 
ᐊᐃᕙᔭᐅᔪᓐᓇᖏᒃᖢᓂᓗ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᓅᑦᑎᒋᐊᕈᑎ ᑲᔪᓯᕗᖅ ᐊᒻᒪᓗ 
ᑖᓐᓇ ᐊᐱᖅᓱᖃᑦᑕᕐᓂᖅ ᑲᔪᓯᒋᐊᒃᑲᓂᕐᓂᐊᖅᑐᖅ 
30 ᒥᓂᑦᓯᓂᒃ.  
 
ᑕᐃᒪᖃᐃ? ᒪᒥᐊᓇᖅ ᒪᓕᒐᓕᐅᖅᑎᐅᖃᑎᒃᑲ. 
ᑖᔅᓱᒥᖓ ᐊᐱᖅᑯᑎᖃᖃᑦᑕᓂᕐᒥᒃ 30 ᒥᓂᑦᓯᒥᒃ 
ᐃᓚᒋᐊᕈᑎᒥᒃ ᑲᔪᓯᒋᐊᓚᐅᖅᑳᖅᑎᓐᓇᑕ, 20 
ᒥᓂᑦᓯᒥᒃ ᓄᖅᑲᖔᕐᓂᐊᖅᐳᒍᑦ. ᐃᖅᓱᒃᑏ.  
 
>>ᓄᖅᑲᖓᑲᐃᓐᓇᖅᑐᑦ 15:31ᒥ ᑲᔪᓯᓪᓗᑎᓪᓗ 
15:54ᒥ 
 
ᐅᖃᖅᑎ: ᖁᔭᓐᓇᒦᒃ ᐅᑎᕋᔅᓯ. ᒪᓕᒐᓕᐅᖅᑏᑦ 
ᐊᐱᖅᑯᑎᔅᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᖃᐃᕐᓂᖅ.  
 
ᐊᐱᖅᑯᑦ 1141 - 5(2): ᐅᖁᖃᕐᓂᖓ ᐃᒡᓗᓂ 

ᐃᒡᓗᓄᓪᓗ ᐊᑐᖅᑐᐊᕈᑎᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 
ᐄᓛᒃ ᑕᐃᒪ ᐅᖃᓪᓚᑦᑎᓪᓗᖓ 
ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ 
ᐊᐱᕆᓂᐊᖅᑲᐅᒐᒪ ᑕᒪᓐᓇ.  
 
ᐃᓛᒃ ᐅᖁᓕᕆᓂᖅ ᑕᐅᕗᖓ ᑕᐅᕗᖓ ᐱᒻᒪᑦ 
ᐱᓗᐊᖅᑐᒥ ᒪᑯᐊ ᑭᒡᒐᑐᕐᕕᒋᔭᕐᓂ ᐃᒡᓗᐃᑦ 
ᓄᑕᐅᓐᖏᑦᑑᑕᐅᓪᓗᑎᓪᓗ. ᐅᑯᐊᖃᐃ 
ᐃᒡᓗᓕᕆᔨᕐᔪᐊᒃᑯᑦ ᐅᖃᖅᑎᑦᑎᔪᐃᑦ ᑕᒪᓐᓇ 
ᐅᖁᓕᕆᓂᖅ ᐱᒋᐊᖅᑎᓚᐅᖅᓯᒪᓪᓗᒍ, ᑕᐃᒪ 
ᐆᒥᖓ ᐊᐱᖅᓱᑲᓐᓂᕈᒪᓕᕆᕗᖓ 
ᐃᒡᓗᓕᕆᔨᕐᔪᐊᒃᑯᖅᑲᐃ ᐸᕐᓇᒃᓯᒪᕗᑦ ᑖᒃᑯᐊ 
ᐃᒡᓗᓂ ᐊᑐᖅᑐᐊᖅᑎᐅᔪᐃᑦ ᓄᑕᐅᓐᖏᓗᐊᖅᑐᑎᑦ 
ᐅᖁᖃᓗᐊᕐᓗᑎᑦ.  
 
ᐸᕐᓇᒃᓯᒪᕗᖅᑲᐃ ᐅᕝᕙᓘᓐᓃᑦ ᓯᕗᓂᒃᓴᑎᓐᓄᑦ 
ᐸᕐᓇᒃᐸᑦ ᖃᓄᖅ ᑕᒪᓐᓇ ᐊᑐᖅᑐᐊᖃᑦᑕᕐᓂᖅ 
ᑮᓇᐅᔭᕐᓄᑦ ᐊᒃᖠᒋᐊᖅᑕᐅᔪᓐᓇᕐᒪᖔᑕ 
ᐃᖅᑲᓇᐃᔮᖃᕈᑎᑦ ᑕᐅᑐᑦᑕᐅᓐᖏᓪᓗᑎᑦ 
ᐃᒡᓗᖓᖔᖅ ᑕᐅᑐᑦᑕᐅᓗᓂ ᓄᑕᐅᓐᖏᓗᐊᕐᒪᑦ 
ᐅᖂᓗᐊᕐᓂᑯᖓᓄᑦ ᐊᑭᒃᖠᒋᐊ. ᐃᒡᓗᓕᕆᔨᕐᔪᐊᒃᑯᑦ 
ᑕᐃᒪᓐᓇ ᐸᕐᓇᐅᑎᖃᖅᐹᑕ ᐃᒡᓗᐃᑦ 
ᐊᑭᒃᖠᒋᐊᖅᑕᐅᒐᓱᓐᓂᖏᓐᓄᑦ 

ᐅᖁᖃᓗᐊᕐᓂᕐᒧᑦ ᓄᑕᐅᓐᖏᑦᑐᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᓇᑲᓱᒃ.  
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 
ᐊᐱᖅᑯᑎᖃᕐᖓᑦ. ᑕᒪᓐᓇ ᐅᖃᐅᓯᕆᔭᖓ ᓇᒥᓕᒫᖅ 
ᓄᓇᕗᒻᒥ ᐃᑉᐱᒋᖃᑦᑕᕋᑦᑎᒍ ᐅᖁ ᐱᔾᔪᑎᒋᓪᓗᒍ 
ᐃᓪᓗᖃᑦᑎᐊᕈᒥᓇᕐᖓᑦ. ᑕᒪᓐᓇᓗ ᑮᓇᐅᔭᓂᒃ 
ᐃᑲᔪᖅᑕᐅᖃᑦᑕᓯᒪᓕᕐᓂᖓ ᒐᕙᒪᑐᖃᒃᑯᓐᓂᒃ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 
ᓴᓂᕐᕙᐃᒍᓐᓇᖅᓯᒪᖃᑦᑕᓕᕐᖓᑕ ᐅᖁᒧᑦ 
ᑐᕌᖓᔪᓂᒃ ᑲᒪᒋᔭᐅᔪᓐᓇᖁᓪᓗᒋᑦ.  
 
ᐊᒻᒪᓗ ᑖᓐᓇ ᐅᖃᐅᓯᕆᔭᖓ ᐃᓪᓗᒧᑦ 
ᐊᑭᓕᖅᓱᐃᓂᖓ ᐊᑉᐸᓯᒋᐊᕈᓐᓇᕐᒪᖔᖅ 
ᐊᐱᖅᑯᑎᒋᕙᓪᓚᐃᒻᒪᒍ ᐃᓪᓗ ᑖᓐᓇ 
ᐊᑲᐅᓐᖏᓗᐊᖅᑲᑦ ᐅᕝᕙᓗ ᐱᑐᖃᐅᓗᐊᖅᑲᑦ. ᑕᐃᒪ 
ᐃᓪᓗᓕᕆᔨᒃᑯᑦ ᓄᓇᓕᓐᓂ ᕿᒥᕐᕈᔪᓐᓇᓲᖑᒻᒪᑕ 
ᐱᓕᕆᖃᑎᖃᖅᑐᑎ ᐃᓪᓗᓕᕆᔨᕐᔪᐊᒃᑯᓐᓂ ᑖᒃᑯᐊ 
ᐃᓪᓗᒨᖅᑲᖅᑕᖏᑦ ᐋᖅᑭᒋᐊᖅᑕᐅᒍᓐᓇᓐᖏᒻᒪᖔᑕ 
ᐃᓪᓗ ᐱᑐᖃᐅᓗᐊᖅᑲᑦ, ᐱᐅᓐᖏᓗᐊᖅᑲᑦ 
ᐅᖂᓗᐊᕐᓂᖃᕐᓗᓃᓛᒃ, ᑕᒪᒃᑯᐊ 
ᑲᒪᒋᔭᐅᕙᓪᓕᐊᖏᓐᓇᕋᓱᑦᑑᒐᓗᐊᑦ ᑭᓯᐊᓂ 
ᐃᓪᓗᒨᖅᑲᖅᑕᖏᑦ ᕿᒥᕐᕈᔭᐅᓲᑦ ᐃᓪᓗᖔᖅ 
ᕿᒥᕐᕈᐊᖅᑕᐅᓚᐅᖅᑎᓪᓗᒍ ᐃᓪᓗᒨᕈᑎᖓ ᖃᓄᖅ 
ᐋᖅᑭᒋᐊᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ: ᐃᓛᒃ ᐅᖃᖅᑎᑦᑎᔩ, ᖁᔭᓐᓇᒦᒃ. 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ 
ᓇᓗᓇᐃᖅᓯᑲᓐᓂᕈᓐᓇᖅᐹ ᑕᕝᕙᓂ ᐃᒡᓗᕐᔪᐊᕐᒥ 
ᐊᐱᖅᑯᑎᒋᓵᖅᑕᕐᓄᑦ, ᐸᕐᓇᒃᓯᒪᕕᓰ 
ᐊᑭᒃᖠᒋᐊᖅᑎᐸᓪᓕᐊᓇᓱᓐᓂᕐᒧᑦ ᐃᒡᓗᖃᖅᑐᐃᑦ 
ᑕᒪᒃᑯᐊ ᐊᑐᖅᑐᐊᖅᑏᑦ ᓄᑕᐅᓐᖏᓗᐊᖅᑐᐃᑦ?  
 
ᑖᒃᑯᐊ ᑭᒡᒐᖅᑐᐃᕕᒋᔭᒃᑲ ᐊᒥᑦᑐᕐᒥᐅᑦ ᐃᒡᓗᖏᑦ 
ᑕᑯᓪᓗᒋᑦ ᓯᓚᑖᓄᑦ ᓄᑕᐅᓐᖏᖤᖅᐳᑦ, ᐃᓯᖅᖢᒋᑦ 
ᓄᑕᐅᓐᖏᖤᖅᐳᑦ, ᐊᒻᒪ ᒪᑯᐊ ᐃᒡᓗᐃᑦ ᑲᑎᖓᔪᓂ 
ᓴᓇᖃᑦᑕᓕᖅᑎᓪᓗᒋᑦ ᑯᑐᖅᐸᖅᐳᑦ ᓇᑎᖏᑦ 
ᓱᕋᖅᑎᐸᓪᓕᐊᕙᑉᐳᑦ.  

ᐊᒻᒪ ᒪᓐᓇ ᐃᒡᓗᑭᔅᓴᓗᐊᕐᓂᖅᑕᐅᖅ 
ᑕᐅᑐᖃᑦᑕᕐᒥᒐᒃᑯ ᐊᖏᖃᑎᒌᒃᑳᖓᒥ ᒪᑯᐊ 
ᐊᑐᖅᑐᐊᖅᑎᐅᔪᐃᑦ ᐅᓇ ᐃᒡᓗ 
ᐃᓗᐊᖅᓴᐃᔨᒃᑯᓐᓂᒃ ᑎᑎᖅᑲᖅᑖᖅᑎᑕᐅᒻᒪᑦ 
ᐊᓂᕐᓂᖓ ᓈᒻᒪᖃᑦᑕᕈᓐᓃᕐᒪᑦ ᐊᓯᐊᓄᑦ 
ᓅᑦᑕᕆᐊᓕᒃ. ᑕᕝᕙᓂ ᐃᒡᓗᕐᔪᐊᕐᒥ ᒥᓂᔅᑕ 
ᓇᓗᓇᐃᖅᓯᖁᖤᖅᐸᕋ ᐸᕐᓇᒃᓯᒪᕚ 
ᐊᑭᒃᖠᒋᐊᖅᓯᕙᓪᓕᐊᓂᕐᒧᑦ ᓄᓇᕗᒻᒥᐅᑕᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᒋᔭᐅᓪᓗᓂ 
ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᔅᑕ ᓇᑲᓱᒃ.  
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 
ᐊᐱᖅᑯᑎᖃᕐᖓᑦ. ᑖᓐᓇ ᐊᐱᖅᑯᑎᒋᔭᖓ ᐅᓪᓗᒥᒧᑦ 
ᑖᓐᓇ ᑲᔪᓰᓐᓇᖅᑐᖅ. ᐸᕐᓇᒃᑕᐅᓯᒪᐃᓐᓇᖅᑐᖅ 
ᑖᒃᑯᐊ ᐊᑐᖅᑐᐊᖅᑎᐅᔪᐃᑦ ᐃᓪᓗᒥᓐᓂᒃ 
ᐊᑭᑭᓪᓕᒋᐊᕆᐊᖃᖅᑐᒋᑦᑎᑉᐸᑕ ᐃᓪᓗ ᐱᐅᓐᖏᑉᐸᑦ 
ᕿᒥᕐᕈᔭᐅᓂᖃᓲᖅ. ᐱᐅᓐᖏᓗᐊᖅᑲᑦ 
ᐊᑭᑭᓪᓕᒋᐊᖅᑕᐅᒍᓐᓇᓲᖅ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ 
ᓄᓇᓕᒻᒥ ᐃᓪᓗᓕᕆᔨᒃᑯᑦ ᖃᓄᖅᑑᖃᑎᒌᑦᑐᑎᒃ. 
ᑕᒪᔅᓱᒥᖓ ᑖᓐᓇ ᐅᓪᓗᒥᒧᑦ ᑲᔪᓰᓐᓇᖅᑐᖅ.  
ᐊᒻᒪᓗ ᐋᓐᓂᐊᕈᔪᑦᑐᐃᑦ ᐊᓂᕐᓂᑯᓪᓘᓐᓃᑦ 
ᐊᑲᐅᓐᖏᓗᐊᖅᑐᐃᑦ ᐃᓪᓗᖃᖅᑲᑕ 
ᐱᐅᓐᖏᓗᐊᖅᑐᒥᒃ, 
ᖃᓄᖅᑑᕋᓱᐊᓲᖑᐃᓐᓇᖅᑑᒐᓗᐊᑦ ᐃᓪᓗᓕᕆᔨᒃᑯᑦ 
ᓄᓇᓕᐅᑉ ᐃᓗᐊᓂ ᐊᑐᐃᓐᓇᐅᒪᔪᐃᑦ 
ᑕᑯᓐᓇᖅᑕᐅᓪᓗᑎᒃ 
ᐊᑐᐃᓐᓇᐅᒪᔪᖅᑕᖃᐃᓐᓇᕈᓐᓇᓐᖏᓐᓂᖓᓄᑦ 
ᑭᓯᐊᓂ ᑖᓐᓇ ᐊᐳᕈᑕᐅᖃᑦᑕᒥᒻᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᑭᖑᓪᓕᖅᐹᕆᓕᕐᓗᒍᓗ 
ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ. 
ᐅᖃᖅᑏ, ᑕᐃᒪ ᑖᓐᓇ ᑎᑎᖅᑲᖅᑖᖃᑦᑕᕋᒪᐃᓛᒃ 
ᖃᓄᖅ ᐃᑲᔪᖅᑕᐅᔪᓐᓇᖅᐳᖓ? ᑭᒃᑯᓐᓄᑦ? 
ᐃᒡᓗᓕᕆᔨᒃᑯᓐᓄᐊᕋᓗᐊᕌᖓᒪ ᓇᐅᒃ, 
ᐱᕙᓪᓕᐊᓐᖏᒻᒪᑕ. ᑕᐃᒪᓕ ᑖᒃᑯᐊ ᑕᐃᒪᓐᓇ 
ᓇᒧᓐᖓᕐᕕᒃᓴᖃᕈᓐᓃᕌᖓᒥᒃ ᑭᓇᒧᑦ 
ᐅᖃᕈᓐᓇᐃᓪᓕᒑᖓᒥᒃ ᓇᓗᓕᖃᑦᑕᕋᒥᒃ ᓲᖃᐃᒻᒪᑦ 
ᒪᓕᒐᓕᐅᖅᑎᒧᑦ ᓂᓪᓕᖅᐸᑉᐳᐃᑦ. 
 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓂᕈᐊᖅᑕᐅᓯᒪᕝᕕᒋᔭᒃᑲ ᑕᐃᒪᓐᓇ 
ᑭᒡᒐᖅᑐᕋᓱᑉᐸᒃᑲ ᓈᓚᒃᑕᐅᔭᕆᐊᖃᕋᓗᐊᕐᒥᖕᒪᑕ.  
 
ᐃᒡᓗᓕᓪᓗ, ᐃᓛᒃ ᐅᖃᖅᑲᐅᕗᖓ, ᑕᕝᕙᓂᖃᐃ 
ᐊᕐᕌᒍᒋᔭᑦᑎᓐᓂ ᐃᒡᓗᓕᕆᔨᕐᔪᐊᒃᑯᑦ ᐳᓛᕈᓐᓇᖅᐹᑦ 
ᐊᒥᑦᑐᕐᒥᐅᓄᑦ ᑕᑯᔭᖅᑐᕐᓗᑎᑦ ᕿᒥᕐᕈᔭᖅᑐᕐᓗᑎᑦ, 
ᑕᑯᒋᑦ ᐃᒪᓐᓇ ᐅᖃᕋᓱᖃᑦᑕᓚᐅᖅᐳᖓ. 
ᐊᖏᕈᓐᓇᖅᐸ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᐊᒥᑦᑐᕐᒧᑦ 
ᑕᑯᔭᖅᑐᖅᑕᐅᑎᓪᓗᒋᑦ ᑖᒃᑯᐊ ᐃᒡᓗᖏᑦ ᐃᒪᓐᓇ 
ᑕᕝᕙ ᐊᒃᓱᕈᖅᖢᑎᑦ ᓂᓪᓕᐊᓇᓱᖃᑦᑕᖅᑐᐃᑦ 
ᑐᓴᖅᑕᐅᔪᓐᓇᑎᑦᑐᐃᑦ? ᐊᖏᖁᖦᖤᖅᐸᕋ ᒥᓂᔅᑕ 
ᑕᕝᕙᓂ ᐃᒡᓗᕐᔪᐊᕐᒥ ᐳᓛᖅᑕᐅᖁᓪᓗᒋᑦ 
ᐊᒥᑦᑐᕐᒥᐅᑦ, ᐊᖏᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔨ, ᒥᔅ ᓇᑲᓱᒃ. 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 
ᐊᐱᖅᑯᑎᖃᕐᖓᑦ. ᑐᑭᓯᓇᑦᑎᐊᖅᑐᑦ ᑖᒃᑯᐊ 
ᐃᓱᒫᓘᑎᖏᑦ ᐃᓪᓗᐃᑦ ᓇᒥᑐᐃᓐᓇᖅ ᓄᓇᓕᓐᓂ 
ᓄᓇᕘᓕᒫᒥ ᑕᐃᒫᒃ ᐊᑲᐅᓐᖏᑦᑐᓂᑦ 
ᐃᓪᓗᖃᖅᑐᒡᒍᑕᐅᒻᒪᑕ. ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᕋᓱᐃᓐᓇᖅᑐᐃᑦ ᓄᓇᓕᓐᓂ 
ᐃᓪᓗᓕᕆᔨᕋᓛᒃᑯᖏᖕᓂᑦ. ᑖᒃᑯᐊ 
ᑎᓕᒋᐊᒃᑲᓐᓂᕐᓂᐊᖅᐸᒃᑲ ᖃᐅᔨᒋᐊᕈᓐᓇᕐᒪᖔᑕ 
ᓄᓇᓕᐅᑉ, ᓄᓇᓕᒻᒥ ᖃᓄᖅ ᐊᒥᓲᑎᒋᒻᒪᖔᑦ 
ᐃᓱᒫᓘᑎᐅᔪᐃᑦ ᐸᕐᓈᕆᔭᐅᓯᒪᔪᐃᑦ ᑕᑯᓐᓇᖅᑐᒋᑦ 
ᐃᓚᖓᒍᑦ ᓱᒃᑲᐃᓐᓂᖃᖅᐸᒻᒪᑦ ᐱᓗᐊᖅᑐᒥᒃ 
ᑮᓇᐅᔭᖅᑐᕆᐊᖃᕐᓂᖓᓄᑦ ᐸᕐᓇᒡᒍᑎᔅᓴᓂᑦ. 
ᐅᕗᖓ ᓄᓇᓕᒻᒧᑦ ᐸᕐᓇᒋᐊᖃᖅᑐᒍᑦ, ᐃᑯᖓ 
ᓄᓇᓕᒻᒧᑦ ᐸᕐᓇᒋᐊᖃᕐᒥᔪᒍᑦ ᓴᓇᒋᐊᕈᑎᔅᓴᓄᑦ. 
ᐃᒪᐃᓕᐅᕋᓱᐃᓐᓇᖅᑑᒐᓗᐊᑦ. 
 
ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᑎᓕᒋᐊᕐᓂᐊᖅᐸᒃᑲ ᐃᓪᓗᓕᕆᔨᕋᓛᒃᑯᓐᓂᑦ 
ᐱᓕᕆᖃᑎᖃᒃᑲᓐᓂᕋᓱᐊᖁᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-
ᓂᐊᖁᓐᖒᒧᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 1142 - 5(2): ᐊᑦᑐᐃᓂᖏᑦ ᒪᓕᒐᖅ 

54, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᑲᐃᕙᐃᓐᓇᖅᑐᑦ ᑮᓇᐅᔭᓄᑦ ᒪᓕᒐᖅ 
(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᐃᓐᓇ 
ᐅᓂᒃᑳᖅᑎᓪᓗᒍ ᐅᖃᐅᓯᖃᖅᑲᐅᖕᒪᑦ 
ᖃᓄᐃᓕᐅᕈᓐᓇᕐᒪᖔᑦ ᑭᓱᓪᓗ 
ᓴᖅᑭᑦᑎᔪᓐᓇᕐᓂᐊᕐᒪᖔᑦᑎᒃᑯᑦ 
ᐃᖅᑲᓇᐃᔭᖃᑎᒌᖕᓂᖅ ᐊᖅᑯᑎᒋᓗᒍ. 
ᐊᖏᖃᑎᒌᑦᑐᐃᓐᓇᐅᖃᑦᑕᓐᖏᑦᑐᒎᒐᓗᐊᖅ ᑭᓯᐊᓂ 
ᐃᖅᑲᓇᐃᔭᖃᑎᒌᒃᑯᑦᑕ ᐱᕙᓪᓕᐊᔪᓐᓇᖅᑐᒍᑦ.  
 
ᑕᒪᓐᓇ ᐃᓱᒪᒋᓪᓗᒍ, ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᒪᓕᒐᒃᓴᖅ 54-ᓕᕆᑎᓪᓗᒍ 
ᑕᐸᐃᑲᐃᓐᓇᖅᑲᐅᒐᒪ. ᐊᓂᒍᖅᑎᑕᐅᓐᖏᑉᐸᒡᒎᖅ 
ᑕᐃᓐᓇ ᒪᓕᒐᒃᓴᖅ 54, ᐊᒃᑐᐃᓂᖃᕐᓂᐊᖅᑐᖅ 
ᐅᖅᓱᐊᓗᐃᑦ ᐊᑭᖏᖕᓂᑦ. 
 
ᑕᐃᒪ ᐊᐱᕆᓕᖅᐳᖓ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑖᓐᓇ ᒪᓕᒐᒃᓴᖅ 54-ᒥ 
ᓴᖅᑭᑦᑎᓚᐅᖅᑎᓪᓗᑎᑦ, ᓴᖅᑭᑦᑎᔨᐅᓚᐅᖅᑎᓪᓗᑎᑦ 
ᐊᖏᖅᐲᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐅᖃᓪᓚᖅᑲᐅᔭᖏᖕᓂᑦ? ᓲᕐᓗ ᐅᖅᓱᐊᓗᖕᓄᑦ 
ᑐᕌᖓᔪᑦ ᒪᓕᒐᒃᓴᖅ 54 ᐊᓂᒍᖅᑎᑕᐅᓐᖏᑉᐸᑦ 
ᓱᕐᕋᔾᔮᓐᖏᑦᑐᒡᒎᖅ ᑕᐃᒃᑯᐊ ᐊᑭᒋᖃᑦᑕᖅᑕᖏᑦ 
ᐅᖅᓱᐊᓗᐃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᑲᑎᒪᔾᔪᑎᕕᓃᑦ ᑐᖑᔪᖅᑕᐃᑦ 
ᕿᒥᕐᕈᓇᓚᐅᕐᓗᒋᑦ ᑭᓯᐊᓂᐅᔭᕆᐊᖃᕐᓂᖓᖅᑐᖅ. 
ᒪᓕᒐᒃᓴᖅ 54 ᐊᓂᒍᖅᑎᑕᐅᑉᐸᑦ 
ᐊᓂᒍᖅᑎᑕᐅᓐᖏᑉᐸᓪᓘᓐᓃᑦ 
ᐊᑦᑐᐃᓂᖃᓪᓚᕆᓐᓂᐊᖅᑐᖅ ᐊᑐᕈᒫᕐᓂᐊᖅᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 
 
ᐊᐱᖅᑯᑦ 1143 - 5(2): ᐅᖅᓱᐊᓗᑦᑖᕈᑕᐅᔪᐃᑦ 

(ᓚᐃᑦᓯᑑᓐ) 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

7040 

ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ 
ᒥᓂᔅᑕᖓᖕᓄᑦ ᐅᖅᓱᐊᓗᓕᕆᔨᖏᓐᓄᓪᓗ. ᐊᒻᒪᓗ 
ᑖᓐᓇ ᐅᐃᒍᑎᑐᐃᓐᓇᕐᓂᐊᖅᑕᕋ ᖃᒪᓂ’ᑐᐊᑉ 
ᐅᖃᐅᓯᕆᖅᑲᐅᔭᖏᖕᓄᑦ.  
 
ᒥᓂᔅᑕ ᑭᐅᖕᒪᑦ ᐅᖃᖅᑲᐅᖕᒪᑦ ᑕᐃᒃᑯᐊ 
ᐅᖅᓱᐊᓗᐃᑦ 2021 ᐊᕐᕌᒍᐊᓂ 
ᓂᐅᕕᖅᑕᐅᓚᐅᖅᑐᑦ ᒫᑦᓯ 50%-ᖑᓚᐅᖅᑎᓪᓗᒋᑦ 
ᐊᒃᑐᕝᕙᒥ 2020-ᒥ.  
 
ᑕᖅᑭᑦ ᐅᓄᖅᑐᑲᓪᓚᐃᑦ ᐊᓂᒍᕐᒪᑕ 
ᓂᐅᕕᖅᑕᐅᓚᐅᖅᑎᓪᓗᒋᑦ, ᐊᐱᕆᔪᒪᔭᕋᐅᓇ 
ᒥᓂᔅᑕᕆᔭᐅᔪᖅ ᖃᓄᐃᒻᒪᑦ ᐊᑯᓂᓗᐊᕌᓗᒃ ᓱᓕ 
ᐋᖅᑭᒋᐊᕈᑎᒃᓴᖏᖕᓂᑦ ᑕᑯᓚᐅᓐᖏᓚᒍᑦ 
ᐅᓪᓗᒥᐅᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᓄᓇᓕᖕᓂᑦ ᒐᕙᒪᒃᑯᖏᓪᓗ ᐱᔨᑦᑎᖅᑏ ᒥᓂᔅᑕᖓᑦ, 
ᒥᔅ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᒪᒥᐊᓇᖅ. (ᑐᓵᑎᔨᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ 
ᐊᐱᖅᑯᑎᒋᖕᒪᒍ. ᑖᓐᓇ ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᖃᔅᓯ ᐳᓴᓐᑎᓂᑦ ᓂᐅᕕᖅᐸᑦᑐᑦ 
ᐅᖅᓱᐊᓗᐃᑦ ᓂᐅᕕᕐᓂᐊᖅᖢᒋᑦ ᐊᑐᐃᓐᓇᐅᓂᖓ 
ᑕᐃᒃᑯᐊᓗ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ ᑕᐃᒃᑯᓄᖓ 
ᐊᑕᓂᖃᕐᒪᑕ. ᒪᓕᒐᕐᔪᐊᖅ ᐊᒻᒪᓗ ᑮᓇᐅᔭᑦ 
ᐊᑐᖅᑐᐊᕈᓐᓇᖅᑕᕗᑦ ᓯᕗᕐᖓᓂ 
ᑐᓐᓂᖅᑯᑕᐅᖃᑦᑕᑦᑐᑦ ᐅᖅᓱᐊᓗᓕᕆᔨᒃᑯᓐᓄᑦ 
ᐊᐅᓚᔾᔪᑎᓄᑦ ᑕᒪᒃᑯᓄᖓ ᐊᑐᖅᑕᐅᓂᐊᕐᒪᑕ.  
 
ᐊᒻᒪᓗ ᐅᖅᓱᐊᓗᒃᑖᕈᑎᒋᔭᐅᓗᑎᑦ ᑭᖑᕐᖓᓂ. 
ᑮᓇᐅᔭᑦ ᓂᐅᕐᕈᑕᐅᖦᖤᖅᐳᑦ, ᑮᓇᐅᔭᖅᑖᖅᖤᖅᐳᑦ 
ᑖᒃᑯᓇᓐᖓᑦ ᐊᒻᒪᓗ ᑕᐃᒃᑯᐊ ᐅᑎᖅᑕᕋᐅᔭᖅᑐᑦ 
ᑮᓇᐅᔭᑦ $250 ᒥᓕᐊᓐ ᑮᓇᐅᔭᐅᓪᓗᑎᑦ.  
 

ᑕᐃᒃᑯᐊ ᕿᒥᕐᕈᐊᖏᓐᓇᐅᔭᖅᑕᕗᑦ ᐅᖅᓱᐊᓗᐃᑦ 
ᐊᑭᖏᑦ ᓄᓇᕐᔪᐊᕐᒥ ᓇᓕᐊᖑᓕᖅᐸᑦ 
ᓂᐅᕕᕈᓐᓇᕐᒪᖔᑦᑕ ᐅᖅᓱᐊᓗᐃᑦ ᑕᒫᓂ 70%-
ᑎᓂᑦ ᓂᐅᕕᖅᓯᒪᓕᖅᑕᕗᑦ 2021-ᒥ ᐅᒥᐊᕐᔪᐊᒃᑯᑦ 
ᒪᐅᓐᖓᖅᑎᑕᐅᓛᖅᑐᓂᑦ.  
 
ᐊᒻᒪ ᑕᐃᒃᑯᐊ ᐅᑎᖅᑕᕋᐅᑕᐃᔭᖅᑐᑦ ᑮᓇᐅᔭᑦ 
ᖁᕝᕙᓂᖅᓴᐅᓐᓂᖅᐸᑕ ᑮᓇᐅᔭᓕᐅᒃᑲᓐᓂᕐᓂᕈᑦᑕᓗ 
ᑕᖅᑳᓐᖓᑦ ᐅᖅᓱᐊᓗᒃᑐᖅᐸᑦᑐᓂᑦ, 
ᐅᖅᓱᐊᓗᓕᕆᔨᒃᑦ 70% ᐅᖓᑖᓃᑦᑐᓂᑦ 
ᐱᔪᓐᓇᕋᔭᖅᑐᑦ ᐊᑭᑭᓐᓂᖏᖕᓂᑦ. 
 
ᐅᖅᓱᐊᓗᓕᕆᔨᒃᑯᑦ ᑕᐃᒪᓐᓇ ᓂᐅᕐᕈᑎᖃᕐᓂᒃᑯᑦ 
ᐃᓛᒃ ᐊᑭᓕᒃᓴᖃᖅᑐᓂᑦ 
ᐊᑭᓕᒃᓴᐃᔭᐃᑎᑦᑎᔪᓐᓇᖅᑎᒐᓗᐊᖅᑎᓪᓗᒍ, 
ᑕᐃᒃᑯᐊ ᐅᖅᓱᐊᓗᐃᑦ ᐊᑭᖏᑦ 
ᐊᑭᑦᑐᖅᐹᓪᓕᒐᓚᒃᑐᑦ ᐅᖅᓱᐊᓗᓕᕆᔨᒃᑯᑦ 
ᖃᐅᔨᓴᐃᓐᓇᖅᑐᑦ ᖃᐅᑕᒫᑦ ᓄᓇᕐᔪᐊᕐᒥ 
ᐅᖅᓱᐊᓗᐃᑦ ᖃᑦᓯᑖᓚᕌᓕᕐᒪᖔᑦ. 
 
ᐊᒻᒪᓗ ᐅᖃᖅᑏ, ᑕᐃᓐᓇ ᑭᐅᖅᑲᐅᔭᕋ ᒥᔅᑕ 
ᓯᒪᐃᓚᖕᒧᑦ, ᒥᔅᑕ ᓯᒪᐃᓚᑉ 
ᐊᐱᖅᑯᑎᒋᖅᑲᐅᔭᖓᓄᑦ, ᐋᖅᑭᒋᐊᕈᒪᒃᑲᒃᑯ 
ᒪᓕᒐᒃᓴᖅ 54 ᑲᔪᓯᑉᐸᑦ ᐊᑑᑎᖃᑦᑎᐊᓂᖅᓴᒃᑯᑦ 
ᐋᖅᑭᒋᐊᖅᓯᔪᓐᓇᖅᑐᒍᑦ ᐅᖅᓱᐊᓗᐃᑦ ᐊᑭᖏᑦ 
ᐱᓪᓗᒋᑦ. ᐅᖅᓱᐊᓗᓕᕆᔨᒃᑯᑦ ᒫᓐᓇ ᕿᒥᕐᕈᓇᒃᑐᑦ 
ᖃᓄᐃᑉᐸᓪᓕᐊᓂᐊᕐᒪᖔᖏᑦ ᐊᑭᖏᑦ 
ᓯᕗᓂᒃᓴᑦᑎᓐᓂ. ᐊᑭᑦᑐᕆᐊᕐᓂᐊᕐᒪᖔᖏᑦ 
ᐊᑭᓪᓕᒋᐊᕐᓂᐊᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒥᔅᑐ ᓚᐃᑦᓯᑑᓐ.   
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᐊᑯᓂ ᑭᐅᑦᓲᔭᑲᐃᓐᓇᕐᒪᑦ ᑭᓯᐊᓂ 
ᑭᐅᔭᐅᒻᒪᕆᓐᖏᒻᒪᑦ ᐊᐱᖅᑯᑎᒐ. 
ᐅᒥᐊᕐᔪᐊᖃᕐᓇᕈᓐᓃᑕᖅᐳᖅ ᑖᒃᑯᐊᓗ ᓄᓇᓕᓐᓂ 
ᒐᕙᒪᓂᑦ ᐱᔨᒃᓯᖅᑐᓕᕆᔨᒃᑯᑦ ᐊᓂᒍᖅᓯᒪᓕᕐᖓᑎᒃ 
ᐅᒥᐊᕐᔪᐊᖃᕐᓇᐅᔪᔪᖅ. 

ᑖᓐᓇ ᒥᓂᔅᑕᐅᔪᕐᓘᓐᓃᑦ ᓱᒻᒪᑦ 
ᐅᖅᓱᐊᓗᓕᕆᔨᒃᑯᓪᓗ ᓴᖅᑮᓯᒪᓐᖏᓚᑦ 
ᐋᖅᑭᒋᐊᕈᑎᐅᓯᒪᔪᓂᒃ ᐊᑭᒋᔭᐅᔪᓄᑦ 
ᐅᖅᓱᐊᓗᖕᒧᑦ? ᖁᔭᓐᓇᒦᒃ, ᐊᕐᓇᖅ....ᐊᖑᑎ 
ᐃᒃᓯᕙᐅᑖᖅ...ᐅᖃᖅᑏ. ᒪᒥᐊᓇᖅ. 
 
>>ᐃᒡᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ 
ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑖᓐᓇ 
ᐊᐱᖅᑯᑎᒋᔭᖓᓄᑦ. ᑕᐃᒪ ᓄᕙᒡᔪᐊᕐᓇᖅ-19 
ᐊᑐᖅᑕᐅᑎᓪᓗᒍ ᐃᓄᐃᑦ ᐃᑲᔪᕈᒪᓯᒪᔭᕗᑦ 
ᓄᓇᖅᑲᑎᕗᑦ ᓄᕙᒡᔪᐊᕐᓇᖃᖅᑎᓪᓗᒍ 
ᐊᒃᓱᕈᕐᓇᖅᑐᒦᑦᑐᓪᓚᕆᐅᓚᐅᕐᒪᑕ ᓄᓇᓕᑦᑎᓐᓂ. 
ᐃᓚᖏᑦ ᐃᖅᑲᓇᐃᔮᒥᓂᒃ ᐊᓯᐅᔨᓕᖅᓱᑎᑦ. ᑐᒡᓕᐊ, 
ᐃᓱᒪᒃᑯᑦ ᖃᓄᐃᓐᓂᖏᑦ ᐊᖏᕐᕋᖅᓯᒪᐃᓐᓇᖅᖢᑎᑦ. 
ᓲᕐᓗ ᐊᕐᕕᐊᓂᑦ ᐅᓪᓗᑦ 100-ᓄᑦ 
ᐊᖏᕐᕋᖅᓯᒪᒋᐊᖅᓱᑎᑦ ᐅᖁᒪᐃᑦᑑᒻᒪᑕ ᐃᓄᖕᓄᑦ. 
ᐊᒃᓱᕈᕐᓇᖅᑐᒦᒃᑲᓐᓂᖁᔨᓚᐅᓐᖏᓐᓇᑦᑕ 
ᓄᓇᓕᖁᑎᑉᑎᒻᓂᒃ. ᐅᓄᖅᓯᒋᐊᕐᓂᕈᑦᑎᒍᑦ ᐊᑭᖏᑦ 
ᐅᖅᓱᐊᓗᐃᑦ ᑕᐃᒪᐃᒻᒪᑦ ᐃᓱᒪᓕᐅᕈᑎᐅᓚᐅᖅᑐᑦ 
ᐃᒪᐃᒍᑕᐅᒐᓱᓚᐅᖅᑐᑦ ᐊᑭᑦᑐᕆᐊᓐᖏᓪᓗᑎᒍᑦ 
ᐅᖅᓱᐊᓗᐃᑦ ᐊᑭᖏᑦ ᐅᑭᐊᒃᓵᖑᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 
ᐊᐱᖅᑯᑎᖕᓄᑦ, ᑭᖑᓪᓕᖅᐹᕆᓪᓗᒍ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᑉᓗᒍ ᑭᐅᔾᔪᑎᐊ, ᑭᐅᔾᔪᑎᒋᔭᖓᑦ 
ᒥᓂᔅᑕᐅᑉ. ᐃᒫᒃ ᐅᖃᖅᓯᒪᖕᒪᑦ ᑖᒃᑯᐊ ᐅᖅᓱᐊᓗᒻᒧᑦ 
ᐅᖅᓱᐊᓗᓕᕆᔨᒃᑯᑦ ᑖᒃᑯᐊᓗ ᐅᑎᖅᑕᖅᑐᑦ 
ᑮᓇᐅᔭᐃᑦ ᐃᖏᕐᕋᕈᑕᐅᒋᐊᖃᕐᒪᑕ ᓲᕐᓗ 
ᐊᐅᓚᔾᔪᑎᓄᑦ ᐊᑭᓖᕈᑎᐅᒋᐊᖃᓲᖑᒋᓪᓗᑎᑦ.  
 

ᒥᓂᔅᑕ ᐅᖃᖅᑲᐅᒻᒪᓪᓗ ᐋᖅᑭᒋᐊᕆᓯᒪᓐᖏᒻᒪᑦ 
ᐊᑭᖏᖕᓂᑦ ᐅᖅᓱᐊᓗᐃᑦ 
ᐊᒃᓱᕈᕐᓇᓗᐊᕈᑕᐅᒐᔭᕐᒪᒎᖅ ᐃᖅᑲᓇᐃᔮᒥᓄᓪᓗ 
ᐃᓱᒪᒃᑯᓪᓗ ᐅᖁᒪᐃᑦᓴᓗᐊᖅᑐᒦᖁᓇᒋᑦ. ᑕᒪᓐᓇ 
ᓄᕙᒡᔪᐊᕐᓇᕐᒧᑦ 91-ᒧᑦ ᐊᒃᑐᐊᖅᑰᕐᒪᑦ ᑮᓇᐅᔭᖅ 
ᓇᕝᕚᖅᑕᐅᓪᓗᐊᖅᑑᒐᓗᐊᑦ ᓄᕙᒡᔪᐊᕐᓇᕐᒧᑦ-19 
ᐊᖅᑯᑕᐅᓗᓂ ᐋᖅᑭᒋᐊᖅᑕᐅᓐᖏᓪᓗᓂ. ᑖᒃᑯᐊ 
ᑭᖑᒧᑦ ᐃᓛᒃ ᐊᑭᓖᔭᐅᔭᕆᐊᖃᑐᐃᓐᓇᕋᔭᕐᒥᒻᒪᑦ 
ᑭᖑᕚᑦᑎᓐᓄᑦ ᐃᑲᓂᒃᑲᓐᓂᖅ. 
 
ᐊᐱᖅᑯᑎᒐ ᑭᖑᓪᓕᖅᐹᖅ ᒥᓂᔅᑕ 
ᐅᖃᑦᓯᐊᒃᑲᓐᓂᖁᒐᓗᐊᖅᐸᕋ 
ᐋᖅᑭᒋᐊᕆᔪᖃᓚᐅᓐᖏᓛᖅ ᐅᖅᓱᐊᓗᖕᒥᒃ ᐃᒻᒪᖄ 
ᓄᕙᒡᔪᐊᕐᓇᖅ ᐱᐅᓯᐅᓚᐅᖅᑐᖅ ᐊᑐᖅᑕᐅᓂᖓᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ 
ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 
ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ 
ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᐃᒻᒪᖄᖃᐃ 
ᐄ, ᐄᒍᓐᓇᑐᑦᓴᐅᕗᒍᑦ. ᐱᔾᔪᑕᐅᔪᑦ 
ᐅᓄᖅᓯᒋᐊᖅᓯᒪᓐᖏᓐᓂᖏᑦ ᐅᖅᓱᐊᓗᒻᒧᑦ ᐊᑭᖏᑦ 
ᓄᕙᒡᔪᐊᕐᓇᖅ-19 ᐱᔾᔪᑕᐅᑉᓗᓂ. 
 
ᐊᑐᓕᖁᔭᑦ ᐃᒻᒪᖄ ᑮᓇᐅᔭᑦ ᓄᕙᒡᔪᐊᕐᓂᕐᒥᒃ 
ᐱᓂᐊᕈᑎᐅᔪᒧᑦ ᐱᓯᒪᒋᐊᖃᖅᐳᒍᑦ. ᐱᓕᕆᖃᑎᒃᑲ 
ᐅᖃᖃᑎᒋᓂᐊᖅᐸᒃᑲ ᖃᓄᖅᑑᕈᓐᓇᑐᒃᓴᐅᒻᒪᖔᑉᑕ 
ᑕᒪᒃᑯᐊ ᐅᖅᓱᐊᓗᒻᒧᑦ ᖃᓄᐃᓕᖓᓂᑦᓴᖏᖕᓄᑦ 
ᐊᒻᒪᓗ ᐋᖅᑭᒋᐊᕈᑎᑦᓴᖏᖕᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 
ᓇᑦᓯᖅ. 
 
ᐊᐱᖅᑯᑦ 1144 - 5(2): ᑐᑦᑐᐃᑦ ᐊᒥᓲᓂᖏᑦ 

ᓴᓪᓖᑦ ᕿᑭᖅᑕᖓᓂ (ᓇᑦᓯᖅ) 
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ 
ᑐᒃᑐᓕᕆᔭᕗᑦ ᑐᒃᑐᓕᕆᖃᑦᑕᖅᑕᕗᑦ 
ᑕᒡᕙᓃᓐᖏᒻᒪᑦ ᐃᓇᖏᑲᐃᓐᓇᓚᐅᕐᓂᐊᕋᒃᑯ.  
 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᒡᓚᖅᑐᑦ 
 
ᑕᐃᒪᐃᓛᒃ ᓴᓪᓕᕐᒥᐅᑕᐅᒐᒪ ᕿᑭᖅᑕᒦᖦᖢᑕᓗ 
ᑐᒃᑐᖏᑦ, ᐃᓛᒃ ᓯᑕᒪᐃᑦᑕᖅᓱᖓ ᒪᕐᕈᐃᖅᓱᖓᖃᐃ 
ᐅᑭᐊᒃᓵᖅ ᐃᖃᓪᓕᐊᕆᐊᖅᐸᓚᐅᕋᒪ ᑕᑉᐸᐅᖓ 
ᐅᖓᓯᑦᑐᒧᑦ. ᑕᑉᐸᐅᖓᐅᓪᓗᓂ ᑐᒃᑐᓂ 
ᑕᑯᒐᔪᓐᓇᓚᐅᖅᓯᒪᒐᓗᐊᕐᒪᑦ ᐊᒻᒪ 
ᐅᖃᐅᔾᔭᐅᕙᓕᖅᖢᖓᓗ ᐊᖑᓇᓱᒃᑐᓄᓪᓗ ᐊᒻᒪ 
ᐃᓐᓇᓄᑦ ᐊᕐᓇᓄᑦ ᐱᓗᐊᖅᑐᒥᒃ ᑐᓴᖃᑦᑕᖅᖢᑎᑦ 
ᓄᑕᕋᕐᒥᓂᒃ ᑐᒃᑐᕗᒡᒎᖅ 
ᐅᓄᖅᑑᔪᓐᓃᕋᓱᒋᔭᐅᓕᓕᕐᒪᑕ.  
 
ᑕᐃᒪ ᐊᕐᕋᖅᓱᖓ ᖃᐅᔨᒋᐊᖃᑦᑕᓚᐅᕋᒪ 
ᑲᓇᖕᓇᖅᐸᓯᕐᒧᓪᓗ ᐊᒻᒪ ᐱᖓᓐᓇᖅᐸᓯᖕᒧᑦ 
ᑕᐃᒃᑯᐊ ᑐᒃᑐᐃᑦ ᖃᓄᐃᓕᖓᓪᓚᕆᖕᒪᖔᑕ 
ᖃᐅᔨᒋᐊᕈᓘᔭᕋᓱᒃᓱᖓᓗ ᐊᒻᒪᓗ ᑐᒃᑐᒐᒃᓴᖃᕋᒪ, 
ᑐᒃᑐᒐᓱᒃᓯᓐᓈᖅᓱᖓ. ᐅᖃᕈᓐᓇᓕᖅᑐᒍᑦ, ᐅᖃᖅᑏ, 
ᑖᒃᑯᐊ ᑐᒃᑐᕗᑦ ᐃᓱᒫᓗᓐᓇᕋᓱᒋᓕᖅᑕᕗᑦ. ᑖᓐᓇ 
ᒥᓂᔅᑕ ᐊᐱᕆᔪᒪᔭᕋ ᖃᓄᖅ ᐸᕐᓇᒃᓯᒪᒻᒪᖔᑕ 
ᓈᓴᐃᓂᕐᒥᒃ ᑕᑲᓇᓂ ᕿᑭᖅᑕᒥ ᑐᒃᑑᑎᖏᓐᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᖅ, ᒥᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᑐᒃᑐᑦ ᐊᒥᓲᓂᖏᑦ ᓈᓴᖅᑕᐅᓚᐅᖅᓯᒪᒻᒪᑕ 
ᑕᐃᑲᓂ ᓴᓪᓕᐅᑉ ᕿᑭᖅᑖᓂ ᐊᒻᒪ 2019-ᖑᑎᓪᓗᒍ 
ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᖃᑉᓯᓂᑦ 
ᑐᒃᑐᑑᓪᓗᐊᕐᒪᖔᑕ ᑐᓂᓯᓚᐅᕐᒪᑕ ᐅᕙᓐᓄᑦ 
ᒥᓂᔅᑕᒧᑦ ᑖᓐᓇ 1,600-ᖑᓚᐅᖅᑐᓂ. ᑖᓐᓇ 
ᓈᒻᒪᒋᔭᐅᓚᐅᖅᑐᓂ ᑕᐃᑲᓂ ᓴᓪᓕᕐᒧᑦ. ᑭᖑᓂᐊᒍᑦ 
ᑖᒃᑯᐊ ᓴᓪᓕᕐᒥᐅᑕᑦ ᒪᖃᐃᑎᒍᑦ ᑲᑎᒪᔨᖏᑦ 
ᐃᒻᒥᒎᖅᑐᒋᑦ ᑖᒃᑯᐊ 1,000-ᒧᑦ ᒥᑭᓪᓕᒋᐊᓚᐅᕐᒪᒍ 
ᑖᒃᑯᐊ ᐃᓱᒪᖅᓱᖅᑐᑎᑦ. ᒫᓐᓇᒧᑦ ᑎᑭᑦᑐᒍ ᑖᒃᑯᐊ 
1,000-ᓂᒃ ᑐᒃᑐᑑᓪᓗᐃᑦ ᓴᓪᓕᕐᒥ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒥᔅᑕ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᖢᒍ. 
ᑕᐃᒪᐃᓛᒃ ᑲᑎᒪᔨᑦᑎᐊᕆᒃᐸᒃᑲᑦᑕ ᐃᓱᒫᓗᖃᑦᑕᕐᒪᑕ 
ᑕᒪᔅᓱᒪ ᒥᔅᓵᓄᑦ ᐅᐱᒋᕙᒃᑲ. ᑭᓯᐊᓂ 

ᐸᕐᓇᒃᓯᒪᒐᓚᓐᖏᓚᖅᑲᐃ ᑖᒃᑯᐊ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑖᒃᑯᓂᖓ ᑐᒃᑐᓂ ᓴᓪᓕᒥ 
ᓈᓴᐃᒋᔭᕆᐊᖏᓐᓂᒃ ᒫᓇᓵᐸᓗᒃᑯᑦ ᐊᐱᕆᔪᒪᕙᕋ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᐊᕙᑎᓕᕆᓂᕐᒧᑦ, 
ᒥᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᒫᓐᓇᒧᑦ ᓇᐅᒃ ᐃᓱᒪᒋᓐᖏᑕᕗᑦ 2019-ᖑᑎᓪᓗᒍ 
ᓈᓴᖅᑕᐅᓚᐅᖅᓯᒪᒻᒪᑕ ᑖᒃᑯᐊ ᑐᒃᑐᑦ. ᒫᓐᓇᒧᑦ 
ᑎᑭᒃᖢᒍ ᐸᕐᓇᐃᖅᓯᒪᓐᖏᑦᑐᒍᑦ 
ᓈᓴᒃᑲᓂᕐᓂᐊᖅᑐᑕ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ 
ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, 
ᒥᔅᑕ ᓇᑦᓯᖅ.  
 
ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᔭᐅᕆᒐᓗᐊᖅᐳᖓᓕ ᐅᕙᖓ, ᐅᖃᖅᑏ, ᑖᒃᑯᐊ 
ᑐᒃᑑᑎᕗᑦ ᓈᓴᖅᑕᐅᒐᔭᖅᐸᑕ ᐊᕐᕌᒍᓂ 
ᐊᒥᓲᓐᖏᑦᑐᓂᒃ ᐃᓚᖏᑦ ᑐᒃᑐᓕᐊᓘᓂᕋᐃᓪᓗᑎᓪᓗ 
ᐃᓚᖏᓪᓗ ᑐᒃᑐᑭᓕᖅᑐᒎᓛᖅᓱᑎᑦ. 
ᖃᐅᔨᒪᓕᑦᑎᐊᕈᑦᑕᓕ ᓈᓴᖅᑕᐅᓚᐅᖅᑎᓪᓗᒋᑦ 
ᐃᓱᒪᔅᓴᖅᓯᐅᕈᑎᒋᒃᑲᓐᓂᕈᓐᓇᕋᔭᕋᓗᐊᕋᑦᑎᒍᑦ. 
ᑖᓐᓇᖃᐃ ᒥᓂᔅᑕ ᐃᖅᑲᓇᐃᔭᖅᑎᒥᓂᒃ 
ᐊᔭᐅᕆᔪᓐᓇᓐᖏᓚᖅ ᑖᒃᑯᐊ ᑕᑲᓂ ᓴᓪᓕᒥ 
ᑐᒃᑐᖏᑦ ᓈᓴᖅᑕᐅᓵᓪᓕᒍᓐᓇᖁᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᑐᒃᑐᑦ ᓈᓴᐃᓂᖏᑦ ᑭᖑᕙᕆᐊᖅᓯᒪᒻᒪᑕ 
ᐅᑭᐅᖅ ᐊᑕᐅᓯᕐᒥᒃ. 2020-ᑎᓪᓗᒍ ᑖᒃᑯᐊ 
ᖃᒪᓂᔾᔪᐊᕐᓗ ᓇᐅᔮᓪᓗ ᐊᑯᓐᓇᓂ ᑖᒃᑯᐊ ᑐᒃᑐᐃᑦ 
ᑰᒑᕐᔪᐃᑦ ᐊᑯᓐᓇᓇ 
ᓈᓴᖅᑕᐅᓂᐊᓚᐅᖅᓯᒪᒐᓗᐊᕐᒪᑕ 
ᐱᔭᐅᓐᖏᑕᐃᓐᓇᕐᒪᑕ ᑖᓐᓇ ᓄᕙᓐᓇᕐᔪᐊᖅ 
ᐱᔾᔪᑎᒋᓪᓗᒍ. 2021-ᒥ ᓈᓴᖅᑕᐅᒋᓕᓵᕐᒪᑕ ᑖᒃᑯᐊ 
ᐊᕙᑎᓕᕆᔨᒃᑯᑦ ᐱᓕᕆᔨᖏᑦ ᑕᐃᑲᓂ 
ᐱᓕᕆᓂᐊᕐᒪᑕ 2020-ᒥ ᒫᓐᓇ ᐊᔪᕐᓂᐊᖅᑐᒍᑦ. 
ᒪ’ᓇ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐊᐱᖅᑯᑎᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᖃᒪᓂᖅ.  
 
ᐊᐱᖅᑯᑦ 1145 - 5(2): ᐋᓐᓂᐊᕕᓕᐊᕈᔾᔭᓂᑦ 

ᑐᔪᕐᒥᕕᖃᖅᑎᑦᑎᓂᐅᑉ 
ᐃᓗᐊᓐᖏᓕᐅᕈᑎᖏᑦ (ᖃᒪᓂᖅ) 

 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐃᓕᓴᕆᒃᑲᓐᓂᕈᓐᓇᕋᕕᖓ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᖃᓂᒪᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ 
ᐊᐱᕆᓂᐊᕐᒥᒐᒃᑯ. ᐊᐱᖅᓱᕐᓗᐊᑕᖃᑦᑕᖅᑐᖅ 
ᑕᕝᕙᓃᓐᖏᒻᒪᑦ ᑕᐃᓐᓇ 
ᐊᐱᖅᓱᖑᐊᖅᑎᑲᐃᓐᓇᕐᓂᐊᕋᑦᑎᒍᑦ.  
 
ᑕᐃᒪ, ᐅᖃᖅᑎᑦᑎᔩ, ᑕᒻᒫᑎᕐᕕᒃ ᑕᑕᓗᐊᕌᖓᑦ 
ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᑐᔪᕐᒥᕕᒻᒦᓲᖑᒻᒪᑕ 
Frobisher Inn, Discovery, Capital, Aqsarniit. 
ᑕᐃᒃᑯᐊ ᐃᓚᖏᑦ ᐋᓐᓂᐊᕕᓕᐊᖅᓯᒪᔪᑦ 
ᐃᖅᑲᓇᐃᔮᖃᓪᓚᑦᑖᖏᒃᖢᑎᑦ ᓂᖃᐃᓱᓂᕐᒧᑐᐊᖅ 
ᑮᓇᐅᔭᓂᒃ ᐃᑲᔪᖅᑕᐅᕙᒃᖢᑎᑦ ᐃᓚᖏᑦ 
ᐱᓲᖑᒻᒪᑕ.  
 

ᐃᓚᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᖏᑦ 
ᑕᐃᒃᑯᐊᓕ ᐊᒃᓯᐅᕙᒃᖢᑎᑦ, ᑕᐃᒃᑯᐊ ᑐᔪᕐᒥᕕᒻᒥ 
ᑐᔪᕐᒥᑎᑕᐅᔪᑦ ᑕᑕᓗᐊᕌᖓᑦ ᑕᑉᐱᓐᓇ ᑕᒻᒫᑕᕐᕕᒃ 
ᓂᕆᖁᔭᐅᖃᑦᑕᓐᖏᒻᒪᑕᒎᖅ ᑕᑉᐱᑲᓂ ᑕᒻᒫᑕᕐᕕᒻᒥ  
ᑳᑲᑕᑐᐃᓐᓇᓕᖅᖢᑎᒃ ᓂᕆᔭᔅᓴᖃᓐᖏᒧᑦ. 
ᓂᕆᖃᑦᑕᕆᐊᖃᓐᖏᒻᒪᑕᖃᐃᒃᑯᐊᖓᐃ 
ᑕᑉᐱᒃᑯᓇᓐᖓᑦ ᑲᒪᔨᖏᓐᓂ 
ᓂᕆᔪᓐᓇᓐᖏᓐᓂᕋᖅᑕᐅᓲᖑᕙᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑕᐃᓕᕆᓂᕐᒧᑦ, ᒥᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᔭᓐᓇᒦᒃ ᑖᔅᓱᒪ 
ᒥᔅᓵᓄᑦ ᐊᐱᕆᒻᒪᑦ ᑕᐃᑲᓂ 
ᐅᒡᓚᒃᓯᒪᑲᑕᓵᓚᐅᖅᖢᖓᓗ ᑕᓪᓕᒥᐅᑕᐅᑎᓪᓗᒍ 
ᑕᒻᒫᑎᕐᕕᒻᒥ. ᑕᐃᒃᑯᐊ ᑐᔪᕐᒥᕕᒻᒥ ᐃᓂᖃᓐᖏᑦᑐᑦ 
ᑐᔪᕐᒥᕕᒻᒦᑦᑕᕆᐊᓕᐅᒐᓗᐊᑦ ᓯᓂᑦᑕᕐᕕᓐᓄᑦ 
ᑐᔪᕐᒥᑎᑕᐅᔭᕌᖓᑕ ᑕᐃᑲᓂ, ᑐᑭᓯᐅᒪᔭᒃᑯᓪᓕ, 
ᓂᕆᔭᖅᑐᕈᓐᓇᖅᑐᑦ ᑕᐃᑯᖓ ᑕᒻᒫᑎᕐᕕᒻᒧᑦ. 
ᑕᐃᒃᑯᐊ ᑭᓯᐊᓂ ᒐᕙᒪᒃᑯᓐᓄᑦ ᓴᓇᒧᑦ 
ᐃᖅᑲᓇᐃᔭᖅᑐᑦ ᐃᒻᒥᒍᑦ ᓯᓂᑦᑕᕐᕕᒻᒥ ᑐᔪᕐᒥᔪᓪᓕ 
ᑕᐃᒃᑯᐊ ᐃᒻᒥᓂᒃ ᒥᐊᓂᕆᐊᓂᖃᑦᑕᖅᑑᒐᓗᐊᑦ 
ᐅᑎᕐᕕᐅᖃᑦᑕᕐᒪᑕ ᑮᓇᐅᔭᓂᒃ. ᑕᐃᒃᑯᐊᓕ 

ᐅᖃᐅᓯᕆᔭᖏᑦ ᑮᓇᐅᔭᓕᐅᕐᕕᖃᓐᖏᑦᑐᑦ 
ᑕᒻᒫᑎᕐᕕᒻᒥ ᐃᓇᐃᕈᔾᔭᐅᓯᒪᔪᑦ, ᑐᑭᓯᐅᒪᔭᒃᑯᑦ, 
ᑕᐃᑯᖓ ᑕᒻᒫᑎᕐᕕᒻᒧᑦ ᓂᕆᔭᖅᑐᖃᑦᑕᕈᓐᓇᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᔪᓐᓇᕐᒪᑦ ᐊᐱᖅᑯᑎᒋᔭᓐᓂᒃ. ᑕᐃᒪ 
ᑕᐃᒃᑯᐊᑦᑕᐃᓐᓇᐃᑦ ᐊᐃᔭᐅᔪᒪᒐᓗᐊᖅᖢᑎᒃ 
ᐊᐃᔭᐅᔪᒪᓐᖏᑎᐊᒻᒪᕆᓲᖑᓪᓗᑎᓪᓗ ᐱᒻᒪᑕ. 
ᑕᒪᓐᓇᖃᐃ ᒥᓂᔅᑕᐅᓪᓗᑎᑦ 
ᑕᑯᓇᒃᑲᓐᓂᕈᓐᓇᖅᐱᐅᒃ 
ᐋᖅᑭᑦᑎᐊᑲᓐᓂᕈᓐᓇᖁᓪᓗᒍ ᑕᒪᒃᑯᐊ 
ᐅᖃᐅᓯᕆᕋᑖᖅᑕᑎᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓐᖏᑦᑐᑦ 
ᑲᒪᒋᔭᐅᑦᑎᐊᑲᓐᓂᕆᐊᖃᕐᓂᖏᓐᓂᒃ 
ᓂᕆᔭᖅᑐᕆᐊᖃᕐᓂᖏᓐᓂᓪᓗ ᓄᓇᓯᐅᑎᖏᓐᓄᓪᓗ 
ᑕᒻᒫᑎᕐᕕᐅᑉ ᐱᔨᑦᑎᕋᖅᑕᐅᔭᕆᐊᖃᕐᓂᖏᓐᓂᒃ. 
ᑕᑉᐱᓐᓇ ᑕᒫᑎᕐᕕᒃ ᑕᑕᓗᐊᕌᖓᑦ ᑐᔪᕐᒥᕕᒻᒧᑦ 
ᓅᑕᐅᓯᒪᔪᑦ ᑕᐃᒃᑯᐊ ᐊᒃᓱᕈᓐᓇᖅᑐᒦᓕᖃᑦᑕᕐᒪᑕ 
ᕿᒥᕐᕈᔪᓐᓇᖅᐸᒍ ᑕᒪᓐᓇ, ᐅᖃᖅᑎᑦᑎᔩ, 
ᖁᕕᐊᓱᒻᒪᕆᒃᑲᔭᖅᐳᒍᑦ ᓄᓇᕗᒻᒥᐅᑕᐅᓪᓗᑕ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᕕᐊᓱᒻᒪᕆᖁᓐᓇᕋᕕᑦ, ᐄ, 
ᖃᐅᔨᒋᐊᕐᓂᐊᖅᐸᕋ. ᑕᐃᒃᑯᐊᓗ, ᐅᖃᖅᑎᑦᑎᔩ, 
ᐊᓯᖏᑦ ᑕᒪᒃᑯᐊ ᑕᒪᑐᒥᖓ 
ᐃᖢᐊᖏᓕᐅᕈᑎᑕᖃᓲᖑᒻᒪᑦ 
ᐱᔮᖅᑯᑕᐅᓐᖏᑦᑑᒐᓗᐊᓂᒃ ᑐᑭᓯᓂᕐᓗᓐᓂᒃᑯᑦ 
ᐅᕝᕙᓘᓐᓃᑦ ᑐᑭᓯᐅᒪᓐᖏᓂᒃᑯᑦ. ᑕᒪᒃᑯᐊ 
ᐅᓐᓂᕐᓗᕕᒻᒧᑦ ᐅᖃᓗᒍᓐᓇᖅᑐᑦ ᐅᕝᕙᓘᓐᓃᑦ 
ᖃᐅᔨᒋᐊᕐᕕᐅᔪᓐᓇᑦᑎᐊᖃᑦᑕᖅᑐᖓ.  
 
ᑕᒪᒃᑯᐊ ᐊᔾᔨᒌᓐᖏᑦᑐᓂᓛᒃ ᓱᓇᒻᒪᕆᐊᓘᒻᒪᑕ, 
ᐱᓪᓚᑦᑖᕌᓘᒻᒪᑕ ᐊᔪᖅᓯᐅᖅᑲᖔᖅᑐᓂ 
ᐃᑲᔪᖅᑎᒃᓴᖃᓐᖏᖔᖅᑐᖢᓂ ᑕᒪᒃᑯᐊ 
ᐱᓪᓚᑦᑖᖑᓂᖏᓐᓂᒃ ᑐᑭᓯᐅᒪᔪᖓ. 
ᖃᐅᔨᒋᐊᕐᓂᐊᖅᐸᕋᓗ ᖃᓄᖅ ᑕᒪᓐᓇ 
ᐃᓂᓪᓚᖓᓐᓂᖅᓴᐅᑦᑎᐊᑲᓐᓂᕈᓐᓇᕐᒪᖔᖅ 
ᑐᓐᖓᓇᕈᒪᓐᓇᕐᒪᑦ ᐃᓐᓇᐃᑦ ᐊᒻᒪ 
ᐃᑲᔪᖅᑕᐅᕕᔅᓴᖃᓐᖏᑦᑐᑦ ᐱᓗᐊᕕᑦᑐᑎᑦ. ᐄ, 
ᑕᒪᓐᓇ ᖃᐅᔨᒋᐊᒃᑲᓂᕐᓂᐊᖅᐸᕋ ᖃᓄᖅ 

ᐃᓂᓪᓚᖓᑦᑎᐊᓂᖅᓴᐅᔪᓐᓇᕐᒪᖔᑦ ᑕᒪᒃᑯᐊ 
ᐊᒃᓱᕈᓐᓇᖅᑐᒃᑰᖅᑎᔅᓯᓇᖅᑎᓪᓗᒋᑦ 
ᐊᒃᓱᕈᓐᓇᑐᒃᑰᑲᓐᓂᖁᓇᒋᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ.   
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ 
ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, 
ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᒥᓂᔅᑕ ᑭᐅᒪᑦᑎᐊᑲᑕᒻᒪᑦ ᐊᐱᖅᓲᑎᒋᔭᓐᓂᒃ. ᑕᐃᒪ 
ᐃᓐᓇᐅᓂᖅᓴᐃᑦ ᐱᓗᐊᖅᑐᒥ 
ᖃᓪᓗᓇᐅᔭᕈᓐᓇᕋᑎᓪᓗ ᑕᒪᒃᑯᓂᖓ ᐊᖁᑎᐅᔪᓄᑦ 
ᖃᓪᓗᓈᑎᑐᐃᓐᓇᖅ ᐅᖃᐅᓯᓕᓐᓄᑦ 
ᐅᖃᓪᓚᒐᓱᒃᑲᓗᐊᖅᖢᑎᒃ 
ᑐᑭᓯᔭᐅᔪᓐᓇᐃᓕᑲᑕᐸᑦᑐᑎᓪᓗᖃᑦᑕᕐᒪᑕ. 
ᖃᐅᔨᒪᒐᓗᐊᖅᑐᖓ ᑕᐃᒃᑯᐊ ᑳᓐᑐᕌᓯᒪᔪᑦ 
ᐱᔭᒃᓴᕆᒻᒪᒍ ᑕᒪᓐᓇ ᐃᖅᑲᓇᐃᔭᖅᑎᖃᕐᓂᕐᒧᑦ 
ᑐᕌᖓᔪᓂᒃ. ᐊᖁᑎᖏᑦ ᓯᕗᓂᒃᓴᑎᓐᓂ ᐃᓄᑦᑎᑐᑦ 
ᐅᖃᓪᓚᒍᓐᓇᖅᑐᓂᒃ 
ᐃᓇᖏᖅᑕᐅᕙᓪᓕᐊᔪᓐᓇᕋᔭᖅᐸᑕ ᓯᕗᓂᒃᓴᒥ 
ᕿᒥᕐᕈᖃᓯᐅᑎᔪᓐᓇᕐᒪᖔᒍ ᑕᒪᓐᓇ ᑕᑯᓇᓕᕈᓂᐅᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖅᑕᐃᓕᕆᓂᕐᒧᑦ, ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 
ᓴᖅᑭᑦᑕᕌᖓᑕ ᕿᓂᖅᑐᑦ ᐱᔪᒥᓵᕈᑏᑦ ᐆᒃᑑᑎᒋᓗᒍ, 
ᑕᒻᒫᖅᑕᕐᕕᖕᒥ ᑐᔪᕐᒥᕕᒃᓴᓂ ᕿᓂᓕᕌᖓᑕ. ᑕᒪᒃᑯᐊ 
ᐃᓄᒃᑎᑑᕈᓐᓇᕐᓂᖏᑦ ᐃᓄᒃᑎᓪᓗ 
ᐅᖃᕈᓐᓇᖅᑐᖃᕆᐊᖃᕐᓂᖏᑦ ᐊᖁᑎᖏᓐᓄᑦ, 
ᓴᓗᒻᒪᖅᓴᐃᔨᖏᓐᓄᑦ, ᐃᒐᔨᖏᓐᓄᑦ. ᑖᒃᑯᐊ 
ᐃᓗᐊᓃᑦᓯᐊᕋᓗᐊᕐᒪᖔᑕ 
ᕿᒥᕐᕈᔭᐅᖃᓯᐅᑎᖃᑕᐅᓯᒪᖁᓂᐊᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᕐᓂᐊᖅᐳᑦ 
ᒪᓕᒐᓕᐅᖅᑏᑦ ᑖᓐᓇ ᐊᐱᖅᑯᑎᖃᖃᑦᑕᕐᓂᖅ 
ᖃᐅᔨᓴᐅᑎᖓ ᐃᓱᓕᖕᒪᑦ. ᑕᕝᕗᖓ ᓈᓴᐅᑎᓕᖕᒧᑦ 
7-ᒧᑦ ᑲᔪᓯᓂᐊᓕᕋᑦᑕ. ᒪᒥᐊᓇᖅ, 8-ᒧᑦ. 
ᑎᑎᖅᑲᒃᑯᑦ ᐊᐱᖅᑯᑏᑦ. 9. ᐅᑎᕈᑏᑦ ᑎᑎᖅᑲᒃᑯᑦ 
ᐊᐱᖅᑯᑎᕕᓃᑦ. 10. ᑭᐅᔾᔪᑏᑦ ᒪᑉᐱᓕᓵᖅᑎᓪᓗᒍ 
ᐅᖃᐅᓯᕕᓃᑦ. 11 ᑭᐅᔾᔪᑏᑦ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᐅᖃᐅᓯᐅᑎᓪᓗᒋᑦ. 12. 
ᐊᑎᓕᐅᖅᓯᒪᔪᑦ. 13 ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 

14. (ᑐᓵᔨᑎᒎᓕᖅᑐᖅ) ᐅᓂᒃᑳᖏᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᒃᓴᓄᑦ 
ᐊᓯᖏᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) 15. 
ᓴᖅᑭᑦᑎᓂᖅ ᑎᑎᖅᑲᓂᒃ. ᐅᕙᖓ ᑕᕝᕙ ᑎᑎᖅᑲᓂ 
ᓴᖅᑭᑦᑎᓂᐊᕋᒪ, ᐃᒪᓐᓇᐃᓕᖓᔪᑦ. 
 
ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 343 - 5(2): 

ᑎᑎᓕᐅᕈᑎᐅᓚᐅᑲᒃᑯᖅ ᐊᖏᕐᔭᓐᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ (ᐅᖃᖅᑎ) 

 
(ᑐᓵᔨᑎᒎᓕᖅᑐᖅ) ᓴᖅᑭᑎᖓ ᐊᑯᓐᓂᖓᒍᑦ 
ᑎᓕᔾᔪᑎᑕᐅᔪᑦ ᒪᓕᒐᓕᐅᖅᑏᑦ ᓇᕈᓂᖏᓐᓄᑦ 
ᐸᐃᕆᔨᖃᕐᓂᕐᒧᓪᓗ ᐊᑐᕈᓐᓇᖅ ᓴᖅᑭᑕᐅᔪᔪᑦ 
ᑲᒪᑎᔨᓕᕆᔨᒃᑯᑦ ᑲᒪᑎᔨᖏᓐᓂᑦ. ᒪᓕᒃᖢᒍ 
ᒪᓕᒐᓕᐅᕐᕕᖕᒥ ᐊᒻᒪ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
(ᑐᓵᔨᑎᒎᓕᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. 
(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 16. 
(ᑐᓵᔨᑎᒎᓕᖅᑐᖅ) ᐱᖁᔨᕗᖔᓂᐊᕐᓂᕐᒧᑦ 
ᑐᓴᖅᑎᑦᑎᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑎ ᑲᖏᖅᖠᕐᒧᑦ ᐊᐅᓐᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 101 - 5(2): ᐃᓚᒋᐊᖅᑕᐅᓂᖓ 

ᒪᓕᒐᓕᕆᓂᖅ ᒪᓕᒐᒃᓴᖅ 53-ᒥ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐸᓖᓯᓕᕆᓂᕐᒧᑦ - 
ᖃᐅᔨᒃᑲᐃᒍᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ 
ᑕᓪᓕᒫᓂ Thursday-ᒥ ᕖᕝᕗᐊᕆ 25, 2021, 
ᓅᒃᑎᒋᐊᕐᓂᐊᕐᒪ ᑐᒡᓕᖅᑕᐅᓗᓂ ᑕᓯᓕᕐᔪᐊᕐᒧᑦ 
ᐅᐱᓐᓇᖅᑐᒧᑦ ᒪᓕᒐᓕᐅᖅᑎᐅᔪᒧᑦ. ᑖᓐᓇ 
ᐃᑲᕐᕋᕆᔭᐅᔪᖅ ᐃᓂᒋᔭᐅᔪᖅ ᑲᑎᒪᔨᕋᓛᓄᑦ 
ᓇᓗᓇᐃᖅᓯᓗᑎᒃ ᐱᖁᔭᒃᓴᖅ 53, ᐃᒡᓗᕐᔪᐊᕐᒧᑦ 
ᑭᖑᕙᕆᐊᖅᑕᐅᔪᖅ ᐅᓪᓗᓄᑦ 120-ᓄᑦ. ᖁᔭᓐᓇᒦᒃ, 
ᐅᖃᖅᑏ. 
 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔭᕗᖔᓂᐊᕐᓂᒧᑦ ᒪᓕᒐᓕᐅᖅᑎ. ᑲᖏᖅᖠᓂᖅ 
ᐅᐊᓐᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅᑕ ᑕᐅᑐᓐᖏ. 
 
ᐱᒋᐊᖅᑎᑕᖅ 102 - 5(2): ᐃᓚᒋᐊᖅᑕᐅᓂᖓ 

ᒪᓕᒐᓕᕆᓂᖅ ᒪᓕᒐᒃᓴᖅ 54-ᒥ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᑲᐃᕙᐃᓐᓇᖅᑐᖅ 
ᑮᓇᐅᔭᓂᒃ ᒪᓕᒐᖅ - ᖃᐅᔨᒃᑲᐃᒍᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ 
ᑕᓪᓕᒫᓂ, Thursday-ᒥ ᕖᕝᕗᐊᕆ 25, 2021. 
ᓅᑦᑎᒋᐊᕐᓂᐊᖅᑐᖓ ᑐᒡᓕᖅᑕᐅᓪᓗᓂ 
ᒪᓕᒐᓕᐅᖅᑎ ᐅᐱᓐᓇᖅᑐᒧᑦ ᑕᓯᓕᒡᔪᐊᕐᒧᑦ, ᑖᓐᓇ 
ᐃᓂᒋᔭᐅᔪᖅ ᑲᒪᔨᕋᓛᓄᑦ ᓈᓴᐅᑎᖃᖅᑐᖅ 
ᒪᓕᒐᓕᐅᕐᓂᖅ ᐱᖁᔭᒃᓴᖅ 54, 
ᐃᒡᓗᕐᔪᐊᖅᑕᐅᓂᐊᖅᑐᖅ ᑭᖑᕙᕆᐊᖅᑕᐅᓗᓂ 
ᐅᓪᓗᓂ 120-ᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔭᕗᖔᕐᓂᐊᕐᓂᕐᒧᑦ ᑐᓴᖅᑎᑦᑎᔾᔪᑏᑦ. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᑦ 
ᐱᖁᔨᕗᖔᕐᓂᕐᒧᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 
ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 60 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2020-2021 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 
ᒪᓕᒐᖅ, ᓈᓴᐅᑎᖓ 2, 2020-2021 - 
ᖃᐅᔨᒃᑲᐃᒍᑦ 

 
ᐊᖓᔪᖅᑳ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᕗᖓ ᐱᖓᔪᐊᓐᓂ 
ᕖᕝᕗᐊᓕ 24, 2021, ᒪᓕᒐᒃᓴᖅ 60, 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᐊᐅᓚᑦᑎᓂᕐᒧᑦ 
ᒪᑭᒪᑎᑦᑎᓂᕐᒧᑦ ᓈᓴᐅᑎᖓ 2, 2020-2021. 
ᐊᒻᒪᓗ ᒪᓕᒐᒃᓴᖅ 61, ᑐᒃᓯᓴᐅᑎᒃᑲᓐᓂ 
ᑮᓇᐅᔭᖅᑐᕈᑎᒃᓴᓂ ᐊᑭᑐᔪᓄᑦ 

ᒪᓕᒐᖅ ᓈᓴᐅᑎᖓ 2, 2020-2021 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᐱᖁᔨᕗᖔᕐᓂᐊᕐᓂᕐᒧᑦ ᑐᓴᖅᑎᑦᑎᔾᔪᑎᑦ. 
ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 
 
ᒪᓕᒐᒃᓴᖅ 62 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᖓᔪᐊᓐᓂ ᕖᕝᕗᐊᕆ 24-ᒥ, 
2020-ᒧᑦ ᒪᓕᒐᒃᓴᖅ 62 ᒪᓕᒐᖅ ᑖᔅᓱᒧᖓ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᐊᕿᐊᕈᖅ. 
 
ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᖅᑕᖁᓪᓗᒍ 

ᓄᓇᓯᐅᓯᕆᓂᕐᒧᑦ ᐊᑦᑕᓇᖅᑕᐃᓕᓂᕐᒧᓪᓗ 
ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, 
ᑐᓴᖅᑎᑦᑎᕗᖓ ᐱᖓᔪᐊᓐᓂ ᕖᕝᕗᐊᕆ 24, 
2020, ᒪᓕᒐᒃᓴᖅ 63 ᒪᓕᒐᖅ ᐋᖅᑭᒋᐊᕈᑎᖓ 
ᓄᓇᒃᑰᕈᑏᑦ ᐊᑦᑕᓇᖅᑕᐃᓕᒪᓂᕐᒧᓪᓗ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ ᑲᒪᒋᔭᖃᖅᑐᖅ 
(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ.  
 
ᒪᒥᐊᓇᖅ. ᒥᓂᔅᑕᐅᔪᖅ (ᑐᓵᔨᑎᒍᑦ) ᓄᓇᕗᒻᒥ 
ᓇᖕᒥᓂᖁᑎᖃᖅᑐᓄᑦ ᐊᑐᖅᑐᐊᕐᕕᒃ 
ᑯᐊᐳᕇᓴᓐᖓᓄᑦ, ᒥᔅᑕ ᒥᓂᔅᑕ ᐊᕿᐊᕈᖅ. 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ 
ᑯᐊᐳᕇᓴᖓᑕ ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖃᐅᔨᒋᐊᖅᑎᑦᑎᕗᖓ 
ᑕᕝᕙᓂ ᐱᖓᔪᐊᓐᓂ ᕖᕝᕗᐊᕆ 24, 2021-ᒥᒃ, 
ᑖᓐᓇ ᒪᓕᒐᒃᓴᐅᔪᖅ 64 ᐋᖅᑭᒋᐊᕈᑎ 
ᐋᖅᑭᒋᐊᕈᑎᐅᓂᐊᖅᑐᖅ ᑖᒃᑯᓄᖓ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑮᓇᐅᔭᓂᒃ ᑯᐊᐳᕇᓴᕆᔭᐅᔪᖅ 
ᐱᖁᔭᖓ ᐅᖃᓕᒫᖅᑕᐅᓂᐊᖁᓪᓗᒍ ᓯᕗᓪᓕᖅᐹᒥᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ ᐃᓚᒌᑦᑐᓕᕆᓂᕐᒧᑦ, 
ᒥᔅ ᓯᐅᑎᐊᐱᒃ. 
 
ᒪᓕᒐᒃᓴᖅ 65 - ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕐᓂᕐᒧᑦ ᐸᐃᑉᐹᖅᑖᕐᓂᕐᒧᓪᓗ 
ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐋᓂ, ᐅᓇ 
ᐃᓕᖕᓅᖓᔪᖅ (ᑐᓵᑎᔨᒎᕈᓐᓃᖅᑐᖅ) 
ᖁᔭᓐᓇᒦᓐᖏᓗᐊᖃᑦᑕᕋᑦᑕ ᐃᖅᑲᓇᐃᔭᖅᑎᒃᑲ 
ᐊᑎᕐᒥ ᐊᑐᖃᑐᖃᑦᑐᖃᓚᖓᒐᒪ. ᖁᔭᓐᓇᒦᒃ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒫᓂ ᓇᖏᖅᓯᕗᖓ 
ᑐᓴᖅᑎᑦᑎᓪᓗᖓ ᐱᖓᓲᓕᖅᓲᑕᐅᓕᖅᐸᑦ ᕖᕝᕗᐊᕆ 
24, 2021, ᒪᓕᒐᒃᓴᖅ 65 ᓴᓇᓯᓐᓈᑦ 
ᐃᓕᓐᓂᐊᖅᑐᑦ ᓇᓗᓇᐃᒃᑯᓯᖅᑕᐅᓂᖏᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ. (ᑐᓵᑎᔨᒎᕈᓐᓂᖅᑐᖅ) 18, 
ᐱᖁᔨᕗᖔᕈᑏᑦ.  19, (ᑐᓵᔨᑎᒎᓕᖅᑐᖅ) 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
 
 
 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2021-2022 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 59 ᑮᓇᐅᔭᖅᑐᕈᑎᒃᓴᐃᑦ 
2021-2022 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 
ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. 
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 
ᐅᖃᖅᑎ: ᓈᒻᒪᒃᓴᖅᑐᑦ. ᓅᑦᑎᒋᐊᕈᑎ ᑲᔪᓯᕗᖅ.  
 
(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. ᑐᒡᓕᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2021-2022 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 59 ᑮᓇᐅᔭᖅᑐᕈᑎᒃᓴᐃᑦ 
ᐊᐅᓚᓂᕐᒧᑦ ᒪᑭᒪᐅᑎᓄᓪᓗ 2021-2022 
ᑐᒡᓕᐊᓂᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐱᔪᓐᓇᖅᑎᑕᐅᓂᖅ ᓄᓇᕗᑦ 
ᒐᕙᒪᒃᑯᓐᓄᑦ ᑖᒃᑯᐊ ᐊᐅᓚᑦᑎᓂᕐᒧᑦ 
ᒪᑭᒪᑎᑦᑎᓂᕐᒧᑦ ᑮᓇᐅᔭᐃᔭᖁᓪᓗᒋᑦ ᒫᑦᓯ 21, 
2022 ᐃᓱᓕᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᔾᔪᑎᖓᓄᑦ ᒪᓕᒐᒃᓴᐅᑉ.  
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 
 
ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 
ᓅᑦᑎᒋᐊᕈᑎ ᑲᔪᓯᕗᖅ ᐊᒻᒪ ᑖᓐᓇ ᒪᓕᒐᒃᓴᖅ 59 
ᑖᒃᑯᓄᖓ ᑲᑎᒪᑐᐃᓐᓇᓂᕐᒧᑦ  
ᓅᑕᐅᔪᓐᓇᖅᓯᓂᐊᓕᖅᑐᖅ.  
 
ᑲᔪᓯᓗᑕ. 21. (ᑐᓵᔨᑎᒎᓕᖅᑐᖅ) ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ ᐊᓯᖏᓐᓂᓪᓗ, 
ᐱᖁᔭᒃᓴᖅ 59. ᒥᔅᑕ ᕋᒻᐴᑦ ᐃᒃᓯᕙᐅᑕᐅᓗᓂ. 
ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
ᓄᖅᑲᖓᑲᐃᓐᓇᓚᐅᖅᑕ 5 ᒥᓂᔅᓯᒥᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 
>>ᓄᖅᑲᖓᑲᐃᓐᓇᖅᑐᑦ 16:35ᒥ ᑲᔪᓯᓪᓗᑎᓪᓗ 
16:46ᒥ 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 
ᑲᑎᒪᓂᖅ ᐱᒋᐊᖁᓕᕋᒃᑯ. ᖁᔭᓐᓇᒦᒃ. 
ᑲᑎᒪᑐᐃᓐᓇᓂᕐᒥ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ, 
ᐱᖁᔭᒃᓴᖅ 59. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ 
ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᒪᔪᒍᑦ ᒪᓕᒐᒃᓴᖅ 59 ᕿᒥᕐᕈᓇᕐᓗᒍ 2020-
2022 ᑮᓇᐅᔭᖅᑐᕈᑎᒃᓴᖏᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᐊᖏᖅᐱᑖ ᒪᓕᒐᒃᓴᖅ 59 
ᑲᒪᒋᖅᑳᕐᓂᐊᖅᑕᕗᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2021-2022 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 
ᒥᓂᔅᑕ ᑯᓱᒐᖅ ᐊᐱᕆᔪᒪᓕᖅᐸᕋ 
ᐃᖅᑲᓇᐃᔭᖅᑎᖃᖅᐲᑦ ᓵᔅᓯᓐᓃᖃᑎᒋᔪᒪᔭᕐᓂ? 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒍᒪᔪᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᑖᒃᑯᐊ ᐃᖅᑲᓇᐃᔭᖅᑎᖏᑦ ᓵᔅᓯᓐᓅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ ᑭᒃᑰᒻᒪᖔᑕ 
ᐃᖅᑲᓇᐃᔭᖅᑏᒃᑭᒃ ᒪᑐᐃᕈᑎᓐᓄᑦ ᑲᔪᓯᒋᐊᕐᓗᑎᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. 
ᐃᒃᓯᕙᐅᑖᖅ, ᑕᕝᕙᓃᖃᑎᒃᑲ ᒥᓂᔅᑕ ᑐᖏᓕᖓ 
ᕉᐱ ᐳᕋᐅᓐ ᓴᐅᒥᓐᓂ, ᐊᒻᒪᓗ ᐊᐅᓚᑦᑎᔨ ᒥᔅᑕ 
ᐹᑉᓯᑖᒃ ᑕᓪᓕᖅᐱᓐᓂ.  
 
ᖁᕕᐊᓱᑉᐳᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᖅᑐᕈᑎᔅᓴᖏᑦ 2021-2022-ᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖅᑐᕈᒪᓂᖏᑦ 
$471.71 ᒥᓕᐊᓐ ᑖᓐᓇ ᐅᓄᖅᓯᒋᐊᖅᑐᖅ $2.91 
ᒥᓕᐊᓂᒃ ᑖᒃᑯᐊ .05 ᐳᓴᒥᒃ ᐊᖏᓪᓕᒋᐊᖅᑐᑦ 
ᐊᕐᕌᓂᓂ. 

ᑖᒃᑯᐊ 28-ᖑᔪᑦ ᓄᑖᑦ ᐃᖅᑲᓇᐃᔮᖑᔪᑦ 23.5 
ᐃᓂᐅᓪᓗᑎᑦ ᐃᖅᑲᓇᐃᔮᓄᑦ. 
 
ᐃᒃᓯᕙᐅᑖᖅ, ᐊᕐᕌᒎᖃᑦᑕᖅᓯᒪᔪᑦ ᐱᓕᕆᕝᕕᑉᐳᑦ 
ᐱᓕᕆᓯᒪᔭᖏᓐᓂᒃ ᓯᕗᓪᓕᐅᑎᑕᕗᑦ 
ᑐᕌᖅᑕᕗᑦᑎᑐᒋᑦ ᑖᓐᓇ ᐱᓕᕆᕝᕕᐅᑉ ᑕᐅᑐᒐᖓ 
ᑖᒃᑯᐊ ᐱᐅᓯᒋᐊᕐᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕗᒻᒥᐅᓕᒫᓄᑦ 
ᐊᒻᒪᓗ ᐊᔭᐅᕈᑎᒌᓐᓇᕐᓗᒍ ᖃᓄᐃᓐᖏᑎᐊᖅᑐᓂᒃ 
ᓄᓇᓕᖃᕐᓂᖅ. ᖃᐅᔨᒪᑦᑎᐊᕐᒥᒐᑦᑕ ᑖᒃᑯᐊ 
ᓄᕙᓐᓇᕐᔪᐊᖅ 19 ᓯᐊᒻᒪᑦᑕᐃᓕᒪᓂᖓᓄᑦ 
ᓄᓇᕗᒻᒥ ᓴᖅᑭᔮᖅᑐᒻᒪᕆᐅᒻᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓯᖏᓐᓄᓪᓗ 
ᓄᓇᕐᔪᐊᓕᒫᒥ ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ 
ᐊᕐᕌᒎᕋᑖᖅᑐᒥ. ᐱᓕᕆᕝᕕᒃ, ᒪᒥᐊᓇᖅ ᐃᒃᓯᕙᐅᑖᖅ, 
ᐊᓯᖏᓪᓗ ᒐᕙᒪᒃᑯᑦ ᐊᒻᒪᓗ 
ᐱᓕᕆᖃᑕᐅᓐᖏᓐᓇᖅᐳᑦ ᓴᐳᒻᒥᓂᕐᒧᑦ ᓄᓇᕗᒻᒥ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᕙᓐᓇᕐᔪᐊᖅ 
ᐊᒃᑐᖅᓯᓂᖓᓄᑦ 2021 ᐊᕐᕌᒍᐊᓄᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2021-2022 
ᑮᓇᐅᔭᓂᒃ ᐱᓕᕆᔪᒪᓂᖏᓐᓄᑦ ᒐᕙᒪᐅᓪᓗᓂ 
ᐃᑲᔪᕈᖅᓱᐃᓗᑎᑦ ᐊᐅᓚᑦᑎᓂᕐᒧᑦ 
ᐱᕈᖅᐸᓪᓕᐊᓂᕐᒧᑦ ᑳᓐᑐᕌᑎᒍᓪᓗ 
ᐱᔭᕆᐊᖃᖅᑕᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ 
ᐱᔨᑦᑎᕋᕐᓂᕐᒧᑦ. ᑖᓐᓇ ᐱᐅᓯᕚᓪᓕᕐᒥᒃ ᑭᖑᓪᓕᖅᐹᒥ 
ᐃᖅᑲᓇᐃᔭᖅᑎᒻᒪᕆᓐᓂ ᕿᑭᖅᑕᓂ ᐋᓐᓂᐊᕕᒻᒧᑦ 
ᐊᒻᒪᓗ ᑖᒃᑯᐊ ᓴᖅᑭᑕᐅᓂᖓᓄᑦ ᓄᕙᔾᔪᐊᕐᓇᖅ 
19-ᒧᑦ ᑭᐅᓂᖓᓄ ᐃᖅᑲᓇᐃᔭᕐᕕᖓᑕ.  
 
ᐊᑐᐃᓐᓇᐅᑎᑕᐅᓂᖏᑦ ᐋᓐᓂᐊᖅᑐᓕᕆᓂᕐᒧᑦ 
ᐱᔨᑦᑎᕈᑏᑦ 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᓃᓐᓇᐅᔭᕐᒪᑕ 
ᐊᑐᐃᓐᓇᖃᑦᑎᐊᑲᓐᓂᓂᕐᒧᑦ ᐊᒻᒪᓗ 
ᐃᓅᓕᓴᐃᓂᕐᒧᑦ ᓄᓇᕗᒻᒥᐅᓄᑦ. ᐊᕐᕌᒍ 2021-
2022 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᐳᑦ 

ᐃᑲᔪᖅᓱᖅᑕᐅᖏᓐᓇᕈᒪᓪᓗᑎ ᒪᑯᓄᖓ 
ᐱᒋᐊᖅᑎᑕᐅᓯᒪᔪᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ.  
 
ᐃᖅᖢᒃᑯᑦ ᑳᓐᓱᖃᕐᓂᕐᒧᑦ ᖃᐅᔨᓴᕐᓂᖅ 
 
ᑭᒡᒐᖅᑐᕐᓗᒋᑦ ᐱᐅᓯᕚᓪᓕᖅᑎᒻᒪᓪᓗᒋᑦ 
ᑳᓐᓱᖃᖅᑕᐃᓕᓂᕐᒧᑦ ᓄᓇᕗᒻᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᑐᑦ $1.16 
ᒥᓕᐊᓐ ᑮᓇᐅᔭᓂᒃ ᐊᕐᕌᒍᐊᓂ 2021-22 
ᐱᔪᓐᓇᖁᓪᓗᒋᑦ ᓴᖅᑭᑕᐅᓂᖓᑕ 
ᐋᖅᑭᒃᓱᖅᑕᐅᑦᑎᐊᖅᓯᒪᔪᒥᒃ ᐃᖅᖢᒃᑯᑦ 
ᑳᓐᓱᖃᕐᓂᕐᒧᑦ. ᑖᓐᓇ ᑮᓇᐅᔭᖅᑐᓗᐊᓐᖏᑦᑐᓂᑦ 
ᐊᒻᒪᓗ ᒥᑭᓪᓕᒋᐊᕆᓂᐊᖅᑐᓂᑦ ᐃᖅᖢᒃᑯᑦ 
ᑳᓐᓱᖃᕐᓂᕐᒥᒃ ᖃᐅᔨᓵᓕᓐᓂᒃᑯᑦ ᓴᖅᑭᑦᑎᓕᕐᓗᓂ 
ᑭᖑᓂᖓᒍᑦ ᐃᓅᓯᕐᓂᑦ ᐃᓅᓕᐊᖃᖅᑐᐃᑦ. ᑕᒪᒃᑯᐊ 
ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᑦ ᐱᖓᓱᑦ 
ᐱᑕᖃᕆᐊᖃᕐᒪᑕ 2021-22-ᒥ. ᖄᒃᑲᓐᓂᐊᒍᑦ 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᑳᓐᑐᕌᓄᑦ 
ᐱᔨᑦᑎᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᑮᓇᐅᔭᑦ ᐊᒻᒪᓗ 
ᑮᓇᐅᔭᖅᑐᕐᓂᖓᓂᒃ ᖃᐅᔨᓴᕐᓂᓪᓚᑦᑖᑦ 
ᖃᐅᔨᓴᕐᓂᖃᑦᑕᕐᓂᐅᑉ. ᑖᒃᑯᐊ ᐃᖅᑲᓇᐃᔮᑦ 
ᐃᓚᖏᑦ ᐱᖃᓯᐅᔾᔨᔪᑦ ᐱᓕᕆᐊᒧᑦ ᑲᒪᔨᐅᔪᑦ 
ᐊᕕᑦᑐᖅᓯᒪᒧᓂᑦ ᐃᓅᓯᕐᒧᑦ ᑐᑭᒧᐊᑦᑎᑕᐅᔪᑦ ᐊᒻᒪᓗ 
ᐊᓪᓚᒡᕕᖕᒥ ᐃᑲᔪᖅᑏᑦ. 
 
ᐃᖃᓗᓐᓂ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᑏᑦ 
ᐱᐅᓯᒋᐊᖅᑕᐅᓂᖏᑦ 
 
ᐃᖃᓗᖕᓂ ᐋᓐᓂᐊᕕᓕᕆᓂᕐᒧᑦ ᐱᒋᐊᓚᐅᖅᑐᒍᑦ 
2019-2020 ᐃᖃᓗᐃᑦ ᐅᖁᒪᐃᓐᓂᓂᐊᖅᑕᖏᓐᓂᒃ 
ᑕᐃᒪ ᐱᖓᓱᓄᑦ ᐊᕐᕌᒍᓄᑦ ᑐᕌᖅᑕᐅᓯᒪᔪᖅ 
ᐱᐅᓯᕚᓪᓕᖅᑎᑦᑎᓂᕐᒧᑦ ᐃᓗᓕᖃᖅᑐᓂᑦ 
ᐃᖅᑲᓇᐃᔭᖅᑎᓂᑦ 10-ᓂᑦ ᓄᑖᓂᑦ 
ᐃᖅᑲᓇᐃᔭᖅᑎᓂᑦ. ᑖᓐᓇ ᐱᔭᕆᐊᖃᖅᖢᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᐳᑦ 
$405,000-ᓂᑦ 2021-22-ᒥ.  
ᑮᓇᐅᔭᖃᖅᑎᓂᑦᑎᓐᓄᑦ ᑖᓐᓇ ᑎᓴᒪᓂᑦ 
ᐃᓂᐅᔪᓂᒃ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒥ 
ᖃᐅᔨᓴᖅᑎᒧᓪᓗ ᐊᐅᓚᑦᑎᔨᐅᔪᓂᒃ, ᓴᓗᒻᒪᖅᓴᐃᔩᑦ, 
ᐊᒻᒪᓗ ᐅᖁᒪᐃᓐᓂᕐᓂᐊᖅᑎ ᐊᒻᒪᓗ ᐊᑕᐅᓯᖅ 
ᐋᓐᓂᐊᓯᐅᖅᑎ.

ᓄᓇᕗᒥ ᐄᔭᒐᓕᕆᓂᖅ ᐊᐅᓚᑕᐅᓂᖓ 
ᐋᖅᑭᒋᐊᖅᑕᐅᓂᖓ 
 
ᐊᒻᒪᓗ ᐊᓯᔾᔨᕐᓂᕐᒧᑦ ᐃᓅᓯᓕᕆᓂᕐᒧᑦ 
ᐄᔭᒐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᖏᓐᓇᖅᑐᒥᒃ 
ᐊᐅᓚᑦᑎᔪᒥᒃ ᐊᒻᒪᓗ ᐊᖓᔪᖅᑳᕐᒥ ᓄᓇᕗᓕᒫᕐᒧᑦ. 
ᐱᐅᓯᕚᓪᓕᖅᑎᓪᓗᒍ ᐄᔭᒐᓕᕆᓂᕐᒧᑦ ᐱᔨᑦᑎᕐᓂᖅ 
ᓄᓇᕗᒻᒥ ᕿᓂᓚᐅᕐᒪᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᔪᓐᓇᖅᑎᑕᐅᓪᓗᑎᑦ ᒥᓂᔅᑕᐃᑦ ᑲᑎᒪᔨᖏᖕᓄᑦ 
ᓇᓕᒧᓕᖅᑎᖁᓪᓗᒋᑦ ᐄᔭᒐᓕᕆᔨᒃᑯᑦ ᐊᑯᓂᐅᔪᒧᑦ 
ᓴᖅᑭᑦᑎᓗᑎᑦ. ᓄᓇᕗᒻᒧᑦ ᐊᒻᒪ ᐊᐅᓚᑦᑎᔨᑖᕐᓗᑎᑦ 
ᐄᔭᒐᓕᕆᓂᕐᒧᑦ ᐊᒻᒪᓗ ᐄᔭᒐᓕᕆᓂᕐᒧᑦ ᐋᓐᓂᐊᕕᒃ 
ᑕᒪᕐᒥᒃ ᐃᓂᖃᖅᖢᑎᒃ ᐃᖃᓗᖕᓂ. 
ᐱᑕᖃᖅᐸᒌᖅᑐᓪᓗ ᐄᔭᒐᓕᕆᔩᑦ ᓄᓇᕗᓗᐊᒥ 
ᓇᓕᒧᑎᑦᓯᓕᕋᔭᕐᒪᑕ ᓄᓇᕗᓕᒫᕐᒥ ᐊᐅᓚᑦᑎᔨᒥᒃ 
ᐊᑕᐅᓯᕐᒥᒃ ᐃᖅᑲᓇᐃᔭᕐᑯᕕᖕᒥ.  
 
ᒪᕐᕉᒃ ᓄᑖᒃ ᐃᖅᑲᓇᐃᔮᒃ ᐋᖅᑭᒋᐊᖅᑕᐅᓂᐊᖅᑑᒃ 
ᐃᓂᒋᔭᐅᕙᒌᖅᑐᓂᑦ. ᐊᒥᓲᓗᐊᓕᖅᑐᓂᑦ $147,000 
ᐊᕐᕌᒍᑕᒫᑦ ᑮᓇᐅᔭᓂᒃ ᑐᒃᓯᕋᖅᑐᑦ 
ᑮᓇᐅᔭᖅᑐᒃᑲᓐᓂᕐᓂᕆᓂᐊᖅᑕᖓᑦ 
ᐊᑭᓕᖅᓱᕈᓐᓇᖁᓪᓗᒍ. 
 
ᓄᓇᕗᑦ ᒐᕙᒪᒃᑯᓐᓄᑦ ᓄᕙᕐᔪᐊᕐᓇᖅ 
ᐱᓕᕆᐊᕆᔭᐅᓂᖓᓄᑦ ᐃᖅᑲᓇᐃᔭᕐᕕᒃ 
 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᐅᑎᒋᓚᐅᕐᒪᑕ 
ᓄᕙᒡᔪᐊᕐᓇ-19-ᒧᑦ ᑐᐊᕕᕐᓇᕐᓂᕋᖅᑕᐅᔪᒥᒃ 
ᑐᓴᖅᑎᑦᑎᓪᓗᑎᑦ ᒫᑦᓯ 18, 2020 ᐊᒻᒪᓗ 
ᓴᖅᑭᑦᑎᓪᓗᑎᑦ ᖃᓄᐃᓕᐅᕐᓂᕆᓂᐊᖅᑐᓂᑦ ᑖᓐᓇ 
ᓯᐊᒻᒪᖁᓇᒍ ᓄᕙᖕᓇᕐᔪᐊᖅ.  
 
ᑖᒃᑯᐊ ᑲᑎᓗᓰᓐᓇᕐᓂᐊᖅᑐᒥᒃ ᕿᓚᒻᒥᒃᑰᖅᑐᖓᓗ 
ᑭᐅᔾᔪᑎᖃᕈᓐᓇᕐᓂᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖃᕆᐊᖃᕆᐊᖃᕐᒪᑕ ᑖᔅᓱᒧᖓᑦᑕᐅᖅ 
ᑐᕌᖓᔪᓂᒃ ᐱᓕᕆᔪᓐᓇᕐᓂᕐᒧᑦ ᓯᕗᓕᖅᑎᐅᓂᕐᒧᑦ 
ᑕᒪᒃᑯᐊ ᓴᖅᑭᐸᓪᓕᐊᔪᑦ ᐊᒃᓱᕈᕐᓇᖅᐸᓪᓕᐊᔪᑦ 
ᓄᕙᖕᓇᕐᔪᐊᖅ-19-ᒧᑦ. ᓈᒻᒪᒃᑐᒥᒃ ᐋᖅᑭᒃᓯᒪᔪᖅ 
ᐋᖅᑭᒃᓱᑦᑎᐊᖅᓯᒪᔪᓪᓗ ᐃᖅᑲᓇᐃᔭᖃᑎᒌᑦ 
ᐋᖅᑭᒍᑎᑲᐅᖅᑐᖃᑦᑕᖁᓪᓗᒋᑦ ᐊᔾᔨᐅᓐᖏᑦᑐᒧᑦ 
ᐊᓯᔾᔨᖅᐸᓪᓕᐊᖏᓐᓇᖅᑐᓄᓪᓗ ᐱᔭᐅᔭᕆᐊᓕᖕᓄᑦ 
ᓄᓇᕗᑦ. 
 

ᑖᒃᑯᐊ ᒐᕙᒪᐅᖃᑎᒌᓪᓗᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᑐᒃᓯᕋᖅᑐᑦ 
ᑐᓂᔭᐅᓪᓗᑎᓪᓗ ᒥᓂᒡᑕᐃᑦ ᑲᑎᒪᔨᖏᖕᓂᑦ 
ᐊᖏᖅᑕᐅᓪᓗᑎᑦ ᑖᒃᑯᐊ ᓄᕙᖕᓇᕐᔪᐊᕐᓂᕐᒧᑦ 
ᑭᐅᔾᔪᑎᖃᕐᓂᕐᒧᑦ ᐃᖅᑲᓇᐃᔭᕐᕕᖓᖕᓄᑦ. 
ᐸᕐᓇᒍᓐᓇᑦᑎᐊᖁᓪᓗᒋᑦ ᐱᕙᒌᔭᐃᓗᑎᓪᓗ 
ᑲᔪᓰᓐᓇᖅᑐᒥᒃ ᓄᕙᖕᓇᕐᔪᐊᕐᒧᑦ ᑭᐅᔪᓐᓇᖁᓪᓗᒋᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᑕᐅᔪᒪᕗᑦ 
$2.34 ᒥᓕᐊᓐᓂᒃ ᑮᓇᐅᔭᖃᖅᑎᓪᓗᒍ 
ᓴᖅᑭᑕᐅᓂᖓ 21-ᓂᑦ ᐃᖅᑲᓇᐃᔮᑦ ᓄᑖᓂᑦ 
ᖄᒃᑲᓐᓂᐊᒍᑦ ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᓪᓗ 
ᑮᓇᐅᔭᓄᑦ. 
 
ᐊᐅᓚᑕᐅᒍᓐᓇᓐᖏᑦᑐᓄᑦ ᐊᑭᒋᔭᐅᔪᓄᑦ 
ᑮᓇᐅᔭᐃᑦ ᓴᓂᕐᕙᖅᑕᐅᓂᖏᑦ 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓴᓂᕐᕙᐃᖃᑦᑕᖅᓯᒪᕗᑦ ᐱᓕᕆᑦᑕᐃᓕᒃ ᑖᒃᑯᐊ 
ᓈᒻᒪᓐᖏᓗᐊᖅᑐᓄᑦ ᐊᖏᓪᓕᕙᓪᓕᐊᓂᖅ 
ᐊᐅᓚᑕᒃᓴᐅᓐᖏᓐᓂᖓᓄᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ 
ᐱᕈᖅᐸᓪᓕᐊᓂᖅ ᐊᒻᒪᓗ ᑮᓇᐅᔭᖅᑐᖅᐸᓪᓕᐊᓂᖏᑦ 
ᓴᖅᑭᔮᖅᑎᑦᑎᓂᕐᒧᑦ 
ᑮᓇᐅᔭᖅᑎᒍᐃᖅᓯᖅᑕᐅᔭᕆᐊᖃᕐᓂᖏᑦ 
ᐋᓐᓂᐊᖃᕐᓇᓐᖏᑦᑐᒃᑯᑦ ᑳᓐᑐᕋᒃᑦ-ᒋᕙᒌᖅᑕᖏᖕᓄᑦ 
ᐋᖅᑭᒃᓱᖅᓯᒪᔪᑦ ᑖᒃᑯᓄᖓ ᐱᓕᕆᖃᑎᑦᑎᓐᓄᑦ 
ᐃᓅᓕᓴᐃᔨᓄᑦ. 
 
ᑖᒃᑯᐊ ᐊᒥᒐᖅᓯᓃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑐᒃᓯᕋᒃᑲᓐᓂᖅᐳᑦ $18.1 ᒥᓕᐊᓐ ᑮᓇᐅᔭᓂᒃ 
ᐅᑯᓄᖓ ᐊᐅᓚᑕᒃᓴᐅᓐᖏᑦᑐᓄᑦ ᐃᓅᓕᓴᐃᓂᕐᒧᑦ 
ᑮᓇᐅᔭᖅᑐᕐᓂᖏᖕᓄᑦ ᐃᓗᓕᖏᖕᓄᑦ:  
 
• ᓘᒃᑖᓄᑦ ᐱᔨᑦᑎᕋᖅᑕᐅᓃᑦ ᑳᓐᑐᕌᒃᑦ 

$3,006,000 ᑮᓇᐅᔭᑦ  
• ᓄᓇᕗᑦ ᓯᓚᑖᓂ ᐃᓱᒪᓕᕆᔭᐅᓂᕐᒧᑦ 

ᐊᔪᕈᑎᖃᖅᓯᒪᔪᓄᓪᓗ ᐃᓅᓕᓴᐃᓂᖅ 
$10.626 ᒥᓕᐊᓐ ᑮᓇᐅᔭᑦ  

• ᓄᓇᓕᖕᓂ ᐋᓐᓂᐊᕕᖕᓄᑦ ᐅᐊᔅᓯᔨᖃᕐᓂᕐᒧᑦ 
ᑳᑐᓐᕌᒃᑦ $1.79 ᒥᓕᐊᓐ ᑮᓇᐅᔭᑦ 

• ᐋᑐᕚᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑎᒥᖓᓐᓄᑦ ᑳᓐᑐᕌᒃᑦ $1.571 ᒥᓕᐊᓐ 
ᑮᓇᐅᔭᑦ 

• ᐋᑐᕚ ᐊᕕᑦᑐᖅᓯᒪᔪᓄᓪᓗ  
• ᑕᕐᕋᖅᑑᑎᖃᖅᑐᑦ ᑳᓐᑐᕌᒃ $1.144 ᒥᓕᐊᓐ 
 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

7050 

ᐊᒻᒪᓗ ᐅᑎᖅᑎᑕᐅᔪᑦ ᑕᐃᒃᑯᐊ ᑮᓇᐅᔭᖅᑐᕈᑎᒥᓃᑦ 
ᐊᑐᖅᑕᐅᓚᐅᖅᑐᑦ ᓄᓇᕗᒻᒥᐅᓄᑦ ᐊᒻᒪᓗ 
ᑕᐃᒪᐃᑦᑑᑎᓪᓗᒍ ᐆᑦᑑᑎᒋᓗᒋᑦ ᑕᐃᒃᑯᐊ 
ᐊᑭᑦᑐᕆᐊᕐᓂᐊᖅᑐᑦ $125-ᓂᑦ ᐅᑎᖅᑕᖏᑦᑐᒧᑦ  
715-ᒧᑦ. $20 ᒥᓕᐊᓂᑦ ᐃᓚᒋᖅᑕᐅᓂᐊᖅᑐᑦ 
ᑖᒃᑯᐊ ᐃᑲᔫᑎᑦ ᑲᓇᑕᐅᑉ ᒐᕙᒪᒃᑯᓐᓃᖔᖅᑐᑦ.  
 
ᑲᔪᓯᓚᖔ, ᐃᒃᓯᕙᐅᑖᖅ? 
 
ᑖᒃᑯᐊ ᐊᑐᕈᒫᕐᓂᐊᖅᑐᑦ ᒥᑭᓪᓕᒋᐊᖅᑕᐅᓂᐊᖅᑐᑦ 
$20 ᒥᓕᐊᓂᑦ ᑕᖅᑳᖓᑦ  
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᓄᑦ. 
 
ᐃᓱᓕᑉᐸᓪᓕᐊᓂᖓ  
 
ᐃᓱᓕᑦᑎᓕᕐᓗᖓ ᓯᕗᓪᓕᐅᔾᔭᐅᓯᒪᐃᓐᓇᕐᓂᐊᖅᐳᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᑐᒪᓂ ᐊᕐᕌᒍᒥ 
ᐊᒻᒪᓗ ᒪᑭᒪᑦᑎᐊᖁᓪᓗᒋᑦ ᓄᓇᕗᒻᒥᐅᑦ 
ᐋᓐᓂᐊᖃᓐᖏᑦᑎᐊᕐᓗᑎᓪᓗ ᐆᒻᒪᕆᓪᓗᑎᓪᓗ 
ᓄᓇᓖᑦ. ᐱᕐᔪᐊᖑᔪᑦ ᑕᒪᒃᑯᐊ ᐱᕙᓪᓕᐊᑎᑕᐅᓗᑎᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐱᓗᐊᕐᓗᒍ ᑕᒪᓐᓇ 
ᓄᕙᕐᔪᐊᕐᓇᒃ ᐱᑕᖃᖅᑎᓪᓗᒍ.  
 
ᒪᑭᒪᑦᑎᐊᕆᐊᓕᒃ ᑕᒪᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑭᓐᖑᒪᔭᐅᔪᓪᓗ 
ᓄᓇᕗᒻᒥᐅᓄᑦ ᑖᒃᑯᐊ ᑲᒪᒋᔭᐅᑦᑎᐊᕐᓗᑎᑦ. ᐃᓄᐃᑦ 
ᐅᑉᐱᕆᔭᖏᑦ ᐃᓚᓕᐅᔾᔭᐅᓯᒪᓗᑎᑦ 

ᓄᓇᕗᒻᒥᐅᑉ ᐃᓅᓯᖃᑦᑎᐊᕐᓂᖅᓴᐅᓗᑎᒃ 
ᐃᓅᒍᓐᓇᖁᓪᓗᒋᑦ.  
 
ᑕᕝᕙᐅᕗᖅ ᒪᑐᐃᖅᓯᔾᔪᑏᑦ. ᐊᐱᖅᑯᑎᔅᓴᖃᕈᑦᑎ 
ᑭᐅᔪᓐᓇᕐᓂᖓᖅᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 
ᐃᒃᓯᕙᐅᑕᖓᑦ ᐅᖃᐅᓯᔅᓴᖃᖅᐹ? ᐊᑏ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ.  
 
ᐱᒋᐊᓚᐅᓐᖏᓂᕐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᑐᕈᒫᕐᓂᐊᖅᑐᓂᑦ 2021-22-ᒥ ᑭᒡᒐᖅᑐᕐᓗᒋᓪᓗ 
ᑲᑎᒪᔨᕋᓛᑦ ᐃᓅᓯᖃᑦᑎᐊᕐᓂᕐᒧᑦ. ᖁᔭᓕᔪᒪᔭᕋ 
ᖁᕕᐊᓲᑎᒋᔪᒪᓪᓗᒋᓪᓗ ᑕᐃᒃᑯᐊ ᓄᓇᕗᒥ 
ᐃᓅᓕᓴᐃᔩᑦ ᐃᖅᑲᓇᐃᔭᖅᑏᓪᓗ ᑕᐃᒃᑯᐊᓗ 
ᐃᑲᔪᖅᓱᐃᔩᑦ ᐊᓪᓚᕕᒻᒥᓪᓗ ᐃᖅᑲᓇᐃᔭᖃᑦᑕᖅᑐᑦ 
ᐊᒻᒪᓗ ᑲᒪᔩᑦ ᐊᐅᓚᑦᓯᔩᓪᓗ ᑲᑎᒪᔨᖏᓪᓗ. 
ᐊᑦᑐᕈᑦᑎᐊᖅᑐᑎᑦ  ᐊᖏᖅᓯᒪᑦᑎᐊᖅᑐᑎᑦ 
ᐱᓕᕆᓯᒪᒻᒪᑕ ᓄᕙᕐᔪᐊᕐᓇᖅ ᐊᑐᖅᑎᓪᓗᒍ. 
ᐅᓄᖅᑐᐊᓗᓐᓂᑦ ᐱᓇᐃᓗᑕᓂᑦ ᐱᑕᖃᖅᓯᒪᔪᖅ 
12-ᓄᑦ ᑕᖅᑭᓄᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ 
ᖁᔭᓕᕗᑦ ᑕᒪᒃᑯᐊ ᐱᓇᐃᓗᑕᐃᑦ 
ᐱᓕᕆᐊᕆᔭᐅᖏᓐᓇᕐᒪᑕ ᐊᒻᒪᓗ ᓄᓇᕗᒻᒥᐅᑕᐃᑦ 
ᐊᑕᖏᖅᑕᐅᑦᑎᐊᓇᓱᒻᒪᑕ ᐊᔪᕐᓇᓐᖏᓕᒫᖓᒍᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑖᖅ, ᐃᓅᓯᖃᑦᑎᐊᕐᓂᕐᒧ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑐᑦ 2021-2022 ᐊᑐᕈᒫᕐᓂᐊᖅᑐᑦ 
ᐱᓕᕆᐊᖑᓂᐊᖅᑐᓪᓗ ᐸᕐᓇᐅᑎᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᑐᒃᓯᕌᕆᔭᐅᔪᑦ 2021-2022-ᒥ ᐊᐅᓚᔾᔪᑎᓄᑦ 
ᒪᑭᒪᐅᑎᑦ ᐊᑐᕈᒫᕐᓂᐊᖅᑐᑦ $471 ᒥᓕᐊᓐ 
ᐅᖓᑎᐊᕐᔪᐊᓃᑦᑐᑦ ᐃᓚᒃᑲᓐᓂᐊᕐᔪᒃᑐᓂ 

ᑕᑯᓐᓇᕈᑦᑎᒃᑯ 2020-2021 ᐊᕐᕌᒍᖏᓐᓂ 
ᐊᓯᖏᓪᓗ ᐊᕐᕌᒍᑦ ᐊᑐᓚᐅᖅᑐᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᖓᓕᒫᖅ 
ᐅᖓᑕᐅᔾᔨᓯᒪᐃᓐᓇᖅᑐᑦ ᐊᒻᒪᓗ ᐊᕐᕌᒍᑕᒫᑦ 
ᑮᓇᐅᔭᐃᑦ ᐃᓚᒋᐊᕈᑎᖏᓐᓂᑦ 
ᑐᒃᓯᕌᖃᐃᓐᓇᐅᔭᖅᓯᒪᓗᑎᒃ ᑐᖓᐅᔾᔨᓯᒪᓂᕐᒥᓄᑦ 
ᐊᑭᓕᐅᑎᒋᔭᐅᒐᔭᖅᑐᑦ ᐱᓗᐊᕐᓗᒋᑦ 
ᐋᓐᓂᐊᕕᓕᐊᖅᐸᑦᑐᑦ. 
 
ᑲᑎᒪᔨᕋᓛᑦ ᖁᕕᐊᓱᑉᐳᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᔩᖃᑎᒌᓐᓂᒃᑯᑦ 
ᓴᖅᑭᖅᑎᓯᒪᓕᕐᒪᑕ ᐅᑎᖅᑎᑕᐅᔪᓐᓇᖅᑐᓂᑦ 
ᑮᓇᐅᔭᕐᓂᑦ ᑲᓇᑕᐅᑉ ᒐᕙᒪᒃᑯᖏᑕ 
ᓇᓪᓕᐅᒃᑯᒫᖅᓯᒪᓐᖏᑦᑐᑦ ᐃᑲᔫᑏᑦ ᐱᓪᓗᒋᑦ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ 
ᑭᖑᓂᖏᓪᓗ ᐊᒃᓱᕉᑎᒋᑦᑎᐊᖅᓯᒪᔭᖓᑦ ᑕᒪᓐᓇ 
ᐱᓕᕆᐊᖑᔭᕆᐊᖃᕐᒪᑦ 
ᐊᑭᓕᖅᓱᖅᑕᐅᔭᕆᐊᖃᕐᒪᓪᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓄᓇᕗᒻᒥ ᑭᓐᖒᒪᔭᐃᑦ ᐱᓪᓗᒋᑦ. 
ᑲᑎᒪᔨᕋᓛᒃ ᐃᑲᔪᖅᓱᐃᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖅᑎᖏᓪᓗ ᐊᒃᓱᕉᑎᒋᓗᒋᑦ 
ᐋᔩᕈᑎᒋᔭᐅᖃᑦᑕᖁᓪᓗᒋᑦ.  
 
ᑲᑎᒪᔨᕋᓛᑦ ᐃᓚᖓᒍᑦ ᐃᓱᒫᓘᑎᖃᖅᑐᑦ 
ᐃᖅᑲᓇᐃᔭᖅᑏᑦ ᐅᓄᓯᒋᐊᖅᑕᐅᒃᑲᓐᓂᕈᒪᒻᒪᑕ. 
ᒫᓐᓇ 45 ᐳᓴᓐ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 
ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑐᓂᒃ ᐃᓇᖏᖅᑎᓂᓪᓗ 
ᐊᑐᐃᓐᓇᖅᖢᑎᒃ ᑕᐃᒪᓐᖓᓕᒫᖅ ᐊᐅᓚᑦᓯᔨᓄᑦ 
ᑎᑭᖦᖢᒍ. ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᔪᑦ 
ᐊᑕᐅᓯᐅᓐᖏᑦᑐᑦ ᐃᓐᓄᒃᑕᐅᓯᒪᔪᑦ ᐊᓯᖏᖕᓄᑦ 
ᐃᓕᐅᖅᑲᖅᑕᐅᓯᒪᔪᑦ ᒫᓐᓇ 
ᐃᖅᑲᓇᐃᔭᖅᑎᑭᒃᓴᕐᓂᖅ ᐱᓪᓗᒍ. ᐊᔭᐅᖅᑐᐃᒋᕗᒍᑦ 
ᑖᒃᑯᐊ ᐱᓕᕆᕖᑦ ᐃᓱᒪᒃᓴᖅᓯᐅᕈᑎᒋᖁᓪᓗᒋᑦ 
ᐃᓐᓄᒃᑕᐅᓯᒪᓐᖏᑯᑖᒃᑐᐊᓗᐃᑦ ᑕᐃᒃᑯᐊ 
ᖃᐅᔨᓴᖅᑕᐅᖃᑦᑕᕐᓗᑎᒃ ᐊᓯᖏᖕᓂᒃ 
ᓴᖅᑭᑦᑎᓚᐅᓐᖏᓐᓂᕐᒥᖕᓂᒃ. ᒪᓕᒐᓕᐅᖅᑏᑦ 
ᖃᐅᔨᒪᔪᑦ ᑕᒪᓐᓇ ᐱᓇᐃᓘᑎᒋᔭᐅᖃᑦᑕᖅᑐᖅ ᓲᕐᓗ 
ᐋᓐᓂᐊᓯᐅᖅᑏᑦ ᐃᕐᓂᓱᒃᓰᔩᓪᓗ ᑕᒪᒃᑯᐊ 
ᑭᓐᖒᒪᓪᓚᕆᖃᑦᑕᖅᑕᕗᑦ ᐱᓗᐊᕐᓗᒍ 
ᓄᕙᖕᓇᕐᔪᐊᖅ ᑕᒪᓐᓇᐅᑎᓪᓗᒍ 

ᖃᓄᖅᑑᕈᑎᒋᔭᐅᒃᑲᓐᓂᕆᐊᓕᒃ ᓄᓇᕗᑦ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᒃᑯᑦ ᓇᓖᕋᕈᑏᑦ ᑕᒪᒃᑯᐊ 
ᖃᓄᖅᑑᕈᑎᒋᒃᑲᓐᓂᕐᓗᒋᑦ. 
 
ᑲᑎᒪᔨᕋᓛᑦ ᐊᔭᐅᖅᑐᐃᒋᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖅᑎᖏᖕᓂᓪᓗ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᓪᓗᒋᑦ 
ᑮᓇᐅᔾᔭᒃᓵᕆᔭᐅᖃᑦᑕᖅᑐᑦ ᐃᖅᑲᓇᐃᔭᐃᓐᓇᖅᑐᓄᑦ 
ᐃᓅᓕᓴᐃᔨᓄᑦ ᐃᖅᑲᓇᐃᔭᐃᓐᓇᖃᑦᑕᖅᑐᓄᑦ. 
ᑲᑎᒪᔨᕋᓛᑦ ᑐᑭᓯᑎᑕᐅᓇᓱᒃᓯᒪᔪᑦ ᑕᐃᒃᑯᐊ 
ᐃᓅᓕᓴᐅᔩᑦ ᑳᓐᑐᕌᖔᖃᑦᑕᕈᒪᖕᒪᑕ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᒪᕗᑦ ᓇᓖᕌᕈᑎᖏᑦ 
ᕿᒥᕐᕈᓇᒃᑲᓐᓂᕐᓗᒋᑦ ᐊᒥᖅᑳᕐᓗᑎᑦ ᐃᖅᑲᓇᐃᔮᕐᓂᒃ 
ᐃᑲᔫᓯᐊᖃᑦᑕᖅᑕᖏᑦ ᖄᒃᑲᓐᓂᐊᒍᑦ 
ᐱᑕᖃᒃᑲᓐᓂᕐᓗᒍ. ᐱᓗᐊᕐᓗᒋᑦ ᑕᐃᒃᑯᐊ 
ᒫᓃᓕᖅᑐᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓛᓐᓂᓚᐅᓱᖓᖅ 
ᓂᕈᐊᖅᑎᑦᑎᓐᓄᑦ ᐅᖃᐅᔾᔭᐅᖃᑦᑕᕋᑦᑕ 
ᐃᓱᒫᓘᑎᒋᔭᖏᓐᓂᒃ 
ᐊᑲᐅᓐᖏᓕᐅᕈᑎᖏᓐᓂᓪᓘᓐᓃᑦ ᐃᓅᓕᓴᐃᓂᕐᒧᑦ 
ᐱᔨᑦᑎᕈᑎᓄᑦ ᑐᕌᖓᔪᑦ ᐃᒻᒥᒧᑦ ᐅᕝᕙᓘᓐᓃᑦ 
ᐃᓚᖏᖕᓄᑦ. ᑕᐃᓐᓇ ᑎᑎᕋᕐᕕᐅᓂᕋᖅᑕᐅᕙᑦᑐᖅ 
ᐋᓐᓂᐊᕕᓕᐊᖅᑐᓄᑦ ᑕᒪᒃᑯᓂᖓ 
ᐱᓕᕆᐊᖃᕈᓐᓇᖅᑐᑦ ᓴᖅᑭᑉᐸᓪᓕᐊᓂᖏᑦ 
ᒪᓕᓪᓗᒋᑦ. 
 
ᐅᓂᒃᑳᓂᒃ ᐱᑎᑕᐅᖃᑦᑕᕈᒪᔪᒍᑦ ᐅᓂᒃᑳᖅᓯᒪᔪᓂᒃ 
ᖃᓄᐃᓕᐅᖃᑦᑕᕐᒪᖔᑦ ᑕᐃᓐᓇ ᑎᑎᕋᕐᕕᒃ. ᐊᒻᒪᓗ 
ᑕᐃᒃᑯᐊ ᓇᓗᓇᐃᔭᖅᑕᐅᓯᒪᒧᑦ ᐊᑲᐅᓐᖏᓕᐅᕈᑏᑦ 
ᖃᓄᐃᑉᐸᓪᓕᐊᒻᒪᖔᑦ, ᓄᑖᓐᖑᕆᐊᖅᑎᑕᐅᔪᓪᓗ 
ᐱᕙᓪᓕᐊᔾᔪᓰᑦ ᒪᓕᒐᖏᓪᓗ ᑕᒪᒃᑯᐊ 
ᐊᑲᐅᓐᖏᓕᐅᕈᑏᑦ ᐋᖅᑭᓐᓂᐊᕐᒪᑕ. 
 
ᑲᑎᒪᔨᕋᓛᑦ ᑐᓐᖓᓱᑦᑎᑦᑎᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᒋᐊᖅᑎᓯᒪᔭᖏᓐᓂᒃ ᑕᒫᓂ ᐱᔨᑦᑎᕈᑏᑦ 
ᓄᓇᕗᒻᒦᓐᖔᖁᓪᓗᒋᑦ. ᑕᐃᒪᐃᑦᑑᓂᖓᓄᑦ ᐊᒻᒪᓗ 
ᓄᕙᒡᔪᐊᕐᓇᖅ ᐱᓪᓗᒍ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

7052 

ᖃᕋᓴᐅᔭᓂᒃ ᐊᑐᕐᓂᖅᓴᐅᓕᖅᑐᒍᑦ ᐊᓯᖏᖕᓂᓪᓗ 
ᐃᓅᓕᓴᐃᓂᕐᒧᑦ ᐱᔨᑦᑎᕈᑏᑦ ᐊᑐᖅᑕᐅᓕᖅᖢᑎᒃ 
ᑕᒪᒃᑯᐊ ᐊᑐᖅᖢᒋᑦ ᓄᓇᕗᑦ ᐃᓗᐊᓂ. ᓂᕆᐅᑉᐳᒍᑦ 
ᑐᓴᖅᑎᑕᐅᒃᑲᓐᓂᕐᓂᐊᕐᓂᑦᑎᓐᓂᒃ ᖃᓄᖅ ᑕᒪᓐᓇ 
ᐱᕙᓪᓕᐊᓂᖃᕐᒪᖔᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᕗᖓᐃᔨᓯᒪ-
ᑲᒪᒋᔭᐅᑯᑖᕆᐊᓖᑦ ᐃᒡᓕᖏᖕᓂᑦ ᐅᖃᐅᓯᖃᖅᓯᒪᔪᑦ 
ᐃᓐᓇᐃᑦ ᐊᐅᓪᓚᕆᐊᖃᖃᑦᑕᕐᓂᐊᓐᖏᒻᒪᑕ. 
ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ ᐊᑭᑐᔪᖅᑐᕈᑎᒃᓴᓂᒃ 
ᐊᖏᖅᓯᓚᐅᖅᑐᒍᑦ ᐃᓐᓇᒃᑯᕕᖕᒥ 
ᓴᓇᔭᐅᔪᒪᔪᓐᓇᕐᓂᐊᕐᒪᑦ ᑲᖏᖅᖠᓂᕐᒥ. 
 
ᐃᒃᓯᕙᐅᑖᖅ, ᐃᓐᓇᐃᑦ ᐸᖅᑭᔭᐅᓂᖏᑦ ᓄᓇᕗᑦ 
ᐃᓗᐊᓂ, ᐊᒥᓱᐊᓗᐃᑦ ᑮᓇᐅᔭᓕᖅᑕᐅᔭᕆᐊᓖᑦ 
ᐊᒃᓱᕉᑕᐅᒃᑲᓐᓂᕐᓗᑎᓪᓗ. ᑲᑎᒪᔨᕋᓛᑦ 
ᓵᖓᓐᓃᖦᖢᓂ ᕿᒥᕐᕈᓇᓕᖅᑎᓪᓗᑕ 2021-22 
ᓯᕗᓪᓕᖅᐹᖅᓯᐅᑏᑦ ᐊᑐᕈᒫᕐᓂᐊᖅᑐᓂᒃ 
ᐸᕐᓇᐅᑎᓂᓪᓗ ᖁᕕᐊᓱᓚᐅᖅᑐᒍᑦ ᒥᓂᔅᑕ 
ᐃᑲᔪᖅᓱᐃᓐᓇᕐᓂᐊᕐᒪᑦ ᐃᓐᓇᒃᑯᕕᖕᒥᒃ ᐃᓐᓇᕐᓄᑦ 
ᐱᔨᑦᑎᕈᑎᓂᑦ ᐱᑕᖃᕐᓂᖅᓴᐅᓗᑎᒃ. 
ᐊᔭᐅᖅᑐᐃᒋᕗᒍᑦ ᑐᑭᒧᐊᕈᑎᒃᓴᖅᑕᖃᓕᕐᓗᓂ 
ᐃᓐᓇᕐᓄᑦ ᑐᕌᖓᔪᓂᒃ 
ᐃᑲᔪᖅᑕᐅᕈᓐᓇᑲᓐᓂᕐᓂᐊᕐᒪᑕ ᐱᔨᑦᑎᕈᑎᓂᓪᓗ 
ᐱᑕᖃᕐᓂᖅᓴᐅᓕᕐᓂᐊᕐᒪᑕ ᐃᓐᓇᕐᓄᑦ ᓄᓇᒥᖕᓂ. 
 
ᑲᑎᒪᔨᕋᓛᑦ ᖁᕕᐊᓱᑦᑐᑦ ᒥᓂᔅᑕᐃ 
ᐃᖅᑲᓇᐃᔭᖅᑎᖏᓪᓗ ᑕᖃᓱᐃᑦᑑᖅᑰᔨᓪᓗᑎᒃ 
ᑲᓇᑕᐅᑉ ᒐᕙᒪᒃᑯᖏᖕᓂ 
ᐃᖅᑲᓇᐃᔭᖃᑎᖃᖃᑦᑕᕐᓂᖏᑦ ᓄᕙᒡᔪᐊᕐᓇᖅ 
ᐱᓪᓗᒍ ᓄᓇᕘᓕᒫᕐᒥ. ᑭᓯᐊᓂᓗ 
ᑕᐃᒪᐃᒃᑲᓗᐊᖅᑎᓪᓗᒋᑦ ᐱᕐᔪᐊᖑᖕᒥᔪᖅ ᐊᓯᖏᑦ 
ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐅᖃᐅᓯᕆᓗᒋᑦ ᓲᕐᓗ 
ᐳᕙᒡᓗᖕᓂᖅ ᑖᓐᓇ ᐃᒃᓯᖕᓇᓐᖏᓪᓗᒍ. ᐊᒻᒪᓗ 
ᐱᔨᑦᑎᕈᑎ ᐃᓱᒪᓕᕆᓂᕐᒨᖓᔪᑦ, ᑎᒥᐅᑉ 

ᐅᐃᕆᓯᒪᓂᖏᖕᓅᖓᔪᑦ ᑕᒪᒃᑯᐊ ᓱᓕ 
ᐱᑕᖃᕆᐊᓖᑦ ᓄᓇᕗᑦ ᐃᓗᐊᓂ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᕆᔭᐅᔪᒥᒃ 
ᐃᖅᑲᓇᐃᔭᖃᑎᖃᖁᓪᓗᒋᑦ ᑎᒥᐅᔪᓂᒃ ᓲᕐᓗ 
ᐃᓄᐃᑦ ᑕᐱᕇᑦ ᑲᓇᒥᑕ, ᓄᓇᕗᑦ ᑐᓐᖓᕕᒃᑯᓂᓪᓗ 
ᓴᓇᖅᑯᑎᒃᓴᒃᑲᓐᓂᕐᓂᑦ ᐱᑎᑕᐅᖁᓪᓗᒋᑦ ᑕᒪᒃᑯᐊ 
ᖃᓄᖅᑑᕈᑎᒋᔭᐅᓂᐊᕐᒪᑕ ᐃᓅᓕᓴᐃᓂᕐᒧᑦ 
ᑭᓐᖒᒪᔭᐅᔪᑦ ᓄᓇᕗᑦ ᐃᓗᐊᓂ.  
 
ᐃᓕᓐᓂᐊᖅᑎᑦᑎᓂᖅ ᓇᓗᓇᐃᒃᑯᖅᓯᖅᓱᐃᓂᕐᓗ 
ᓄᓇᕗᒻᒥ ᐱᔨᑦᑎᖅᑎᓄᑦ ᑖᓐᓇ 
ᓯᕗᓪᓕᐅᔾᔭᐅᔭᕆᐊᓕᒃ ᒐᕙᒪᒃᑯᑎᓐᓄᑦ. ᑲᑎᒪᔨᕋᓛᑦ 
ᒥᓂᔅᑕᒥᒃ ᐊᔭᐅᖅᑐᐃᕗᑦ ᐃᖅᑲᓇᐃᔭᖅᑎᖏᖕᓂᓪᓗ 
ᓇᓖᕌᕈᑎᓂᑦ ᕿᓈᖁᓪᓗᒋᑦ ᐃᓄᐃᑦ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᓲᕐᓗ 
ᐃᓱᒪᓕᕆᔨᐅᓂᕐᒥᒃ, ᐃᓅᓕᓴᐃᓂᕐᒥᒃ ᓲᕐᓗ 
ᑳᓐᓱᓕᕆᔪᑦ, ᐅᐃᕆᓯᒪᔪᓂᓪᓗ ᑐᕌᖓᔪᑦ, ᐃᓐᓇᕐᓄᑦ 
ᐸᖅᑭᑯᑖᒃᑕᐅᔭᕆᐊᓕᓐᓄᓪᓗ. ᒥᓂᔅᑕ 
ᐊᔭᐅᖅᑐᕆᕙᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᖅᑲᓇᐃᔭᖃᑎᖃᖁᓪᓗᒍ ᓯᓚᑦᑐᖅᓴᕐᕕᒃᑯᓐᓂᓪᓗ 
ᐱᓕᒻᒪᒃᓴᐃᓂᐊᕐᒪᑕ ᐃᓕᓐᓂᐊᖅᑎᑕᐅᓂᐊᕐᒪᑕ 
ᓇᓗᓇᐃᒃᑯᑦᑎᖅᑕᐅᓗᑎᓪᓗ ᓄᓇᕗᒻᒥᐅ.  
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ ᓂᕆᐅᑉᐳᖓ 
ᑲᑎᒪᔨᐅᖃᑎᒃᑲ ᑖᒃᑯᐊ 
ᐊᐱᖅᑯᑎᒃᓴᖃᕐᓂᐊᕐᓂᖏᖕᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒪᑐᐃᖅᓯᓂᐊᓕᖅᐳᖓ 
ᓇᓕᐊᖕᓄᑐᐃᓐᓇᕐᓄᑦ ᑐᕌᖓᔪᓂᒃ. ᒥᔅᑕ ᒪᐃᓐ, 
ᐊᕐᕕᐊᕐᒥᐅᑕᖅ. 
 
ᒪᐃᓐ: ᒪ’ᓇ, ᐃᓕᑕᕆᔫᑉᓗᐊᕋᒪ. ᒥᓂᔅᑕ 
ᒪ’ᓈᖅᖢᒍᓪᓗ.  
 
(ᑐᓵᔨᑎᒎᓕᖅᑐᖅ) ᑕᑯᓐᓇᕐᓗᒋᑦ ᑖᒃᑯᐊ 
ᒪᑐᐃᖅᓯᔾᔪᑎᒋᖅᑲᐅᔭᖏᑦ ᒥᓂᔅᑕᒧᑦ, 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

7053 

ᑕᐃᒃᑯᐊ ᑮᓇᐅᔭᖅᑖᕆᖃᑦᑕᖅᑕᕗᑦ ᓄᕙᒡᔪᐊᕐᓇᖅ 
ᐱᓪᓗᒍ, 
ᐱᔭᕐᓂᓐᖏᑦᑐᕐᔪᐊᒻᒪᕆᐊᓘᖃᑦᑕᖅᓯᒪᖅᑰᕐᒪᑦ ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᓇᓕᖕᓄᑦ.  
 
ᑕᒡᕙᓂ ᐃᒃᓯᕚᖅᑎᓪᓗᖓ ᖁᔭᓐᓇᒦᖅᐸᒃᑲ ᑕᐃᒃᑯᐊ 
ᓴᓂᕐᕙᖅᑕᐅᓯᒪᖕᒪᑕ ᑮᓇᐅᔭᑦ ᓴᓇᕐᕈᑎᓪᓗ 
ᓄᕙᒡᔪᐊᕐᓇᕐᒧᑦ. ᑭᓯᐊᓂ 
ᐃᓱᓕᑉᐸᓪᓕᐊᖅᑰᔨᓐᖏᒻᒪᑦ ᒫᓐᓇ ᓄᕙᒡᔪᐊᕐᓇᖅ. 
ᐅᕙᒍᓪᓗ ᐃᓅᓯᕗᑦ ᐋᖅᑭᒋᐊᕆᐊᖃᖅᑕᓄᑦ 
ᓄᕙᒡᔪᐊᕐᓇᖅᑕᖃᖅᑎᓪᓗᒍ, 
ᐃᓄᑑᔪᒃᑯᕕᖕᒦᖃᑦᑕᕆᐊᖃᕐᓂᕗᑦ ᑎᓕᐅᕈᑎᓂᒃ 
ᒪᓕᒋᐊᖃᖅᐳᑦ ᐱᐅᓯᕆᖃᑦᑕᐃᓐᓇᖅᑕᕗᓪᓗ ᑕᒪᓐᓇ 
ᐊᓯᔾᔨᕆᐊᓕᒃ. 
 
ᐃᓱᒫᓘᑎᒋᔭᒃᑲ ᒪᑯᐊ ᐃᖅᑲᓇᐃᔭᖅᑏᑦ 
ᑕᖃᓗᐊᕐᓗᑎᑦ 
ᐅᖓᑕᐅᔾᔨᓯᒪᓕᑐᐃᓐᓇᕆᐊᖃᕐᓂᖏᑦ ᐆᑦᑑᑎᒋᓗᒍ 
ᐊᕐᕕᐊᓂ ᐊᒻᒪᓗ ᐊᓯᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐃᖅᑲᓇᐃᔭᖅᑎᒋᔭᐅᔪᑦ ᓄᕙᒡᔪᐊᕐᓇᖅ ᐱᓪᓗᒍ, 
ᑖᓐᓇ ᓂᓪᓕᐅᑎᒋᔪᒪᓵᖅᑕᕋ ᐳᐃᒍᔾᔭᐃᖅᓯᒪᓗᑕᓗ 
ᑕᐃᒃᑯᐊ ᐃᓅᓕᓴᐃᔩᑦ ᐃᖅᑲᓇᐃᔭᖅᑏᓪᓗ 
ᑕᖃᓗᐊᖁᓇᒋᑦ ᐸᖅᑭᔭᐅᑦᑎᐊᕆᐊᖃᕐᓂᖏᓪᓗ.  
 
ᑕᒪᓐᓇ ᐃᓱᒫᓘᑎᒌᓐᓇᖅᓯᒪᒐᒃᑯ ᓄᓇᓕᖕᓂ, ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 
ᐃᖅᑲᓇᐃᔭᖅᑎᑉᐸᒃᑕᒥᖕᓂᒃ ᒪᑯᓂᖓ 
ᖃᐅᔨᒪᔾᔪᑎᓂᑦ ᐱᓯᒪᓕᖅᑐᒍᑦ ᒪᓕᒐᓕᐅᖅᑏᑦ 
ᑖᒃᑯᐊ ᑐᑭᓯᒃᑲᓐᓂᕐᓂᐊᕐᒪᑕ ᑕᐃᒃᑯᐊ ᐃᓅᓕᓴᐃᔩᑦ 
ᐃᖅᑲᓇᐃᔭᐃᓐᓴᕐᓂᖏᑦ ᐱᐅᓯᕙᓪᓕᐊᒻᒪᖔᑦ, 
ᐱᔭᕐᓂᓐᖏᑦᑐᓂᓪᓘᓐᓃᑦ ᓴᖅᑭᑦᑎᒻᒪᖔᑦ 
ᓱᕐᕋᓚᐅᓐᖏᒻᒪᖔᓪᓘᓐᓃᑦ 
ᐱᐅᔪᓐᓃᒃᑲᓐᓂᕐᒪᖔᓪᓘᓐᓃᑦ. 
 
ᐊᒻᒪᓗ ᒪᑐᐃᖅᓯᔾᔪᑎᖕᓂᒃ ᐊᑕᐅᓯᐅᓐᖏᑦᑐᓂᑦ 
ᐱᒋᐊᖅᑎᑦᑎᓯᒪᒐᔅᓯ ᓲᕐᓗ ᑳᓐᓱᖃᕐᒪᖔᖅ 
ᖃᐅᔨᓴᐃᓂᖅ ᑕᒪᓐᓇ ᐃᑲᔪᖅᓱᑦᑎᐊᖅᑕᕋ. 
ᐃᖃᓗᖕᓂᓗ ᐱᔨᑦᑎᖅᑏᑦ ᐅᓄᖅᓯᒋᐊᖅᑕᐅᓂᖏᑦ 

ᐄᔭᒐᖅᑖᕐᕕᓐᓄᓪᓗ ᑐᕌᖓᔪᖅ. ᑖᒃᑯᐊ 
ᐱᖓᓲᑎᓪᓗᒋᑦ ᐱᒋᐊᖅᑕᐅᓯᒪᔪᑦ ᓄᑖᖑᕗᑦ 
ᐃᖅᑲᓇᐃᔮᓂᓪᓗ ᓄᑖᓂᒃ ᓴᖅᑭᑦᑎᓪᓗᑎᑦ 
ᐃᖃᓗᖕᓂ. ᐄ, ᑕᒪᒃᑯᐊ ᐱᔨᑦᑎᕈᑏᑦ ᓄᓇᓕᖕᒧᑦ 
ᐊᑕᐅᓯᕐᒧᑦ ᐊᑐᔾᔮᓐᖏᒻᒪᑦ. ᐊᒻᒪᓗ ᓂᕆᐅᑦᑐᖓ 
ᓂᕆᐅᓐᖏᑦᑐᖓᖃᐃ ᑭᓯᐊᓂ ᑕᑯᔪᒪᔪᖓ 
ᐃᖅᑲᓇᐃᔭᖅᑐᓕᕆᓂᖅ ᐋᖅᑭᒋᐊᖅᑕᐅᖁᓪᓗᒍ 
ᐱᐅᓯᒋᐊᖅᑕᐅᖁᓪᓗᒍ ᓄᓇᑦᑎᓐᓂ, 
ᓂᕈᐊᖅᑕᐅᕝᕕᖕᓂ ᐊᕕᑦᑐᖅᓯᒪᔪᓂᓪᓗ ᐊᓯᖏᓐᓂᒃ. 
ᐱᐅᔪᐊᓘᔮᕐᒪᑦ ᑕᒪᒃᑯᐊ ᐱᔨᑦᑎᕈᑎᓄᑦ 
ᐱᕚᓪᓕᐅᑎᓪᓚᕆᐅᓂᐊᖅᑐᑦ. ᓄᓇᓕᖕᓃᑦᑐᓂᓪᓕ 
ᓄᓇᓕᖕᓄᓪᓕ ᑐᖄᖓᔪᓂᒃ ᐱᐅᓯᕚᓪᓕᐅᑎᓂᒃ 
ᖃᖓᓕ ᐊᑐᓕᖅᑎᑦᑎᓛᖅᐱᑕ?  
 
ᑕᐃᒪᓐᓇ ᐃᖃᓗᐃᑦ ᑖᓐᓇ 
ᐃᖅᑲᓇᐃᔭᖅᑎᑖᖅᑐᐃᓐᓇᖃᑦᑕᕐᒪᑦ ᐊᕐᕕᐊᑦ ᑕᐃᒪ 
ᐃᖅᑲᓇᐃᔭᖅᑎᑖᒃᑲᓐᓂᕈᒪᒍᑎᒃ ᐃᖃᓗᖕᓃᑦᑐᓂᒃ 
ᑭᓯᐊᓂ ᐲᖅᓯᓗᑎᐅᔭᕆᐊᖃᕐᒥᖕᒪᑕ. ᓄᓇᑦᑎᓐᓂᓕ 
ᓂᕈᐊᖅᑎᓐᓂ ᑕᒪᒃᑯᐊ ᐱᔨᑦᑎᕈᑏᑦ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᓄᓇᓕᖕᓂ 
ᑕᐃᒪᓐᖓᓕᒫᖅᑕᐅᖅ 
ᐱᐅᓯᕙᓪᓕᐊᑎᑕᐅᖏᓐᓇᕆᐊᓖᑦ. ᑕᐃᒪᐃᑦᑐᓂᒃ 
ᑕᑯᔪᒪᔪᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, 
ᐅᖃᐅᕼᐃᒃᕼᐊᖃᒃᑲᓐᓂᓪᓗᐊᓐᖏᑦᑐᖓᐅᒐᓗᐊᖅ 
ᑭᕼᐃᐊᓂ ᐃᓄᑐᖃᐅᕼᐃᕝᕖᑦ ᒥᒃᕼᐋᓄᑦ 
ᓂᕆᐅᒋᔭᖃᕋᓗᐊᖅᑐᖓᑦᑕᐅᖅ ᐅᑯᐊ ᓄᓇᓖᑦ 
ᒥᑭᓂᖅᕼᐊᔪᑦ ᐃᓚᒋᔭᐅᔫᓪᓗᐊᕐᓂᖏᑦ ᐃᓄᑐᖅᑲᐅᑦ 
ᐃᓄᑐᖃᐅᕼᐃᕖᑦ ᒥᒃᕼᐋᓄᑦ ᐱᓕᕆᓂᐅᓂᐊᖅᑐᓂᒃ. 
ᐃᒃᐱᒋᔭᐅᑦᓯᐊᕆᐊᖃᕋᓗᐊᕐᒪᑕ ᓄᓇᓕᓗᒃᑖᑦ 
ᓄᓇᕗᑉ ᐃᓗᐊᓃᑦᑐᑦ 25-ᓂᑦ ᓄᓇᓕᑦᑕᖃᕐᒪᑦ 
ᓄᓇᕘᑉ ᐃᓗᐊᓂ.  
 
ᐃᒃᑯᐊ ᓄᓇᑦᓯᐊᕐᒥᒃ, ᓄᓇᑦᓯᐊᕐᒥᒃ ᒐᕙᒪᒋᔭᐅᔪᑦ 
ᐱᕙᓪᓕᐊᔪᑎᒍᑦ ᑐᕼᐊᓚᐅᕋᑉᑭᑦ 
ᐅᑦᑯᐃᖅᕼᐃᐊᓂᕼᐋᓚᐅᕐᒪᑦ ᑕᐃᒃᑯᐊ 
ᐃᓄᑐᖃᐅᕼᐃᕝᕕᖕᒥ. ᐃᒡᓕᖃᖅᖢᓂᓪᓗᒎᖅ 
ᖁᓕᓐᖏᓗᐊᖅᑐᓂᑦ 9 ᐃᒡᓕᓂᑦ. ᐱᕙᓪᓕᐊᔪᒃᑯᑦ 
ᑖᒻᓇ ᑐᕼᐊᕋᑉᑯ ᑐᕼᐅᓕᕐᔪᐊᓚᐅᕆᕗᖓ. 
ᑐᕼᐅᓕᕐᔪᐊᓚᐅᖅᑐᖓ 

ᒥᑭᓐᓂᖅᕼᐊᒥᒃ ᐊᖏᓗᐊᓐᖏᑦᑑᒐᓗᐊᓂᒃ 
ᓇᑉᐸᐃᕙᓪᓕᐊᒐᓗᐊᕐᒪᑕᓕ ᐃᓄᑐᖃᐅᕼᐃᕝᕕᒻᒥ 
ᓄᓇᑦᓯᐊᕐᒥ. 
 
ᐊᐱᕆᔭᕆᐊᖃᓕᖅᑐᒍᓪᓕ ᑕᒃᑰ ᓄᓇᕗᑉ ᐃᓗᐊᓂ 
ᕼᐆᖅ, ᑮᑦᑐᓂᑦᑕᐅᖅ ᒥᑭᓂᖅᕼᐊᐅᔪᓂᒃ 
ᐃᓄᑐᖃᐅᕼᐃᕝᕕᓂᒃ ᓇᑉᐸᐃᕙᓪᓕᐊᓐᖏᑉᐱᑕ? 
ᑕᒪᒃᑯᐊ ᐃᕼᐅᒫᓘᑎᔭᑉᑲ ᐃᓄᑐᖃᐅᕼᐃᕝᕖᑦ 
ᒥᒃᕼᐋᓄᑦ ᓂᑉᓕᕈᑎᒋᐊᓂᒃᕼᐃᒪᒐᑉᑭ 
ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᒃᑲᓐᓂᓗᐊᓕᓐᖏᑐᖓᐅᒐᓗᐊᖅ. ᑭᕼᐃᐊᓂ 
ᓂᕆᐅᒋᔭᖃᕐᓂᐊᕋᒪ ᐅᑭᐅᓂᑦ ᖃᐃᔪᓂᒃ ᑕᒪᓐᓇ 
ᐱᕙᓪᓕᐊᓂᐊᕐᓂᖓᓂᒃ. 
 
ᐊᒻᒪᓗ ᐅᑯᐊ ᐋ’ᓂᐊᖅᑕᐃᓕᑎᑦᓯᔨᒃᑯᑦ 
ᐱᓕᕆᓂᖃᕐᓂᐊᕐᓂᕋᐃᕼᐃᒪ’ᒪᑕᐃᓛᒃ ᐃᓄᑐᖃᐃᑦ 
ᐱᔨᑦᓯᖅᑕᐅᓂᖏᑦᑕ ᒥᒃᕼᐋᓄᑦ ᓄᓇᓕᖕᓂᑦ. ᑕᒪᓐᓇ 
ᖁᕕᐊᒋᕙᕋ ᐊᒻᒪ ᐃᑲᔪᖅᑐᖅᐸᕋ. 
ᐊᔭᐅᖅᑐᒃᑲᓐᓂᖅᖢᒋᓪᓗ ᐊᑏᓗ, ᐊᒃᕼᐅᒃᑲᕐᓂᖅ 
ᐃᓄᑐᖃᖅᐳᑦ ᐊᐃᕼᐃᒪᑐᐃᓐᓇᖁᓐᓇ’ᔪᐊᕐᒪᑕ 
ᓄᓇᒋᔭᕐᒥᓂᒃ. ᐊᐅᑉᓚᖅᑎᑕᐅᑦᑕᓐᖏᓪᓗᑎᑦ 
ᓇᒧᒥᐊᖅ ᐊᔪᕐᓇᓐᖏᑕᕌᖓᑦ. 
ᐅᖃᐅᕼᐃᒃᕼᐊᖃᕈᓐᓃᖅᖢᖓ ᒫᓐᓇᐅᔪᖅ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ ᒥᓂᔅᑕ ᐊᒻᒪ ᐱᓕᕆᔨᑎᑦ. 
ᐃᕕᖃᖅᑐᖃᖅᑲᐅᒻᒪᑦ ᐅᖃᕆᐊᓐᖓᐅᑎᓐᓂ 
ᐊᕐᕌᒍᑕᒫᑦ ᐃᒃᓯᕙᐅᑕᐅᔪᖅ ᑲᑎᒪᔨᓂᒃ 
ᐅᖃᖃᑦᑕᖅᓯᒪᒻᒪᑦ ᐃᓱᒫᓘᑎᒥᓂᒃ 
ᐅᖃᐃᓐᓇᖃᑦᑕᖅᓯᒪᒻᒪᑦ ᑕᒪᒃᑯᐊ 
ᑎᑭᑐᐃᓐᓇᖅᐸᑦᑐᑎᑦ 
ᐃᖅᑲᓇᐃᔭᕆᐊᑲᐃᓐᓇᑐᐃᓐᓇᖅᐸᑦᑐᑦ ᐊᒻᒪᓗ 
ᐃᓐᓄᒃᑕᐅᓯᒪᓐᖏᑦᑐᓪᓗ ᐅᓄᖅᑑᖏᓐᓇᖅᖢᑎᑦ 
ᐃᖅᑲᓇᐃᔮᑦ. ᑕᒪᓐᓇ ᐊᓪᓛᑦ 
ᐅᖃᓗᐊᓐᖏᒻᒪᕆᑦᑕᕋ.  
 
ᐃᓱᒫᓘᑎᖃᒻᒪᕆᖦᖢᖓᓗ ᑕᒪᒃᑯᐊ ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᓐᖏᑦᑐᑦ ᐊᒻᒪ ᓄᖅᑲᖅᐸᑦᑐᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ. ᐱᓗᐊᖅᑐᒥᖅᑲᐃ ᖃᓄᖅ 
ᐊᑦᑐᐃᑐᐃᓐᓇᕆᐊᖃᕐᓂᖓ ᐋᓐᓂᐊᖅᑐᓕᕆᓂᕐᒥᒃ 
ᐱᔨᑦᓯᕈᑎᐅᔪᒥᒃ. 
 

ᑖᑉᑯᐊ ᑲᒪᒍᓐᓇᖅᑎᒋᓂᖏᑦ ᐋᓐᓂᐊᖅᑐᓕᕆᔨᒃᑯᑦ, 
ᓱᖁᓰᓗᐊᖅᓯᒪᓐᖏᒻᒪᑦ. 55%-ᒦᑐᐃᓐᓇᖅᖢᓂ ᓲᕐᓗ 
45%-ᖑᔪᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓚᐅᓐᖏᑦᑐᑦ 
ᐊᕐᕌᒍᓄᑦ ᐱᖓᓲᓕᖅᑐᓄᑦ.  
 
ᐊᒻᒪ ᖄᑉᑲᒻᓂᐊᒍᑦ ᑖᒃᑯᐊ ᓯᕗᓕᖅᑎᓄᑦ 
ᐃᖅᑲᓇᐃᔮᖑᔪᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ 
ᑮᓇᐅᔭᖅᑑᑎᓄᑦ ᐱᔪᓂᒃ ᐋᓐᓂᐊᖅᑐᓕᕆᔨᒃᑯᓐᓂᒃ 
ᐊᓪᓛᑦ ᑖᓐᓇ ᒪᓕᒐᓕᐅᕐᕕᒃ ᑕᕝᕙᐅᓂᖓᓂᒃ 
ᐊᓯᔾᔨᖅᓯᒪᓪᓚᕆᖕᒪᑦ. ᓱᓕᓗ ᑖᒃᑯᐊ 
ᑲᒪᒍᓐᓇᖅᑕᕕᓂᖏᑦ ᐊᐅᓪᓚᑦᓯᔩᑦ ᑲᒪᔩᑦ 60-70 
ᐳᓴᓐᒦᓯᒪᓕᖅᖢᑎᒃ ᐅᑭᐅᑦ ᐱᖓᓱᓂᒃ 58 
ᐳᓴᒦᓕᖅᖢᓂᓗ ᒫᓐᓇᐅᔪᖅ.  
 
ᑲᑎᒪᔩᑦ ᒪᓕᒐᓕᐅᖅᑏᑦ ᐃᓱᒫᓗᑎᒥᓂᒃ 
ᐅᖃᖃᑦᑕᖅᓯᒪᖕᒪᑕ ᐊᕐᕌᒎᓕᖅᑐᓄᑦ 
ᐋᓐᓂᐊᖅᑐᓕᕆᔨᒃᑯᓐᓄ ᐃᖅᑲᓇᐃᔮᑦ 
ᐃᓐᓄᒃᓯᒪᖏᑦᑐᑦ ᑖᓐᓇ 
ᐋᖅᑭᒋᐊᖅᓯᒪᓪᓗᐊᓕᕋᓗᐊᕐᒪᑦ ᑕᒪᓐᓇ ᐋᖅᑭᒃᑕᐅᕙ 
ᓪᓕᐊᖁᓪᓗᒍ ᐊᒻᒪᓗ ᑕᕝᕙ ᓃᔅᓲᔭᒐᓚᖕᓂᐊᕐᓂᕗ 
ᓱᓕ ᐃᒫᒃ ᑲᑦᓱᖓᖏᖅᓯᒪᑦᓯᐊᓕᕐᓗᓂ 
ᓚᓗᐊᕈᓐᓇᓐᖏᒃᑲᓗᐊᖅᑕᕋ ᑕᖅᑭᓄ ᐊᒥᓲᖑᖕᒪᑕ 
ᑕᕝᕙ ᓃᓚᖓᒐᑦᑕ ᑭᓯᐊᓂ ᐅᖃᕆᐊᑉᓚᒍᒪᑉᓗᒋᑦ.  
 
ᐊᒻᒪᓗᑦᑕᐅ ᑕᒪᒃᑯᐊ ᑲᒪᒍᓐᓇᖅᑎᒋᓂᖏᑦ 
ᐋᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᑲᐃᓐᓇᖅᐸᒃᑐᓂᒃ 
ᑐᓐᖓᕕᖃᖅᑐᒻᒪᕆᐅᕙ ᖕᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᑭᐅᑦ ᐱᖓᓱᓂᒃ 
400ᓂᒃ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ 
ᐱᓕᕆᑎᑦᓯᖃᑦᑕᖅᓯᒪᖕᒪᑕ ᓇᑉᐸᓪᓗᐊᑲᓴᓪᓗᐊᖏᑦ 
ᓄᓇᕗᑦ ᒐᕙ ᒪᒃᑯᑦ ᐃᖅᑲᓚᐃᔭᑲᐃᓐᓇᐸᑦᑐᑦ 
ᐋᓐᓂᐊᖅᑐᓕᕆᔨᒃᑯᑦᑕᐅᖅ ᑕᒫᓂ 500-ᓂᒃ 
ᑭᖑᕝᕖᒍᒫᖅᓂᐊᖅᓯᒪᔪᓂᒃ ᐃᖅᑲᓚᐃᔮᖑᔪᑦ 
ᑕᒪᒃᑯᐊ ᐱᓕᕆᐊᕆᔭᐅᖁᓪᓗᒋᑦ 
ᐅᖃᓗᐊᕈᓐᓇᓐᖏᑕᕋᓗᐊᕋ ᖃᓄᖅ ᑕᒪᓐᓇ 
ᐊᓯᔾᔨᓗᐊᖅᓯᒪᓂᖓ ᑎᒍᒥᐊᕈᓐᓇᖅᑎᒋᓂᖓᓗ 
ᐃᖅᑲᓇᐃᔭᔅᓲᔭᖅᐸᒃᑐᑦ ᖃᓄᖅ 
ᐱᔪᑦᓯᐊᕈᓐᓇᕐᓂᐊᒪᖔᑕ ᐋᓐᓂᐊᖅᑐᓕᕆᓂᕐᒥᒃ. 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᑕᕝᕗᖓᖃᐃ ᓂᕆᐅᒍᒪᑐᐃᓐᓇᖅᐳᖓ 
ᐋᓐᓂᐊᖅᑐᓕᕆᔨᒃᑯᑦ ᓯᕗᒻᒧᐊᒃᐸᓪᓕᐊᓕᖅᐳᑦ 
ᐊᕐᕌᒎᓛᖅᑐᒧᑦ ᕿᒥᕐᕈᐸᓪᓕᐊᓕᕐᓗᑎᒃ 
ᒪᓕᒐᓕᐅᖅᑏᑦ ᓄᑕᐅᓕᖅᐸᑕ ᐃᒻᒪᖄ 
ᑐᓴᕈᒥᓇᕐᓂᖅᓴᓂᒃ ᐅᕝᕙᓗ ᐱᓕᕆᑦᑎᐊᓂᖅᓴᓂᒃ 
ᑲᒪᒍᓐᓇᖅᑎᕆᓂᕐᒥᒃ ᑕᑯᒍᓐᓇᓛᕐᓂᑎᓐᓂᒃ ᑖᒃᑯᐊ 
ᓯᕗᒧᑦᓯᐊᖁᓇᖅᐳᑦ ᑕᖅᑭ 12ᓂᒃ ᐊᒡᒋᖅᑐᓂᒃ 
ᐋᓐᓂᐊᖃᕐᓇᖅᑐᓕᕆᔨᒃᑯᑦ ᐃᒫ 
ᓯᕗᒧᑦᓯᐊᕈᓐᓇᖁᓪᓗᒋᑦ ᑕᒪᒃᑯᐊ 
ᐊᑭᑦᑐᕋᐅᑕᐅᕙᒃᑐᑦ ᐃᖅᑲᓇᐃᔮᓄᓪᓗ 
ᑲᔪᖏᖅᓴᐃᒍᑕᐅᕙ ᒃᑐᓂᒃ   
 
ᑕᒪᒃᑯᐊ ᑲᒪᒍᓐᓇᖅᑎᒋᓂᕐᒧ ᐊᒥᒐᓗᐊᖅᐸᖕᓂᖏᑦ 
ᐱᓪᓗᒋᑦ ᐊᒻᒪ ᐃᓐᓄᒃᑕᐅᓯᒪᖏᑦᑐᑦ 
ᐊᐅᓚᑦᓯᔨᐅᔪᓂᒃ ᐊᖓᔪᖅᑲᐅᑎᒐᓚᐅᔪᓂᒃ ᐱᔪᓂᒃ 
ᑲᒪᔨᐅᓪᓗᐊᖅᑐᓂᒃ ᐃᖅᑲᓇᐃᔮᖑᔪᓂᒃ 
ᓯᕗᒧᐊᕈᔾᔨᓪᓗᐊᕋᔭᕋᓗᐊᖅᑐᓂᒃ ᐃᓐᓇᑦᑐᒪᕙ ᑲ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑎᒋᒋᐊᕐᓗᒋᑦ 
ᑕᒪᒃᑯᐊ ᑭᓐᖑᖅᑕᐅᔪᑦ ᐃᓐᓄᒃᑕᐅᕙ ᓪᓕᐊᖁᓪᓗᒋᑦ 
ᐊᐅᓚᑦᓯᓂᕐᒧᑦ ᑐᕌᖓᔪᐃᑦ 
ᐸᐃᑉᐹᓕᕆᔭᕆᐊᖃᖅᐸᒃᑐᓪᓗ 
ᐱᐊᓂᒃᑕᐅᖃᑦᑕᕈᓐᓇᖁᓪᓗᒋᑦ ᐃᖅᑲᓇᐃᔮᑦ 
ᑕᒪᒃᑯᐊ ᐊᑭᑦᑐᕋᐅᑕᐅᑦᓯᐊᖁᓪᓗᒋᑦᑕᐅᖅ.  
 
ᓱᓕ ᒥᓂᔅᑕ ᖁᔭᓐᓇᒦᕈᒪᕙ ᕋ 
ᐃᖅᑲᓇᐃᔭᖅᑎᖏᓪᓗ ᑭᐅᔭᐅᓂᐊᕆᐊᖅ 
ᓂᕆᐅᖏᒃᑲᓗᐊᖅᑐᖓ ᑭᓯᐊᓂ ᐊᕐᕌᒍᒃᐸᑦ 
ᑕᑯᔪᓐᓇᖅᓯᓛᖅᑐᒃᓴᐅᒐᓗᐊᖅᐳᒍᑦ 
ᐱᕙᓪᓕᐊᒍᑕᐅᓯᒪᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᐅᓯᒃᓴᓄᒃ ᒥᔅᑐ ᓚᐃᑦᓯᑑᓐ, ᒥᔅ ᑕᐅᑐᓐᖏ 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᐱᖅᑯᑎᒋᔭᕋ ᒪᐱᒐᕐᓂ 2ᒦᑦᑐᖅ ᒥᓂᔅᑑᑉ 
ᐅᓂᒃᑳᕆᖅᑲᐅᔭᓐᓂᒃ ᖁᕕᐊᑉᐳᖓ ᑕᑯᖅᑲᐅᒋᐊᒥᒃ 
ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᔨᑦᓯᕋᐅᑎᖃᓕᕐᒪᑕ ᑭᓯᐊᓂ ᑕᒪᒃᑯᐊ 
ᐋᓐᓂᐊᕕᓕᐊᖅᐸᒃᑐᑦ ᑕᖅᑑᑉ ᐃᕐᕈᖅᓴᐃᔾᔪᑎᖏᑦ 
ᓴᓗᒻᒪᖅᓴᐅᑎᐅᕙ ᒃᑐᓂ ᓄᓇᕘᒻᒥ ᐊᕐᓇᒥ 
ᑕᑯᓚᐅᕋᒪ ᐊᒃᓱᕈᖁᔨᓪᓗᓂ ᓄᓇᕗᑦ ᒐᕙ ᒪᒃᑯᓐᓂ 

ᓴᓗᒻᒪᖅᓴᐅᑎᖃᓕᖁᓪᓗᒍ ᐃᑦᑕᖅᑐᒍ ᓄᓇᕗᑦᒥ 
ᐅᖃᐅᓯᒃᓴᕋ ᓯᕗᓪᓕᖅᐹ ᑖᓐᓇ ᐊᒻᒪ 
 
ᐊᐃᑉᐹᓄᑦ ᐋᓐᓂᐊᕕᓕᐊᕈᔾᔨᕙ ᓐᓂᖅ ᓄᓇᕗᑦ 
ᓯᓚᑖᓄᑦ ᑕᒪᒃᑯᐊ ᓂᕆᔾᔪᑎᓄᑦ ᓇᓪᓕᐅᒃᑯᒫᑰᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐊᑦᑎᒃᑐᒻᒪᕆᐅᖕᒪᑦ 
ᐊᑦᓯᓂᖅᓴᒻᒪᕆᐅᖕᒪᑦ ᓂᕆᔾᔪᑎᐅᕙ ᒃᑐᓄᑦ 
ᐊᓪᓚᓄᑦ  ᑕᑯᔪᒥᓇᕋᓗᐊᕐᒪᑦ ᑕᒪᓐᓇ 
ᐊᒥᒐᕈᑎᒋᓪᓗᐊᕐᒥᒐᑦᑎᒍ ᐊᐱᖅᑯᑎᖃᑐᐃᓐᓇᖅᐳᖓ 
ᓇᒦᒃᑲᔭᕐᒪᖔᑦ ᒥᓂᔅᑕᖃᐃ ᐃᒻᒪᖄ 
ᐃᖅᑲᓇᐃᔭᖅᑎᖏᓪᓗ ᐃᓕᑕᖅᓯᖁᑉᓗᒋᑦ ᑕᒪᒃᑯᐊ 
ᐅᓪᓛᕈᒻᒥᑕᕐᓂ ᐅᓪᓗᕐᒥᑕᕈᑏᑦ ᐅᓐᓄᕈᒻᒥᑖᕈᑏ 
ᐃᓛᓐᓂᒃᑯᑦ ᐋᓐᓂᐊᕕᓕᐊᖅᓯᒪᓪᓗᓂ ᓇᖕᒥᓂᖅ 
ᑭᓕᖅᑐᐃᒋᐊᖃᓲᖑᖕᒪᑕ ᐅᓪᓗᒐᓚᓐᓄ 
ᐋᓐᓂᐊᕕᖕᒦᓐᓂᕐᒥᓂ ᑖᒃᑯᐊ ᐊᐅᓚᔾᔪᑎᓄᑦ ᑖᒃᑯᐊ 
ᐱᔪᑦ.  
 
ᐊᐱᖅᑯᑎᒋᓪᓗᒋᑦ ᐅᕝᕙᓗ ᑭᖑᓪᓕᖅᐹᕆᓪᓗᒍ 
ᐅᖃᐅᓯᒃᓴᕋ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒦᔅ 
ᑕᐅᑐᓐᖏ. ᐊᑎᖅᑕᖃᕈᓐᓃᕐᒪᑦ ᑭᐅᓂᐊᖅᑐᓂᒃ, 
ᐊᐃᑉᐹᓅᕈᓐᓇᓕᕋᑦᑕ 2021-2022-ᒥ ᓈᓴᐅᑎᑦ 
ᓇᓚᐅᑦᑖᖅᑕᐅᓯᒪᔪᑦ ᒪᒃᐱᒐᖓᓄᑦ 4 
ᐋᓐᓂᐊᖅᑐᓕᕆᓂᕐᒥ. 
 
ᐃᖅᑲᐃᑎᔪᒪᑉᓗᓯ ᑖᒃᑯᐊ ᐊᐅᓚᔾᔪᑎᓄᑦ 
ᐱᓇᓱᐊᕐᕕᓯᖕᓄᑦ, ᐅᖃᐅᓯᖃᕋᑦᑕ ᐊᑭᑐᔫᑎᓄᑦ 
ᑐᕌᖓᔪᓂᒃ ᐅᖃᐅᓯᒃᓴᖃᓐᖏᑲᐃᓐᓇᕈᔅᓯ 
ᐸᕐᓇᐅᑎᓂᒡᓘᓐᓃᑦ ᑖᓐᓇ ᐃᖅᑲᐅᒪᒍᓐᓇᕈᔅᓯᐅᒃ.  
 
ᒪᒃᐱᒐᖓᓄᑦ 4, ᑐᑭᒧᐊᒃᑎᑦᓯᔨᐅ ᑖᒃᑯᓄᖓ, 
ᐊᐱᖅᑯᑎᒃᓴᖃᖅᑐᖃᖅᐹ?  
 
ᑕᑯᓐᖏᓴᐃᓐᓇᕋᒃᑯ ᐃᓴᒃᑎᓪᓗᒍ ᐊᑏ ᒥᔅᑐ ᒪᐃᓐ 
ᑲᔪᓯᒋᐊᕆᑦ. 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖃᓄᐃᖏᑦᑐᖅ ᒫᓃᒻᒪᑕ ᐊᒡᒐᒃᑲ 
ᑕᑯᓗᐊᕈᓐᓇᖅᑰᖏᓐᓇᕕᒋᑦ.  
 
ᓯᕗᓪᓕᖅ ᐊᐱᖅᑯᑎᒋᔭᕋ ᑕᑯᓪᓗᒍ ᒪᒃᐱᖅᑐᒐ 148 
ᐸᕐᓇᐅᑎᓂᒃ ᐱᓕᕆᐊᒃᓴᓄᑦ ᑖᒃᑯᐊ ᒥᓂᔅᑕᐅ 
ᑐᖓᓕᐊᑕ ᑐᖓᓕᒃᑲᓐᓂ ᐃᖅᑲᓇᐃᔮᓄᓪᓗ 
ᒪᓕᒐᐅᑉ ᐋᖅᑭᐅᒪᒍᑕᐅᔪᓄᑦ 
ᐅᓄᖅᓯᒋᐊᖅᓯᒪᖕᒥᖕᒪᑕ ᐊᒻᒪ ᐊᐅᓚᔾᔪᑎᓄᑦᑕᐅᖅ 
ᐅᓄᖅᓯᒋᐊᖅᓯᒪᓪᓗᑎᒃ ᑖᒃᑯᐊ ᒥᓂᔅᑕᐅ 
ᑐᖏᓕᖏᓐᓄᑦ ᒥᓕᐊᓐ ᑮᓇᐅᔭᑦ ᐅᖓᑎᖏᓐᓄᑦ 
ᓇᓗᓇᓐᖏᓚᖅ ᐅᓂᒃᑳᕆᔭᐅᔪᒃᓴᐅᖅᑲᐅᔫᒐᓗᐊᑦ 
ᒪᑐᐃᒋᐊᕈᑎᒋᖅᑲᐅᔭᒥᓂ ᒥᓂᔅᑕᐅᔪᑦ, ᒥᓂᔅᑕᐅ 
ᑐᖓᓕᐊᑕ ᑐᖓᓕᒃᑲᓐᓂᖓ ᑖᒃᑯᐊ ᑭᓲᖕᒪᖔᑕ 
ᐅᖃᕈᓐᓇᕈᓂᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᐊᐱᖅᑯᑎᖕᓄᑦ 
ᑖᒃᑯᐊ ᐱᓪᓗᐊᑕᖃᖅᑐᑦ ᑖᓐᓇ ᑎᑎᕋᖅᑎᐅᔪᖅ 
ᖃᓂᒪᓐᓇᕐᔪᐊᖅ ᐱᔾᔪᑕᐅᓪᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᓄᕙᖕᓇᕐᔪᐊᕐᒧ ᐱᔾᔪᑎᓖᑦ, ᖃᐅᔨᕗᖓ. ᖃᓄᑎᒋ 
ᑖᓐᓇ ᐊᑯᓂ ᐋᖅᑭᒃᓯᒪᒐᔭᖅᐸ? ᑕᐅᕗᖓᓕᒫᖅ 
ᐃᓂᒋᔭᐅᓂᐊᓕᖅᑑᖅ? ᐅᕝᕙᓗ ᐊᕐᕌᒍᑕᒫᑦ ᐊᕐᕌᒍᑦ 
ᒪᓕᒡᓗᒋᑦ ᐅᓄᖅᓯᕙᓪᓕᐊᓂᒋᖏᓪᓗ ᐊᕐᕌᒍᑕᒫᑦ 
ᑕᐃᒪᐃᖏᓐᓇᕐᓂᐊᕈᓂ ᐅᕝᕙᓗ 
ᐊᕐᕌᒍᕆᓂᐊᖅᑕᑦᑎᓐᓂ ᑮᓇᐅᔭᒧᑦ 
ᑐᕌᖓᑐᐃᓐᓇᕐᓂᐊᖅᐸ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑖᖅ, ᐃᒃᓯᕙᐅᑖᖅ ᐸᕐᓇᐅᑎᕗᑦ ᒫᓐᓇᐅᔪᖅ 
ᑕᒪᒃᑯᐊ ᐅᑭᐅᓄᑦ ᒪᕐᕉᓐᓄᑦ ᒫᔾᔨ 2023-ᒥ 
ᐃᓱᓕᕝᕕᒃᓴᖃᕋᔭᓐᖑᐊᖅᖢᓂ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᐊᒻᒪᑦᑕᐅᖅ ᑖᓐᓇ ᑎᑎᕋᖅᑕᐃᑦ ᓄᕙᖕᓇᕐᔪᐊᖅ 
ᐱᓪᓗᒍ ᐅᖃᐅᓯᕆᖅᑲᐅᔭᕐᓂ ᒪᒃᐱᒐᖓᓂ 4, 21 
ᐃᖅᑲᓇᐃᔮᖑᑲᐃᓐᓇᖅᑐᑦ ᓴᖅᑭᑕᐅᒐᔭᕐᒪᑕ. 
ᓇᓃᓐᓇᔭᖅᐸᑦ ᓄᓇᓕᖕᒥ? ᐊᐱᖅᑯᑎᒋᔭᕋ 
ᐃᖅᑲᓇᐃᔮᖅ ᓇᓃᓐᓂᖓ ᒪᓕᒃᖢᒍ ᐃᒻᒪᖄ 
ᐃᓐᓄᒃᑕᐅᔪᓐᓇᓗᐊᕋᔭᓐᖏᓚᖅ 
ᐃᒡᓗᖃᖅᑎᑦᓯᒍᓐᓇᕋᔭᖏᓐᓂᑦᑎᓐᓄᑦ ᓇᒦᓐᓂᖓ 
ᓄᓇᓕᖕᓂ ᓄᓇᕘᕐᒥ ᐃᓱᒪᒋᓗᒍ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑖᖅ, ᐃᒃᓯᕙᐅᑖᖅ, ᑖᓐᓇ ᑎᑎᕋᖅᑎ 
ᖃᓂᒪᓇᕐᔪᐊᕐᒧᑦ ᐃᖃᓗᖕᓃᑦᑐᒫᖅᑐᖅ ᑖᒃᑯᐊᓗ 
ᐃᖅᑲᓇᐃᔮᖑᔪᑦ ᐃᖃᓗᖕᓃᑦᑐᒫᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐃᖅᑲᓇᐃᔮᓕᒫᑦ ᐃᖃᓗᖕᓃᒃᑲᔭᖅᑐᑦ? 21 
ᐃᓂᒃᓴᐅᔪᑦ. ᖃᓄ  
ᕿᒡᓕᖃᓛᖅᐸ ᒪᑐᐃᖅᑕᐅᒍᑎᒃ ᒪᓂᒪᑎᑕᐅᓕᕈᑎᒃ 
ᐃᓐᓄᒃᑕᐅᓕᕈᑎᓪᓗ. ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒥ 
ᐃᖅᑲᓇᐃᔮᑦ ᐃᓐᓄᒃᑕᐅᕙ ᖏᑦᑐᑦ ᐱᔾᔪᑎᒋᓗᒋᑦ 
ᐅᖃᐅᓯᖃᓕᕋᔭᕐᓗᑕ.  
ᐱᓕᕆᓕᖅᑎᑕᐅᒋᐊᕐᓂᐊᕐᒪᖔᑕ 
ᐃᓐᓄᒃᑎᑕᐅᒋᐊᕐᓂᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ, 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑖᖅ. ᐃᓚᖏᑦ 
ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓕᕇᖅᑑᒐᓗᐊᑦ 
ᐃᓚᖏᓪᓗ ᐃᖅᑲᓇᐃᔮᒧᑦ ᐱᕙᓪᓕᐊᕈᑎᐅᔪᓄ 
ᑲᔪᓯᕙ ᓪᓕᐊᓕᑕᐃᓐᓇᖅᖢᑎᒃ ᐃᓚᖏᑦ, ᐄ, 
ᐃᓐᓄᒃᑕᐅᓯᒪᔪᑦ ᐃᓚᖏᑦ 
ᐃᖅᑲᓇᐃᔮᒃᓴᐅᓂᐊᓕᕈᑎᒃ ᓄᐃᑕᐅᕙ ᓪᓕᐊᓕᖅᑐᑦ 
ᒪᓂᒪᑎᑕᐅᓕᕇᖅᖢᑎᒃ 
ᐊᑭᑦᑐᕋᐅᑕᐅᔪᓐᓇᖅᓯᓛᓕᖅᖢᑎᒡᓗ ᐃᓚᖏᑦ 
ᑖᒃᑯᐊ ᒪᓂᒪᑎᑕᐅᔪᓐᓇᖅᓯᓕᕈᑎᒃ ᐃᖅᑲᓇᐃᔮᖑᔪᑦ 
ᑖᒃᑯᐊ  ᑲᔪᖏᖅᓴᒍᑕᐅᕙ ᖕᓂᖏᑦ 
ᐊᓂᒍᖅᓯᒪᓕᖅᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᒪ’ᓇ ᒥᓂᔅᑖ. (ᑐᓵᔨᑎᒍᑦ) 
ᑭᖑᓪᓕᖅᐹᖅ ᑎᑎᕋᖅᑎᒧᑦ ᓄᕙᖕᓇᕐᔪᐊᖅ ᐱᓪᓗᒍ 
ᑕᒪᒃᑯᐊ ᐃᖃᓗᖕᓃᓐᓂᕋᖅᑲᐅᖕᒪᒋᑦ 
ᐃᖅᑲᓇᐃᔮᖑᔪᑦ. ᓇᓂᓕ ᐃᖅᑲᓇᐃᔮᑦ 
ᐃᖅᑲᓇᐃᔭᖅᑏᓪᓘᓐᓃᑦ ᑕᒪᒃᑯᐊ 
ᐊᐅᓪᓚᑲᑕᖃᑦᑕᕋᔭᖅᑐᑦ ᓄᓇᕗᓗᒃᑖᒥ 
ᓄᓇᓕᖏᓐᓄᐊᖅᐸᒡᓗᑏᒃ? 
ᓄᕙᖕᓇᕐᔪᐊᖅᑕᖃᖅᐸᓘᓐᓃᑦ ᓇᓕᐊᖕᓂ 
ᓄᓇᓕᐅᔪᒥ ᐅᕝᕙᓗ 
ᐃᖃᓗᖕᓃᑐᐃᓐᓇᖃᑦᑕᓚᖓᕙ?  
 
ᐊᐱᕆᕗᖓ ᑕᕝᕗᖓ ᐱᐊᓂᒃᑯᑦᑕ 
ᓄᕙᖕᓇᕐᔪᐊᖅᑕᖃᓕᖅᐸᑦ ᐱᓕᕆᓪᓚᑦᑖᖅᑐᑦ 
ᐊᑐᐃᓐᓇᐅᔭᕆᐊᖃᕐᒪᑕ ᓲᕐᓗ ᒫᓂ ᐊᕐᕕᐊᓂ 
ᐊᐅᓪᓚᑲᑕᖃᑦᑕᓛᖅᐸᑦ ᐃᖅᑲᓇᐃᔮᒥᒍᑦ ᐅᕝᕙᓗ 
ᓅᖃᑦᑕᖏᑦᑎᐊᒻᒪᕆᒡᓗᑎᒃ 
ᐃᖅᑲᓇᐃᔮᖏᓐᓃᓛᖅᐸᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ, 
ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑖᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐅᐱᒍᓱᒃᑐᒃᓴᐅᕗᖅ ᑕᒪᓐᓇ 
ᑲᒪᒋᕙ ᓪᓕᐊᓕᑕᐃᓐᓇᕋᑦᑎᒍ. ᐊᒻᒪ ᑖᓐᓇ 
ᑎᑎᕋᖅᑎᐅᓕᓵᖅᑐᖅ ᓄᕙᒡᔪᐊᕐᓂᖅ ᐱᓪᓗᒍ 
ᐃᓚᖏᑦ ᐊᐅᓪᓚᑲᑕᒋᐊᖃᖃᑦᑕᓛᖅᑐᒃᓴᐅᕗᑦ 
ᖃᖓᒃᑯᓪᓗ. ᐃᓚᖏᓪᓗ ᐊᐅᓪᓚᕆᐊᑐᓗᐊᖏᓪᓗᑎᒃ 
ᐃᓚᖏᑦ ᐃᖅᑲᓇᐃᔮᖑᔪᑦ ᓲᕐᓗ 
ᐊᐅᓚᑦᓯᔨᐅᒋᐊᖃᕐᑐᓂ ᓲᕐᓗ ᑕᒪᒃᑯᐊ 
ᐃᓄᑑᒃᑯᕕᐅᔪᓂᒃ. ᒫᓐᓇ ᐆᒃᑑᑎᒻᒪᕆᖕᒥ 
ᐅᖃᕈᓐᓇᓐᖏᑐᐃᓐᓇᖅᑐᖓ ᓇᓪᓕᐊᒃ 
ᓅᖃᑦᑕᕋᔭᓐᖏᓚᑦ, ᓇᓪᓕᐊᒃ ᓅᖃᑦᑕᕋᔭᖅᐸᑦ 
ᓇᓪᓕᐊᒃ ᐊᐅᓪᓚᑲᑕᖃᑦᑕᕋᔭᖅᐸᑦ.  
 
ᑖᓐᓇ ᑎᑎᕋᖅᑎᒧᑦ ᓄᕙᕐᔪᐊᕐᓇᖅ ᐱᓪᓗᒍ 
ᐱᕙᓪᓕᐊᓕᖅᐸᑦ ᐱᕈᖅᐸᓪᓕᐊᓂᖓᓄᑦ ᐱᓪᓗᒍ 
ᐃᒻᒪᖄ ᖃᐅᔨᕙᓪᓕᐊᕐᓇᕋᔭᖅᐳᖅ ᓇᓕᐊᒃ 
ᐊᐅᓪᓚᖃᑦᑕᕆᐊᖃᕋᔭᖅᑐᒃᓴᐅᖕᒪᖔᑕ 
ᐅᖃᕈᓐᓇᓐᖏᑐᐃᓐᓇᖅᐳᖓ ᓇᓕᖏᑦ.  
 
ᑕᐃᒪᐃᓕᖓᒃᑲᓐᓂᕈᓐᓇᕋᔭᕐᒪᖔᑕ 
ᑐᑭᓯᕙᓪᓕᐊᒃᑲᓐᓂᓕᕈᑦᑕ ᖃᓄᐃᓕᖓᓂᖏᓐᓂᒃ 
ᐃᖅᑲᓇᐃᔮᖑᔪᑦ ᓇᓪᓕᐊᒃ 
ᐊᐅᓪᓚᑲᑕᖃᑦᑕᕋᔭᕐᒪᖔᑕ ᓄᓇᕘᒥ ᓯᓚᑖᓄᓘᓐᓃᑦ 
ᑕᒪᒃᑯᐊ ᐊᑐᐃᓐᓇᐅᑎᒍᒪᑦᑎᐊᓕᕋᔭᖅᑕᕋᓗᐊᒃᑲ 
ᐱᒍᓐᓇᖅᓯᓐᓂᕈᒪ.  
 
ᐊᐅᓪᓚᖃᑦᑕᕋᔭᖅᑐᑦ ᐊᐅᓪᓚᖃᑦᑕᕋᔭᖏᑦᑐᑦ. ᒫᓐᓇ 
ᐃᒪᐃᑦᑐᒦᒃᑲᑦᑕ ᐅᖃᒻᒪᕆᒍᓐᓇᓐᖏᑕᕗᑦ 
ᖃᓄᐃᓕᖓᓪᓚᑦᑖᕐᓂᐊᕐᒪᖔᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑐ ᒪᐃᓐ ᑭᐅᔭᐅᕖᑦ 
ᐊᐱᖅᑯᑎᒃᓴᖃᒃᑲᓐᓂᖅᐲᑦ? ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᒻᒪᕆᖏᒃᑲᓗᐊᖅᑐᖓ ᑕᒪᑐᒪᓂ 
ᑭᓯᐊᓂ ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑐᑭᓯᓯᒪᔭᒃᑯᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 
ᐊᔾᔨᒋᓐᖏᑕᖓᓂᒃ ᐱᐅᓯᖃᖅᐸᖕᒪᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐅᓯᕆᕙᒃᑕᖏᓐᓂᒃ 
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᓱᒻᒪᑦ? ᐊᐱᖅᑯᑎ 
ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 
ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓚᖏᑦ ᐱᓕᕆᕝᕕᐅᔪᑦ 
ᒐᕙᒪᒃᑯᓐᓂ ᑕᒪᒃᑯᐊᓗ ᐃᒻᒥᒎᖅᑐᑦ ᑎᒥᐅᔪᐃᑦ 
ᑕᒪᕐᒥᒃ ᑎᒥᐅᔪᓕᒫᑦ ᐊᑕᐅᓯᕐᒦᒐᔭᕈᑎᒃ ᑭᓯᐊᓂ 
ᐅᓄᖅᑐᒻᒪᕆᐅᖕᒪᑕ ᐋᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖁᑎᖏᑦ ᑎᒥᖁᑎᑦᑕ ᐃᓗᐊᓂ, 
ᐊᑖᓂ. ᐃᖅᑲᓇᐃᔮᖑᔪᓪᓗ ᐃᓚᖏᑦ ᑭᓱᓪᓚᑦᑖᒧᑦ 
ᑐᕌᖓᓗᑎᑦ ᓲᕐᓗ ᓘᒃᑖᖑᓇᔭᖅᐸᑦ 
ᐃᖢᐊᖅᓴᐃᔨᐅᑉᐸᑦ. ᐃᒻᒥᒃᑯᑦ ᒐᕙᒪᒃᑯᓐᓄᑦ 
ᐊᑦᑐᐊᓐᖏᑦᑐᓂᒃ ᐱᓕᕆᔨᖃᖅᐸᑕ ᑖᒃᑯᓄᖓ 
ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ 
ᐱᓕᕆᖃᑎᒋᑦᓯᐊᕈᓐᓇᖅᐸᒻᒥᔭᕗᑦ 
ᐃᖅᑲᓇᐃᔮᓐᓄᑐᐃᓐᓇᐸᓗᒃ ᑐᕌᖓᕌᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 
ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᖃᐅᔨᒪᒐᕕᑦ. ᑐᓴᒐᔪᒃᑲᑦᑕ ᖃᓄᖅ 
ᐊᔪᕐᓇᖅᑎᒋᖕᒪᖔᑦ. ᐱᓗᐊᖅᑐᒥᖃᐃ 
ᓄᕙᖕᓇᕐᔪᐊᖃᓕᖅᑐᑦ ᑖᓐᓇ 
ᐊᒃᓱᕈᕐᓇᕐᓂᖅᓴᒻᒪᕆᐅᓕᕐᒪᑦ. ᑕᐃᒪᓕ ᖃᓄᕐᓕ 
ᐱᓕᕆᕝᕕᒃᓯ ᖃᓄᐃᓕᖅᐱᓯ? 
 
ᑖᒃᑯᐊ ᐃᖅᑲᓇᐃᔭᖅᑎᒋᔭᕆᐊᖃᖅᑎᓄᑦ 
ᐱᓇᓱᒃᑐᓂᒃ ᑭᓱᓂᒃ ᒪᑐᐃᕈᑎᖕᓂᒃ ᐅᖃᖅᑲᐅᒐᒪ 
ᐃᑉᐱᒐᑦᑎᒍᑦ. 
ᐊᑭᑦᑐᕋᐅᑎᑦᑎᐊᕐᓂᖅᓴᐅᔭᕆᐊᓖᖅᑲᐃ. ᑕᐃᒪ 
ᖃᐅᔨᒪᔪᖓ ᑮᓇᐅᔾᔭᒃᓵᑦ ᒥᒃᓵᓅᖓᔪᓂᒃ 
ᐊᑦᑎᓂᖅᓴᐅᓲᖑᖕᒪᑕ ᐋᓐᑎᐅᕆᔪᑉ ᓴᓂᐊᓂ. 
ᐊᒻᒪᓗ ᑕᒪᓐᓇ ᐱᐅᓐᖏᑐᒻᒪᕆᐅᕗᖅ 
ᐱᒋᐊᕈᑎᒋᓗᒍ. ᖃᐅᔨᔪᒪᑐᐃᓐᓇᖅᑐᖓ 
ᐱᓕᕆᕝᕕᐅᓪᓗᓯ ᓇᒧᓐᖓᕈᑎᒋᕙᓪᓕᐊᒻᒪᖔᔅᓯᒍᑦ 

ᐊᒻᒪᓗ ᖃᓄᐃᓕᐅᖅᐸᓪᓕᐊᓕᖅᐱᓯ 
ᐃᖅᑲᓇᐃᔭᖅᑎᑖᖁᓪᓗᑕ 
ᐃᖅᑲᓇᐃᔭᖅᑎᒋᔭᕆᐊᓕᑦᑎᓐᓂᒃ ᐊᒻᒪᓗ 
ᐊᑭᑦᑐᕋᐅᑎᓂᖅᓴᐅᒍᓐᓇᓂᖅᓴᐅᓂᐊᕋᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑕᕝᕗᖓ ᒥᓂᔅᑕᕈᖅᑎᑕᐅᒐᒪ 
ᑕᕝᕗᓐᖓᓚᐅᖅᓯᒪᕗᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓃᓐᖔᖅᑐᖓ ᐊᒻᒪᓗ 
ᐅᖃᖃᑎᒌᓪᓚᑦᑖᓚᐅᖅᑐᒍᑦ ᐱᓕᕆᔨᖁᑎᒋᔭᑉᑎᒻᓂᒃ 
ᐃᓚᖏᓪᓗ ᑕᒡᕙᓃᑦᑐᑎᑦ ᐅᓪᓗᒥ. ᑭᓯᐊᓂᓕ 
ᐅᖃᖃᑎᒌᓚᐅᕋᑦᑕ 
ᐱᐅᓯᕚᓪᓕᖅᑎᑕᐅᔭᕆᐊᖃᕐᓂᖓᓂᒃ 
ᐱᐅᓯᕚᓪᓕᖅᑎᑕᐃᓐᓇᓐᖏᓪᓗᒋᓪᓕ ᑭᓯᐊᓂ 
ᐊᒥᓱᕈᕆᐊᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ ᐊᒻᒪᓗ 
ᐱᔪᒪᓇᖅᑑᑎᓪᓗᒋᑦ ᐋᓐᓂᐊᓯᐅᖅᑏᑦ 
ᐃᖅᑲᓇᐃᔭᖅᑎᕗᑦ ᐊᒻᒪᓗ ᐊᓯᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᕙᑦᑐᑦ ᑕᒫᓂ 
ᐃᖅᑲᓇᐃᔭᕈᒪᓕᖁᓪᓗᒋᑦ ᐊᒻᒪᓗ ᐊᑯᓂᐅᔪᒧᑦ 
ᑳᓐᑐᕌᑕᐅᓯᒪᖃᑦᑕᕐᓗᑎᑦ. 
 
ᐊᒃᓱᕈᕐᓇᕐᒪᑦ. ᐊᑭᑦᑐᕋᐅᑎᖃᑎᖃᕋᑦᑕ ᑲᓇᑕᒥ. 
ᐅᑭᐅᖅᑕᖅᑐᒥ ᐊᖅᓴᕐᓂᓂ ᑕᐃᓐᓇ 
ᑕᐃᒪᐃᑦᑑᔪᓐᓃᓕᕐᒪᓪᓕ. ᑕᐃᒪ ᐱᓪᓚᑦᑖᖅᑐᒥᒃ 
ᑕᑯᓐᓇᕐᓗᓂ ᐊᔪᕐᓇᖅᓯᕙᓪᓕᐊᖕᒪᑦ 
ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᑖᕆᐊᒃᓴᖅ 
ᑲᓇᑕᒥ. ᑕᐃᒪ ᐸᕐᓇᒃᓯᒪᔪᒍᑦ ᐅᖃᖃᑎᒌᖕᓂᕐᒥᒃ 
ᑕᑯᓇᓪᓗᒍᓗ ᐋᓐᓂᐊᓯᐅᖅᑎᖃᕐᓂᕐᒧᑦ 
ᐃᓱᒪᒃᓴᖅᓯᐅᕈᑎᓂᑦ ᑕᒪᓐᓇ ᖃᐅᔨᓴᕐᓗᑕᓗ 
ᐋᓐᓂᐊᓯᐅᖅᑎᖃᕐᓂᕐᒥᒃ ᖃᓄᖅ 
ᑕᒪᐅᓐᖓᕈᒥᓇᖅᑎᓂᖅᓴᐅᑎᑦᑐᓐᓇᕐᒪᖔᑦᑎᒍᑦ. 
 
ᑖᒃᑯᐊ ᑳᓐᑐᕌᖁᑎᖃᕋᔭᖅᑐᑦ ᑕᒫᓃᑦᑐᑦ, ᑕᒫᓂ 
ᐱᐅᓂᖅᐹᖑᖕᒪᑕ ᓄᓇᕐᔪᐊᕐᒥ ᐊᒻᒪᓗ 
ᐋᓐᓂᐊᓯᐅᖅᑎᑦᑎᐊᕆᑦᑐᒻᒪᕆᐅᒐᑦᑕ ᑳᑐᓐᕌᒃᑦ-ᑐᑦ 
ᖃᖓᓲᒃᑯᑦ ᑎᑭᖃᑦᑕᖅᑐᑦ. ᑕᐃᒫᒃ 
ᐊᔪᕐᓇᖅᓯᑲᓴᓲᖑᖕᒪᑦ ᑲᒪᒋᓇᓱᒃᑐᒋᑦ ᑖᒃᑯᐊᓗ ᒪᕐᕉᒃ 
ᐊᔾᔨᒌᓐᖏᑦᑑᒃ ᐋᖅᑭᒃᓯᒪᓂᖏᑦ. ᐋᓐᓂᐊᓯᐅᖅᑎᓂᑦ 
ᒫᓐᓇ ᐅᖃᖃᑎᖃᖅᐸᓪᓕᐊᖏᓐᓇᖅᑐᒍᑦ ᒫᓐᓇ 
ᐅᖃᖃᑎᒋᓯᒪᓕᖅᑕᕗᑦ ᐱᓕᕆᕝᕕᑦᑕ ᐃᓗᐊᓂ 
ᐅᖃᐅᓯᕆᓪᓗᒍ. ᐋᓐᓂᐊᓯᐅᖅᑎᓂᑦ 
ᐃᖅᑲᓇᐃᔭᖅᑎᑦᑎᓕᖅᑎᓐᓂᖅ ᐊᒻᒪᓗ 
ᐋᓐᓂᐊᓯᐅᖅᑎᖃᐃᓐᓇᕐᓂᖅ ᐱᒻᒪᕆᐅᖕᒪᑦ. 

ᐋᓐᓂᐊᓯᐅᖅᑎᑦᑎᐊᕙᒻᒧᑦ ᐋᓐᓂᐊᓯᐅᖅᑎᒻᒧᑦ 
ᐃᓕᓐᓂᐊᖅᑐᓂ. ᑕᐃᒪ ᑖᓐᓇ ᑲᔪᓯᑦᑎᐊᕐᒥᔫᒐᓗᐊᖅ 
ᑭᓯᐊᓂ ᐃᖅᑲᓇᐃᔭᖅᑏᓐᓇᕆᐊᖃᕐᒥᒐᑦᑎᒍᑦ 
ᐊᒃᓱᕈᕐᓇᖅᑐᖃᕐᒪᑦ ᓄᓇᕗᑦ ᐃᓗᐊᓂᑦᑕᐅᖅ 
ᐋᓐᓂᐊᓯᐅᖅᑎᑖᕐᓂᖅ. ᐊᒃᓱᕈᕐᓇᕐᒪᑦ ᒫᓐᓇ 
ᑲᒪᒋᔪᓐᓇᑦᑎᐊᖃᖅᑕᕗᑦ ᐱᓕᕆᕝᕕᑉᐳᑦ 
ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᑦᑎᓇᓱᖦᖢᑕ 
ᐊᔾᔨᒋᓐᖏᑕᖓᓂᑦ ᐱᓕᕆᓂᕗᑦ ᑕᑯᓐᓇᒃᑯᑦ ᐊᕐᕌᒍᑦ 
ᐊᕙᑎᐅᕋᑖᖅᑐᑦ ᑕᐃᒪᐃᓕᐅᕆᐊᖃᖅᐳᒍᑦ ᑕᐃᒪ. 
ᐃᑉᐸᒃᓴᖅ ᐱᒋᐊᕆᐊᖃᓚᐅᖅᑑᒐᓗᐊᑦ ᑕᐃᒪᓕ 
ᒫᓐᓇ ᑲᒪᒋᔪᓐᓇᖅᑰᖅᑕᕗᑦ.  
 
ᐱᔭᒃᓴᖃᖅᑐᒻᒪᕆᐅᔪᒍᑦ ᓱᓕ ᒐᕙᒪᐅᓪᓗᑕ 
ᐋᖅᑭᒃᓯᔪᒪᒐᒪ ᓴᖅᑭᑦᑎᓂᐊᕐᒪᑦ ᒐᕙᒪᒃᑯᓐᓂ. ᒥᔅᑕ 
ᓚᐃᑦᓯᑑᓐ ᐅᖃᖅᑲᐅᖕᒪᑦ 
ᐱᕕᖃᑦᑎᐊᓐᖏᒃᑲᓗᐊᕋᑦᑕ ᑭᓯᐊᓂ 
ᐱᕕᖃᑦᑎᐊᕈᓐᓇᖅᑰᕋᑦᑕ ᐋᖅᑭᒃᓱᖅᓯᒪᓂᖓ 
ᑲᒪᒋᑦᑎᐊᕐᓗᒍ ᐊᕐᕌᒎᓂᐊᖅᑐᓄᑦ ᐊᒡᒋᖅᑐᓄᑦ. 
ᑕᑯᓇᒃᐸᓪᓕᐊᓂᐊᖅᑕᕗᑦ. ᑖᓐᓇ ᐅᖃᖃᑎᒌᖕᓂᖅ 
ᐱᒋᐊᓚᐅᕐᓗᓂ ᑐᓐᖓᕕᓪᓚᑦᑖᓕᐅᕐᓗᒍᓗ 
ᐃᖅᑲᓇᐃᔭᖅᑎᑦᑎᓂᕐᒧᑦ. ᐃᓱᒪᒋᔭᐅᔪᑦ 
ᐋᖅᑭᒃᓯᒪᓂᖓ ᐊᑐᐊᕆᐊᖃᖅᑕᖏᓪᓕ ᐃᒪᓐᓇ 
ᐋᓐᓂᐊᓯᐅᖅᑎᑖᑐᐃᓐᓇᓐᖏᓪᓗᑕ 
ᐃᖅᑲᓇᐃᔭᖅᑐᖃᐅᔭᖅᑏᓪᓗ ᑕᐃᒫᒃ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ 
ᑭᐅᔾᔪᑎᖕᓄᑦ. ᐊᕐᕌᒎᓯᒪᔪᓂᒃ ᐅᖃᖃᑎᖃᖅᓯᒪᒐᑦᑕ 
ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᐅᕝᕙᓘᓐᓃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐊᑕᐅᓯᐊᓗᐊᖅᑐᓂᑦ ᐅᖃᐅᔾᔭᐅᓯᒪᒐᒪ ᐃᓚᖏᑦ 
ᐃᓚᖃᕐᒪᑕ ᖃᓪᓗᓈᑦ ᓄᓇᖏᖕᓂ. ᑕᐃᒪ 
ᓇᕈᖃᑦᑕᕈᒪᒻᒪᑕ ᐅᑎᖅᑕᕋᐅᔭᕐᓗᑎᑦ ᑕᖅᑮᑦ ᖃᔅᓯᑦ 
ᐊᓂᒍᕌᖓᑕ ᐊᒻᒪᓗ ᐊᒥᖅᑲᖃᑎᖃᕈᒪᓪᓗᑎᑦ 
ᐃᓄᐃᑦ. ᑕᐃᒪ ᐊᐅᓪᓚᖅᑐᖃᓚᐅᖅᓯᒪᒻᒥᖕᒪᑦ 
ᑕᐃᒪᐃᓕᐅᖃᑦᑕᖁᔭᐅᓐᖏᓐᓇᒥ. 

ᑖᓐᓇ ᐊᐃᑦᑖᖑᓚᐅᖅᑑᒐᓗᐊᖅ. ᒫᓐᓇᖃᐃ 
ᐱᓕᕆᕝᕕᒃ ᓯᕗᒧᐊᑉᐸᓪᓕᐊᓯᒪᓕᖅᐳᖅᑲᐃ 
ᑕᐃᒪᐃᓕᐅᕈᓐᓇᖅᑎᑦᑎᓕᕐᓗᑎᑦ? ᐊᕐᕌᒎᒃ 
ᒪᕐᕉᔪᔫᓐᓂᒃ ᑖᓐᓇ ᓈᒻᒪᒋᔭᐅᓚᐅᓐᖏᒻᒪᑦ. ᑕᐃᒪ 
ᑲᔪᖏᖅᓴᕈᒪᑐᐃᓐᓇᖅᑕᒃᑲ 
ᐃᓱᒪᖅᓱᖅᑎᑦᑎᔪᓐᓇᕐᓂᓕᒫᔅᓯᖕᓂᑦ. ᑕᐃᒪ 
ᐅᖃᖅᑲᐅᒐᕕᑦ ᐃᖅᑲᓇᐃᔭᖅᑎᑦᑎᓂᖅ 
ᐊᔪᕐᓇᕐᒪᕆᖕᒪᑦ ᐋᓐᓂᐅᓯᐅᖅᑎᓂᑦ. ᑖᒃᑯᐊ 
ᐊᒥᓲᓂᖅᓴᐃᑦ ᐋᓐᓂᐊᓯᐅᖅᑏᑦ 
ᐃᖅᑲᓇᐃᔭᒃᑲᒻᒪᕆᐅᖕᒪᑕ ᑕᐃᒫᓪᓗ 
ᐸᖅᑭᑦᑎᐊᕐᓂᖏᖕᓄᑦ ᐅᕙᑦᑎᓐᓄᑦ ᐅᐱᓐᓇᕐᒪᑦ. 
 
ᖃᓄᕐᓕ ᐃᒃᐱᒋᕕᐅᒃ ᖃᓄᐃᒻᒪᑦ ᐱᔾᔪᑎ ᑭᓱ 
ᐱᔾᔪᑎᒋᔭᐅᖕᒪᑦ ᐊᐅᓪᓚᖃᑦᑕᕐᓂᖏᑦ 
ᑖᔅᓱᒥᖓᑦᑕᐃᓐᓇᖃᐃ ᐱᔾᔪᑎᖃᖅᑐᑎᑦ 
ᐋᓐᓂᐊᓯᐅᖅᑎᓂᑦ ᑕᒫᓃᖏᓐᓇᖅᑎᑦᑎᔪᑦ 
ᐅᕝᕙᓘᓐᓃᑦ ᐃᓚᐅᖃᑦᑕᓂᕐᒧᑦ. 
ᒪᐅᓐᖓᕈᒥᓇᖅᑎᑦᑎᓐᖏᓗᐊᖅᑐᑦ 
ᐃᓗᐊᓐᖏᓕᐅᕈᑕᐅᕗᖃᐃ ᐋᖅᑭᒍᓐᓇᕐᓗᑎᒍᑦ 
ᐅᕝᕙᓘᓐᓃᑦ ᐊᐅᓚᑦᑐᓐᓇᓐᖏᓪᓗᓂ. ᑖᓐᓇ 
ᑐᑭᓯᑦᑎᐊᒃᑲᓐᓂᕈᒪᑐᐃᓐᓇᖅᑕᕋ ᐃᖅᑲᓇᐃᔭᖅᑏᑦ 
ᐋᓐᓂᐊᓯᐅᖅᑎᓂᑦ ᓘᒃᑖᓂᕐᓗ. ᑭᒃᑯᓕᒫᓂᑦᑕᐅᖅ 
ᐊᓯᖏᖕᓂᑦ ᐱᔪᒪᔭᐅᒻᒪᑕ. 
 
ᑭᓯᐊᓂ ᒪᐅᓐᖓᖅᑎᑦᑕᕌᖓᑦᑎᒍᑦ ᖃᓄᐃᒻᒪᑦ 
ᐊᐅᓪᓚᕈᒪᔾᔪᑎᖃᓕᖃᑦᑕᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᓐᓇ 
ᐊᑕᐅᓯᕐᒥᒃ ᐱᔾᔪᑎᑕᖃᖅᑰᓐᖏᑦᑐᖅ. ᐅᑭᐅᖅᑕᖅᑐᒥ 
ᑭᒃᑯᓕᒫᓄᑦ ᑐᕌᖓᖕᒪᑦ ᑭᓯᐊᓂ ᑭᒃᑯᓕᒫᓂᑦ 
ᓇᔪᖅᑕᐅᔪᒥᒃ ᒫᓐᓇ ᓄᓇᖃᕈᓐᓇᖅᑑᒐᓗᐊᑦ 
ᓄᓇᓕᕋᓛᖑᓗᑎᑦ ᐅᖓᓯᒌᑦᑐᑦ ᐊᕐᕌᒍᒐᓴᖕᓂᑦ 
ᐋᓐᓂᐊᓯᐅᖅᑎᐅᓕᕋᓗᐊᖅᐸᑦ. ᐋᓐᓂᐊᓯᐅᖅᑎᓕᒫᑦ 
ᐱᔪᒪᓂᖃᕐᒥᒻᒪᑕᑦᑕᐅᖅ ᐱᔪᓐᓇᖅᑕᖓᓂᑦ 
ᓴᖅᑭᑦᑐᖃᕐᒪᑦ. ᑕᐃᒪ ᐱᒻᒪᕆᐅᖅᑰᕐᒪᑦ 
ᖃᓄᖅᑑᕈᑎᒋᒍᑦᑎᒍᑦ ᐊᐅᓪᓚᖅᑐᓄᓪᓗ 
ᖃᐅᔨᓴᕈᑏᑦ.  
 
ᐅᖃᖅᑲᐅᒐᒪ ᑕᐃᒪ ᐅᐊᑦᑎᐊᖅ ᐱᔭᕆᐊᖃᕐᒥᒐᑦᑕ 
ᐊᐅᓪᓚᖅᐸᓪᓕᐊᔪᑦ ᐊᐱᖅᓱᖅᐸᓪᓕᐊᓗᒋᑦ 
ᖃᐅᔨᖁᓪᓗᑕ. ᑖᒃᑯᐊ ᑭᐅᔾᔪᑎᒋᔭᖏᑦ 
ᐱᔾᔪᑎᒋᔭᖏᑦ ᐃᓚᖏᑦ 
ᐋᖅᑭᒍᓐᓇᖅᑕᒃᓴᕆᔭᕋᓗᐊᕗᑦ ᑭᓯᐊᓂ ᐃᓚᖏᑦ 

ᐃᒻᒥᒨᒻᒪᑕ ᐋᖅᑭᒐᒃᓴᐅᓇᑎᓪᓗ. ᑖᓐᓇ 
ᑐᑭᓯᑦᑎᐊᕈᒪᒻᒥᒐᒃᑯᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ.  ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᕐᒥᒐᒃᑯᑦᑕᐅᖅ ᐋᓐᓂᐊᓯᐅᖅᑎᐅᒍᒪᖃᐃ 
ᖃᓪᓗᓈᑦ ᓄᓇᖓᓐᓂᓐᖔᕐᓗᖓ ᑖᓐᓇ 
ᐊᑦᑕᕐᓇᖅᑕᐃᓕᒪᓂᖅ ᑭᓱᒨᓕᕋᓗᐊᕐᒪᖔᖅ 
ᖃᐅᔨᒪᒐᔭᓐᖏᓐᓇᒪ. ᑕᐃᒪ 
ᐃᓱᒪᓇᖅᑐᖅᑕᖃᓚᐅᕐᒪᑦ ᐃᓱᒫᓘᖃᖅᑐᖃᖅᑐᓂ 
ᐅᐊᔅᓯᖃᓐᖏᓐᓂᕐᒧᑦ. ᐋᓐᓂᐊᕕᓐᓂ ᖃᐅᔨᒪᒍᒪ 
ᑕᒪᓐᓇ ᐊᔪᕐᓇᖅᑐᒻᒪᕆᐅᓚᐅᕐᒪᑦ ᐊᒃᓱᕈᕐᓇᖅᑐᓂᓗ 
ᐱᓕᕆᕝᕕᐅᑉ ᐋᖅᑭᒐᓱᐊᖅᑐᓂᐅᒃ. 
ᖃᐅᔨᒃᑲᕈᓐᓇᖅᐱᑎᒎᑦ ᐋᓐᓂᐊᕕᓕᒫᑦ 
ᐅᐊᔅᓯᖃᓕᖅᐸᑦ? ᐅᕝᕙᓘᓐᓃᑦ ᐅᐊᔅᓯᔨᐅᔪᑦ 
ᑎᑭᑦᑕᕆᐊᖃᖃᑦᑕᖅᐹᑦ? 
ᑐᑭᓯᑎᑦᑎᑦᑎᐊᒃᑲᓐᓂᕈᓐᓇᕈᑦᑎᒍᑦ ᑕᒪᑐᒪᑉ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᒫᓐᓇᕐᒪᑦ 
ᐅᐊᔅᓯᖃᕆᐊᖃᕈᕕᑦ ᐋᓐᓂᐊᕕᖕᒥ. ᑭᓯᐊᓂ 
ᐊᐃᑦᑖᖑᒐᓗᐊᖅ ᐱᓪᓚᑦᑖᖑᖕᒪᑦ ᑕᒪᓐᓇ. 
ᐋᓐᓂᐊᕕᓕᒫᑦ ᐊᒥᓲᓂᖅᓴᐃᑦ ᐱᖃᓕᖅᑐᑦ. 
ᐊᒥᓲᓂᖅᓴᐃᕈᓐᓇᓐᖏᑦᑐᖓ ᐅᓄᖅᑐᑦ 
ᐱᑕᖃᓕᖅᑐᑦ. ᐊᑦᑕᓇᖅᑐᒦᖁᓇᒋᑦ ᐋᓐᓂᐊᓯᐅᖅᑏᑦ 
ᐋᓐᓂᐊᕕᓕᐊᖅᑐᓪᓗ ᐊᒻᒪᓗ ᑭᒃᑯᓕᒫᑦ. ᐊᒻᒪᓗ 
ᑕᐃᓐᓇᓘᓐᓃᑦ ᑕᐃᓐᓇ ᑕᐃᒪ ᐃᓄᐃᑦ ᐅᓄᕐᒪᑕ 
ᐃᑲᔪᖅᑕᐅᔭᕆᐊᓖᑦ. 
 
ᐊᐃᑦᑖᖑᒐᓗᐊᖅ ᐅᐊᔅᓯᖃᕆᐊᖃᕈᑎᒋᔭᕗᑦ ᑖᓐᓇ. 
ᐱᕈᖅᐸᓪᓕᐊᖕᒪᑦ ᓄᓇᓕᖕᓂ. ᑕᐃᒪ ᓄᓇᓖᑦ 
ᖃᐅᔨᕙᓪᓕᐊᓗᑎᑦ ᓄᓇᓖᑦ ᐊᓯᖏᑦ 
ᐅᐊᔅᓯᖃᕐᓂᖏᖕᓂᑦ ᑕᐃᒫᓪᓕ ᐱᔭᕆᐊᖃᓲᑦ. ᑕᐃᒪ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑮᓇᐅᔭᐃᔭᐅᓐᖏᑕᖏᑦ ᑮᓇᐅᔭᐃᔭ.... 
ᐱᔭᕆᐊᖃᓲᖑᒻᒪᑕ. ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᑮᓇᐅᔭᐃᔭᕐᒪᑕ 
ᑮᓇᐅᔭᐃᔭᕈᑎᒋᒐᑦᑎᒍᑦ ᐅᐊᔅᓰᑦ ᐋᓐᓂᐊᕕᓐᓂ. 
ᑖᓐᓇ ᐱᕙᓪᓕᐊᖕᒪᑦ ᑕᑉᐸᐅᓐᖓᖅᐸᓪᓕᐊᔪᖅ 
ᓄᓇᓕᓕᒫᑦ ᑕᐃᒪᐃᑦᑐᖃᓕᓛᖅᑐᑦ ᑕᑯᓐᓈᕋᒃᑭᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᓄᖅᑲᕐᓂᕐᓂᒃ ᖃᐅᔨᒃᑲᐃᖃᑦᑕᕈᕕᓐᖓ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑦᑎᔪᒪᒐᒪ. 
ᑖᓐᓇ ᐱᓕᕆᐊᖑᑎᑦᑐᓐᓇᓚᐅᓐᖏᓐᓇᒃᑯ 
ᒪᓕᒐᓕᐅᖅᑎᐅᓂᓐᓂ. ᖃᐅᔨᒪᒐᒪ ᐃᓄᐃᑦ 
ᓄᓇᓕᖕᓄᑦ ᐱᔪᒪᔭᑦ ᒐᕙᒪᒃᑯᑦ 
ᑕᐃᒪᐃᓕᐅᕈᒪᓯᒪᓐᖏᒻᒪᑕ. ᑖᒃᑯᐊ ᑕᖅᑮᑦ 
ᐊᒥᓲᔪᓐᓃᖅᑎᓪᓗᒋᑦ ᓂᕈᐊᖅᑕᐅᓯᒪᓂᕗᑦ 
ᐅᖃᒃᑲᓐᓂᕐᓗᒍ 
ᖃᓄᐃᓕᐅᕈᑎᒋᔪᓐᓇᔾᔮᔪᒃᓴᕆᓐᖏᒻᒥᔭᕋᓗᐊᕗᑦ. 
 
ᒥᓂᔅᑕ ᖃᐅᔨᒪᖕᒪᑦ ᑕᐃᒪ 
ᑲᑎᒪᔨᖃᖃᑦᑕᓚᐅᖅᓯᒪᒐᓗᐊᕋᑦᑕ 
ᐋᓐᓂᐊᖃᖅᑕᐃᓕᔪᓕᕆᔨᒃᑯᓐᓂ ᐊᒻᒪᓗ 
ᐅᖃᕐᕕᖃᑦᑎᐊᓚᐅᖅᖢᑎᑦ ᐊᐅᓚᑦᑎᔨᖁᑎᖏᑦ 
ᑲᑎᒪᔩᑦ ᑭᒡᒐᖅᑐᖅᑕᐅᓪᓗᑎᓪᓗ ᑲᑎᒪᔨᓂᑦ ᑖᓐᓇ 
ᑲᓱᖅᓯᒪᑲᐅᑎᒋᓚᐅᕋᓗᐊᕐᒪᑦ. ᐊᕐᕌᒎᒃ 
ᒪᕐᕉᓚᐅᖅᑎᓪᓗᒋᒃ ᐊᔾᔨᒌᓐᖏᑦᑐᓄᑦ ᑎᒥᓄᑦ 
ᕼᐊᒻᓚᐃᑦ ᑲᑐᔾᔨᖃᑎᒌᖏᑦ, ᐅᕙᖓᑐᐊᖅ 
ᐃᓱᒪᒋᕙᕋ ᐱᔪᒪᓪᓗᒍ? ᖃᓄᖅ ᐱᔪᒪᓂᖅᑕᖃᕐᒪᑦ? 
ᑕᐃᒪ ᐱᔪᒪᓂᖅᑕᖃᖅᑐᒻᒪᕆᐅᖕᒪᑦ ᑕᖅᑳᓂ. 
ᑲᑎᒪᔩᑦ ᐃᓚᖏᑦ ᐱᖁᔨᕗᖔᕈᒪᒻᒪᕆᑦᑐᑦ 
ᐃᑲᔪᖅᓱᐃᓪᓗᑎᑦ. ᓴᖅᑭᖃᑦᑕᖅᓯᒪᔪᑦ ᐊᕐᕌᒍᓂᑦ 8-
ᑲᓴᓐᓂᒃ ᒪᓕᒐᓕᐅᖅᑎᐅᓕᖅᖢᑕ. ᐊᕐᕌᒍᑕᒫᑦ 
ᓴᖅᑭᖃᑦᑕᖅᑐᑦ ᓇᒧᓐᖓᖅᐸᓪᓕᐊᔪᓪᓗ.  
 
ᓄᑖᖑᓪᓗᑎᑦ ᒥᓂᔅᑕᐅᒐᕕᑦ ᓄᓇᕗᒻᒥᐅᑕᐅᒐᕕᑦ 
ᐃᓅᓯᓕᒫᖅ. ᑐᑭᓯᐅᒪᒐᕕᑦ ᖃᓄᖅ 
ᐊᑐᖃᑦᑕᓚᐅᖅᑕᑎᑦ ᓂᓪᓕᕐᕕᖃᒃᑲᓐᓂᖅᑎᓪᓗᒋᑦ 
ᐃᓄᐃᑦ. ᑖᓐᓇ ᐊᓯᔾᔩᔾᔪᑎᒋᔭᒃᓴᐅᖅᑰᓐᖏᑦᑐᖅ. 
ᐅᑉᐱᕆᒐᒃᑯ ᓱᓕ ᐃᓄᖕᓂᑦ ᐱᔪᒪᔭᐅᓂᖓ. 
ᒪᓕᒐᓕᐅᖅᑎᐅᓪᓗᖓ ᑕᒫᓂ 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᖃᐅᔨᒪᓐᖏᑦᑎᐊᕋᒪ 
ᖃᓄᖅ 

ᓯᕗᒧᐊᒃᑎᑦᑐᓐᓇᕋᓗᐊᕐᒪᖔᒃᑯ ᐱᓕᕆᕝᕕᒃ, 
ᐱᓕᕆᕝᕕᖕᒥ ᐊᑭᕋᖅᑐᖅᑕᐅᔪᒻᒪᕆᐅᖃᑦᑕᖅᑎᓪᓗᑕ.  
ᒥᓂᔅᑕᐅᓚᐅᖅᑐᖅ ᐅᖃᓚᐅᖅᑑᒐᓗᐊᖅ 
ᑭᓲᓂᕋᖅᑕᐅᔪᓂᒃᑯᐊ? 
ᑲᑎᒪᔨᓪᓚᑦᑖᕌᓘᓐᖏᒃᑲᓗᐊᖅᖢᑎᑦ 
ᐅᖃᐅᔾᔨᒋᐊᖅᑎᓂᑦ ᑲᑎᒪᔪᑦ. ᐃᒪᓐᓇ ᑲᑎᒪᔨᓂᑦ 
ᐱᔪᓐᓇᕐᓂᖃᓐᖏᑦᑐᓂᑦ ᓴᖅᑭᑦᑎᓂᑐᐃᓐᓇᐅᖕᒪᑦ 
ᑖᓐᓇ ᐃᓄᖕᓄᑦ ᐱᔪᒪᔭᐅᖁᔭᑦ ᐱᓪᓚᑦᑖᒥᒃ 
ᐃᑉᐱᒋᔭᐅᔪᒪᖅᑰᒻᒪᑦ.  
 
ᑕᐃᒫᒃ ᑐᓴᖅᑎᑦᑐᒪᑐᐃᓐᓇᕆᒃᑭᑦ ᑖᓐᓇ 
ᐱᐅᔫᓂᖓᓂᒃ, ᐊᒻᒪᓗ ᐃᓄᖕᓂᒃ 
ᐃᑉᐱᒋᔭᐅᑦᑎᐊᕆᐊᖃᕐᓂᖏᑦ ᐱᓕᕆᖃᑕᐅᓂᕐᒥᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓇᖕᒥᓂᖅ ᑕᐃᒫᒃ 
ᑲᓱᕐᓂᐅᖕᒪᑦ ᑕᕝᕘᓇ. ᐊᐱᕆᔾᔮᓐᖏᑦᑎᐊᒻᒪᕆᒃᑭᒃᑭᑦ 
ᐅᖃᐅᓯᕆᑐᐃᓐᓇᖅᑕᕋ. 
ᓇᒧᓐᖓᖅᐸᓪᓕᐊᔾᔮᔪᒃᓴᐅᓐᖏᒻᒥᖕᒪᑦ. ᑕᐃᒫᒃ 
ᑐᓴᖅᑕᐅᑎᑦᑐᒪᑐᐃᓐᓇᖅᖢᒍ. ᑖᓐᓇ 
ᐱᒻᒪᕆᐅᓱᕆᒐᒃᑯ ᓱᓕ ᐃᓱᒪᒋᔭᐅᑉᐸᑦ ᐱᓕᕆᕕᒃ.  
 
ᑕᐃᒪᓕ ᐃᓐᓇᐃᑦ ᐸᖅᑭᔭᐅᓂᖏᖕᓄᑦ ᐅᖃᐅᓯᖅ 
ᐃᓱᒫᓗᒋᒻᒪᕆᒃᓯᒪᒐᑦᑎᒍᑦ. ᐱᐅᔪᒻᒪᕆᐅᒐᔭᓚᐅᖅᑐᖅ 
ᑲᑎᒪᔨᖃᕐᓗᑎᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᑲᔪᕈᓐᓇᕋᔭᖅᑐᓂᑦ ᐅᕙᑦᑎᓐᓄᑦ 
ᓇᒧᓐᖓᕈᓐᓇᕋᔭᕐᒪᖔᖅ ᖃᓄᐃᑦᑐᖃᕆᐊᖃᕐᒪᖔᕐᓗ 
ᐃᒫᒃ ᒐᕙᒪᒃᑯᑦ ᐱᓕᕆᕝᕕᑐᐃᓐᓇᕆᓐᖏᓪᓗᓂᐅᒃ 
ᓇᖕᒥᓂᖅ ᐊᐅᓚᑕᐅᓂᖓ. ᑖᓐᓇ 
ᑐᑭᓕᐅᕆᑐᐃᓐᓇᖅᑕᕋ. ᐅᑉᐱᕆᓪᓚᑦᑖᕋᒃᑯᑦ 
ᐱᑕᖃᕆᐊᓕᒃ ᓄᓇᓕᖕᓄᑦ 
ᑲᓱᖅᓯᒪᑦᑎᐊᒃᑲᓐᓂᕆᐊᖃᕋᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᓪᓗᒍ. ᑕᐃᒪ 
ᐊᐱᖅᑯᑎᖃᕈᓐᓂᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕆᒃᑭᑦ ᑖᓐᓇ 
ᓴᖅᑭᒃᑲᕕᐅᒃ. ᐱᓕᕆᓚᐅᖅᓯᒪᒐᑦᑕ 
ᐊᕕᑦᑐᖅᓯᒪᔪᓂᓗ ᑲᑐᔾᔨᖃᑎᒌᑦ ᒐᕙᒪᐅᓚᐅᖅᑐᑦ 
ᑕᐃᔅᓱᒪᓂ ᐲᖅᓯᔪᒪᓕᖅᑎᓪᓗᒋᑦ ᐊᕕᑦᑐᖅᓯᒪᔪᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᐅᔪᓂᒃ.  
ᑕᐃᒪ ᓇᓗᓕᐅᖅᑲᑦᑐᐃᓐᓇᑦᑎᐊᒻᒪᕆᓚᐅᕋᑦᑕ 
ᖃᓄᐃᒻᒪᓄᑯᐊ ᐃᓱᒪᒌᓐᓇᖃᑦᑕᕋᒃᑯᑦ 
ᐱᔾᔪᑎᖃᖅᑐᒃᓴᐅᒻᒥᖕᒪᑕ ᑖᒃᑯᐊ ᑲᑎᒪᔩᑦ.  
 

ᓴᖅᑭᑕᐅᓚᐅᖅᓯᒪᕗᑦ ᑖᓐᓇ ᐱᔪᒪᔭᐅᓪᓗᓂ. 
ᓄᓇᕗᒻᒥ ᕼᐊᒻᓚᐃᑦ ᑲᑐᔾᔨᖃᑎᒌᖏᑦ 
ᐲᖅᑕᐅᓚᐅᓐᖏᓐᓂᖏᑦ ᖁᕕᐊᒋᔭᕋ. ᑕᐃᒃᑯᐊ 
ᑲᑎᒪᔩᑦ ᐊᑑᑎᖃᖅᑐᒻᒪᕆᐅᖕᒪᑕ.  
 
ᑕᒫᓂ ᐱᓇᓱᐊᕈᓯᕐᒥᒃ ᑕᑯᓇᒍᓐᓇᓐᖏᑕᕋᓗᐊᕋ 
ᑭᓯᐊᓂ ᑕᑯᓐᓈᖃᑕᐅᔭᕋ. ᑕᑯᓇᖕᓂᐊᖅᐳᖑ 
ᖃᓄᑭᐊᖅ ᐸᐃᑉᐹᖁᑎᖃᖅᐸᑕ ᑲᒪᒋᒐᔭᖅᑕᖏᖕᓂᑦ 
ᐱᓕᕆᐊᒃᓴᖏᖕᓂᓪᓗ ᐊᕕᑦᑐᖅᓯᒪᔪᑦ ᑲᑎᒪᔨᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᓱᓂᓪᓗ 
ᕿᒥᕐᕈᐊᒃᑲᓐᓂᕐᓗᒋᑦ. ᐄ, ᐊᖏᖃᑎᕈᑎᖃᖅᑐᖓ 
ᐱᕕᖃᕈᓐᓇᕈᑦᑕ ᑕᖅᑲᒃᑯᐊ 
ᓂᓪᓕᕐᕕᒋᔪᓐᓇᖅᑕᖓᓂᑦ ᐅᐸᒍᓐᓇᖅᑐᑦ 
ᐱᐅᓐᖏᑦᑑᔪᓐᓇᓐᖏᒻᒪᑦ. ᐃᒪᓐᓇ 
ᐅᖃᕆᐊᑐᐃᓐᓇᕈᓐᓇᕋᔭᖅᑐᖓ ᑖᓐᓇ ᐃᑲᔪᖅᓯᕋᒃᑯ.  
 
ᐃᓛᓐᓂᒃᑯᑦ ᐱᓕᕆᕝᕕᓕᒫᓂᑦ ᑖᔅᓱᒥᖓᑐᐊᕌᓗᒃ 
ᑕᑯᓐᓈᒐᖃᓕᕈᓐᓇᕋᑦᑕ ᐃᓱᓂᑦᑎᒍᑦ. ᑕᐃᒪ 
ᑕᖅᑲᒃᑯᐊ ᐃᓄᒃᑕᖃᕐᒪᑦ ᐅᖃᐅᔾᔨᒋᐊᕈᓐᓇᖅᑐᓂᑦ 
ᐃᓱᒪᓕᐅᕈᓐᓇᖅᑐᓂᓪᓗ. ᑖᓐᓇ 
ᐱᐅᓐᖏᑦᑑᔪᓐᓇᓐᖏᒻᒪᑦ. 
ᐅᖃᐅᔾᔨᒋᐊᖅᑎᑐᐃᓐᓇᐅᒐᔭᖅᑑᒐᓗᐊᑦ 
ᐊᖏᖃᑎᒋᒋᒃᑭᑦ. ᑖᓐᓇ ᑕᑯᓇᓐᓂᐊᖅᐸᕋ 
ᓇᓃᓕᕐᒪᖔᑦᑕ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖔᓕᐅᕈᒪᔪᖓ ᓄᖅᑲᖅᐸᓪᓕᐊᔪᒪᓕᖅᖢᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᐱᖁᔨᕗᖔᖅᑕᖃᕐᒪᑦ 
ᓄᖅᑲᖅᐸᓪᓕᐊᔪᒪᓕᖅᖢᓂ. ᑖᓐᓇ 
ᐊᐃᕙᐅᑕᐅᔪᓐᓇᓐᖏᒻᒪᑦ, ᐊᖏᖅᑐᐃᓐᓇᐃᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᒪ. 
ᐅᖃᖅᑎᓗ ᖃᐃᓗᓂ. ᑖᒃᑯᐊ ᐅᑯᐊ 
ᐊᓂᑎᑲᐃᓐᓇᒃᑭᑦ ᓄᖅᑲᖅᐸᓪᓕᐊᓂᐊᓕᕋᑦᑕ. 
ᖁᔭᓐᓇᒦᒃ. 

ᐅᖃᖅᑎ: ᐅᓐᓄᒃᓴᒃᑯᑦ. (ᑐᓵᔨᑎᒎᓕᖅᑐᖅ) ᒥᔅᑕ 
ᕋᒻᐴᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᐱᖁᔭᒃᓴᖅ 59-ᒥᒃ ᓄᖅᑲᖅᐸᓪᓕᐊᔪᒪᓕᖅᖢᓂ 
ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ. 
ᐊᐃᑉᐱᖅᑕᐅᕚ?  
 
>>ᐃᒡᓚᖅᑐᑦ 
 
ᔮᓐ ᒪᐃᓐ ᐊᐃᑉᐱᖅᓯᔪᖅ. ᓅᑦᑎᒋᐊᕈᑎ ᓈᒻᒪᖕᒪᑦ. 
ᓅᑦᑎᒋᐊᕈᑎᒧᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 
 
ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 
ᓅᑦᑎᒋᐊᕈᑎ ᑲᔪᓯᕗᖅ. ᖁᔭᓐᓇᒦᒃ. ᐱᖓᔪᐊᓂ 
ᐅᖃᓕᒫᖅᑕᐅᓃᑦ ᒪᓕᒐᒃᓴᑦ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕈᒪᓪᓗᖓ ᐱᖁᔭᓕᕆᓂᕐᒧᑦ 
ᑲᑎᒪᔨᕋᓛᑦ 9-ᒥ ᑲᑎᒪᓂᐊᖅᑐᑦ ᓇᓄᖅ 
ᑲᑦᑎᒪᕕᖓᓂ. ᕖᕗᐊᕆ 24-ᒥ ᑲᑎᒪᔾᔪᑎᒃᓴᐃᑦ.  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 98 - 5(2) 

• ᐱᒋᐊᖅᑎᑕᖅ 99 - 5(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 60 

• ᒪᓕᒐᒃᓴᖅ 61 

• ᒪᓕᒐᒃᓴᖅ 62 

• ᒪᓕᒐᒃᓴᖅ 63 

• ᒪᓕᒐᒃᓴᖅ 64 

• ᒪᓕᒐᒃᓴᖅ 65 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 



ᐊᐃᑉᐱᖅ, ᕕᕝᕗᐊᕆ 23, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 59 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ ᓄᖅᑲᖅᐳᖅ 
ᐊᒻᒪᓗ ᐱᒋᐊᒃᑲᓐᓂᕐᓂᐊᕐᓗᑎᒃ ᐱᖓᔪᐊᓂ, 
ᕖᕗᐊᕆ 24, 1:30-ᒧᐊᖅᐸᑦ ᐅᓐᓄᓴᒃᑯᑦ. 
 
ᐃᖅᓱᖅᑏ.  
 
>>ᓄᖅᑲᖅᑐᑦ 17:51ᒥ



 

 

 


